
Tracking:

Sr Date Remarks By

1 | 15/09/2013 | Typing Started on H K Srinivasa Rao

2 | 29/09/2013 | Typing Ended on H K Srinivasa Rao

3 | 05/10/2013 First Proof Reading started H K Srinivasa Rao, Venugopal
MS and Narahari Rattihalli

4 | 20/02/2014 | Proof reading ended H K Srinivasa Rao, Venugopal
MS and Narahari Rattihalli

5 |21/02/2014 | Published H K Srinivasa Rao

Blessed by Lord and with His divine grace, we are pleased to publish this
Magnanimous Work of Sri Acharya Madhwa. It is a humble effort to make
available this Great work to Sadhakas who are interested in the noble path
of propagating Acharya Madhwa'’s Philosophy.

With great humility, we solicit the readers to bring to our notice any
inadvertant typographical mistakes that could have crept in, despite great
care. We would be pleased to incorporate such corrections in the next
versions. Users can contact us, for editable version, to facilitate any value
additions.

Contact: H K SRINIVASA RAO, NO 26, 2"° FLOOR, 15" CROSS, NEAR
VIDHYAPEETA CIRCLE, ASHOKANAGAR, BANGALORE 560050. PH NO.
26615951, 9901971176, 8095551774, Email : srkarc@gmail.com

	|| ಶ್ರೀಮದಾನನ್ದತೀರ್ಥಭಗವತ್ಪಾದಾಚಾರ್ಯಃ ||
	ಶ್ರೀಹರಿಕಥಾಮೃತಸಾರ
	ಶ್ರೀಮದ್ಧರಿಕಥಾಮೃತಸಾರ  ಮಂಗಳಾಚರಣ ಸಂಧಿ 1 (ಮಿಶ್ರಛಾಪು ತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾಪನಿತು
	ಪೇಳುವೆ ಪರಮಭಗವದ್ಭಕ್ತರಿದನಾದರದಿ ಕೇಳುವುದು ॥ಪಲ್ಲವಿ॥

	ಶ್ರೀ-ರಮಣಿ ಕರ-ಕಮಲ ಪೂಜಿತ ಚಾರು-ಚರಣ ಸರೋಜ ಬ್ರಹ್ಮ ಸ-
	ಮೀರ ವಾಣಿ ಫಣೀಂದ್ರ ವೀಂದ್ರ ಭವೇಂದ್ರ ಮುಖ-ವಿನುತ ನೀರಜ ಭವಾಂಡೋದಯ ಸ್ಥಿತಿ ಕಾರಣನೆ ಕೈವಲ್ಯ-ದಾಯಕ ನಾರಸಿಂಹನೆ ನಮಿಪೆ ಕರುಣಿಪುದೆಮಗೆ ಮಂಗಳವ ॥ 1-1-1 ॥

	ಜಗದುದರನತಿ-ವಿಮಲ ಗುಣ ರೂಪಗಳ-ನಾಲೋಚನದಿ ಭಾರತ
	ನಿಗಮ ತತಿಗಳತಿಕ್ರಮಿಸಿ ಕ್ರಿಯಾ ವಿಶೇಷಗಳ। ಬಗೆ ಬಗೆಯ ನೂತನವ ಕಾಣುತ ಮಿಗೆ ಹರುಷದಿಂ ಪೊಗಳಿ ಹಿಗ್ಗುವ ತ್ರಿಗುಣ-ಮಾನಿ ಮಹಾಲಕುಮಿ ಸಂತೈಸ-ಲನುದಿನವು ॥ 1-2-2 ॥

	ನಿರುಪಮಾನಂದಾತ್ಮ ಭವ ನಿರ್ಜರ ಸಭಾ ಸಂಸೇವ್ಯ ಋಜು-ಗಣ
	ದರಸೆ ಸತ್ವ-ಪ್ರಚುರ ವಾಣೀ-ಮುಖ ಸರೋಜೇನ। ಗರುಡ ಶೇಷ ಶಶಾಂಕ-ದಳ-ಶೇಖರರ ಜನಕ ಜಗದ್ಗುರುವೆ ತ್ವ- ಚ್ಚರಣ-ಗಳಿಗಭಿ-ವಂದಿಸುವೆ ಪಾಲಿಪುದು ಸನ್ಮತಿಯ ॥1-3-3 ॥

	ಆರು ಮೂರೆರಡೊಂದು ಸಾವಿರ ಮೂರೆರಡು ಶತ ಶ್ವಾಸ ಜಪಗಳ
	ಮೂರು ವಿಧ ಜೀವ-ರೊಳಗಬ್ಜಜ ಕಲ್ಪ ಪರಿಯಂತ। ತಾ ರಚಿಸಿ ಸಾತ್ವರಿಗೆ-ಸುಖ ಸಂಸಾರ-ಮಿಶ್ರರಿ-ಗಧಮ-ಜನರಿಗ- ಪಾರ ದುಃಖಗಳೀವ ಗುರು ಪವಮಾನ ಸಲಹೆಮ್ಮ॥ 1-4-4 ॥

	ಚತುರ-ವದನನ ರಾಣಿ ಅತಿರೋಹಿತ ವಿಮಲ-ವಿಜ್ಞಾನಿ ನಿಗಮ
	ಪ್ರತತಿಗಳಿ-ಗಭಿಮಾನಿ ವೀಣಾಪಾಣಿ ಬ್ರಹ್ಮಾಣಿ| ನತಿಸಿ ಬೇಡುವೆ ಜನನಿ ಲಕುಮೀ ಪತಿಯ ಗುಣಗಳ ತುತಿಪುದಕೆ ಸ- ನ್ಮತಿಯ ಪಾಲಿಸಿ ನೆಲೆಸು ನೀ ಮದ್ವದನ ಸದನದಲಿ ॥ 1-5-5 ॥

	ಕೃತಿ-ರಮಣ ಪ್ರದ್ಯುಮ್ನ-ನಂದನೆ ಚತುರ-ವಿಂಶತಿ ತತ್ತ್ವಪತಿ ದೇ-
	ವತೆಗಳಿಗೆ ಗುರು-ವೆನಿಸುತಿಹ ಮಾರುತನ ನಿಜಪತ್ನಿ। ಸತತ ಹರಿಯಲಿ ಗುರುಗಳಲಿ ಸದ್ರತಿಯ ಪಾಲಿಸಿ ಭಾಗವತ ಭಾ- ರತ ಪುರಾಣ ರಹಸ್ಯ-ತತ್ತ್ವಗಳರುಪು ಕರುಣದಲಿ ॥ 1-6-6 ॥

	ವೇದಪೀಠ ವಿರಿಂಚಿ ಭವ ಶಕ್ರಾದಿ-ಸುರ ವಿಜ್ಞಾನ-ದಾಯಕ
	ಮೋದ ಚಿನ್ಮಯ-ಗಾತ್ರ ಲೋಕ-ಪವಿತ್ರ ಸುಚರಿತ್ರ। ಛೇದ ಭೇದ ವಿಷಾದ ಕುಟಿಲಾಂತಾದಿ ಮಧ್ಯ-ವಿದೂರ ಆದಾ- ನಾದಿ ಕಾರಣ ಬಾದರಾಯಣ ಪಾಹಿ ಸತ್ರಾಣ ॥ 1-7-7 ॥

	ಕ್ಷಿತಿಯೊಳಗೆ ಮಣಿಮಂತ ಮೊದಲಾ-ದತಿ ದುರಾತ್ಮರು ಒಂದಧಿಕ ವಿಂ-
	ಶತಿ ಕುಭಾಷ್ಯವ ರಚಿಸೆ ನಡುಮನೆ ಎಂಬ ಬ್ರಾಹ್ಮಣನ। ಸತಿಯ ಜಠರದೊ-ಳವತರಿಸಿ ಭಾರತಿ-ರಮಣ ಮಧ್ವಾಭಿಧಾನದಿ ಚತುರ-ದಶ ಲೋಕದೊಳು ಮೆರೆ-ದಪ್ರತಿಮ-ಗೊಂದಿಸುವೆ ॥ 1-8-8 ॥

	ಪಂಚ-ಭೇದಾತ್ಮಕ ಪ್ರಪಂಚಕೆ ಪಂಚ-ರೂಪಾತ್ಮಕನೆ ದೈವಕ
	ಪಂಚ-ಮುಖ ಶಕ್ರಾದಿಗಳು ಕಿಂಕರರು ಶ್ರೀಹರಿಗೆ। ಪಂಚ-ವಿಂಶತಿ ತತ್ತ್ವ-ತರತಮ ಪಂಚಿಕೆಗಳನು ಪೇಳ್ದ ಭಾವಿ ವಿ- ರಿಂಚಿ-ಯೆನಿಪಾನಂದ-ತೀರ್ಥರ ನೆನೆವೆ-ನನುದಿನವು ॥ 1-9-9 ॥

	ವಾಮದೇವ ವಿರಿಂಚಿ-ತನಯ ಉಮಾ-ಮನೋಹರ ಉಗ್ರ ಧೂರ್ಜಟಿ
	ಸಾಮಜಾಜಿನ-ವಸನ-ಭೂಷಣ ಸುಮನ-ಸೋತ್ತಂಸ। ಕಾಮಹರ ಕೈಲಾಸ-ಮಂದಿರ ಸೋಮ ಸೂರ್ಯಾ-ನಲ ವಿಲೋಚನ ಕಾಮಿತ-ಪ್ರದ ಕರುಣಿಸೆಮಗೆ ಸದಾ ಸುಮಂಗಳವ॥ 1-10-10 ॥

	ಕೃತ್ತಿವಾಸನೆ ಹಿಂದೆ ನೀ ನಾಲ್ವತ್ತು ಕಲ್ಪ ಸಮೀರನಲಿ ಶಿ-
	ಷ್ಯತ್ವವಹಿ-ಸ್ಯಖಿಳಾಗಮಾ-ರ್ಥಗಳೋದಿ ಜಲಧಿಯೊಳು। ಹತ್ತು ಕಲ್ಪದಿ ತಪವಗೈ-ದಾದಿತ್ಯ-ರೊಳಗುತ್ತಮ-ನೆನಿಸಿ ಪುರು- ಷೋತ್ತಮನ ಪರಿಯಂಕ ಪದವೈದಿದೆಯೊ ಮಹದೇವ ॥ 1-11-11 ॥

	ಪಾಕಶಾಸನ-ಮುಖ್ಯ ಸಕಲ ದಿವೌಕಸರಿ-ಗಭಿನಮಿಪೆ ಋಷಿಗಳಿ-
	ಗೇಕ ಚಿತ್ತದಿ ಪಿತೃಗಳು ಗಂಧರ್ವ ಕ್ಷಿತಿಪರಿಗೆ। ಆ ಕಮಲನಾಭಾದಿ ಯತಿಗಳ-ನೀಕಕಾ-ನಮಿಸುವೆನು ಬಿಡದೆ ರ- ಮಾಕಳತ್ರನ ದಾಸವರ್ಗಕೆ ನಮಿಪೆ-ನನವರತ ॥ 1-12-12 ॥

	ಪರಿಮಳವು ಸುಮನ-ದೊಳಗನಲ-ನರಣಿಯೊಳ-ಗಿಪ್ಪಂತೆ ದಾಮೋ-
	ದರನು ಬ್ರಹ್ಮಾದಿಗಳ ಮನದಲಿ ತೋರಿ ತೋರದಲೆ। ಇರುತಿಹ ಜಗನ್ನಾಥವಿಠಲನ ಕರುಣ ಪಡೆವ ಮುಮುಕ್ಷು ಜೀವರು ಪರಮ-ಭಾಗವತರನು ಕೊಂಡಾಡುವರು ಪ್ರತಿದಿನವು ॥ 1-13-13 ॥


	ಶ್ರೀಮದ್ಧರಿಕಥಾಽಮೃತಸಾರ  ಕರುಣಾ ಸಂಧಿ 2 (ಸಾರಂಗ ಏಕತಾಳ)
	ಹರಿಕಥಾಮೃತ-ಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ-ಭಗವದ್ಭಕ್ತರಿದ-ನಾದರದಿ ಕೇಳುವುದು ॥ಪಲ್ಲವಿ॥

	ಶ್ರವಣ ಮನಕಾನಂದ-ವೀವುದು ಭವ ಜನಿತ ದುಃಖಗಳ ಕಳೆವುದು
	ವಿವಿಧ ಭೋಗಗ-ಳಿಹ-ಪರಂಗಳಲಿತ್ತು ಸಲಹುವುದು। ಭುವನ-ಪಾವನವೆನಿಪ ಲಕುಮೀ-ಧವನ ಮಂಗಳ-ಕಥೆಯ ಪರಮೋ- ತ್ಸವದಿ ಕಿವಿಗೊ-ಟ್ಟಾಲಿಪುದು ಭೂಸುರರು ದಿನದಿನದಿ ॥ 2-1-14 ॥

	ಮಳೆಯ-ನೀರೋಣಿಯಲಿ ಪರಿಯಲು ಬಳಸ-ರೂರೊಳಗಿದ್ದ ಜನರಾ
	ಜಲವು ಹೆದ್ದೊರೆ-ಗೂಡೆ ಮಜ್ಜನ ಪಾನ ಗೈದಪರು| ಕಲುಷ ವಚನಗಳಾ-ದರಿವು ಬಾಂಬೊಳೆಯ ಪೆತ್ತನ ಪಾದ-ಮಹಿಮಾ- ಜಲಧಿ ಪೊಕ್ಕುದರಿಂದ ಮಾಣ್ದಪರೇ ಮಹೀಸುರರು ॥ 2-2-15 ॥

	ಶ್ರುತಿ-ತತಿ-ಗಳಭಿಮಾನಿ ಲಕುಮೀ ಸ್ತುತಿಗಳಿಗೆ ಗೋಚರಿಸದ-ಪ್ರತಿ-
	ಹತ ಮಹೈಶ್ವರ್ಯಾ-ದ್ಯಖಿಳ ಸದ್ಗುಣ-ಗಣಾಂಭೋಧಿ। ಪ್ರತಿ-ದಿವಸ ತನ್ನಂಘ್ರಿ-ಸೇವಾರತ-ಮಹಾತ್ಮರು ಮಾಡುತಿಹ ಸಂ- ಸ್ತುತಿಗೆ ವಶನಾಗುವ-ನಿವನ ಕಾರುಣ್ಯಕೇನೆಂಬೆ॥ 2-3-16 ॥

	ಮನ-ವಚನಕತಿ-ದೂರ ನೆನೆವರ-ನನುಸರಿಸಿ ತಿರುಗುವನು ಜಾಹ್ನವಿ-
	ಜನಕ ಜನರೊಳಗಿದ್ದು ಜನಿಸುವ ಜಗದುದರ ತಾನು। ಘನ-ಮಹಿಮ ಗಾಂಗೇಯ-ನುತ ಗಾಯನವ ಕೇಳುತ ಗಗನ-ಚರ ವಾ- ಹನ ದಿವೌಕಸ-ರೊಡನೆ ತಿರುಗುವ ಮನೆ-ಮನೆಗಳಲ್ಲಿ ॥ 2-4-17 ॥

	ಮಲಗಿ ಪರಮಾದರದಿ ಪಾಡಲು ಕುಳಿತು ಕೇಳುವ ಕುಳಿತು ಪಾಡಲು
	ನಿಲುವ ನಿಂತರೆ ನಲಿವ ನಲಿದರೆ ಒಲಿವೆ ನಿಮಗೆಂಬ । ಸುಲಭನೋ ಹರಿ ತನ್ನವರ-ನರಘಳಿಗೆ ಬಿಟ್ಟಗಲನು ರಮಾಧವ- ನೊಲಿಸ-ಲರಿಯದೆ ಪಾಮರರು ಬಳಲುವರು ಭವದೊಳಗೆ ॥ 2-5-18 ॥

	ಮನದೊಳಗೆ ತಾನಿದ್ದು ಮನವೆಂದೆನಿಸಿ-ಕೊಂಬನು ಮನದ ವೃತ್ತಿಗ-
	ಳನುಸರಿಸಿ ಭೋಗಗಳ-ನೀವನು ತ್ರಿವಿಧ ಚೇತನಕೆ। ಮನವ-ನಿತ್ತರೆ ತನ್ನ-ನೀವನು ತನುವ ದಂಡಿಸಿ ದಿನದಿನದಿ-ಸಾ- ಧನವ ಮಾಳ್ಪರಿ-ಗಿತ್ತಪನು ಸ್ವರ್ಗಾದಿ ಭೋಗಗಳ ॥ 2-6-19 ॥

	ಪರಮ-ಸತ್ಪುರುಷಾರ್ಥ-ರೂಪನು ಹರಿಯು ಲೋಕಕೆ ಎಂದು ಪರಮಾ-
	ದರದಿ ಸದುಪಾಸನೆಯ ಗೈವರಿ-ಗಿತ್ತಪನು ತನ್ನ। ಮರೆದು ಧರ್ಮಾರ್ಥಗಳ ಕಾಮಿಸುವರಿಗೆ ನಗುತತಿ ಶೀಘ್ರ-ದಿಂದಲಿ ಸುರಪ-ತನಯ ಸುಯೋಧನ-ರಿಗಿತ್ತಂತೆ ಕೊಡುತಿಪ್ಪ ॥ 2-7-20 ॥

	ಜಗವ-ನೆಲ್ಲವ ನಿರ್ಮಿಸುವ ನಾಲ್ಮೊಗ-ನೊಳಗೆ ತಾನಿದ್ದು ಸಲಹುವ
	ಗಗನಕೇಶ-ನೊಳಿದ್ದು ಸಂಹರಿಸುವನು ಲೋಕಗಳ। ಸ್ವಗತ-ಭೇದ-ವಿವರ್ಜಿತನು ಸರ್ವಗ ಸದಾನಂದೈಕ-ದೇಹನು ಬಗೆಬಗೆಯ ನಾಮದಲಿ ಕರೆಸುವ ಭಕುತರನು ಪೊರೆವ  ॥ 2-8-21 ॥

	ಒಬ್ಬನಲಿ ನಿಂತಾಡುವನು ಮತ್ತೊಬ್ಬನಲಿ ನೋಡುವನು ಬೇಡುವ-
	ನೊಬ್ಬನಲಿ ನೀಡುವನು ಮಾತಾಡುವನು ಬೆರಗಾಗಿ। ಅಬ್ಬರದ ಹೆದ್ದೈವನಿವ ಮತ್ತೊಬ್ಬರನು ಲೆಕ್ಕಿಸನು ಲೋಕದೊ ಳೊಬ್ಬನೆ ತಾ ಬಾಧ್ಯ ಬಾಧಕನಾಹ ನಿರ್ಭೀತ ॥ 2-9-22 ॥

	ಶರಣಜನ-ಮಂದಾರ ಶಾಶ್ವತ ಕರುಣಿ ಕಮಲಾ-ಕಾಂತ ಕಾಮದ
	ಪರಮ-ಪಾವನತರ ಸುಮಂಗಳ-ಚರಿತ ಪಾರ್ಥ-ಸಖ। ನಿರುಪಮಾ-ನಂದಾತ್ಮ ನಿರ್ಗತ-ದುರಿತ ದೇವ-ವರೇಣ್ಯನೆಂದಾ- ದರದಿ ಕರೆಯಲು ಬಂದೊದಗುವನು ತನ್ನವರ ಬಳಿಗೆ ॥ 2-10-23 ॥

	ಇಟ್ಟಿ-ಕಲ್ಲನು ಭಕುತಿಯಿಂದಲಿ ಕೊಟ್ಟ ಭಕುತಗೆ ಮೆಚ್ಚಿ ತನ್ನನೆ
	ಕೊಟ್ಟ ಬಡ-ಬ್ರಾಹ್ಮಣನ ಒಪ್ಪಿಡಿ-ಯವಲಿ-ಗಖಿಳಾರ್ಥ। ಕೆಟ್ಟ-ಮಾತುಗಳಂದ ಚೈದ್ಯನ ಪೊಟ್ಟೆ-ಯೊಳಗಿಂ-ಬಿಟ್ಟ ಬಾಣದ- ಲಿಟ್ಟ ಭೀಷ್ಮನ-ಅವಗುಣ-ಗಳೆಣಿ-ಸಿದನೆ ಕರುಣಾಳು॥ 2-11-25 ॥

	ಧನವ ಸಂರಕ್ಷಿಸುವ ಫಣಿ ತಾನುಣದೆ ಮತ್ತೊಬ್ಬರಿಗೆ ಕೊಡದನು-
	ದಿನದಿ ನೋಡುತ ಸುಖಿಸು-ವಂದದಿ ಲಕುಮಿ-ವಲ್ಲಭನು । ಪ್ರಣತರನು ಕಾಯ್ದಿಹನು ನಿಷ್ಕಾಮನದಿ ನಿತ್ಯಾನಂದ-ಮಯ ದುರ್ಜನರ ಸೇವೆಯ-ನೊಲ್ಲ-ನಪ್ರತಿ-ಮಲ್ಲ ಜಗಕೆಲ್ಲ ॥ 2-12-26 ॥

	ಜನನಿಯನು ಕಾಣದಿಹ ಬಾಲಕ ನೆನೆನೆನೆದು ಹಲಬುತಿರೆ ಕತ್ತಲೆ
	ಮನೆಯೊ-ಳಡಗಿದ್ದವನ ನೋಡುತ ನಗುತ ಹರುಷದಲಿ।  ತನಯನಂ-ಬಿಗಿದಪ್ಪಿ ರಂಬಿಸಿ ಕನಲಿಕೆಯ ಕಳೆವಂತೆ ಮಧುಸೂ ದನನು ತನ್ನವ-ರಿದ್ದೆಡೆಗೆ ಬಂದೊದಗಿ ಸಲಹುವನು ॥ 2-13-24 ॥

	ಬಾಲಕನ ಕಲಭಾಷೆ ಜನನಿಯು ಕೇಳಿ ಸುಖ-ಪಡುವಂತೆ ಲಕುಮೀ-
	ಲೋಲ ಭಕುತರು ಮಾಡುತಿಹ ಸಂಸ್ತುತಿಗೆ ಹಿಗ್ಗುವನು । ತಾಳ ತನ್ನವರಲ್ಲಿ ಮಾಳ್ದವ ಹೇಳನವ ಹೆದ್ದೈವ ವಿದುರನ ಆಲಯದಿ ಪಾಲುಂಡು ಕುರುಪನ ಮಾನವನೆ ಕೊಂಡ ॥ 2-14-27 ॥

	ಸ್ಮರಿಸುವವರ-ಪರಾಧಗಳ ತಾ ಸ್ಮರಿಸ ಸಕಲೇಷ್ಟ-ಪ್ರದಾಯಕ
	ಮರಳಿ ತನಗರ್ಪಿಸಲು ಕೊಟ್ಟುದನಂತ ಮಡಿ ಮಾಡಿ। ಪರಿಪರಿಯ-ಲಿಂದುಣಿಸಿ ಸುಖ-ಸಾಗರದಿ ಲೋಲಾಡಿಸುವ ಮಂಗಳ- ಚರಿತ ಚಿನ್ಮಯ-ಗಾತ್ರ ಲೋಕ-ಪವಿತ್ರ ಸುಚರಿತ್ರ ॥ 2-15-28 ॥

	ಏನು ಕರುಣಾ-ನಿಧಿಯೊ ಹರಿ ಮತ್ತೇನು ಭಕ್ತಾಧೀನನೊ ಇ-
	ನ್ನೇನು ಈತನ ಲೀಲೆ ಇಚ್ಛಾ-ಮಾತ್ರದಲಿ ಜಗವ। ತಾನೆ ಸೃಜಿಸುವ ಪಾಲಿಸುವ ನಿರ್ವಾಣ ಮೊದಲಾದಖಿಳ ಲೋಕ ಸ್ಥಾನದಲಿ ಮತ್ತವರ-ನಿಟ್ಟಾನಂದ ಬಡಿಸುವನು ॥ 2-16-29 ॥

	ಜನಪ ಮೆಚ್ಚಿದರೀವ ಧನ ವಾಹನ ವಿಭೂಷಣ ವಸನ ಭೂಮಿಯ
	ತನು ಮನಗ-ಳಿತ್ತಾದರಿಪ-ರುಂಟೇನು ಲೋಕದೊಳು। ಅನವರತ ನೆನೆವವ-ರನಂತಾ ಸನವೆ ಮೊದಲಾ-ದಾಲಯದೊಳಿ- ಟ್ಟಣುಗ-ನಂದದಿ ಅವರ ವಶನಾಗುವ ಮಹಾ-ಮಹಿಮ ॥ 2-17-30 ॥

	ಭುವನ-ಪಾವನ-ಚರಿತ ಪುಣ್ಯ ಶ್ರವಣ ಕೀರ್ತನ ಪಾಪ-ನಾಶನ
	ಕವಿ-ಭಿರೀಡಿತ ಕೈರವದಳ-ಶ್ಯಾಮ ನಿಸ್ಸೀಮ। ಯುವತಿ-ವೇಷದಿ ಹಿಂದೆ ಗೌರೀ-ಧವನ ಮೋಹಿಸಿ ಕೆಡಿಸಿ ಉಳಿಸಿದ ಇವನ ಮಾಯವ ಗೆಲುವನಾವನು ಈ ಜಗ-ತ್ರಯದಿ ॥ 2-18-31 ॥

	ಪಾಪ-ಕರ್ಮವ ಸಹಿಸುವಡೆ ಲಕುಮೀ-ಪತಿಗೆ ಸಮರಾದ ದಿವಿಜರ-
	ನೀ-ಪಯೋಜ-ಭವಾಂಡದೊಳ-ಗಾವಲ್ಲಿ ನಾ ಕಾಣೆ। ಗೋಪ ಗುರುವಿನ-ಮಡದಿ ಭೃಗು ನಗಚಾಪ ಮೊದಲಾದವರು ಮಾಡ್ದ ಮ- ಹಾಪರಾಧ-ಗಳೆಣಿಸಿದನೆ ಕರುಣಾ-ಸಮುದ್ರ ಹರಿ ॥ 2-19-32 ॥

	ಅಂಗುಟಾಗ್ರದಿ ಜನಿಸಿದಮರ-ತರಂಗಿಣಿಯು ಲೋಕ-ತ್ರಯಗಳ-ಘ
	ಹಿಂಗಿಸುವಳ-ವ್ಯಾಕೃತಾ-ಕಾಶಾಂತ ವ್ಯಾಪಿಸಿದ। ಇಂಗಡಲ ಮಗಳೊಡೆಯ-ನಂಗೋಪಾಂಗ-ಗಳಲಿಪ್ಪ-ಮಲನಂತ ಸು- ಮಂಗಳ-ಪ್ರದನಾಮ ಪಾವನ ಮಾಳ್ಪು-ದೇನರಿದು ॥ 2-20-33॥

	ಕಾಮಧೇನು ಸುಕಲ್ಪತರು ಚಿಂತಾಮಣಿ-ಗಳಮರೇಂದ್ರ ಲೋಕದಿ
	ಕಾಮಿತಾರ್ಥಗ-ಳೀವುವಲ್ಲವೆ ಸೇವೆ ಮಾಳ್ಪರಿಗೆ। ಶ್ರೀ-ಮುಕುಂದನ ಪರಮ-ಮಂಗಳ ನಾಮ ನರಕಸ್ಥರನು ಸಲಹಿತು ಪಾಮರರ ಪಂಡಿತರೆನಿಸಿ ಪುರುಷಾರ್ಥ ಕೊಡುತಿಹುದು॥ 2-21-34॥

	ಮನದೊಳಗೆ ಸುಂದರ ಪದಾರ್ಥವ ನೆನೆದು ಕೊಡೆ ಕೈಗೊಂಡು ಬಲು ನೂ-
	ತನ ಸು-ಶೋಭಿತ ಗಂಧ ಸುರಸೋಪೇತ ಫಲರಾಶಿ। ದ್ಯುನದಿ-ನಿವಹಗಳಂತೆ ಕೊಟ್ಟವರನು ಸದಾ ಸಂತೈಸುವನು ಸ- ದ್ಗುಣವ ಕದ್ದವ-ರಘವ ಕದಿವನು ಅನಘ-ನೆಂದೆನಿಸಿ॥ 2-22-35 ॥

	ಚೇತನಾ-ಚೇತನ ವಿಲಕ್ಷಣ ನೂತನ ಪದಾರ್ಥಗಳೊಳಗೆ ಬಲು
	ನೂತನ-ತಿಸುಂದರಕೆ ಸುಂದರ ರಸಕೆ ರಸರೂಪ । ಜಾತ-ರೂಪೋದರ ಭವಾದ್ಯ-ರೊಳಾತತ-ಪ್ರತಿಮ ಪ್ರಭಾವ ಧ- ರಾತಳ-ದೊಳೆಮ್ಮೊಡನೆ ಆಡುತಲಿಪ್ಪ ನಮ್ಮಪ್ಪ ॥ 2-23-36॥

	ತಂದೆ-ತಾಯ್ಗಳು ತಮ್ಮ ಶಿಶುವಿಗೆ ಬಂದ ಭಯಗಳ ಪರಿಹರಿಸಿ ನಿಜ-
	ಮಂದಿರದಿ ಬೇಡಿದುದ-ನಿತ್ತಾದರಿಸು-ವಂದದಲಿ| ಹಿಂದೆ ಮುಂದೆಡ-ಬಲದಿ ಒಳಹೊರ-ಗಿಂದಿರೇಶನು ತನ್ನವರನೆಂ- ದೆಂದು ಸಲಹುವ-ನಾಗಸದ ವೋಲೆತ್ತ ನೋಡಿದರು ॥ 2-24-37॥

	ಒಡಲ ನೆಳಲಂದದಲಿ ಹರಿ ನಮ್ಮೊಡನೆ ತಿರುಗುವ-ನೊಂದರೆಕ್ಷಣ
	ಬಿಡದೆ ಬೆಂಬಲನಾಗಿ ಭಕ್ತಾ-ಧೀನನೆಂದೆನಿಸಿ। ತಡೆವ ದುರಿತೌಘಗಳ ಕಾಮದ ಕೊಡುವ ಸಕಲೇಷ್ಟಗಳ ಸಂತತ ನಡೆವ ನಮ್ಮಂದದಲಿ ನವ-ಸುವಿಶೇಷ ಸನ್ಮಹಿಮ ॥ 2-25-38 ॥

	ಬಿಟ್ಟವರ ಭವ-ಪಾಶದಿಂದಲಿ ಕಟ್ಟುವನು ಬಹು-ಕಠಿಣನಿವ ಶಿ-
	ಷ್ಟೇಷ್ಟನೆಂದರಿ-ದನವರತ ಸದ್ಭಕ್ತಿ ಪಾಶದಲಿ। ಕಟ್ಟುವರ ಭವಕಟ್ಟು ಬಿಡಿಸುವ ಸಿಟ್ಟಿನವ-ನಿವನಲ್ಲ ಕಾಮದ ಕೊಟ್ಟು ಕಾವನು ಸಕಲ ಸೌಖ್ಯವ-ನಿಹಪರಂಗಳಲಿ ॥ 2-26-39 ॥

	ಕಣ್ಣಿ-ಗೆವೆಯಂದದಲಿ ಕೈ ಮೈತಿಣ್ಣಿಗೊದಗುವ-ತೆರದಿ ಪಲ್ಗಳು
	ಪಣ್ಣು ಫಲಗಳ-ನಗಿದು ಜಿಹ್ವೆಗೆ ರಸವ-ನೀವಂತೆ। ಪುಣ್ಯಫಲ-ವೀವಂದದಲಿ ನುಡಿವೆಣ್ಣಿ-ನಾಣ್ಮಾಂಡ-ದೊಳು ಲಕ್ಷ್ಮಣ ನಣ್ಣ-ನೊದಗುವ ಭಕ್ತ-ರವಸರ-ಕಮರ-ಗಣ ಸಹಿತ ॥ 2-27-40 ॥

	ಕೊಟ್ಟುದನು ಕೈಕೊಂಬ-ರೆಕ್ಷಣ ಬಿಟ್ಟಗಲ ತನ್ನವರ ದುರಿತಗ-
	ಳಟ್ಟುವನು ದೂರದಲಿ ದುರಿತಾರಣ್ಯ-ಪಾವಕನು। ಬೆಟ್ಟ ಬೆನ್ನಿಲಿ ಹೊರೆಸಿದವ-ರೊಳು ಸಿಟ್ಟು ಮಾಡಿದನೇನು ಹರಿ ಕಂ- ಗೆಟ್ಟ ಸುರರಿಗೆ ಸುಧೆಯ-ನುಣಿಸಿದ ಮುರಿದ-ನಹಿತರನು ॥ 2-28-41 ॥

	ಖೇದ ಮೋದ ಜಯಾಪಜಯ ಮೊದಲಾದ ದೋಷಗಳಿಲ್ಲ ಚಿನ್ಮಯ
	ಸಾದರದಿ ತನ್ನಂಘ್ರಿ-ಕಮಲವ ನಂಬಿ-ತುತಿಸುವರ। ಕಾದು-ಕೊಂಡಿಹ ಪರಮ ಕರುಣ-ಮಹೋದಧಿಯು ತನ್ನವರು ಮಾಡ್ದಪ- ರಾಧಗಳ ನೋಡದೆಲೆ ಸಲಹುವ ಸರ್ವ-ಕಾಮದನು ॥ 2-29-42 ॥

	ಮೀನ ಕೂರ್ಮ ವರಾಹ ನರ-ಪಂಚಾನನಾತುಳ-ಶೌರ್ಯ ವಾಮನ
	ರೇಣುಕಾತ್ಮಜ ರಾವಣಾದಿ-ನಿಶಾಚರ-ಧ್ವಂಸಿ। ಧೇನುಕಾಸುರ-ಮಥನ ತ್ರಿಪುರವ-ಹಾನಿಗೈಸಿದ ನಿಪುಣ ಕಲಿಮುಖ ದಾನವರ ಸಂಹರಿಸಿ ಧರ್ಮದಿ ಕಾಯ್ದ ಸುಜನರನು ॥ 2-30-43॥

	ಶ್ರೀಮನೋಹರ ಶಮಲ-ವರ್ಜಿತ ಕಾಮಿತ-ಪ್ರದ ಕೈರವ-ದಳ-
	ಶ್ಯಾಮ ಶಬಲ ಶರಣ್ಯ ಶಾಶ್ವತ ಶರ್ಕರಾಕ್ಷ-ಸಖ । ಸಾಮ-ಸನ್ನುತ ಸಕಲ-ಗುಣಗಣ ಧಾಮ ಶ್ರೀಜಗನ್ನಾಥವಿಟ್ಠಲ ನೀ ಮಹಿಯೊ-ಳವತರಿಸಿ ಸಲಹಿದ ಸಕಲ ಸುಜನರನು ॥ 2-31-44॥


	ಶ್ರೀಮದ್ಧರಿಕಥಾಽಮೃತಸಾರ  ವ್ಯಾಪ್ತಿ ಸಂಧಿ  3 (ಸಾರಂಗ ಏಕತಾಳ)
	ಹರಿಕಥಾಮೃತ-ಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ-ಭಗವದ್ಭಕ್ತರಿದನಾದರದಿ ಕೇಳುವುದು ॥ಪಲ್ಲವಿ॥

	ಪುರುಷ-ರೂಪತ್ರಯ ಪುರಾತನ-ಪುರುಷ ಪುರುಷೋತ್ತಮ ಕ್ಷರಾಕ್ಷರ
	ಪುರುಷ-ಪೂಜಿತ-ಪಾದ ಪೂರ್ಣಾನಂದ ಜ್ಞಾನ-ಮಯ | ಪುರುಷ-ಸೂಕ್ತ-ಸುಮೇಯ ತತ್ತತ್ಪುರುಷ-ಹೃತ್ಪುಷ್ಕರ-ನಿಲಯ ಮಹ- ಪುರುಷ-ಜಾಂಡಂತರದಿ ಬಹಿರದಿ ವ್ಯಾಪ್ತ ನಿರ್ಲಿಪ್ತ ॥ 3-1-45 ॥

	ಸ್ತ್ರೀ ನಪುಂಸಕ ಪುರುಷ ಭೂ ಸಲಿಲಾ-ನಲಾ-ನಿಲ ಗಗನ ಮನ ಶಶಿ
	ಭಾನು ಕಾಲ ಗುಣ ಪ್ರಕೃತಿಯೊಳ-ಗೊಂದು ತಾನಲ್ಲ। ಏನು ಇವನ ಮಹಾ-ಮಹಿಮೆ ಕಡೆಗಾಣ-ರಜ ಭವ ಶಕ್ರ-ಮುಖರು ನಿ- ಧಾನಿಸಲು ಮಾನವರಿ-ಗಳವಡುವದೆ ವಿಚಾರಿಸಲು ॥ 3-2-46 ॥

	ಗಂಧ ರಸ ರೂಪ ಸ್ಪರುಶ ಶಬ್ದೊಂದು ತಾನಲ್ಲ-ದರದರ ಪೆಸ-
	ರಿಂದ ಕರೆಸುತ ಜೀವರಿಗೆ ತರ್ಪಕನು ತಾನಾಗಿ। ಪೊಂದಿ-ಕೊಂಡಿಹ ಪರಮ-ಕರುಣಾ ಸಿಂಧು ಶಾಶ್ವತ ಮನವೆ ಮೊದಲಾ- ದಿಂದ್ರಿಯ-ಗಳೊಳಗಿದ್ದು ಭೋಗಿಸುತಿಹನು ವಿಷಯಗಳ ॥ 3-3-47 ॥

	ಶ್ರವಣ ನಯನ ಘ್ರಾಣ ತ್ವಗ್ರಸ-ನಿವುಗಳಲಿ ವಾಕ್ಪಾಣಿ ಪಾದಾ-
	ದ್ಯವಯವ-ಗಳಲಿ ತದ್ಗುಣ-ಗಳಲಿ ತತ್ಪತಿ-ಗಳೊಳಗೆ। ಪ್ರವಿತತನು ತಾನಾಗಿ ಕೃತಿಪತಿ ವಿವಿಧ ಕರ್ಮವ ಮಾಡಿ ಮಾಡಿಸಿ ಭವಕೆ ಕಾರಣನಾಗಿ ತಿರುಗಿಸುತಿಹನು ತಿಳಿಸದಲೆ ॥ 3-4-48 ॥

	ಗುಣಿ ಗುಣಗಳೊಳಗಿದ್ದು ಗುಣಿ-ಗುಣನೆನಿಸುವನು ಗುಣ-ಬದ್ಧನಾಗದೆ
	ಗುಣಜ ಪುಣ್ಯಾ-ಪುಣ್ಯ-ಫಲ ಬ್ರಹ್ಮಾದಿ ಚೇತನಕೆ। ಉಣಿಸುತವ-ರೊಳಗಿದ್ದು ವೃಜಿನಾರ್ದನ ಚಿದಾನಂದೈಕ-ದೇಹನು ಕೊನೆಗೆ ಸಚರಾಚರ ಜಗದ್ಭುಕುಎನಿಪ-ನವ್ಯಯನು ॥ 3-5-49 ॥

	ವಿದ್ಯೆ ತಾನೆಂದೆನಿಸಿ-ಕೊಂಬ-ನಿರುದ್ಧ-ದೇವನು ಸರ್ವಜೀವರ
	ಬುದ್ಧಿಯೊಳು ನೆಲೆಸಿದ್ದು ಕೃತಿಪತಿ ಬುದ್ಧಿ-ಯೆನಿಸುವನು। ಸಿದ್ಧಿ-ಯೆನಿಸುವ ಸಂಕರುಷಣ ಪ್ರಸಿದ್ಧ-ನಾಮಕ ವಾಸುದೇವನ- ವದ್ಯ ರೂಪ-ಚತುಷ್ಟಯ-ಗಳರಿತವನೆ ಪಂಡಿತನು ॥ 3-6-50 ॥

	ತನು-ಚತುಷ್ಟಯ-ಗಳೊಳು ನಾರಾಯಣನು ಹೃತ್ಕಮಲಾಖ್ಯ-ಸಿಂಹಾ-
	ಸನ-ದೊಳನಿರುದ್ಧಾದಿ ರೂಪಗಳಿಂದ ಶೋಭಿಸುತ । ತನಗೆ ತಾನೇ ಸೇವ್ಯ ಸೇವಕ-ನೆನಿಸಿ ಸೇವಾಸಕ್ತ ಸುರರೊಳ- ಗನವರತ ನೆಲೆಸಿದ್ದು ಸೇವೆಯ ಕೊಂಬ-ನವರಂತೆ ॥ 3-7-51 ॥

	ಜಾಗರ ಸ್ವಪ್ನಂಗ-ಳೊಳು ವರ ಭೋಗಿ-ಶಯನ ಬಹು-ಪ್ರಕಾರ ವಿ-
	ಭಾಗಗೈಸಿ ನಿರಂಶ-ಜೀವರ ಚಿಚ್ಛರೀರವನು। ಭೋಗವಿತ್ತು ಸುಷುಪ್ತಿ-ಕಾಲದಿ ಸಾಗರವ ನದಿ ಕೂಡುವಂತೆ ವಿ- ಯೋಗ-ರಹಿತನು ಅಂಶಗಳ-ನೇಕತ್ರ-ವೈದಿಸುವ ॥ 3-8-52 ॥

	ಭಾರ್ಯ-ರಿಂದೊಡಗೂಡಿ ಕಾರಣ ಕಾರ್ಯ-ವಸ್ತುಗಳಲ್ಲಿ ಪ್ರೇರಕ
	ಪ್ರೇರ್ಯ ರೂಪಗಳಿಂದ ಪಟ-ತಂತುಗಳ ವೋಲಿದ್ದು| ಸೂರ್ಯ-ಕಿರಣಗಳಂತೆ ತನ್ನಯ ವೀರ್ಯ-ದಿಂದಲೆ ಕೊಡುತ ಕೊಳುತಿಹ- ನಾರ್ಯರಿಗೆ ಈತನ ವಿಹಾರವು ಗೋಚರಿಪು-ದೇನೊ ॥ 3-9-53 ॥

	ಜನಕ ತನ್ನಾತ್ಮಜಗೆ ವರ-ಭೂಷಣ ದುಕೂಲವ ತೊಡಿಸಿ ತಾವಂ-
	ದನೆಯ ಕೈಗೊಳು-ತವನ ಹರಸುತ ಹರುಷ ಪಡುವಂತೆ । ವನರು-ಹೇಕ್ಷಣ ಪೂಜ್ಯ ಪೂಜಕ-ನೆನಿಸಿ ಪೂಜಾ-ಸಾಧನ-ಪದಾ- ರ್ಥನು ತನಗೆ ತಾನಾಗಿ ಫಲಗಳ-ನೀವ ಭಜಕರಿಗೆ ॥ 3-10-54 ॥

	ತಂದೆ ಬಹು-ಸಂಭ್ರಮದಿ ತನ್ನಯ ಬಂಧು-ಬಳಗವ ನೆರಹಿ ಮದುವೆಯ-
	ನಂದನಗೆ ತಾ ಮಾಡಿ ಮನೆಯೊಳ-ಗಿಡುವ ತೆರನಂತೆ। ಇಂದಿರಾಧವ ತನ್ನಇಚ್ಛೆಗಳಿಂದ ಗುಣಗಳ ಚೇತನಕೆ ಸಂ- ಬಂಧ-ಗೈಸಿ ಸುಖಾ-ಸುಖಾತ್ಮಕ ಸಂಸೃತಿ-ಯೊಳಿಡುವ ॥ 3-11-55 ॥

	ತೃಣ-ಕೃತಾಲಯ-ದೊಳಗೆ ಪೊಗೆ ಸಂದಣಿಸಿ ಪ್ರತಿ-ಛಿದ್ರದಲಿ ಪೊರಮ-
	ಟ್ಟನಲ-ನಿರವನು ತೋರಿ ತೋರದಲಿಪ್ಪ ತೆರನಂತೆ । ವನಜ-ಜಾಂಡ-ದೊಳಖಿಳ ಜೀವರ ತನುವಿ-ನೊಳ ಹೊರಗಿದ್ದು ಕಾಣಿಸ- ದ-ನಿಮೇಷೇಶನು ಸಕಲ-ಕರ್ಮವ ಮಾಳ್ಪ-ನವರಂತೆ ॥ 3-12-56 ॥

	ಪಾದಪ-ಗಳಡಿ-ಗೆರೆಯೆ ಸಲಿಲವು ತೋದು ಕೊಂಬೆ-ಗಳುಬ್ಬಿ ಪುಷ್ಪ
	ಸ್ವಾದು-ಫಲವೀವಂದದಲಿ ಸರ್ವೇಶ್ವರನು ಜನರಾ- ರಾಧನೆಯ ಕೈಗೊಂಡು ಬ್ರಹ್ಮ ಭವಾದಿಗಳ ನಾಮದಲಿ ಫಲವಿ- ತ್ತಾದರಿ-ಸುವನು ತನ್ನ ಮಹಿಮೆಯ ತೊರಗೊಡ ಜಗಕೆ ॥ 3-13-57 ॥

	ಶ್ರುತಿ-ತತಿಗಳಿಗೆ ಗೋಚರಿಸ-ದಪ್ರತಿಮ-ಜಾನಂದಾತ್ಮ-ನಚ್ಯುತ
	ವಿತತ ವಿಶ್ವಾಧಾರ ವಿದ್ಯಾಧೀಶ ವಿಧಿಜನಕ । ಪ್ರತಿ-ದಿವಸ ಚೇತನರೊಳಗೆ ಪ್ರಾಕೃತ ಪುರುಷ-ನಂದದಲಿ ಸಂಚರಿ- ಸುತ ನಿಯಮ್ಯ ನಿಯಾಮಕನು ತಾನಾಗಿ ಸಂತೈಪ ॥ 3-14-58 ॥

	ಮನ ವಿಷಯದೊಳ-ಗಿರಿಸಿ ವಿಷಯವ ಮನದೊಳಗೆ ನೆಲೆಗೊಳಿಸಿ ಬಲುನೂ-
	ತನವು ಸುಸಮೀಚೀನ-ವಿದುಪಾದೇಯ-ವೆಂದರುಪಿ । ಕನಸಿಲಾದರು ತನ್ನ ಪಾದದ ನೆನೆವ-ನೀಯದೆ ಸರ್ವರೊಳಗಿ- ದ್ದನುಭವಿಸುವನು ಸ್ಥೂಲ-ವಿಷಯವ ವಿಶ್ವ-ನೆಂದೆನಿಸಿ ॥ 3-15-59 ॥

	ತೋದಕನು ತಾನಾಗಿ ಮನ ಮೊದಲಾದ ಕರಣ-ದೊಳಿದ್ದು ವಿಷಯವ-
	ನೈದುವನು ನಿಜಪೂರ್ಣ ಸುಖಮಯ ಗ್ರಾಹ್ಯ ಗ್ರಾಹಕನು । ವೇದ-ವೇದ್ಯನು ತಿಳಿಯ-ದವನೋಪಾದಿ ಭುಂಜಿಸು-ತೆಲ್ಲರೊಳಗಾ- ಹ್ಲಾದ ಬಡುವನು ಭಕ್ತವತ್ಸಲ ಭಾಗ್ಯಸಂಪನ್ನ ॥ 3-16-60 ॥

	ನಿತ್ಯ ನಿಗಮಾತೀತ ನಿರ್ಗುಣ ಭೃತ್ಯವತ್ಸಲ ಭಯ-ವಿನಾಶನ
	ಸತ್ಯಕಾಮ ಶರಣ್ಯ ಶ್ಯಾಮಲ ಕೋಮಲಾಂಗ ಸುಖಿ। ಮತ್ತನಂದದಿ ಮರ್ತ್ಯರೊಳ-ಹೊರಗೆತ್ತ-ನೋಡಲು ಸುತ್ತುತಿಪ್ಪನು ಅತ್ಯಧಿಕ-ಸಂತೃಪ್ತ ತ್ರಿಜಗ-ದ್ವ್ಯಾಪ್ತ ಪರಮಾಪ್ತ ॥ 3-17-61 ॥

	ಪವಿ-ಹರಿನ್ಮಣಿ ವಿದ್ರುಮದ ಸಚ್ಛವಿಗಳಂದದಿ ರಾಜಿಸುತ ಮಾ-
	ಧವ ನಿರಂತರ ದೇವ ದಾನವ ಮಾನವರೊಳಿದ್ದು। ತ್ರಿವಿಧ-ಗುಣ ಕರ್ಮ ಸ್ವಭಾವವ ಪವನಮುಖ ದೇವಾಂತರಾತ್ಮಕ ದಿವಸ ದಿವಸದಿ ವ್ಯಕ್ತಮಾಡುತ ಅವರೊ-ಳಿದ್ದುಣಿಪ ॥ 3-18-62 ॥

	ಅಣು ಮಹತ್ತಿನೊಳಿಪ್ಪ ಘನ ಪರ-ಮಣುವಿನೊ-ಳಗಡಗಿಸುವ ಸೂಕ್ಷ್ಮವ
	ಮುಣುಗಿಸುವ ತೇಲಿಸುವ ಸ್ಥೂಲಗಳಿವನ ಮಾಯವಿದು । ದನುಜ-ರಕ್ಕಸರೆಲ್ಲ-ರಿವನೊಳು ಮುನಿದು ಮಾಡುವುದೇನು ಲೂಖಲ ಒನಿಕೆಗಳು ಧಾನ್ಯಗಳ ಹಣಿವಂದದಲಿ ಸಂಹರಿಪ ॥ 3-19-63 ॥

	ದೇವ ಮಾನವ ದಾನವರು ಎಂದೀ ವಿಧದಿ ಆವಾಗಲಿಪ್ಪರು
	ಮೂವರೊಳ-ಗಿವಗಿಲ್ಲ ಸ್ನೇಹೋ-ದಾಸಿನ ದ್ವೇಷ। ಜೀವ-ರಧಿಕಾ-ರಾನುಸಾರದ-ಲೀವ ಸುಖ ಸಂಸಾರ ದುಃಖವ ತಾ ಉಣದೆ ಅವರವರಿ-ಗುಣಿಸುವ ನಿರ್ಗತಾಶನನು॥ 3-20-64॥

	ಎಲ್ಲಿ ಕೇಳಿದರಲ್ಲಿ ನೋಡಿದರಲ್ಲಿ ಬೇಡಿದರಲ್ಲಿ ನೀಡಿದ
	ರಲ್ಲಿ ಓಡಿದರಲ್ಲಿ ಆಡಿದರಲ್ಲೆ ಇರುತಿಹನು । ಬಲ್ಲಿದರಿಗತಿ ಬಲ್ಲಿದನು ಸರಿಯಿಲ್ಲ ಇವಗಾವಲ್ಲಿ ನೋಡಲು ಖುಲ್ಲ ಮಾನವರೊಲ್ಲ-ನಪ್ರತಿಮಲ್ಲ ಜಗಕೆಲ್ಲ ॥ 3-21-65 ॥

	ತಪ್ತ ಲೋಹವು ನೋಳ್ಪ ಜನರಿಗೆ ಸಪ್ತ-ಜಿಹ್ವನ ತೆರದಿ ತೋರ್ಪುದು
	ಲುಪ್ತ-ಪಾವಕ ಲೋಹ ಕಾಂಬುದು ಪೂರ್ವದೋಪಾದಿ। ಸಪ್ತವಾಹನ ನಿಖಿಳ ಜನರೊಳ್ವ್ಯಾಪ್ತ-ನಾದುದರಿಂದ ಸರ್ವರು ಆಪ್ತರಾಗಿಹ-ರೆಲ್ಲ ಕಾಲದಿ ಹಿತವ ಕೈಗೊಂಡು  ॥ 3-22-66 ॥

	ವಾರಿದನು ಮಳೆಗರೆಯೆ ಬೆಳೆದಿಹ ಭೂರುಹಂಗಳ ಚಿತ್ರ-ಫಲ-ರಸ
	ಬೇರೆ ಬೇರಿಪ್ಪಂತೆ ಬಹುವಿಧ ಜೀವ-ರೊಳಗಿದ್ದು। ಮಾರಮಣ-ನವರವರ ಯೋಗ್ಯತೆ ಮೀರದಲೆ ಗುಣ ಕರ್ಮಗಳ ಅನು- ಸಾರ ನಡೆಸುವ ದೇವನಿಗೆ ವೈಷಮ್ಯವೆಲ್ಲಿಹುದೋ॥ 3-23-67 ॥

	ವಾರಿಜಾಪ್ತನ ಕಿರಣ ಮಣಿಗಳ ಸೇರಿ ತತ್ತ-ದ್ವರ್ಣಗಳನು ವಿ-
	ಕಾರಗೈಸದೆ ನೋಳ್ಪರಿಗೆ ಕಂಗೊಳಿಸು-ವಂದದಲಿ । ಮಾರಮಣ ಲೋಕತ್ರಯ-ದೊಳಿಹ ಮೂರುವಿಧ ಜೀವ-ರೊಳಗಿದ್ದು ವಿ- ಹಾರ ಮಾಡುವನವರ ಯೋಗ್ಯತೆ ಕರ್ಮ-ವನುಸರಿಸಿ ॥ 3-24-68 ॥

	ಜಲವ-ನಪಹರಿಸುವ ಘಳಿಗೆ ಬಟ್ಟಲನುಳಿದು ಜೈಘಂಟೆ ಕೈಪಿಡಿ-
	ದೆಳೆದು ಹೊಡೆ-ವಂದದಲಿ ಸಂತತ ಕರ್ತೃ ತಾನಾಗಿ । ಹಲಧರಾನುಜ ಪುಣ್ಯ ಪಾಪದ ಫಲಗಳನು ದೇವಾಸುರರ ಗಣ- ದೊಳು ವಿಭಾಗವ ಮಾಡಿ ಉಣಿಸುತ ಸಾಕ್ಷಿಯಾಗಿಪ್ಪ ॥ 3-25-69 ॥

	ಪೊಂದಿ-ಕೊಂಡಿಹ ಸರ್ವರೊಳು ಸಂಬಂಧವಾಗದೆ ಸಕಲ ಕರ್ಮವ
	ರಂದದಲಿ ತಾ ಮಾಡಿ ಮಾಡಿಸಿ ತತ್ಫಲಗಳುಣದೆ । ಕುಂದದೆ ಅಣು ಮಹತ್ತೆನಿಪ ಘಟ-ಮಂದಿರದಿ ಸರ್ವತ್ರ ತುಂಬಿಹ ಬಾಂದಳದ ತೆರನಂತೆ ಇರುತಿಪ್ಪನು ರಮಾರಮಣ ॥ 3-26-70 ॥

	ಕಾದ ಕಬ್ಬಿಣ ಹಿಡಿದು ಬಡಿಯಲು ವೇದನೆಯು ಲೋಹಗಳಿಗಲ್ಲದೆ
	ಆದುದೇನೈ ಅನಲಗಾ-ವ್ಯಥೆ ಏನಮಾಡಿದರು । ಆದಿ-ದೇವನು ಸರ್ವಜೀವರ ಕಾದುಕೊಂಡಿಹ-ನೊಳ-ಹೊರಗೆ ದುಃ- ಖಾದಿಗಳು ಸಂಬಂಧ-ವಾಗುವದೇನು ಚಿನ್ಮಯಗೆ ॥ 3-27-71॥

	ಮಳಲ ಮನೆಗಳ ಮಾಡಿ ಮಕ್ಕಳು ಕೆಲವು ಕಾಲದೊಳಾಡಿ ಮೋದದಿ
	ತುಳಿದು ಕೆಡಿಸುವ ತೆರದಿ ಲಕುಮೀ-ರಮಣ ಲೋಕಗಳ। ಹಲವು ಬಗೆಯಲಿ ನಿರ್ಮಿಸುವ ನಿಶ್ಚಲನು ತಾನಾಗಿದ್ದು ಸಲಹುವ ಯಲರುಣಿಯ ವೋಲ್ನುಂಗುವವ-ಗೆಲ್ಲಿಹದೋ ಸುಖ-ದುಃಖ ॥3-28-72 ॥

	ವೇಷ ಭಾಷೆಗಳಿಂದ ಜನರ ಸುತೋಷ-ಗೈಸುವ ನಟ-ಪುರುಷನೋ-
	ಲ್ದೋಷ-ದೂರನು ಲೋಕದೊಳು ಬಹುರೂಪ ಮಾತಿನಲಿ। ತೋಷಿಸುವ-ನವರವರ ಮನ-ದಭಿಲಾಷೆಗಳ ಪೂರೈಸು-ತನುದಿನ ಪೋಷಿಸುವ ಪೂತಾತ್ಮ ಪೂರ್ಣಾನಂದ ಜ್ಞಾನಮಯ ॥ 3-29-73 ॥

	ಅಧಮ ಮಾನವನೋರ್ವ ಮಂತ್ರೌಷಧಗಳನು ತಾನರಿತು ಪಾವಕ
	ಉದಕಗಳ ಸಂಬಂಧವಿಲ್ಲದೆ ಇಪ್ಪನದರೊಳಗೆ । ಪದುಮಜಾಂಡೋದರನು ಸರ್ವರ ಹೃದಯದೊಳಗಿರೆ ಕಾಲ ಗುಣಕ- ರ್ಮದ ಕಲುಷ ಸಂಬಂಧವಾಗುವದೇ ನಿರಂಜನಗೆ ॥ 3-30-74॥

	ಒಂದು ಗುಣದೊಳ-ನಂತ-ಗುಣಗಳು ಒಂದು ರೂಪ-ದೊಳಿಹವು ಲೋಕಗ-
	ಳೊಂದು ರೂಪದಿ ಧರಿಸಿ ತದ್ಗ-ಪದಾರ್ಥದೊಳ-ಹೊರಗೆ । ಬಾಂದಳದ ವೋಲಿದ್ದು ಬಹು ಪೆಸರಿಂದ ಕರೆಸುತ ಪೂರ್ಣಜ್ಞಾನಾ- ನಂದಮಯ ಪರಿಪರಿ ವಿಹಾರವ ಮಾಡಿ ಮಾಡಿಸುವ ॥ 3-31-75 ॥

	ಎಲ್ಲರೊಳು ತಾನಿಪ್ಪ ತನ್ನೊಳಗೆಲ್ಲರನು ಧರಿಸಿಹನು ಅಪ್ರತಿ-
	ಮಲ್ಲ ಮನ್ಮಥಜನಕ ಜಗದಾದ್ಯಂತ ಮಧ್ಯಗಳ । ಬಲ್ಲ ಬಹುಗುಣಭರಿತ ದಾನವ ದಲ್ಲಣ ಜಗನ್ನಾಥವಿಟ್ಠಲ ಸೊಲ್ಲಲಾಲಿಸಿ ಸ್ತಂಭದಿಂದಲಿ ಬಂದ ಭಕುತನಿಗೆ॥ 3-32-76 ॥


	ಶ್ರೀಮದ್ಧರಿಕಥಾಽಮೃತಸಾರ – ಭೋಜನರಸವಿಭಾಗ ಸಂಧಿ  4   (ರೇಗುಪ್ತಿ ಅಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು ॥ಪಲ್ಲವಿ॥

	ವನಜ-ಜಾಂಡದೊಳು-ಳ್ಳಖಿಳ ಚೇತನರು ಭುಂಜಿಪ ಚತುರವಿಧ ಭೋ-
	ಜನ-ಪದಾರ್ಥದಿ ಚತುರ ವಿಧ ರಸ-ರೂಪ ತಾನಾಗಿ। ಮನಕೆ ಬಂದುದ-ನುಂಡುಣಿಸಿ ಸಂಹನನ-ಕುಪಚಯ ಕರಣಕಾನಂ- ದನಿ-ಮಿಷರಿ-ಗಾತ್ಮ-ಪ್ರದರ್ಶನ ಸುಖವ-ನೀವ ಹರಿ ॥ 4-1-77 ॥

	ನೀಡದಂದದ-ಲಿಪ್ಪ ಲಿಂಗಕೆ ಷೋಡಶಾತ್ಮಕ ರಸ-ವಿಭಾಗವ
	ಮಾಡಿ ಷೋಡಶ ಕಲೆಗಳಿಗೆ ಉಪಚಯಗಳನೆ ಕೊಡುತ। ಕ್ರೋಡ-ನೆಪ್ಪತೆರಡು-ಸಾವಿರ ನಾಡಿಗತ ದೇವತೆ-ಗಳೊಳಗಿ ದ್ದಾಡುತಾ-ನಂದಾತ್ಮ ಚರಿಸುವ ಲೋಕದೊಳು ತಾನು ॥ 4-2-78 ॥

	ವಾರಿ-ವಾಚ್ಯನು ವಾರಿ-ಯೊಳಗಿದ್ದಾರು ರಸ-ವೆಂದೆನಿಸಿ ಮೂವ-
	ತ್ತಾರುಸಾವಿರ ಸ್ತ್ರೀ ಪುರುಷ ನಾಡಿಯೊಳು ತದ್ರೂಪ । ಧಾರಕನು ತಾನಾಗಿ ಸರ್ವ ಶರೀರಗಳಲಿ ಅಹಶ್ಚರಾತ್ರಿ ವಿ- ಹಾರ ಮಾಳ್ಪನು ಬೃಹತಿಯೆಂಬ ಸುನಾಮದಿಂ ಕರೆಸಿ ॥ 4-3-79 ॥

	ಆರು ರಸ ಸತ್ವಾದಿ ಭೇದದಿ ಆರು ಮೂರಾಗಿಹವು ಸಾರಾ-
	ಸಾರ ನೀತಾನೀತ ಖಂಡಾಖಂಡ ಚಿತ್ಪ್ರಚುರ। ಈರಧಿಕ ಎಪ್ಪತ್ತು-ಸಾವಿರ ಮಾರಮಣನ ರಸಾಖ್ಯ-ರೂಪ ಶ- ರೀರದಲಿ ಭೋಜ್ಯ ಸುಪದಾರ್ಥದಿ ತಿಳಿದು ಭುಂಜಿಪುದು ॥ 4-4-80 ॥

	ಕ್ಷೀರ-ಗತ ರಸ-ರೂಪಗಳು ಮುನ್ನೂರು ಮೇಲೈವತ್ತುನಾಲಕು
	ಚಾರು ಘೃತಗತ ರೂಪಗಳು ಇಪ್ಪತ್ತ-ರೊಂಬತ್ತು| ಸಾರ ಗುಡ-ದೊಳಗೈದು ಸಾವಿರ ನೂರವೊಂದು ಸುರೂಪ ದ್ವಿಸಹ- ಸ್ರಾರೆರಡು ಶತ ಪಂಚ-ವಿಂಶತಿ ರೂಪ ಫಲಗಳಲಿ ॥ 4-5-81 ॥

	ವಿಶದ ಸ್ಥಿರ ತೀಕ್ಷಣವು ನಿರಹರ ರಸಗಳೊಳು ಮೂರೈದು ಸಾವಿರ
	ತ್ರಿಶತ ನವ ರೂಪಗಳ ಚಿಂತಿಸಿ ಭುಂಜಿಪುದು ವಿಷಯ । ಶ್ವಸನ ತತ್ತ್ವೇಶ-ರೊಳಗಿದ್ದೀ ಪೆಸರಿನಿಂದಲಿ ಕರೆಸುವನು ಧೇ- ನಿಸಿದ-ರೀಪರಿ ಮನಕೆ ಪೊಳೆವನು ಬಲ್ಲ ವಿಬುಧರಿಗೆ ॥ 4-6-82 ॥

	ಕಪಿಲ ನರಹರಿ ಭಾರ್ಗವ ತ್ರಯ ವಪುಷ ನೇತ್ರದಿ ನಾಸಿಕಾಸ್ಯದಿ
	ಶಫರ-ನಾಮಕ ಜಿಹ್ವೆಯಲಿ ದಂತದಲಿ ಹಂಸಾಖ್ಯ। ತ್ರಿಪದಿ-ಪಾದ್ಯ ಹಯಾಸ್ಯ ವಾಚ್ಯದೊ-ಳಪರಿಮಿತ ಸುಖಪೂರ್ಣ ಸಂತತ ಕೃಪಣ-ರೊಳಗಿ-ದ್ದವರವರ ರಸ ಸ್ವೀಕರಿಸಿ ಕೊಡುವ ॥ 4-7-83 ॥

	ನಿರುಪಮಾನಂ-ದಾತ್ಮಹರಿ ಸಂಕರುಷಣ ಪ್ರದ್ಯುಮ್ನ ರೂಪದ-
	ಲಿರುತಿಹನು ಭೋಕ್ತೃ-ಗಳೊಳಗೆ ತಚ್ಛಕ್ತಿದನು ಎನಿಸಿ। ಕರೆಸುವನು ನಾರಾಯಣ-ನಿರುದ್ಧೆರಡು ನಾಮದಿ ಭೋಜ್ಯವಸ್ತುಗ ನಿರುತ ತರ್ಪಕನಾಗಿ ತೃಪ್ತಿಯ-ನೀವ ಚೇತನಕೆ ॥ 4-8-84 ॥

	ವಾಸುದೇವನು ಒಳಹೊರಗೆ ಅವಕಾಶ ಕೊಡುವ ನಭಸ್ಥನಾಗಿ ರ-
	ಮಾ-ಸಮೇತ ವಿಹಾರ-ಮಾಳ್ಪನು ಪಂಚ ರೂಪದಲಿ। ಆ ಸರೋರುಹ ಸಂಭವಾಭವ ವಾಸವಾ-ದ್ಯಮರಾದಿ ಚೇತನ ರಾಶಿ-ಯೊಳಗಿಹನೆಂದು ಅರಿತವ-ನವನೆ ಕೋವಿದನು ॥ 4-9-85 ॥

	ವಾಸುದೇವನು ಅನ್ನದೊಳು ನಾನಾ ಸುಭಕ್ಷದಿ ಸಂಕರುಷಣ ಕೃ-
	ತೀಶ ಪರಮಾನ್ನದೊಳು ಘೃತ-ದೊಳಗಿಪ್ಪ-ನನಿರುದ್ಧ। ಆ ಸುಪರ್ಣಾಂಸಗನು ಸೂಪದಿ ವಾಸವಾನುಜ ಶಾಕದೊಳು ಮೂ- ಲೇಶ-ನಾರಾಯಣನು ಸರ್ವತ್ರದಲಿ ನೆಲೆಸಿಹನು ॥ 4-10-86 ॥

	ಅಗಣಿತಾತ್ಮ ಸುಭೋಜನ ಪದಾರ್ಥಗಳ ಒಳಗೆ ಅಖಂಡ ವಾದೊಂ-
	ದಗಳಿ-ನೊಳನಂ-ತಾಂಶದಿಂದಲಿ ಖಂಡ-ನೆಂದೆನಿಸಿ । ಜಗದಿ ಜೀವರ ತೃಪ್ತಿ ಪಡಿಸುವ ಸ್ವಗತ ಭೇದ ವಿವರ್ಜಿತನ ಈ- ರ್ಬಗೆಯ ರೂಪವ-ನರಿತು ಭುಂಜಿಸಿ ಅರ್ಪಿಸವನಡಿಗೆ ॥ 4-11-87 ॥

	ಈ ಪರಿಯೊ-ಳರಿತುಂಬ ನರ ನಿತ್ಯೋಪವಾಸಿ ನಿರಾಮಯನು ನಿ-
	ಷ್ಪಾಪಿ ನಿತ್ಯ ಮಹ-ತ್ಸುಯಜ್ಞಗ-ಳಾಚರಿಸಿದವನು। ಪೋಪು-ದಿಪ್ಪುದು ಬಪ್ಪುದೆಲ್ಲ ರಮಾಪತಿ-ಗಧಿಷ್ಠಾನ-ವೆನಲು ಕೃ- ಪಾಪ-ಯೋನಿಧಿ ಮಾತ-ನಾಲಿಸುವನು ಜನನಿಯಂತೆ ॥4-12-88॥

	ಆರೆರಡು-ಸಾವಿರದ-ಮೇಲಿನ್ನೂರ-ಐವತ್ತೊಂದು ರೂಪದಿ
	ಸಾರ-ಭೋಕ್ತ-ನಿರುದ್ಧ-ದೇವನು ಅನ್ನಮಯ-ನೆನಿಪ। ಮೂರೆ-ರಡುವರೆ-ಸಾವಿರದ-ಮೇಲ್ಮೂ-ರಧಿಕ-ನಾಲ್ವತ್ತು ರೂಪದಿ ತೋರುತಿಹ ಪ್ರದ್ಯುಮ್ನ ಜಗದೊಳು ಪ್ರಾಣ-ಮಯನಾಗಿ ॥ 4-13-89 ॥

	ಎರಡು ಕೋಶಗ-ಳೊಳ-ಹೊರಗೆ ಸಂಕರುಷ-ಣೈದು ಸುಲಕ್ಷ-ದರವ-
	ತ್ತೆರಡು-ಸಾವಿರದೇ-ಳಧಿಕ-ಶತ ರೂಪಗಳ ಧರಿಸಿ। ಕರೆಸಿ-ಕೊಂಬ ಮನೋ-ಮಯನು ಎಂದ-ರವಿದೂರನು ಈರೆರಡು ಸಾ- ವಿರದ-ಮುನ್ನೂರಾದ-ಮೇಲ್ನಾಲ್ಕಧಿಕ ಎಪ್ಪತ್ತು ॥ 4-14-90 ॥

	ರೂಪದಿಂ ವಿಜ್ಞಾನ-ಮಯನೆಂಬೀ ಪೆಸರಿನಿಂ ವಾಸುದೇವನು
	ವ್ಯಾಪಿಸಿಹ ಮಹದಾದಿ ತತ್ತ್ವದಿ ತತ್ಪತಿ-ಗಳೊಳಗೆ । ಈ ಪುರುಷ-ನಾಮಕನ ಶುಭ-ಸ್ವೇದಾ-ಪಳೆನಿಪ ರಮಾಂಬ ತಾ ಬ್ರ- ಹ್ಮಾ-ಪರೋಕ್ಷಿಗ-ಳಾದವರ ಲಿಂಗಾಂಗ ಕೆಡಿಸುವಳು ॥ 4-15-91 ॥

	ಐದು-ಸಾವಿರ-ನೂರ-ಇಪ್ಪತ್ತೈದು ನಾರಾಯಣನ ರೂಪವ
	ತಾ ಧರಿಸಿಕೊಂ-ಡನುದಿನದಿ ಆನಂದ-ಮಯನೆನಿಪ। ಐದು ಲಕ್ಷದ ಮೇಲೆಎಂಬತ್ತೈದು ಸಾವಿರ-ನಾಲ್ಕು-ಶತಗಳ-  ಲೈದು ಕೋಶಾತ್ಮಕ ವಿರಿಂಚಾಂಡ-ದೊಳು ತುಂಬಿಹನು ॥ 4-16-92 ॥

	ನೂರ-ಒಂದು-ಸುರೂಪದಿಂ ಶಾಂತೀ-ರಮಣ ತಾ-ನನ್ನ-ನೆನಿಪೈ-
	ನೂರು-ಮೇಲ್ಮೂರಧಿಕ ದಶ-ಪ್ರಾಣಾಖ್ಯ ಪ್ರದ್ಯುಮ್ನ। ತೋರುತಿಹ-ನೈವತ್ತು-ಐದು ವಿಕಾರ ಮನದೊಳು ಸಂಕರುಷಣೈ- ನೂರು ಚತುರಾಶೀತಿ ವಿಜ್ಞಾನಾತ್ಮ ವಿಶ್ವಾಖ್ಯ ॥ 4-17-93 ॥

	ಮೂರು ಸಾವಿರ-ದರ್ಧ ಶತ ಮೇ-ಲೀರಧಿಕ ರೂಪಗಳ ಧರಿಸಿ ಶ-
	ರೀರ-ದೊಳಗಾ-ನಂದಮಯ ನಾರಾಯಣಾಹ್ವಯನು। ಈರೆರಡು ಸಾವಿರದ ಮೇಲ್ಮುನ್ನೂರು ಐದು ಸು-ರೂಪದಿಂದಲಿ ಭಾರತೀಶ-ನೊಳಿಪ್ಪ ನವನೀತಸ್ಥ ಘೃತದಂತೆ ॥ 4-18-94 ॥

	ಮೂರಧಿಕ ಐವತ್ತು ಪ್ರಾಣ ಶರೀರ-ದೊಳ-ಗನಿರುದ್ಧ ನಿಪ್ಪೈ-
	ನೂರು ಹನ್ನೊಂದಧಿ-ಕಪಾನನೊಳಿಪ್ಪ ಪ್ರದ್ಯುಮ್ನ। ಮೂರನೇ ವ್ಯಾನ-ನೊಳಗೈದರೆ ನೂರು ರೂಪದಿ ಸಂಕರುಷಣೈ ನೂರು ಮೂವತ್ತೈ-ದುದಾನ-ನೊಳಿಪ್ಪ ಮಾಯೇಶ ॥ 4-19-95 ॥

	ಮೂಲ-ನಾರಾಯಣನು ಐವತ್ತೇ-ಳಧಿಕ ಐನೂರು ರೂಪವ
	ತಾಳಿ ಸರ್ವತ್ರದಿ ಸಮಾನ-ನೊಳಿಪ್ಪ ಸರ್ವಜ್ಞ। ಲೀಲೆ-ಗೈವನು ಸಾವಿರದ ಮೇಲೇಳು ನೂ-ರ್ಹನ್ನೊಂದು ರೂಪವ ತಾಳಿ ಪಂಚ ಪ್ರಾಣರೊಳು ಲೋಕಗಳ ಸಲಹುವನು ॥ 4-20-96 ॥

	ತ್ರಿನವತಿ ಸು-ರೂಪಾತ್ಮಕ-ನಿರುದ್ಧನು ಸದಾ ಯಜಮಾನನಾಗಿ-
	ದ್ದನಲ ಯಮ ಸೋಮಾದಿ ಪಿತೃ-ದೇವತೆಗಳಿಗೆ ಅನ್ನ। ನೆನಿಪನಾ ಪ್ರದ್ಯುಮ್ನ ಸಂಕರುಷಣ ವಿಭಾಗವ ಮಾಡಿ-ಕೊಂಡುಂ- ಡುಣಿಪ ನಿತ್ಯಾನಂದ ಭೋಜನ-ದಾಯಿ ತುರ್ಯಾಹ್ವ ॥ 4-21-97 ॥

	ಷಣ್ಣವತಿ ನಾಮಕನು ವಸು ಮೂಗಣ್ಣ ಭಾಸ್ಕರ-ರೊಳಗೆ ನಿಂತು ಪ್ರ-
	ಪನ್ನ-ರನುದಿನ ನಿಷ್ಕಪಟ ಸದ್ಭಕ್ತಿಯಲಿ ಮಾಳ್ಪ। ಪುಣ್ಯ ಕರ್ಮವ ಸ್ವೀಕರಿಸಿ ಕಾರುಣ್ಯಸಾಗರನಾ ಪಿತೃಗಳಿಗ- ಗಣ್ಯ ಸುಖ-ವಿತ್ತವರ ಪೊರೆವನು ಎಲ್ಲ ಕಾಲದಲಿ ॥ 4-22-98 ॥

	ಸುತಪ-ನೇಕೋತ್ತರ ಸುಪಂಚಾ-ಶತ ವರಣ ಕರಣದಿ ಚತುರ ವಿಂ-
	ಶತಿ ಸು-ತತ್ತ್ವದಿ ಧಾತು-ಗಳೊಳಿ-ದ್ದವಿರತ-ನಿರುದ್ಧ। ಜತನ ಮಾಳ್ಪನು ಜಗದಿ ಜೀವ ಪ್ರತತಿಗಳ ಷಣ್ಣವತಿ ನಾಮಕ ಚತುರ ಮೂರ್ತಿಗಳರ್ಚಿಸುವ-ರದರಿಂದ ಬಲ್ಲವರು ॥ 4-23-99 ॥

	ಅಬುಜ-ಜಾಂಡೋದರನು ವಿಪಿನದಿ ಶಬರಿ ಎಂಜಲ-ನುಂಡ ಗೋಕುಲ-
	ದ-ಬಲೆಯರ-ನೊಲಿಸಿದನು ಋಷಿ-ಪತ್ನಿಯರು ಕೊಟ್ಟನ್ನ। ಸುಭುಜ ತಾ ಭುಂಜಿಸಿದ ಸ್ವರಮಣ ಕುಬುಜೆ ಗಂಧಕೆ ಒಲಿದ ಮುನಿಗಣ ವಿಬುಧ ಸೇವಿತ ಬಿಡುವನೇ ನಾವಿತ್ತ ಕರ್ಮಫಲ ॥ 4-24-100 ॥

	ಗಣನೆ-ಯಿಲ್ಲದ ಪರಮ ಸುಖ ಸದ್ಗುಣ-ಗಣಂಗಳ ಲೇಶ-ಲೇಶಕೆ
	ಎಣೆ-ಯೆನಿಸದು ರಮಾಬ್ಜ ಭವ ಶಕ್ರಾದಿಗಳ ಸುಖವು। ಉಣು-ತುಣುತ ಮೈ-ಮರೆತು ಕೃಷ್ಣಾರ್ಪಣ-ವೆನಲು ಕೈಕೊಂಬ-ನರ್ಭಕ ಜನನಿ ಭೋಜನ ಸಮಯದಲಿ ಕೈಒಡ್ಡು-ವಂದದಲಿ ॥ 4-25-101 ॥

	ಜೀವಕೃತ ಕರ್ಮಗಳ ಬಿಡದೆ ರಮಾವರನು ಸ್ವೀಕರಿಸಿ ಫಲಗಳ-
	ನೀವ-ನಧಿಕಾರಾ-ನುಸಾರದಿ ಅವರಿ-ಗನವರತ । ಪಾವಕನು ಸರ್ವಸ್ವ ಭುಂಜಿಸಿ ತಾ ವಿಕಾರವನೈದ-ನೊಮ್ಮೆಗು ಪಾವನಕೆ ಪಾವನ-ನೆನಿಪ ಹರಿ-ಯುಂಬು-ದೇನರಿದು ॥ 4-26-102 ॥

	ಕಲುಷ ಜಿಹ್ವೆಗೆ ಸುಷ್ಠು-ಭೋಜನ ಜಲ ಮೊದಲು ವಿಷ-ದೋರುವುದು ನಿ-
	ಷ್ಕಲುಷ ಜಿಹ್ವೆಗೆ ಸುರಸ ತೋರುವುದೆಲ್ಲ ಕಾಲದಲಿ । ಸುಲಲಿ-ತಾಂಗಗೆ ಸಕಲ ರಸ ಮಂಗಳ-ವೆನಿಸುತಿಹು-ದನ್ನಮಯ ಕೈ- ಗೊಳದೆ ಬಿಡುವನೆ ಪೂತನಿಯ ವಿಷ-ಮೊಲೆಯ-ನುಂಡವನು ॥ 4-27-103 ॥

	ಪೇಳಲೇನು ಸಮೀರ-ದೇವನು ಕಾಲಕೂಟವ-ನುಂಡು ಲೋಕವ
	ಪಾಲಿಸಿದ ತದ್ದಾಸ-ನೋರ್ವನು ಅಮೃತ-ನೆನಿಸಿದನು । ಶ್ರೀಲಕುಮಿ-ವಲ್ಲಭ ಶುಭಾ-ಶುಭ-ಜಾಲ-ಕರ್ಮಗಳುಂಬ-ನುಪಚಯ ದೇಳಿಗೆ-ಗಳವಗಿಲ್ಲ-ವೆಂದಿಗು ಸ್ವ-ರಸಗಳ ಬಿಟ್ಟು ॥ 4-28-104 ॥

	ಈ ಪರಿಯ-ಲಚ್ಯುತನ ತತ್ತದ್ರೂಪ ತನ್ನಾಮಗಳ ಸಲೆ ನಾ-
	ನಾ ಪದಾರ್ಥದಿ ನೆನೆ-ನೆನೆದು ಭುಂಜಿಸುತಲಿರು ವಿಷಯ । ಪ್ರಾಪಕ ಸ್ಥಾಪಕ ನಿಯಾಮಕ ವ್ಯಾಪಕನು ಎಂದರಿತು ನೀ ನಿ- ರ್ಲೇಪನಾಗಿರು ಪುಣ್ಯ-ಪಾಪಗ-ಳರ್ಪಿಸವ-ನಡಿಗೆ ॥ 4-29-105 ॥

	ಐದು ಲಕ್ಷೆಂಭತ್ತ-ರೊಂಬತ್ತಾದ ಸಾವಿರ-ದೇಳು-ನೂರ್ಮೇ
	ಲೈದು ರೂಪವ ಧರಿಸಿ ಭೋಕ್ತೃಗ ಭೋಜ್ಯ-ನೆಂದೆನಿಸಿ । ಶ್ರೀಧರಾ ದುರ್ಗಾ-ರಮಣ ಪಾದಾದಿ ಶಿರ ಪರಿಯಂತ ವ್ಯಾಪಿಸಿ ಕಾದು-ಕೊಂಡಿಹ ಸಂತತ ಜಗನ್ನಾಥ-ವಿಟ್ಠಲನು ॥ 4-30-106 ॥


	ಶ್ರೀಮದ್ಧರಿಕಥಾಽಮೃತಸಾರ  ವಿಭೂತಿ ಸಂಧಿ  5   (ಶಂಕರಾಭರಣ  ಏಕತಾಳ)
	ಹರಿಕಥಾಮೃತ ಸಾರ ಗುರುಗಳ ಕರುಣದಿಂದಾಪನಿತು
	ಪೇಳುವೆ ಪರಮಭಗವದ್ಭಕ್ತರಿದನಾದರದಿ ಕೇಳುವುದು ॥ಪಲ್ಲವಿ॥

	ಶ್ರೀತರುಣಿ-ವಲ್ಲಭನ ಪರಮ ವಿಭೂತಿ ರೂಪವ ಕಂಡ-ಕಂಡ
	ಲ್ಲೀ-ತೆರದಿ ಚಿಂತಿಸುತ ಮನದಲಿ ನೋಡು ಸಂಭ್ರಮದಿ। ನೀತ ಸಾಧಾರಣ ವಿಶೇಷ ಸಜಾತಿ ನೈಜಾಹಿತವು ಸಹಜ ವಿ- ಜಾತಿ ಖಂಡಾಖಂಡ ಬಗೆಗಳ-ನರಿತು ಬುಧರಿಂದ ॥ 5-1-107 ॥

	ಜಲಧರಾಗಸ-ದೊಳಗೆ ಚರಿಸುವ ಹಲವು ಜೀವರ ನಿರ್ಮಿಸಿಹ-ನದ
	ರೊಳು ಸಜಾತಿ ವಿಜಾತಿ ಸಾಧಾರಣ ವಿಶೇಷಗಳ। ತಿಳಿದು ತತ್ತ-ತ್ಸ್ಥಾನದಲಿ ವೆಗ್ಗಳಿಸಿ ಹಬ್ಬಿದ ಮನದಿ ಪೂಜಿಸು ತಲವ ವ್ಯಾಪ್ತನ ರೂಪಗಳ ನೋಡುತಲೆ ಹಿಗ್ಗುತಿರು ॥ 5-2-108 ॥

	ಪ್ರತಿಮೆ ಶಾಲಗ್ರಾಮ ಗೋಽಭ್ಯಾಗತ ಅತಿಥಿ ಶ್ರೀತುಳಸಿ ಪಿಪ್ಪಲ
	ಯತಿ ವನಸ್ಥ ಗೃಹಸ್ಥ ವಟು ಯಜಮಾನ ಸ್ವ-ಪರ ಜನ। ಪೃಥಿವಿ ಜಲ ಶಿಖಿ ಪವನ ತಾರಾ-ಪಥ ನವಗ್ರಹ ಯೋಗ ಕರಣ ಭ- ತಿಥಿ ಸಿತಾಸಿತ ಪಕ್ಷ ಸಂಕ್ರಮ-ಣವನಧಿಷ್ಠಾನ ॥ 5-3-109 ॥

	ಕಾದ ಕಾಂಚನ-ದೊಳಗೆ ಶೋಭಿಪ ಆದಿತೇಯಾಸ್ಯನ ತೆರದಿ ಲಕು-
	ಮೀಧವ ಪ್ರತಿದಿನದಿ ಶಾಲಗ್ರಾಮ-ದೊಳಗಿಪ್ಪ। ಐದು-ಸಾವಿರ-ವಧಿಕ-ಮೂವತ್ತೈದು-ಮೇಲೈನೂರು-ರೂಪದಿ ಭೂಧರ-ಗಳಭಿಮಾನಿ ದಿವಿಜರೊಳಿಪ್ಪ-ನನವರತ ॥ 5-4-110 ॥

	ಶ್ರೀರಮಣ ಪ್ರತಿಮೆಗಳೊಳಗೆ ಹದಿಮೂರ-ಧಿಕವಾಗಿಪ್ಪ ಮೇಲೈ-
	ನೂರು ರೂಪವ ಧರಿಸಿ ಇಪ್ಪನು ಆಹಿತಾಚಲದಿ। ದಾರು ಮಥನವಗೈಯೆ ಪಾವಕ ತೋರುವಂತೆ ಪ್ರತೀಕ ಸುರರೊಳು ತೋರುತಿಪ್ಪನು ತತ್ತದಾಕಾರದಲಿ ನೋಳ್ಪರಿಗೆ ॥ 5-5-111 ॥

	ಕರಣ-ನೀಯಾಮಕನು ತಾನು-ಪಕರಣದೊಳ-ಗೈವತ್ತೆರಡು-ಸಾ
	ವಿರದ-ಹದಿನೈದಧಿಕ-ಶತ-ರೂಪಂಗಳನೆ-ಧರಿಸಿ। ಇರುತಿಹನು-ತದ್ರೂಪ-ನಾಮಗಳರಿತು-ಪೂಜಿಸುತಿಹರ-ಪೂಜೆಯ ನಿರುತ-ಕೈಗೊಂಬನು ತೃಷಾರ್ತನು-ಜಲವ ಕೊಂಬಂತೆ ॥ 5-6-112 ॥

	ಬಿಂಬರೂಪನು ಈ ತೆರದಿ ಜಡ ಪೊಂ-ಬಸಿರ ಮೊದಲಾದ ಸುರರೊಳ
	ಗಿಂಬುಗೊಂಡಿಹ-ನೆಂದರಿತು ಧರ್ಮಾರ್ಥ ಕಾಮಗಳ। ಹಂಬಲಿಸ-ದನುದಿನದಿ ವಿಶ್ವ-ಕುಟುಂಬಿ ಕೊಟ್ಟ ಕಣಾನ್ನ ಕುತ್ಸಿತ ಕಂಬಳಿಯೆ ಸೌಭಾಗ್ಯ-ವೆಂದವ-ನಂಘ್ರಿಗಳ ಭಜಿಸು ॥ 5-7-113 ॥

	ವಾರಿಯೊಳಗಿಪ್ಪತ್ತು-ನಾಲಕು ಮೂರೆರಡು-ಸಾವಿರದ-ಮೇಲ್ಮು
	ನ್ನೂರು ಹದಿನೇಳೆನಿಪ ರೂಪವು ಶ್ರೀತುಳಸಿ-ದಳದಿ । ನೂರು-ಅರವತ್ತೊಂದು ಪುಷ್ಪದಿ ಮೂರಧಿಕ-ದಶ ದೀಪದೊಳು ನಾ- ನೂರು-ಮೂರು ಸುಮೂರ್ತಿಗಳು ಗಂಧ-ದೊಳಗಿರುತಿಹವು ॥5-8-114 ॥

	ಅಷ್ಟದಳ ಸದ್ಧೃದಯ ಕಮಲಾಧಿಷ್ಠಿತನು ತಾನಾಗಿ ಸರ್ವೋ-
	ತ್ಕೃಷ್ಟ ಮಹಿಮನು ದಳಗಳಲಿ ಸಂಚರಿ-ಸುತೊಳಗಿದ್ದು। ದುಷ್ಟರಿಗೆ ದುರ್ಬುದ್ಧಿ ಕರ್ಮ ವಿಶಿಷ್ಟರಿಗೆ ಸುಜ್ಞಾನ ಧರ್ಮ-ಸು- ಪುಷ್ಟಿಗೈಸುತ ಸಂತಯಿಪ ನಿರ್ದುಷ್ಟ ಸುಖಪೂರ್ಣ॥5-9-115॥

	ವಿತ್ತ ದೇಹಾಗಾರ ದಾರಾಪತ್ಯ-ಮಿತ್ರಾದಿಗಳೊಳಗೆ ಗುಣ
	ಚಿತ್ತ ಬುದ್ಧ್ಯಾದಿಂ-ದ್ರಿಯಗಳೊಳು- ಜ್ಞಾನ ಕರ್ಮದೊಳು। ತತ್ತ-ದಾಹ್ವಯನಾಗಿ ಕರೆಸುತ ಸತ್ಯ-ಸಂಕಲ್ಪಾನು-ಸಾರದಿ ನಿತ್ಯದಲಿ ತಾ ಮಾಡಿ ಮಾಡಿಪನೆಂದು ಸ್ಮರಿಸುತಿರು॥5-10-116॥

	ಭಾವ ದ್ರವ್ಯ ಕ್ರಿಯೆಗಳೆನಿಸುವ ಈ ವಿಧಾದ್ವೈತ-ತ್ರಯಂಗಳ
	ಭಾವಿಸುತ ಸದ್ಭಕ್ತಿಯಲಿ ಸರ್ವತ್ರ ಮರೆಯದಲೆ। ತಾವಕನು ತಾನೆಂದು ಪ್ರತಿದಿನ ಸೇವಿಸುವ ಭಕುತರಿಗೆ ತನ್ನನೆ ಈವ ಕಾವ ಕೃಪಾಳು ಕರಿವರ-ಗೊಲಿದ ತೆರನಂತೆ॥5-11-117॥

	ಬಾಂದಳವೆ ಮೊದಲಾ-ದುದರೊಳೊಂ-ದೊಂದರಲಿ ಪೂಜಾ ಸುಸಾಧನ
	ವೆಂದೆನಿಸುವ ಪದಾರ್ಥಗಳು ಬಗೆಬಗೆಯ ನೂತನದಿ। ಸಂದಣಿಸಿ ಕೊಂಡಿಹವು ಧ್ಯಾನಕೆ ತಂದಿನಿತು ಚಿಂತಿಸಿ ಸದಾ ಗೋ- ವಿಂದ-ನರ್ಚಿಸಿ ನೋಡು ನಲಿ-ನಲಿದಾಡು ಕೊಂಡಾಡು॥5-12-118॥

	ಜಲಜನಾಭನ ಮೂರ್ತಿ ಮನದಲಿ ನೆಲೆಗೊಳಿಸಿ ನಿಶ್ಚಲ ಭಕುತಿಯಲಿ
	ಚಳಿ ಬಿಸಿಲು ಮಳೆ ಗಾಳಿಗಳ ನಿಂದಿಸದೆ ನಿತ್ಯದಲಿ। ನೆಲದೊಳಿಹ ಗಂಧವೆ ಸುಗಂಧವು ಜಲವೆ ರಸ ರೂಪವೆ ಸುದೀಪವು ಯಲರು ಚಾಮರ ಶಬ್ದ ವಾದ್ಯಗಳ-ರ್ಪಿಸಲು ಒಲಿವ॥5-13-119॥

	ಗೋಳಕಗಳು ರಮಾ-ರಮಣನ ನಿಜಾಲಯ-ಗಳನುದಿನದಿ ಸಂಪ್ರ
	ಕ್ಷಾಲನೆಯೆ ಸಮ್ಮಾರ್ಜನವು ಕರಣಗಳೆ ದೀಪಗಳು। ಸಾಲು ತತ್ತ-ದ್ವಿಷಯಗಳ ಸಮ್ಮೇಳನವೆ ಪರಿಯಂಕ ತತ್ಸುಖ ದೇಳಿಗೆಯೆ ಸುಪ್ಪತ್ತಿ-ಗಾತ್ಮ-ನಿವೇದನವೆ ವಸನ॥5-14-120॥

	ಪಾಪ-ಕರ್ಮವು ಪಾದುಕೆಗ-ಳನುಲೇಪನವು ಸತ್ಪುಣ್ಯ ಶಾಸ್ತ್ರಾ
	ಲಾಪನವೆ  ಶ್ರೀತುಳಸಿ ಸುಮನೋ-ವೃತ್ತಿಗಳು ಸುಮನ। ಕೋಪ ಧೂಪವು ಭಕ್ತಿ ಭೂಷಣ ವ್ಯಾಪಿಸಿದ ಸದ್ಬುದ್ಧಿ ಛತ್ರವು ದೀಪವೇ ಸುಜ್ಞಾನ ಆರಾರ್ತಿಗಳೆ ಗುಣ-ಕಥನ॥5-15-121॥

	ಮನ ವಚನ ಕಾಯ ಪ್ರದಕ್ಷಿಣೆ-ಯನುದಿನದಿ ಸರ್ವತ್ರ ವ್ಯಾಪಕ
	ವನರು-ಹೇಕ್ಷಣ-ಗರ್ಪಿಸುತ ಮೋದಿಸುತ-ಲಿರು ಸತತ। ಅನುಭವಕೆ ತಂದುಕೊ ಸಕಲ ಸಾಧನ-ಗಳೊಳಗಿದು ಮುಖ್ಯ ಪಾಮರ ಮನುಜರಿಗೆ ಪೇಳಿದರೆ ತಿಳಿಯದು ಬುಧರಿ-ಗಲ್ಲದಲೆ॥5-16-122॥

	ಚತುರ ವಿಧ ಪುರುಷಾರ್ಥ ಪಡೆವರೆ ಚತುರ ದಶ ಲೋಕಗಳ ಮಧ್ಯದೊ
	ಳಿತ-ರುಪಾಯಗಳಿಲ್ಲ ನೋಡಲು ಸಕಲ ಶಾಸ್ತ್ರದಲಿ। ಸತತ ವಿಷಯೇಂದ್ರಿ-ಯಗಳಲಿ ಪ್ರವಿ-ತತನೆನಿಸಿ ರಾಜಿಸುವ ಲಕುಮೀ ಪತಿಗೆ ಸರ್ವ ಸಮರ್ಪಣೆಯೆ ಮಹಪೂಜೆ ಸದುಪಾಯ॥5-17-123॥

	ಗೋಳಕವೆ ಕುಂಡಾಗ್ನಿ ಕರಣವು ಮೇಲೊದಗಿ-ಬಹ ವಿಷಯ ಸಮಿಧೆಯು
	ಗಾಳಿ ಯತ್ನವು ಕಾಮ-ಧೂಮವು ಸನ್ನಿಧಾನಾರ್ಚಿ। ಮೇಳನವೆ ಪ್ರಜ್ವಾಲೆ ಕಿಡಿಗಳು ತೂಳಿದಾ-ನಂದಗಳು ತತ್ತ ತ್ಕಾಲ ಮಾತುಗಳೆಲ್ಲ ಮಂತ್ರಾ-ಧ್ಯಾತ್ಮ ಯಜ್ಞವಿದು॥5-18-124॥

	ಮಧು-ವಿರೋಧಿಯ ಪಟ್ಟಣಕೆ ಪೂರ್ವದ ಕವಾಟಗಳಕ್ಷಿ ನಾಸಿಕ
	ವದನ ಶ್ರೋತ್ರಗ-ಳೆರಡು ದಕ್ಷಿಣ ಉತ್ತರ ದ್ವಾರ। ಗುದ ಉಪಸ್ಥಗ-ಳೆರಡು ಪಶ್ಚಿಮ ಕದಗಳೆ-ನಿಪುವು ಷಟ್ಸರೋಜವೆ ಸದನ ಹೃದಯವೆ ಮಂಟಪ ತ್ರಿಗುಣಗಳೆ ಕಲಶಗಳು॥5-19-125॥

	ಧಾತುಗಳು ಸಪ್ತಾವರಣ ಉಪವೀಥಿಗಳೆ ನಾಡಿಗಳು ಮದಗಳು
	ಯೂಥಪಗಳು ಸುಷುಮ್ನ-ನಾಡಿಯೆ ರಾಜ-ಪಂಥಾನ। ಈ ತನೂರುಹಗಳೆ ವನಂಗಳು ಮಾತರಿಶ್ವನು ಪಂಚ-ರೂಪದಿ ಪಾತಕ-ಗಳೆಂಬರಿಗಳನು ಸಂಹರಿಪ ತಳವಾರ॥5-20-126॥

	ಇನ ಶಶಾಂಕಾದಿಗಳು ಲಕ್ಷ್ಮೀ ವನಿತೆಯರಸನ ದ್ವಾರಪಾಲಕ
	ರೆನಿಸುತಿಪ್ಪರು ಮನದ ವೃತ್ತಿಗಳೇ ಪದಾತಿಗಳು। ಅನುಭವಿಪ ವಿಷಯಂಗಳೇ ಪಟ್ಟಣಕೆ ಬಪ್ಪ ಪಸಾರಗಳು ಜೀ ವನು-ಸುವರ್ತಕ-ಕಪ್ಪಗಳ-ಕೈಕೊಂಬ-ಹರಿ-ತಾನು॥5-21-127॥

	ಉರು ಪರಾಕ್ರಮ ನರಮನೆಗೆ ದಶ ಕರಣಗಳು ಕನ್ನಡಿಯ ಸಾಲುಗ
	ಳರ ವಿದೂರನ ಸದ್ವಿ-ಹಾರಕೆ ಚಿತ್ತ ಮಂಟಪವು। ಮರಳಿ ಬೀಸುವ ಶ್ವಾಸಗಳು ಚಾಮರ ವಿಲಾಸಿನಿ ಬುದ್ಧಿ ದಾಮೋ ದರಗೆ ಸಾಷ್ಟಾಂಗ ಪ್ರಣಾಮಗಳೇ ಸುಶಯನಗಳು॥5-22-128॥

	ಮಾರಮಣ-ನರಮನೆಗೆ ಸುಮಹಾ ದ್ವಾರವೆ-ನಿಸುವ ವದನ-ಕೊಪ್ಪುವ
	ತೋರಣ-ಶ್ಮಶ್ರುಗಳು ಕೇಶಗಳೇ ಪತಾಕೆಗಳು। ಊರಿ ನಡೆವಂಘ್ರಿಗಳು ಜಂಘೆಗಳೂರು ಮಧ್ಯೋದರ ಶಿರಗಳಾ ಗಾರ-ದುಪ್ಪರಿಗೆಗಳು ಕೋಶಗಳೈದು ಕೋಣೆಗಳು॥5-23-129॥

	ಈ ಶರೀರವೆ ರಥ ಪತಾಕ ಸುವಾಸಗಳು ಪುಂಡ್ರಗಳು ಧ್ವಜ ಸಿಂ-
	ಹಾಸನವೆ ಚಿತ್ತವು ಸು-ಬುದ್ಧಿಯೆ ಕಲಶ ಸನ್ಮನವೆ। ಪಾಶ ಗುಣ ದಂಡ ತ್ರಯಗಳು ಶುಭಾ-ಶುಭದ್ವಯ ಕರ್ಮಚಕ್ರ ಮ- ಹಾ ಸಮರ್ಥಾಶ್ವಗಳು ದಶ-ಕರಣಂಗ-ಳೆನಿಸುವುವು॥5-24-130॥

	ಮಾತರಿಶ್ವನು ದೇಹ ರಥದೊಳು ಸೂತನಾಗಿಹ ಸರ್ವ ಕಾಲದಿ
	ಶ್ರೀತರುಣಿ-ವಲ್ಲಭ ರಥಿಕನೆಂದರಿತು ನಿತ್ಯದಲಿ। ಪ್ರೀತಿಯಿಂದಲಿ ಪೋಷಿಸುತ ವಾತಾ-ತಪಾದಿಗಳಿಂದ ಅವಿರತ ಈ ತನುವಿನೊಳು ಮಮತೆ ಬಿಟ್ಟಿಹ-ನವನೆ ಮಹಯೋಗಿ॥5-25-131॥

	ಭವವೆನಿಪ ವನಧಿಯೊಳು ಕರ್ಮ ಪ್ರವಹದೊಳು ಸಂಚರಿಸುತಿಹ ದೇ-
	ಹವ ಸುನಾವೆಯ ಮಾಡಿ ತನ್ನವರಿಂದ ಒಡಗೂಡಿ। ದಿವಸ ದಿವಸಗಳಲ್ಲಿ ಲಕುಮೀ-ಧವನು ಕ್ರೀಡಿಪನೆಂದು ಚಿಂತಿಸೆ ಪವನನಯ್ಯ ಭವಾಬ್ಧಿ ದಾಟಿಸಿ ಪರಮ ಸುಖವೀವ॥5-26-132॥

	ಆಪಣಾಲಯ-ಗತ ಪದಾರ್ಥವು ಸ್ತ್ರೀ ಪುರುಷ-ರುಗಳಿಂದ್ರಿಯ-ಗಳಲಿ
	ದೀಪ ಪಾವಕ-ದೊಳಿರುತಿಹ ತೈಲಾದಿ ದ್ರವ್ಯಗಳು। ಆ ಪರಮ-ಗವದಾನವೆಂದು ಪದೇಪದೇ ಮರೆಯದಲೆ ಸ್ಮರಿಸುತ ಭೂಪ-ನಂದದಿ ಸಂಚರಿಸು ನಿರ್ಭಯದಿ ಸರ್ವತ್ರ॥5-27-133॥

	ವಾರಿಜ-ಭವಾಂಡವೆ ಸುಮಂಟಪ ಮೇರು-ಗಿರಿ ಸಿಂಹಾಸನವು ಭಾ-
	ಗೀರತಿಯೆ ಮಜ್ಜನವು ದಿಗ್ವಸ್ತ್ರಗಳು ನುಡಿ ಮಂತ್ರ। ಭೂರುಹಜ ಫಲ ಪುಷ್ಪ ಗಂಧ ಸಮೀರ ಶಶಿ ರವಿ ದೀಪ ಭೂಷಣ ತಾರಕೆ-ಗಳೆಂ-ದರ್ಪಿಸಲು ಕೈಗೊಂಡು ಮನ್ನಿಸುವ॥5-28-134॥

	ಭೂಸುರ-ರೊಳಿಪ್ಪಬ್ಜ-ಭವನೊಳು ವಾಸುದೇವನು ವಾಯು ಖಗಪ ಸ-
	ದಾಶಿವ-ಹಿಪೇಂದ್ರನು ವಿವಸ್ವಾ-ನ್ನಾಮಕ ಸ್ಸೂರ್ಯ। ಭೇಶ ಕಾಮಮರಾಸ್ಯ ವರುಣಾ-ದೀಸುರರು ಕ್ಷತ್ರಿಯ-ರೊಳಿಪ್ಪರು ವಾಸವಾಗಿಹ ಸಂಕರುಷಣನ ನೋಡಿ ಮೋದಿಪರು॥5-29-135॥

	ಮೀನಕೇತನ-ತನಯ ಪ್ರಾಣಾಪಾನ ವ್ಯಾನೋದಾನ ಮುಖ್ಯೈ
	ಕೋನ ಪಂಚಾ-ಶನ್ಮರುದ್ಗಣ ರುದ್ರ ವಸುಗಣರು। ಮೇನಕಾತ್ಮಜೆ ಕುವರ ವಿಷ್ವಕ್ಸೇನ ಧನಪಾ-ದ್ಯನಿಮಿಷರನು  ಸ- ದಾನುರಾಗದಿ ಧೇನಿಪುದು ವೈಶ್ಯರೊಳು ಪ್ರದ್ಯುಮ್ನ॥5-30-136॥

	ಇರುತಿಹರು ನಾಸತ್ಯ-ದಸ್ರರು ನಿರ್ಋತಿಯು ಯಮಧರ್ಮ ಯಮ ಕಿಂ
	ಕರರು ಮೇದಿನಿ ಕಾಲ ಮೃತ್ಯು ಶನೈಶ್ಚರಾದಿಗಳು। ಕರೆಸಿ ಕೊಂಬರು ಶೂದ್ರರೆಂದ-ನವರತ ಶೂದ್ರರೊಳಿಪ್ಪ-ರಿವರೊಳ ಗರವಿದೂರ-ನಿರುದ್ಧ-ನಿಹನೆಂ-ದರಿದು ಮನ್ನಿಪುದು॥5-31-137॥

	ವೀತ ಭಯ ನಾರಾಯಣ ಚತುಷ್ಪಾತು ತಾನೆಂದೆನಿಸಿ ತತ್ತ
	ಜ್ಜಾತಿ ಧರ್ಮ ಸುಕರ್ಮಗಳ ತಾ ಮಾಡಿ ಮಾಡಿಸುತ। ಚೇತನರ ಒಳಹೊರಗೆ ಓತ-ಪ್ರೋತ-ನಾಗಿದ್ದೆಲ್ಲರಿಗೆ ಸಂ ಪ್ರೀತಿಯಲಿ ಧರ್ಮಾರ್ಥ ಕಾಮಾದಿಗಳ ಕೊಡುತಿಹನು॥5-32-138॥

	ನಿಧನ ಧನದ ವಿಧಾತ ವಿಗತಾ-ಭ್ಯಧಿಕ ಸಮ ಸಮವರ್ತಿ ಸಾಮಗ
	ತ್ರಿದಶ-ಗಣ ಸಂಪೂಜ್ಯ ತ್ರಿಕಕುದ್ಧಾಮ ಶುಭನಾಮ। ಮಧು-ಮಥನ ಭೃಗುರಾಮ ಘೋಟಕ ವದನ ಸರ್ವ ಪದಾರ್ಥದೊಳು ತುದಿ ಮೊದಲು ತುಂಬಿಹನೆಂದು ಚಿಂತಿಸು ಬಿಂಬ-ರೂಪದಲಿ॥5-33-139॥

	ಕನ್ನಡಿಯ ಕೈಪಿಡಿದು ನೋಡಲು ತನ್ನಿರವು ಸವ್ಯಾ-ಪಸವ್ಯದಿ
	ಕಣ್ಣಿಗೊಪ್ಪುವ ತೆರದಿ ಅನಿರುದ್ಧನಿಗೆ ಈ ಜಗವು। ಭಿನ್ನ ಭಿನ್ನವೆ ತೋರುತಿಪ್ಪುದು ಜನ್ಯವಾದುದ-ರಿಂದ ಪ್ರತಿಬಿಂ ಬನ್ನ-ಮಯಗಾನೆಂ-ದರಿತು ಪೂಜಿಸಲು ಕೈಗೊಂಬ॥5-34-140॥

	ಬಿಂಬರೆನಿಪರು ಸ್ವೋತ್ತಮರು ಪ್ರತಿ-ಬಿಂಬರೆ-ನಿಪರು ಸ್ವಾವರರು ಪ್ರತಿ
	ಬಿಂಬ-ಬಿಂಬಗಳೊಳಗೆ ಕೇವಲ ಬಿಂಬ ಹರಿಯೆಂದು। ಸಂಭ್ರಮದಿ ಪಾಡುತಲಿ ನೋಡುತ ಉಂಬುಡುವು-ದಿಡುವುದು ಕೊಡುವುದೆ ಲ್ಲಂಬು-ಜಾಂಬಕನಂಘ್ರಿ ಪೂಜೆಗಳೆಂದು ನಲಿದಾಡು॥5-35-141॥

	ನದಿಯ ಜಲ ನದಿಗೆರೆವ ತೆರದಂದದಲಿ ಭಗವದ್ದತ್ತ ಧರ್ಮಗ
	ಳುದಧಿ ಶಯನನಿ-ಗರ್ಪಿಸುತ ವ್ಯಾವೃತ್ತ ನೀನಾಗಿ। ವಿಧಿ ನಿಷೇಧಾ-ದಿಗಳಿಗೊಳಗಾ-ಗದೆಲೆ ಮಾಡುತ ದರ್ವಿಯಂದದಿ ಪದುಮನಾಭನ ಸಕಲ ಕರ್ಮಗಳಲ್ಲಿ ನೆನೆಯುತಿರು॥5-36-142॥

	ಅರಿಯದಿದ್ದರು ಎಮ್ಮೊಳಿದ್ದ-ನವರತ ವಿಷಯ-ಗಳುಂಬ ಜ್ಞಾನೋ
	ತ್ತರದಿ ತನಗರ್ಪಿಸಲು ಚಿತ್ಸುಖವಿತ್ತು ಸಂತೈಪ। ಸರಿತು ಕಾಲ ಪ್ರವಹಗಳು ಕಂಡರೆಯು ಸರಿ ಕಾಣದಿರೆ ಪರಿವುವು ಮರಳಿ ಮಜ್ಜನ ಪಾನ ಕರ್ಮಗಳಿಂದ ಸುಖವಿಹವು॥5-37-143॥

	ಏನು ಮಾಡುವ ಕರ್ಮಗಳ ಲಕುಮೀ-ನಿವಾಸನಿ-ಗರ್ಪಿಸ-ನುಸಂ-
	ಧಾನ-ಪೂರ್ವಕದಿಂದ ಸಂದೇಹಿಸದೆ ದಿನದಿನದಿ। ಮಾನನಿಧಿ ಕೈಗೊಂಡು ಸುಖ-ವಿತ್ತಾನತರ ಸಂತೈಪ ತೃಣ ಜಲ ಧೇನು ತಾನುಂಡ-ನವರತ ಪಾಲ್ಗರೆವ ತೆರನಂತೆ॥5-38-144॥

	ಪೂರ್ವ ದಕ್ಷಿಣ ಪಶ್ಚಿಮೋತ್ತರ ಪಾರ್ವತೀ-ಪತಿ ಅಗ್ನಿ ವಾಯು ಸು
	ಶಾರ್ವರೀ-ಚರ ದಿಗ್ವಲಯ-ದೊಳು ಹಂಸ-ನಾಮಕನು। ಸಾರ್ವ-ಕಾಲದಿ ಸರ್ವರೊಳು ಸುರ-ಸಾರ್ವಭೌಮನು ಸ್ವೇಚ್ಛೆಯಲಿ ಮ ತ್ತೋರ್ವರಿಗೆ ಗೋಚರಿಸ-ದವ್ಯಕ್ತಾತ್ಮ-ನೆಂದೆನಿಪ॥5-39-145॥

	ಪರಿ ಇಡಾ ವತ್ಸರನು ಸಂವತ್ಸರ-ದೊಳನಿರುದ್ಧಾದಿ ರೂಪವ
	ಧರಿಸಿ ಬಾರ್ಹಸ್ಪತ್ಯ ಸೌರಭ ಚಾಂದ್ರಮನು ಎನಿಸಿ। ಇರುತಿಹ ಜಗನ್ನಾಥವಿಟ್ಠಲ ಸ್ಮರಿಸು-ವವರನು ಸಂತಯಿಸುವನು ಉರುಪರಾಕ್ರಮ-ನುಚಿತ ಸಾಧನೆ ಯೋಗ್ಯತೆ-ಯನರಿತು॥5-40-146॥


	ಶ್ರೀಮದ್ಧರಿಕಥಾಽಮೃತಸಾರ ಪಂಚಮಹಾಯಜ್ಞ ಸಂಧಿ 6  (ಆನಂದಭೈರವಿ ಮಠ್ಯತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾಪನಿತು
	ಪೇಳುವೆ ಪರಮಭಗವದ್ಭಕ್ತರಿದನಾದರದಿ ಕೇಳುವುದು॥ಪಲ್ಲವಿ॥

	ಜನನಿ ಪಿತ ಭೂ ವಾರಿದಂಬ-ರವೆನಿಪ ಪಂಚಾಗ್ನಿಯಲಿ ನಾರಾ-
	ಯಣನ ತ್ರಿಂಶತಿ ಮೂರ್ತಿಗಳ ವ್ಯಾಪಾರ ವ್ಯಾಪ್ತಿಗಳ। ನೆನೆದು ದಿವಸಗಳೆಂಬ ಸಮಿಧೆಗಳನು ನಿರಂತರ ಹೋಮಿಸುತ ಪಾ- ವನಕೆ ಪಾವನನೆನಿಪ ಪರಮನ ಬೇಡು ಪರಮ ಸುಖ॥6-1-147॥

	ಗಗನ ಪಾವಕ ಸಮಿಧೆ ರವಿ ರಶ್ಮಿಗಳೆ ಧೂಮವು ಅರ್ಚಿಯೆನಿಪುದು
	ಹಗಲು ನಕ್ಷತ್ರಗಳೆ ಕಿಡಿಗಳು ಚಂದ್ರ-ಮಂಗಾರ। ಮೃಗವರೋದರನೊಳಗೆ ಐರೂಪಗಳ ಚಿಂತಿಸಿ ಭಕ್ತಿರಸ ಮಾ ತುಗಳ ಮಂತ್ರವ ಮಾಡಿ ಹೋಮಿಸುವರು ವಿಪಶ್ಚಿತರು॥6-2-148॥

	ಪಾವಕನು ಪರ್ಜನ್ಯ ಸಮಿಧೆಯು ಪ್ರಾವಹೀಪತಿ ಧೂಮಗಳೆ ಮೇ
	ಘಾವಳಿಗಳರ್ಚಿ ಕ್ಷಣಪ್ರಭೆ ಗರ್ಜನವೆ ಕಿಡಿಯು। ಭಾವಿಸುವುದಂಗಾರ ಸಿಡಿಲೆಂದೀ ವಿಧಗ್ನಿಯೊಳಬ್ಧಿಜಾತನ ಕೋವಿದರು ಹೋಮಿಸುವರನುದಿನ ಪರಮ ಭಕುತಿಯಲಿ॥6-3-149॥

	ಧರಣಿಯೆಂಬುದೆ ಅಗ್ನಿ ಸಂವತ್ಸರವೆ ಸಮಿಧೆ ವಿಹಾಯಸವೆ ಹೊಗೆ
	ಇರುಳುರಿ-ದಿಶಂಗಾರ-ವಾಂತರ-ದಿಗ್ವಲಯ ಕಿಡಿಯು। ವರುಷವೆಂಬಾ-ಹುತಿಗಳಿಂದಲಿ ಹರಿಯ ಮೆಚ್ಚಿಸಿ ಸಕಲರೊಳಗ ಧ್ವರಿಯನಾಗಿರು ಸರ್ವ ರೂಪಾತ್ಮಕನ ಚಿಂತಿಸುತ॥6-4-150॥

	ಪುರುಷ ಶಿಖಿ ವಾಕ್ಸಮಿಧೆ ಧೂಮವು ಕರಣ ಅರ್ಚಿಯು ಜಿಹ್ವೆ ಶ್ರೋತ್ರಗ
	ಳೆರಡು ಕಿಡಿಗಳು ಲೋಚನಗ-ಳಂಗಾರ-ವೆನಿಸುವುವು। ನಿರುತ ಭುಂಜಿಸುವನ್ನ-ಯದುಕುಲ-ವರನಿ-ಗವದಾನಗಳು ಎಂದೀ- ಪರಿ ಸಮರ್ಪಣೆಗೈಯೆ ಕೈಗೊಂಡ-ನುದಿನದಿ ಪೊರೆವ॥6-5-151॥

	ಮತ್ತೆ ಯೋಷಾಗ್ನಿಯೊಳು ತಿಳಿವುದುಪಸ್ಥ ತತ್ತ್ವವೆ ಸಮಿಧೆ ಕಾಮೋ
	ತ್ಪತ್ತಿಪರ ಮಾತುಗಳೆ ಧೂಮವು ಯೋನಿ ಮಹದರ್ಚಿ। ತತ್ಪ್ರವೇಶಂಗಾರ ಕಿಡಿಗಳು ಉತ್ಸಹಗಳು-ತ್ಸರ್ಜನವು ಪುರು ಷೋತ್ತಮನಿ-ಗವದಾನವೆನೆ ಕೈಗೊಂಡು ಮನ್ನಿಸುವ॥6-6-152॥

	ಐದು ವಿಧದಗ್ನಿಯಲಿ ಮರೆಯದೆ ಐದು ರೂಪಾತ್ಮಕನ ಇಪ್ಪ
	ತ್ತೈದು ರೂಪಗಳ-ನುದಿನದಿ ನೆನೆವರಿಗೆ ಜನುಮಗಳ। ಐದಿಸನು ನಳಿನಾಕ್ಷ ರಣದೊಳು ಮೈದುನನ ಕಾಯ್ದಂತೆ ಸಲಹುವ ಬೈದವಗೆ ಗತಿಯಿತ್ತ ಭಯಹರ ಭಕ್ತವತ್ಸಲನು॥6-7-153॥

	ಪಂಚನಾರೀ ತುರಗದಂದದಿ ಪಂಚರೂಪಾತ್ಮಕನು ತಾಷ
	ಟ್ಪಂಚ ರೂಪವ ಧರಿಸಿ ತತ್ತನ್ನಾಮದಿಂ ಕರೆಸಿ। ಪಂಚ ಪಾವಕ ಮುಖದಿ ಗುಣಮಯ ಪಂಚ ಭೂತಾತ್ಮಕ ಶರೀರವ ಪಂಚವಿಧ ಜೀವರಿಗೆ ಕೊಟ್ಟಲ್ಲಲ್ಲೆ ರಮಿಸುವನು॥6-8-154॥

	ವಿಧಿ ಭವಾದಿ ಸಮಸ್ತ ಜೀವರ ಹೃದಯ-ದೊಳಗೇಕಾತ್ಮ-ನೆನಿಸುವ
	ಪದುಮನಾಭನು ಅಚ್ಯುತಾನಂತಾದಿ ರೂಪದಲಿ। ಅಧಿ ಸುಭೂತಾಧ್ಯಾತ್ಮ ಅಧಿದೈವದೊಳು ಕರೆಸುವ ಪ್ರಾಣ ನಾಗಾ ಭಿದನು ದಶರೂಪದಲಿ ದಶವಿಧ ಪ್ರಾಣರೊಳಗಿದ್ದು॥6-9-155॥

	ಈರಇದು-ಸಾವಿರದ-ಇಪ್ಪತ್ತಾರಧಿಕ-ಮುನ್ನೂರು-ರೂಪ-ಗ
	ಳೀರೆರಡು-ಸ್ಥಾನದಲಿ-ಚಿಂತಿಪರನುದಿನದಿ ಬುಧರು। ನೂರ-ಇಪ್ಪತ್ತೇಳಧಿಕ ಮೂರಾರು ಸಾವಿರ ರೂಪದಿಂ-ದಶ ಮಾರುತರೊಳಿದ್ದವರವರ ಪೆಸರಿಂದ ಕರೆಸುವನು॥6-10-156॥

	ಚಿತ್ತಇಸುವುದು ಎಂಟಧಿಕ ಇಪ್ಪತ್ತು ಸಾವಿರ ನಾಲ್ಕು ಶತದೈ
	ವತ್ತ ಮೂರು ಸುಮೂರ್ತಿಗಳು ಅಹವಲ್ಲಿ ಪರಿಯಂತ। ಹತ್ತು ನಾಲಕು ರೂಪಗಳ ನೆನೆಯುತ್ತ ಅವನೀ-ಪರಿ ತಿಳಿದು ಪುರು ಷೋತ್ತಮನ ಸರ್ವತ್ರ ಪೂಜೆಯ ಮಾಡು ಕೊಂಡಾಡು॥6-11-157॥

	ಈರೆರಡು ಶತದ್ವ್ಯಷ್ಟಧಿಕ ಹದಿನಾರು ಸಾವಿರ ರೂಪ ಸರ್ವ ಶ-
	ರೀರದೊಳು ಶಬ್ದಾದಿಗಳ-ಧಿಷ್ಠಾನ-ದೊಳಗಿಪ್ಪ। ಮಾರುತರ-ನಾಗಾದಿ-ರೂಪದಿ-ಮೂರನೇ-ಗುಣಮಾನಿ-ಶ್ರೀದು ರ್ಗಾರಮಣ-ವಿದ್ಯಾ-ಕುಮೋಹವ-ಕೊಡುವ-ಕರಣಕ್ಕೆ॥6-12-158॥

	ಐದವಿದ್ಯೆಗಳೊಳಗೆ ಇಹ ನಾಗಾದಿಗಳಧಿ-ಷ್ಠಾನದಲಿ ಲಕು
	ಮೀಧವನು ಕೃದ್ಧೋಲ್ಕ ಮೊದಲಾದೈದು ರೂಪಗಳ। ತಾ ಧರಿಸಿ ಸಜ್ಜನರವಿದ್ಯಯ ಛೇದಿಸುವ ತಾಮಸರಿ-ಗಜ್ಞಾ ನಾದಿಗಳ ಕೊಟ್ಟವರವರ ಸಾಧನವ ಮಾಡಿಸುವ॥6-13-159॥

	ಗೋವುಗಳೊಳುದ್ಗೀಥನಿಹ ಪ್ರಸ್ಥಾವ ಹೀಂಕಾರೆರಡು ರೂಪದಿ
	ಆವಿ ಅಜಗಳೊಳಿಹನು ಪ್ರತಿಹಾರಾಹ್ವ ಹಯಗಳೊಳು। ಜೀವನಪ್ರದ ನಿಧನ ಮನುಜರೊಳೀ ವಿಧದೊಳಿಹ ಪಂಚ ಸಾಮವ ಝಾವ ಝಾವಕೆ ನೆನೆವರಿಗೆ ಐದಿಸನು ಜನುಮಗಳ॥6-14-160॥

	ಯುಗ ಚತುಷ್ಟಯಗಳಲಿ ತಾನಿದ್ಯುಗ ಪ್ರವರ್ತಕ ಧರ್ಮಕರ್ಮಗ
	ಳಿಗೆ ಪ್ರವರ್ತಕ ವಾಸುದೇವಾದೀರೆರಡು ರೂಪ। ತೆಗೆದು ಕೊಂಡು ಯುಗಾದಿಕೃತು ತಾ ಯುಗಪ್ರವರ್ತಕನೆನಿಸಿ ಧರ್ಮ- ಪ್ರಘಟಕನು ತಾನಾಗಿ ಭಕುತರಿಗೀವ ಸಂಪದವ॥6-15-161॥

	ತಲೆಯೊಳಿಹ ನಾರಾಯಣನು ಗಂಟಲಡಿ ಒಡಲೊಳು ವಾಸುದೇವನು
	ಬಲದಲಿಹ ಪ್ರದ್ಯುಮ್ನ ಎಡಭಾಗ-ದೊಳಗನಿರುದ್ಧ। ಕೆಳಗಿನಂಗದಿ ಸಂಕರುಷಣನ ತಿಳಿದು ಈ ಪರಿ ಸಕಲ ದೇಹಗ ಳೊಳಗೆ ಪಂಚಾತ್ಮಕನ ರೂಪವ ನೋಡು ಕೊಂಡಾಡು॥6-16-162॥

	ತನು ವಿಶಿಷ್ಟದಿ ಇಪ್ಪ ನಾರಾಯಣನು ಕಟಿ ಪಾದಾಂತ ಸಂಕರು
	ಷಣನುಶಿರ ಜಘನಾಂತವಾಗಿಹ ವಾಸುದೇವಾಖ್ಯ। ಅನಿಮಿಷೇಶ-ನಿರುದ್ಧ-ಪ್ರದ್ಯುಮ್ನನ-ಎಡದಿ-ಬಲಭಾಗದಲಿ-ಚಿಂ ತನೆಯ-ಮಾಳ್ಪರಿಗುಂಟೆ-ಮೈಲಿಗೆ-ವಿಧಿ-ನಿಷೇಧಗಳು॥6-17-163॥

	ಪದುಮನಾಭನು ಪಾಣಿಯೊಳಗಿಹ ವದನದಲಿ ಹೃಷಿಕೇಶ ನಾಸಿಕ
	ಸದನದಲಿ ಶ್ರೀಧರನು ಜಿಹ್ವೆಯೊಳಿಪ್ಪ ವಾಮನನು। ವಿದಿತ ತ್ರೀವಿಕ್ರಮನು ನೇತ್ರದಿ ಮಧುಹ ತ್ವಗ್ದೇಶದೊಳಗಿಹ ಕ- ರ್ಣದಲಿ ಇಪ್ಪನು ವಿಷ್ಣು ನಾಮಕ ಶ್ರವಣ-ನೆಂದೆನಿಸಿ॥6-18-164॥

	ಮನದೊಳಿಹ ಗೋವಿಂದ ಮಾಧವ ಧನಪ ಸಖ ತತ್ತ್ವದಲಿ ನಾರಾ
	ಯಣ ಮಹತ್ತತ್ತ್ವದಲಿ ಅವ್ಯಕ್ತದೊಳು ಕೇಶವನು। ಇನಿತು ರೂಪವ ದೇಹದೊಳು ಚಿಂತನೆಯಗೈವ ಮಹಾತ್ಮರಿಳೆಯೊಳು ಮನುಜರಲ್ಲವರ-ಮರರೇ ಸರಿ ಹರಿ ಕೃಪಾ ಬಲದಿ॥6-19-165॥

	ನೆಲದೊಳಿಪ್ಪನು ಕೃಷ್ಣರೂಪದಿ ಜಲದೊಳಿಪ್ಪನು ಹರಿಯೆನಿಸಿ ಶಿಖಿ
	ಯೊಳಗೆ ಇಪ್ಪನು ಪರಶುರಾಮ-ನುಪೇಂದ್ರನೆಂದೆನಿಸಿ। ಯಲರೊಳಿಪ್ಪ ಜನಾರ್ದನನು ಬಾಂದಳದೊಳಚ್ಯುತ ಗಂಧ ನರಹರಿ ಪೊಳೆವ-ಧೋಕ್ಷಜ ರಸಗಳೊಳು ರಸ ರೂಪ ತಾನಾಗಿ॥6-20-166॥

	ರೂಪ ಪುರುಷೋತ್ತಮನು ಸ್ಪರ್ಶಪ್ರಾಪಕನು ಅನಿರುದ್ಧ ಶಬ್ದದಿ
	ವ್ಯಾಪಿಸಿಹ ಪ್ರದ್ಯುಮ್ನ್ಯುಪಸ್ಥದಿ ವಾಸುದೇವನಿಹ। ತಾ ಪೊಳೆವ ಪಾಯುಸ್ಥನಾಗಿ ಜಯಾಪತಿಯು ಸಂಕರುಷಣನು ಸು- ಸ್ಥಾಪಕನುಅಹ ಪಾದದೊಳು ದಾಮೋದರನು ಪೊಳೆವ॥6-21-167॥

	ಚತುರ ವಿಂಶತಿ ತತ್ತ್ವದೊಳು ಶ್ರೀಪತಿಯು ಅನಿರುದ್ಧಾದಿ ರೂಪದಿ
	ವಿತತನಾಗಿ-ದ್ದಖಿಲ ಜೀವರ ಸಂಹನನ-ದೊಳಗೆ। ಪ್ರತತಿಯಂದದಿ ಸುತ್ತು ಸುತ್ತುತ ಪಿತೃಗಳಿಗೆ ತರ್ಪಕನೆನಿಸಿ ಕೊಂ- ಡತುಲ ಮಹಿಮನು ಷಣ್ಣವತಿ ನಾಮದಲಿ ನೆಲೆಸಿಹನು॥6-22-168॥

	ಚತುರ ವಿಂಶತಿ ತತ್ವದೊಳು ತತ್ಪತಿಗಳೆನಿಸುವ ಬ್ರಹ್ಮಮುಖ-ದೇ
	ವತೆಗಳೊಳು ಹನ್ನೊಂದು ನೂರೈವತ್ತೆರಡು ರೂಪ। ವಿತತನಾಗಿದ್ದೆಲ್ಲ ಜೀವರ ಜತನ ಮಾಡುವ ಗೋಸುಗ ಜಗ ತ್ಪತಿಗೆ ಏನಾದರು ಪ್ರಯೋಜನವಿಲ್ಲ-ವದರಿಂದ॥6-23-169॥

	ಇಂದಿರಾಧವ ಶಕ್ತಿ ಮೊದಲಾದೊಂದಧಿಕ ದಶ ರೂಪದಿಂದಲಿ
	ಪೊಂದಿಹನು ಸಕಲೇಂದ್ರಿಯಗಳಲಿ ಪುರುಷ ನಾಮಕನು। ಸುಂದರಪ್ರದ ಪೂರ್ಣಜ್ಞಾನಾ-ನಂದಮಯ ಚಿದ್ದೇಹ-ದೊಳು ತಾ ನೊಂದರೆಕ್ಷಣ ಅಗಲದಲೆ ಪರಮಾಪ್ತನಾಗಿಪ್ಪ॥6-24-170॥

	ಆರಧಿಕ ದಶರೂಪದಿಂದಲಿ ತೋರುತಿಪ್ಪನು ವಿಶ್ವಲಿಂಗ ಶ
	ರೀರದೊಳು ತೈಜಸನು ಪ್ರಾಜ್ಞನು ತುರ್ಯ ನಾಮಕನು। ಮೂರಯಿದು ರೂಪಗಳ ಧರಿಸುತ ಈರಯಿದು-ಕರಣದಲಿ ಮಾತ್ರದಿ ಖೇರ ಶಿಖಿ ಜಲ ಭೂಮಿಯೊಳಗಿಹ-ನಾತ್ಮ ನಾಮದಲಿ॥6-25-171॥

	ಮನದೊಳು ಅಹಂಕಾರದೊಳು ಚಿಂತನೆಯ ಮಾಳ್ಪುದು ಅಂತರಾತ್ಮನ
	ಘನ ಸುತತ್ತ್ವದಿ ಪರಮನವ್ಯಕ್ತದಲಿ ಜ್ಞಾನಾತ್ಮ। ಇನಿತು ಪಂಚಾಶದ್ವರಣ ವೇದ್ಯನ ಅಜಾದ್ಯೈವತ್ತು ಮೂರ್ತಿಗ ಳನು ಸದಾ ಸರ್ವತ್ರ ದೇಹಗಳಲ್ಲಿ ಪೂಜಿಪುದು॥6-26-172॥

	ಚತುರ-ವಿಂಶತಿ ತತ್ತ್ವದೊಳು ತತ್ಪತಿಗಳೆನಿಸುವ ಬ್ರಹ್ಮ ಮುಖ ದೇ-
	ವತೆಗಳೊಳು ಹದಿಮೂರು ಸಾವಿರದೆಂಟು ನೂರಧಿಕ। ಚತುರ-ವಿಂಶತಿ ರೂಪದಿಂದಲಿ ವಿತತ-ನಾಗಿದ್ದೆಲ್ಲರೊಳು ಪ್ರಾ- ಕೃತ ಪುರುಷ-ನಂದದಲಿ ಪಂಚಾತ್ಮಕನು ರಮಿಸುವನು॥6-27-173॥

	ಕೇಶವಾದಿ ಸುಮೂರ್ತಿ ದ್ವಾದಶ-ಮಾಸ ಪುಂಡ್ರಗಳಲ್ಲಿ ವೇದ-
	ವ್ಯಾಸ ಅನಿರುದ್ಧಾದಿ ರೂಪಗಳಾರು ಋತುಗಳಲಿ। ವಾಸವಾಗಿಹ-ನೆಂದು ತ್ರಿಂಶತಿ ವಾಸರದಿ ಸತ್ಕರ್ಮ ಧರ್ಮ ನಿ- ರಾಶೆಯಿಂದಲಿ ಮಾಡು ಕರುಣವ ಬೇಡು ಕೊಂಡಾಡು॥6-28-174॥

	ಲೋಷ್ಟ ಕಾಂಚನ ಲೋಹ ಶೈಲಜ ಕಾಷ್ಠ ಮೊದಲಾ-ದಖಿಲ ಜಡ ಪರ-
	ಮೇಷ್ಠಿ ಮೊದಲಾದೆಲ್ಲ ಚೇತನರೊಳಗೆ ಅನುದಿನವು। ಚೇಷ್ಟೆಗಳ ಮಾಡಿಸುತ ತಿಳಿಸದೆ ಪ್ರೇಷ್ಠ-ನಾಗಿದ್ದೆಲ್ಲರಿಗೆ ಸ- ರ್ವೇಷ್ಟ-ದಾಯಕ ಸಂತಯಿಸುವನು ಸರ್ವ ಜೀವರನು॥6-29-175॥

	ವಾಸುದೇವ-ನಿರುದ್ಧ ರೂಪದಿ ಪುಂ ಶರೀರದೊಳಿಹನು ಸರ್ವದ
	ಸ್ತ್ರೀ ಶರೀರದೊಳಿಹನು ಸಂಕರುಷಣನು ಪ್ರದ್ಯುಮ್ನ। ದ್ವಾಸುಪರ್ಣಾ-ಶ್ರುತಿ ವಿನುತ ಸರ್ವಾಸುನಿಲಯ ನರಾಯಣನ ಸದು- ಪಾಸನೆಯ-ಗೈವವರು ಜೀವನ್ಮುಕ್ತ-ರೆನಿಸುವರು॥6-30-176॥

	ತನ್ನ-ನಂತಾ-ನಂತ ರೂಪ ಹಿರಣ್ಯ ಗರ್ಭಾದಿಗಳೊಳಗೆ ಕಾ-
	ರುಣ್ಯ ಸಾಗರ ಹರಹಿ ಅವರವ-ರಖಿಲ ವ್ಯಾಪಾರ| ಬನ್ನಬಡದಲೆ ಮಾಡಿ ಮಾಡಿಸಿ ಧನ್ಯರೆನಿಸಿ ಸಮಸ್ತ ದಿವಿಜರ ಪುಣ್ಯ ಕರ್ಮವ ಸ್ವೀಕರಿಸಿ ಫಲವಿತ್ತು ಪಾಲಿಸುವ॥6-31-177॥

	ಸಾಗರ-ದೊಳಿಹ ನದಿಯ-ಜಲ-ಭೇದಾಗಸ-ದೊಳಿಪ್ಪಬ್ದ ಬಲ್ಲುದು
	ಕಾಗೆ ಗುಬ್ಬಿ-ಗಳರಿಯ-ಬಹವೆ ನದಿಯ ಜಲ ಸ್ಥಿತಿಯ। ಭೋಗಿ-ವರ-ಪರಿಯಂಕ-ಶಯನ-ನೊಳೀ ಗುಣತ್ರಯ-ಬದ್ಧ ಜಗವಿಹು- ದಾಗಮಜ್ಞರು ತಿಳಿವ-ರಜ್ಞಾನಿಗಳಿ-ಗಳವಡದು॥6-32-178॥

	ಕರಣ ಗುಣ ಭೂತಗಳೊಳಗೆ ತದ್ವರರೆನಿಪ ಬ್ರಹ್ಮಾದಿ ದಿವಜರೊ-
	ಳರಿತು ರೂಪ ಚತುಷ್ಟಯಗಳನು ದಿನದಿ ಸರ್ವತ್ರ। ಸ್ಮರಿಸು-ತನುಮೋದಿಸುತ ಹಿಗ್ಗುತ ಪರವಶದಿ ಪಾಡುವವರಿಗೆ ತ- ನ್ನಿರವ ತೋರಿಸಿ ಭವ ವಿಮುಕ್ತರ ಮಾಡಿ ಪೋಷಿಸುವ॥6-33-179॥

	ಮೂಲ ರೂಪನು ಮನದೊಳಿಹ ಶ್ರವಣಾಲಿ-ಯೊಳಗಿಹ ಮತ್ಸ್ಯ
	ಕೂರ್ಮನು ಕೋಲ-ರೂಪನು ತ್ವಗ್ರಸನ-ದೊಳಗಿಪ್ಪ ನರಸಿಂಹ। ಬಾಲ-ವಟು ವಾಮನನು ನಾಸಿಕ-ನಾಳದೊಳು ವದನದಲಿ ಭಾರ್ಗವ ವಾಲಿ-ಭಂಜನ ಹಸ್ತದೊಳು ಪಾದದಲಿ ಶ್ರೀಕೃಷ್ಣ॥6-34-180॥

	ಜಿನ-ವಿಮೋಹಕ ಬುದ್ಧ ಪಾಯುಗ ದನುಜ ಮರ್ದನ ಕಲ್ಕಿ ಮೇಢ್ರದಿ
	ಇನಿತು ದಶ ರೂಪಗಳ ದಶ ಕರಣಂಗಳಲಿ ತಿಳಿದು। ಅನುಭವಿಪ ವಿಷಯಗಳ ಕೃಷ್ಣಾರ್ಪಣ-ವೆನಲು ಕೈಗೊಂಬ ವೃಜಿನಾ- ರ್ದನ ವರ-ಜಗನ್ನಾಥವಿಟ್ಠಲ ವಿಶ್ವ-ವ್ಯಾಪಕನು॥6-35-181॥


	ಶ್ರೀಮದ್ಧರಿಕಥಾಽಮೃತಸಾರ ಪಂಚತನ್ಮಾತ್ರಾ ಸಂಧಿ 7 (ಶಂಕರಾಭರಣ ತ್ರಿಪುಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣ-ದಿಂದಾ-ಪನಿತು
	ಪೇಳುವೆ ಪರಮ ಭಗವದ್ಭಕ್ತ-ರಿದನಾದರದಿ ಕೇಳುವುದು॥ಪಲ್ಲವಿ॥

	ಭೂ ಸಲಿಲ ಶಿಖಿ ಪವನ ಭೂತಾಕಾಶ-ದೊಳ-ಗೈದೈದು ತನ್ಮಾ-
	ತ್ರಾ ಸಹಿತ ಒಂದಧಿಕ ಪಂಚಾಶದ್ವರಣ-ವೇದ್ಯ। ಈ ಶರೀರದಿ ವ್ಯಾಪಿಸಿದ್ದು ಸುರಾ-ಸುರರಿಗೆ ನಿರಂತರದಲಿ ಸು- ಖಾ-ಸುಖ-ಪ್ರದನಾಗಿ ಆಡುವ ದ್ವೇಷಿಪರ ಬಡಿವ॥7-1-182॥

	ಪ್ರಣವ ಪ್ರತಿಪಾದ್ಯ ತ್ರಿನಾಮದಿ ತನುವಿನೊಳು ತ್ರಿಸ್ಥಾನಗ-ನಿರು
	ದ್ಧನು ತ್ರಿ-ಪಂಚಕ ಏಕ-ವಿಂಶತಿ ಚತುರ-ವಿಂಶತಿಗ- ನೆನಿಸಿ ಎಪ್ಪತ್ತೆರಡು ಸಾವಿರ ಇನಿತು ನಾಡಿಗಳೊಳು ನಿಯಾಮಿಸು ತಿ-ನಗಭಸ್ತಿಗ ಲೋಕದೊಳು ಸರ್ವತ್ರ ಬೆಳಗುವನು॥7-2-183॥

	ಜೀವ-ಲಿಂಗ-ನಿರುದ್ಧ ಸ್ಥೂಲ ಕಳೇವರಗಳಲಿ ವಿಶ್ವ ತುರಗ-
	ಗ್ರೀವ ಮೂಲೇಶಾಚ್ಯುತ-ತ್ರಯ ಹಂಸಮೂರ್ತಿಗಳ। ಈ ವಿಧ ಚತು-ಸ್ಥಾನದಲಿ ಶಾಂತೀ-ವರನ ಈರೆರಡು ರೂಪದಿ ಭಾವಿಸುವ-ದೇಕೋನ-ವಿಂಶತಿ ಮೂರ್ತಿ ಸರ್ವತ್ರ॥7-3-184॥

	ಕಲುಷ-ವಿಲ್ಲದ ದರ್ಪಣದಿ ಪ್ರತಿ-ಫಲಿಸಿ ಸರ್ವ ಪದಾರ್ಥಗಳು ಕಂ-
	ಗೊಳಿಸು-ವಂದದಿ ಬಿಂಬ ಜಡ ಚೇತನ-ಗಳೊಳಿಗಿದ್ದು। ಪೊಳೆವ ಬಹು-ರೂಪದಲಿ ಸಜ್ಜನ-ರೊಳಗೆ ಮನ-ದರ್ಪಣದಿ ತಾನಿ- ಶ್ಚಲ ನಿರಾಮಯ ನಿರ್ವಿಕಾರ ನಿರಾಶ್ರಯಾ-ನಂತ॥7-4-185॥

	ಈ ಶರೀರ ಚತುಷ್ಟಯಗಳೊಳು ಕೋಶ ಧಾತುಗ ಭಾರತೀ-ಪ್ರಾ
	ಣೇಶ-ನಿಪ್ಪತ್ತೊಂದು ಸಾವಿರ-ದಾರು-ನೂರೆನಿಪ। ಶ್ವಾಸ ರೂಪಕ ಹಂಸ ಭಾಸ್ಕರ ಭೇಶ-ರೊಳಗಿದ್ದವರ ಕೈಪಿಡಿ- ದೀ-ಸರೋಜ ಭವಾಂಡದೊಳು ಸರ್ವತ್ರ ತುಂಬಿಹನು॥7-5-186॥

	ಶಿರಗಳೈದೈ-ದೆರಡು-ಬಾಹು-ಗಳೆರಡು ಪಾದಗಳೊಂದು ಮಧ್ಯೋ-
	ದರದಿ ಶೋಭಿಪ ವಾಙ್ಮನೋಮಯ-ನೆನಿಸಿ ನಿತ್ಯದಲಿ। ಕರಣ ಧಾತುಗಳಲ್ಲಿ ಎಪ್ಪತ್ತೆರಡು-ಸಾವಿರ ನಾಡಿಗಳಲಿ- ಪ್ಪರ-ವಿದೂರನು ಭಾರತ ಪ್ರತಿಪಾದ್ಯ-ನೆಂದೆನಿಸಿ॥7-6-187॥

	ಈ-ರೆರಡು ದೇಹೋರ್ಮಿ ಭೂತ-ಗಳಾರಧಿಕ ದಶ ಋಗ್ವಿನುತ ಲ-
	ಕ್ಷ್ಮೀ-ರಮಣ ವಿಷ್ಣ್ವಾಖ್ಯ ರೂಪದಿ ಚತುಷಷ್ಟಿ ಕಲಾ- ಧಾರಕನು ತಾನಾಗಿ ಬ್ರಹ್ಮ-ಪುರಾರಿ ಮುಖ್ಯರೊಳಿದ್ದು ಸತತ ವಿ- ಹಾರ ಮಾಳ್ಪನು ಚತುಃ-ಪಾದಾಹ್ವಯದಿ ಲೋಕದೊಳು॥7-7-188॥

	ತೃಣ ಮೊದಲು ಬ್ರಹ್ಮಾಂತ ಜೀವರ ತನುಚ-ತುಷ್ಟಯ-ಗಳಲಿ ನಾರಾ-
	ಯಣನ ಸಾವಿರ-ದೈದು-ನೂರಿಪ್ಪತ್ತು-ಮೇಲಾರು। ಗಣನೆ ಮಾಳ್ಪುದು ಬುಧರು ರೂಪವ ಘೃಣಿಯ ಸೂರ್ಯಾ-ದಿತ್ಯ ನಾಮಗ- ಳನು ದಿನದಿ ಜಪಿಸುವರಿ-ಗೀವಾರೋಗ್ಯ ಸಂಪದವ॥7-8-189॥

	ಐದು-ನೂರೆಪ್ಪತ್ತ-ನಾಲಕು ಆಧಿ-ಭೌತಿಕದಲ್ಲಿ ತಿಳಿವರು
	ಐದೆರಡು-ಶತ-ಏಕವಿಂಶತಿ ರೂಪ-ವಧ್ಯಾತ್ಮ। ಭೇದಗಳ-ಲಿನ್ನೂರ-ಮೂವತ್ತಾದ-ಮೇಲೊಂ-ದಧಿಕ ಮೂರ್ತಿಗ- ಳಾದರದಿ ಅಧಿ-ದೈವದೊಳು ಚಿಂತಿಪುದು ಭೂ-ಸುರರು॥7-9-190॥

	ಸುರುಚಿ ಶಾರ್ವರಿಕರ-ನೆನಿಸಿ ಸಂಕರುಷಣ ಪ್ರದ್ಯುಮ್ನ ಶಶಿ ಭಾ-
	ಸ್ಕರ-ರೊಳಗೆ ಅರವತ್ತಧಿಕ-ಮುನ್ನೂರು ರೂಪದಲಿ। ಕರೆಸಿ-ಕೊಂಬನು ಅಹ-ಸ್ಸಂವತ್ಸರ ನೆನಿಪ ಸುವಿಶಿಷ್ಟ ನಾಮವ ಅರಿತವರಿ-ಗಾರೋಗ್ಯ ಭಾಗ್ಯವನೀವ-ನಂದಮಯ॥7-10-191॥

	ಏಕ-ಪಂಚಾ-ಶದ್ವರಣ-ಗತ ಮಾಕಳತ್ರನು ಸರ್ವ-ರೊಳಗ-
	ವ್ಯಾಕೃತಾ-ಕಾಶಾಂತ ವ್ಯಾಪಿಸಿ ನಿಗಮ ತತಿಗಳನು। ವ್ಯಾಕರಣ ಭಾರತ ಮುಖಾದಿ ಅನೇಕ ಶಾಸ್ತ್ರ-ಪುರಾಣ-ಭಾಷ್ಯಾ ನೀಕಗಳ ಕಲ್ಪಿಸಿ ಮನೋ-ವಾಙ್ಮಯ-ನೆನಿಸಿ-ಕೊಂಬ॥7-11-192॥

	ಭಾರಭೃ-ನ್ನಾಮಕನ ಸಾವಿರ-ದಾರು-ನೂರಿಪ್ಪತ್ತು-ನಾಲಕು
	ಮೂರುತಿಗಳು ಚರಾ-ಚರದಿ ಸರ್ವತ್ರ ತುಂಬಿಹವು। ಆರು-ನಾಲಕು ಜಡಗಳಲಿ ಹದಿನಾರು ಚೇತನಗಳಲಿ ಚಿಂತಿಸೆ ತೋರಿಕೊಂಬನು ತನ್ನ ರೂಪವ ಸಕಲ ಠಾವಿನಲಿ॥7-12-193॥

	ಮಿಸುನಿ ಮೇಲಿನ ಮಣಿಯ-ವೋಲ್ರಾಜಿಸುವ ಬ್ರಹ್ಮಾದಿಗಳ ಮನದಲಿ  ಬಿಸಜ-ಜಾಂಡಾ-ಧಾರಕನು ಆಧೇಯ-ನೆಂದೆನಿಸಿ। ದ್ವಿಶತ-ನಾಲ್ವತ್ತೆರಡು ರೂಪದಿ ಶಶಿಯೊಳಿಪ್ಪನು ಶಶದೊಳಗೆ ಶೋ- ಭಿಸುವ ನಾಲ್ವ-ತ್ತೆರಡಧಿಕ-ಶತ ರೂಪದಲಿ ಬಿಡದೆ॥7-13-194॥
	ಎರಡು-ಸಾವಿರ-ದೆಂಟು ರೂಪವ-ನರಿತು ಸರ್ವ ಪದಾರ್ಥದಲಿ ಸಿರಿ-
	ವರನ ಪೂಜೆಯ ಮಾಡು ವರಗಳ ಬೇಡು ಕೊಂಡಾಡು। ಬರಿದೆ ಜಲದೊಳು ಮುಳುಗಿ ಬಿಸಿಲೊಳು ಬೆರಳ-ನೆಣಿಸಿದರೇನು ಸದ್ಗುರು ಹಿರಿಯ-ರನುಸರಿ-ಸಿದರ ಮರ್ಮವ-ನರಿಯದಿಹ ನರನು॥7-14-195॥

	ಮತ್ತೆ ಚಿದ್ದೇಹದ ಒಳಗೆ ಎಂಭತ್ತು-ಸಾವಿರ-ದೇಳು-ನೂರಿ
	ಪ್ಪತ್ತಐದು ನೃಸಿಂಹ ರೂಪ-ದಲಿದ್ದು ಜೀವರಿಗೆ। ನಿತ್ಯದಲಿ ಹಗಲಿರುಳು ಬಪ್ಪಪಮೃತ್ಯುವಿಗೆ ತಾ ಮೃತ್ಯುವೆನಿಸುವ ಭೃತ್ಯವತ್ಸಲ ಭಯ-ವಿನಾಶನ ಭಾಗ್ಯ-ಸಂಪನ್ನ॥7-15-196॥

	ಜ್ವರ-ನೊಳಿಪ್ಪತ್ತೇಳು ಹರ-ನೊಳಗಿರುವ-ನಿಪ್ಪತ್ತೆಂಟು ರೂಪದಿ
	ಎರಡು-ಸಾವಿರ-ದೆಂಟು-ನೂರಿಪ್ಪತ್ತ-ಏಳೆನಿಪ। ಜ್ವರ-ಹರಾಹ್ವಯ ನಾರಸಿಂಹನ ಸ್ಮರಣೆ ಮಾತ್ರದಿ ದುರಿತ-ರಾಶಿಗ ಳಿರದೆ ಪೋಪುವು ತರಣಿ-ಬಿಂಬವ ಕಂಡ ಹಿಮದಂತೆ॥7-16-197॥

	ಮಾಸ ಪರಿಯಂತರವು ಬಿಡದೆ ನೃಕೇಸರಿಯ ಶುಭ-ನಾಮ ಮಂತ್ರಜಿ-
	ತಾಸನದ-ಲೇಕಾಗ್ರಚಿತ್ತದಿ ನಿಷ್ಕಪಟ-ದಿಂದ। ಬೇಸರದೆ ಜಪಿಸಲು ವೃಜಿನಗಳ ನಾಶಗೈಸಿ ಮನೋರಥಗಳ ಪ- ರೇಶ ಪೂರ್ತಿಯ ಮಾಡಿ ಕೊಡುವನು ಕಡೆಗೆ ಪರಗತಿಯ॥7-17-198॥

	ಚತುರ ಮೂರ್ತ್ಯಾತ್ಮಕ ಹರಿಯು ತ್ರಿಂಶತಿ ಸುರೂಪದಿ ಬ್ರಹ್ಮನೊಳು ಮಾ-
	ರುತನೊ-ಳಿಪ್ಪತ್ತೇಳು ರೂಪದಲಿಪ್ಪ ಪ್ರದ್ಯುಮ್ನ। ಸುತರೊ-ಳಿಪ್ಪತ್ತೈದು ಹದಿನೆಂ-ಟತುಳ ರೂಪಗ-ಳರಿತು ವತ್ಸರ ಶತಗಳಲಿ ಪೂಜಿಸುತಲಿರು ಚತುರಾತ್ಮಕನ ಪದವ॥7-18-199॥

	ನೂರು ವರುಷಕೆ ದಿವಸ ಮೂವತ್ತಾರು-ಸಾವಿರ-ವಹವು ನಾಡಿಶ-
	ರೀರ-ದೊಳಗಿನಿತಿಹವು ಸ್ತ್ರೀ-ಪುಂ-ಭೇದದಲಿ ಹರಿಯ। ಈರಧಿಕ-ಎಪ್ಪತ್ತು-ಸಾವಿರ ಮೂರುತಿಗಳನು ನೆನೆದು ಸರ್ವಾ- ಧಾರಕನ ಸರ್ವತ್ರ ಪೂಜಿಸು ಪೂರ್ಣ-ನೆಂದರಿತು॥7-19-200॥

	ಕಾಲ ಕರ್ಮ ಗುಣ ಸ್ವಭಾವಗ-ಳಾಲಯನು ತಾನಾಗಿ ಲಕುಮೀ-
	ಲೋಲ ತತ್ತದ್ರೂಪ ನಾಮದಿ ಕರೆಸು-ತೊಳಗಿದ್ದು। ಲೀಲೆಯಿಂದಲಿ ಸರ್ವ ಜೀವರ ಪಾಲಿಸುವ ಸಂಹರಿಪ ಸೃಷ್ಟಿಪ ಮೂಲ-ಕಾರಣ ಪ್ರಕೃತಿ ಗುಣ ಕಾರ್ಯಗಳ ಮನೆ-ಮಾಡಿ॥7-20-201॥

	ತಿಲಜ-ವರ್ತಿಗ-ಳನುಸರಿಸಿ ಪ್ರಜ್ವಲಿಸಿ ದೀಪ-ಗಳಾಲಯದ-ಕ-
	ತ್ತಲೆಯ ಭಂಗಿಸಿ ತದ್ಗತಾರ್ಥವ ತೋರು-ವಂದದಲಿ। ಜಲರು-ಹೇಕ್ಷಣ ತನ್ನವರ ಮನದೊಳಗೆ ಭಕ್ತಿ-ಜ್ಞಾನ-ಕರ್ಮಕೆ ಒಲಿದು ಪೊಳೆವುತ ತೋರುವನು ಗುಣ-ರೂಪ-ಕ್ರಿಯೆಗಳನು॥7-21-202॥

	ಆವ ದೇಹವ ಕೊಡಲಿ ಹರಿ ಮತ್ತಾವ ಲೋಕ-ದೊಳಿಡಲಿ ತಾ ಮ-
	ತ್ತಾವ ದೇಶ-ದೊಳಿಡಲಿ ಆವ-ವಸ್ಥೆಗಳೆ-ಬರಲಿ। ಈ ವಿಧದಿ ಜಡ-ಚೇತನ-ದೊಳು ಪರಾವರೇಶನ ರೂಪ-ಗುಣಗಳ ಭಾವಿಸುವ ಸುಜ್ಞಾನ ಭಕುತಿಯ ಬೇಡು ಕೊಂಡಾಡು॥7-22-203॥

	ಒಂದರೊಳ-ಗೊಂದೊಂದು ಬೆರೆದಿಹ ಇಂದಿರೇಶನ ರೂಪಗಳ ಮನ-
	ಬಂದ ತೆರದಲಿ ಚಿಂತಿಸಿದ-ಕನುಮಾನ-ವಿನಿತಿಲ್ಲ। ಸಿಂಧುರಾಜ-ನೊಳಂಬರಾಲಯ ಬಂಧಿಸಲು ಪ್ರತಿ-ತಂತು-ಗಳೊಳುದ ಬಿಂದು ವ್ಯಾಪಿಸಿದಂತೆ ಇರುತಿಪ್ಪನು ಚರಾ-ಚರದಿ॥7-23-204॥

	ಒಂದು ರೂಪ-ದೊಳೊಂ-ದವಯವ-ದೊಳೊಂದು ರೋಮ-ದೊಳೊಂದು ದೇಶದಿ
	ಪೊಂದಿ ಇಪ್ಪ-ವಜಾಂಡ-ನಂತಾನಂತ ಕೋಟಿಗಳು। ಹಿಂದೆ ಮಾರ್ಕಾಂಡೇಯ ಕಾಣನೆ ಒಂದೆ ರೂಪದಿ ಸೃಷ್ಟಿ ಪ್ರಳಯವ ಇಂದಿರೇಶ-ನೊಳೇನಿದಚ್ಚರಿ ಅಪ್ರಮೇಯ ಸದಾ॥7-24-205॥

	ಒಂದ-ನಂತಾನಂತ ರೂಪ-ಗಳೊಂದೆ ರೂಪದೊಳಿಹವು ಲೋಕ-ಗ
	ಳೊಂದೆ ರೂಪದಿ ಸೃಷ್ಟಿ ಸ್ಥಿತಿ ಮೊದಲಾದ ವ್ಯಾಪಾರ। ಒಂದೆ ಕಾಲದಿ ಮಾಡಿ ತಿಳಿಸದೆ ಸಂದಣಿಸಿ-ಕೊಂಡಿಪ್ಪ ಜಗದೊಳು ನಂದ-ನಂದನ ರಣದೊ-ಳಿಂದ್ರಾತ್ಮಜಗೆ ತೋರಿಸನೆ॥7-25-206॥

	ಶ್ರೀರಮೇಶನ ಮೂರ್ತಿಗಳು ನವನಾರಿ ಕುಂಜರ-ದಂತೆ ಏಕಾ-
	ಕಾರ ತೋರ್ಪುವು ಅವಯವಾಹ್ವಯ ಅವಯವ-ಗಳಲ್ಲಿ। ಬೇರೆ ಬೇರೆಯೆ ಕಂಗೊಳಿಸುವ ಶರೀರದೊಳು ನಾನಾ ಪ್ರಕಾರ ವಿ- ಕಾರ-ಶೂನ್ಯ ವಿರಾಟ-ನೆನಿಸುವ ಪದುಮ-ಜಾಂಡದೊಳು॥7-26-207॥

	ವಾರಿಜ ಭವಾಂಡದೊಳು ಲಕುಮೀ-ನಾರಸಿಂಹನ ರೂಪ-ಗುಣಗಳು
	ವಾರಿಧಿಯೊಳಿಹ ತೆರೆಗಳಂದದಿ ಸಂದಣಿಸಿ-ಯಿಹವು। ಕಾರಣಂಶಾ-ವೇಶವ್ಯಾಪ್ತ-ವತಾರ ವ್ಯಕ್ತಾ-ವ್ಯಕ್ತ ಕಾರ್ಯಗ- ಳೀರಯಿದು ಸುವಿಭೂತಿ ಅಂತರ್ಯಾಮಿ ರೂಪಗಳು॥7-27-208॥

	ಮಣಿ-ಗಳೊಳಗಿಹ ಸೂತ್ರ-ದಂದದಿ ಪ್ರಣವ-ಪಾದ್ಯನು ಚೇತನಾ-ಚೇ-
	ತನ ಜಗತ್ತಿನೊ-ಳನುದಿನ-ದೊಳಾಡುವನು ಸುಖ-ಪೂರ್ಣ। ದಣಿವಿಕೆಯು ಇವಗಿಲ್ಲ ಬಹು-ಕಾರುಣಿಕ-ನಂತಾ-ನಂತ ಜೀವರ ಗಣ-ದೊಳೇಕಾಂಶಂಶ ರೂಪದಿ ನಿಂತು ನಿಯಮಿಸುವ॥7-28-209॥

	ಜೀವ-ಜೀವರ ಭೇದ ಜಡ-ಜಡ ಜೀವ-ಜಡ ಜಡ-ಜೀವರಿಂದಲಿ
	ಶ್ರೀವರನು ಅತ್ಯಂತ ಭಿನ್ನ ವಿಲಕ್ಷಣನು ಲಕುಮಿ। ಮೂವರಿಂದಲಿ ಪದುಮ-ಜಾಂಡದಿ ತಾ ವಿಲಕ್ಷಣ-ಳೆನಿಸುತಿಪ್ಪಳು ಸಾವಧಿಕ-ಸಮ-ಶೂನ್ಯ-ಳೆಂದರಿತೀ-ರ್ವರನು ಭಜಿಸು॥7-29-210॥

	ಆದಿತೇಯರು ತಿಳಿಯದಿಹ ಗುಣ ವೇದಮಾನಿ-ಗಳೆಂದೆನಿಪ ವಾ-
	ಣ್ಯಾದಿಗಳು ಬಲ್ಲ-ರವರರಿಯದ ಗುಣ-ಗಣಂಗಳನು। ವೇದ ಬಲ್ಲನು ಬೊಮ್ಮ-ನರಿಯ-ದಗಾಧ-ಗುಣಗಳ ಲಕುಮಿ ಬಲ್ಲಳು ಶ್ರೀಧರೊಬ್ಬ-ನುಪಾಸ್ಯಸದ್ಗುಣ-ಪೂರ್ಣ ಹರಿ ಎಂದು॥7-30-211॥

	ಇಂತ-ನಂತಾ-ನಂತ ಗುಣಗಳ ಪ್ರಾಂತ್ಯ ಗಾಣದೆ ಮಹಲಕುಮಿ ಭಗ-
	ವಂತ-ಗಾಭರಣಾ-ಯುಧಾಂಬರ ಆಲಯಗಳಾಗಿ। ಸ್ವಂತದಲಿ ನೆಲೆಗೊಳಿಸಿ ಪರಮ ದುರಂತ-ಮಹಿಮನ ದೌತ್ಯಕರ್ಮ ನಿ- ರಂತರದಿ ಮಾಡುತಲಿ ತದಧೀನತ್ವ-ವೈದಿಹಳು॥7-31-212॥

	ಪ್ರಳಯ ಜಲಧಿಯೊಳುಳ್ಳ ನಾವೆಯು ಹೊಲಬು-ಗಾಣದೆ ಸುತ್ತುವಂದದಿ
	ಜಲರು-ಹೇಕ್ಷಣ-ನಮಲ ಗುಣ ರೂಪಗಳ ಚಿಂತಿಸುತ। ನೆಲೆಯ-ಗಾಣದೆ ಮಹಲಕುಮಿ ಚಂಚಲವ-ನೈದಿಹಳ-ಲ್ಪಜೀವರಿ ಗಳವಡುವದೇ-ನಿವನ-ಮಹಿಮೆಗಳೀ ಜಗ-ತ್ರಯದಿ॥7-32-213॥

	ಶ್ರೀನಿಕೇತನ ಸಾತ್ವತಾಂಪತಿ ಜ್ಞಾನಗಮ್ಯ ಗಯಾ-ಸುರಾರ್ದನ
	ಮೌನಿಕುಲ ಸನ್ಮಾನ್ಯ ಮಾನದ ಮಾತುಳ-ಧ್ವಂಸಿ। ದೀನಜನ ಮಂದಾರ ಮಧುರಿಪು ಪ್ರಾಣದ ಜಗನ್ನಾಥವಿಟ್ಠಲ ತಾನೆ ಗತಿ-ಯೆಂದನುದಿನದಿ ನಂಬಿದವರನು ಪೊರೆವ॥7-33-214॥


	ಶ್ರೀಮದ್ಧರಿಕಥಾಽಮೃತಸಾರಮಾತೃಕಾಸಂಧಿ 8 (ಆರಭಿಅಠತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾಪನಿತು
	ಪೇಳುವೆ ಪರಮ-ಭಗವದ್ಭಕ್ತರಿದನಾದರದಿ ಕೇಳುವುದು॥ಪಲ್ಲವಿ॥

	ಪಾದಮಾನಿ ಜಯಂತ-ನೊಳಗೆ ಸುಮೇಧ-ನಾಮಕನಿಪ್ಪ ದಕ್ಷಿಣ
	ಪಾದದಂಗುಟದಲ್ಲಿ ಪವನನು ಭಾರ-ಭೃದ್ರೂಪ। ಕಾದುಕೊಂಡಿಹ ಟಂಕಿತರ ಮೊದಲಾದ ನಾಮದಿ ಸಂಧಿಗಳಲೀ- ರೈದು ರೂಪದಲಿದ್ದು ಸಂತತ ನಡೆದು ನಡೆಸುತಲಿ॥8-1-215॥

	ಕಪಿಲ ಚಾರ್ವಂಗಾದಿ ರೂಪದಿ ವಪುಗಳೊಳು ಹಸ್ತಗಳ ಸಂಧಿಯೊ-
	ಳಪರಿಮಿತ ಕರ್ಮಗಳ ಮಾಡುತಲಿಪ್ಪ ದಿನ-ದಿನದಿ। ಕೃಪಣ-ವತ್ಸಲ ಪಾರ್ಶ್ವದೊಳು ಪರ-ಸುಫಲಿ ಎನಿಸುವ ಗುದ ಉಪಸ್ಥದಿ ವಿಪುಲ ಬಲಿ-ಭಗ-ಮನುವೆನಿಸಿ ತುಂದಿ-ಯೊಳಗಿರುತಿಹನು॥8-2-216॥

	ಐದು-ಮೇಲೊಂದಧಿಕ ದಳವುಳ್ಳೈದು ಪದ್ಮವು ನಾಭಿ ಮೂಲದಿ
	ಐದು ಮೂರ್ತಿಗಳಿಹವು ಅನಿರುದ್ಧಾದಿ ನಾಮದಲಿ। ಐದಿಸುತ ಗರ್ಭವನು ಜೀವರನಾದಿ ಕರ್ಮ ಪ್ರಕೃತಿ ಗುಣದ ಹಾದಿ ತಪ್ಪಲಿ-ಗೊಡದೆ ವ್ಯಾಪಾರಗಳ ಮಾಡುತಿಹ॥8-3-217॥

	ನಾಭಿಯಲಿ ಷಟ್ಕೋಣ ಮಂಡಲದೀ ಭವಿಷ್ಯ-ದ್ಬ್ರಹ್ಮನೊಳು ಮು-
	ಕ್ತಾಭ ಶ್ರೀಪ್ರದ್ಯಮ್ನ-ನಿಪ್ಪನು ವಿಬುಧ-ಗಣ-ಸೇವ್ಯ। ಶೋಭಿಸುತ ಕೌಸ್ತುಭವೆ ಮೊದಲಾದಾಭರಣ ಆಯುಧಗಳಿಂದ ಮ- ಹಾ-ಭಯಂಕರ ಪಾಪ-ಪುರುಷನ ಶೋಷಿಸುತ ನಿತ್ಯ॥8-4-218॥

	ದ್ವಾದಶಾರ್ಕರ ಮಂಡಲವು ಮಧ್ಯೋದರದೊಳು ಸುಷುಮ್ನ-ದೊಳಗಿಹು-
	ದೈದು ರೂಪಾತ್ಮಕನು ಅರವತ್ತಧಿಕ-ಮುನ್ನೂರು। ಈ ದಿವಾರಾತ್ರಿಗಳ ಮಾನಿಗಳಾದ ದಿವಿಜರ ಸಂತಯಿಸುತ ನಿ- ಷಾದ ರೂಪಕ ದೈತ್ಯರನು ಸಂಹರಿಪ ನಿತ್ಯದಲಿ॥8-5-219॥

	ಹೃದಯ-ದೊಳಗಿಹುದಷ್ಟದಳ ಕಮಲ-ದರೊಳಗೆ ಪ್ರಾದೇಶ ನಾಮಕ-
	ನುದಿತ ಭಾಸ್ಕರನಂತೆ ತೋರ್ಪನು ಬಿಂಬ-ನೆಂದೆನಿಸಿ। ಪದುಮ-ಚಕ್ರ-ಸುಶಂಖ-ಸುಗದಾಂಗದ-ಕಟಕ-ಮುಕುಟಾಂಗುಲೀಯಕ ಪದಕ ಕೌಸ್ತುಭ-ಹಾರಗ್ರೈವೇಯಾದಿ ಭೂಷಿತನು॥8-6-220॥

	ದ್ವಿದಳ ಪದ್ಮವು ಶೋಭಿಪುದು ಕಂಠದಲಿ ಮುಖ್ಯ-ಪ್ರಾಣ ತನ್ನಯ
	ಸುದತಿ-ಯಿಂದೊಡ-ಗೂಡಿ ಹಂಸೋಪಾಸನೆಯ ಮಾಳ್ಪ। ಉದಕ-ವನ್ನಾದಿಗಳಿ-ಗವಕಾಶದನು ತಾನಾಗಿದ್ದು ದಾನಾ- ಭಿದನು ಶಬ್ದವ ನುಡಿದು ನುಡಿಸುವ ಸರ್ವ-ಜೀವರೊಳು॥8-7-221॥

	ನಾಸಿಕದಿ ನಾಸತ್ಯದಸ್ರರು ಶ್ವಾಸಮಾನಿ ಪ್ರಾಣ-ಭಾರತಿ
	ಹಂಸ ಧನ್ವಂತ್ರಿಗಳು ಅಲ್ಲ-ಲ್ಲಿಪ್ಪ-ರವರೊಳಗೆ। ಭೇಶ ಭಾಸ್ಕರ ರಕ್ಷಿಯುಗಳಕ-ಧೀಶರೆನಿಪರು ಅವರೊಳಗೆ ಲ- ಕ್ಷ್ಮೀಶ-ದಧಿ-ವಾಮನರು ನೀಯಾಮಿಸುತ-ಲಿರುತಿಹರು॥8-8-222॥

	ಸ್ತಂಭ-ರೂಪದಲಿಪ್ಪ ದಕ್ಷಿಣ ಅಂಬಕದಿ ಪ್ರದ್ಯುಮ್ನ ಗುಣರೂ-
	ಪಾಂಭ್ರಿಣಿಯು ತಾನಾಗಿ ಇಪ್ಪಳು ವತ್ಸ-ರೂಪದಲಿ। ಪೊಂಬಸಿರ ಪದಯೋಗ್ಯ ಪವನ-ತ್ರ್ಯಂಬಕಾದಿ ಸಮಸ್ತ ದಿವಿಜ-ಕ ದಂಬ-ಸೇವಿತನಾಗಿ ಸರ್ವ ಪದಾರ್ಥಗಳ ತೋರ್ಪ॥8-9-223॥

	ನೇತ್ರಗಳಲಿ ವಸಿಷ್ಠ-ವಿಶ್ವಾಮಿತ್ರ-ಭಾರದ್ವಾಜ-ಗೌತಮ-
	ರತ್ರಿಯಾ-ಜಮದಗ್ನಿ ನಾಮಗಳಿಂದ ಕರೆಸುತಲಿ। ಪತ್ರ-ತಾಪಕ ಶಕ್ರ-ಸೂರ್ಯ-ಧರಿತ್ರಿ-ಪರ್ಜನ್ಯಾದಿ ಸುರರು ಜ- ಗತ್ರಯೇಶನ ಭಜಿಪ-ರನುದಿನ ಪರಮ ಭಕುತಿಯಲಿ॥8-10-224॥

	ಜ್ಯೋತಿ-ಯೊಳಗಿಪ್ಪನು ಕಪಿಲ ಪುರುಹೂತ ಮುಖ ದಿಕ್ಪತಿಗಳಿಂದ ಸ-
	ಮೇತ-ನಾಗಿಹ ದಕ್ಷಿಣಾಕ್ಷಿಯ ಮುಖದೊಳಿಹ ವಿಶ್ವ। ಶ್ವೇತ ವರ್ಣ ಚತುರ್ಭುಜನು ಸಂಪ್ರೀತಿಯಿಂದಲಿ ಸ್ಥೂಲ ವಿಷಯವ ಚೇತನರಿ-ಗುಂಡುಣಿಪ ಜಾಗ್ರತೆಯಿತ್ತು ನೃಗಜಾಸ್ಯ॥8-11-225॥

	ನೆಲೆಸಿಹರು ದಿಗ್ದೇವತೆ-ಗಳಿಕ್ಕೆಲದಿ ಕರ್ಣಂಗಳಲಿ ತೀರ್ಥಂ-
	ಗಳಿಗೆ ಮಾನಿಗಳಾದ ಸುರ-ನದಿ ಮುಖ್ಯ ನಿರ್ಜರರು। ಬಲದ ಕಿವಿಯಲಿ ಇರುತಿಹರು ಬಾಂಬೊಳೆಯ-ಜನಕ ತ್ರಿವಿಕ್ರಮನು ನಿ- ರ್ಮಲಿನರನು ಮಾಡುವನು ಈ ಪರಿ ಚಿಂತಿಸುವ ಜನರ॥8-12-226॥

	ಚಿತ್ತ-ಜೇಂದ್ರರು ಮನದೊಳಿಪ್ಪರು ಕೃತ್ತಿವಾಸನು ಅಹಂಕಾರದಿ
	ಚಿತ್ತ-ಚೇತನ-ಮಾನಿಗಳು ವಿಹಗೇಂದ್ರ ಫಣಿಪ-ರೊಳು| ನಿತ್ಯದಲಿ ನೆಲೆಗೊಂಡು ಹತ್ತೊಂಭತ್ತು ಮೊಗ ತೈಜಸನು ಸ್ವಪ್ನಾ ವಸ್ಥೆ-ಯೈದಿಸಿ ಜೀವರನು ಪ್ರವಿವಿಕ್ತ ಭುಕುವೆನಿಪ॥8-13-227॥

	ಜ್ಞಾನಮಯ ತೈಜಸನು ಹೃದಯ ಸ್ಥಾನವೈದುತ ಪ್ರಾಜ್ಞ-ನೆಂಬಭಿ-
	ಧಾನದಿಂ ಕರೆಸುತ್ತ ಚಿತ್ಸುಖ ವ್ಯಕ್ತಿಯನೆ ಕೊಡುತ। ಆನತೇಷ್ಟ-ಪ್ರದನು ಅನುಸಂಧಾನವೀಯದೆ ಸುಪ್ತಿ-ಯೈದಿಸಿ ತಾನೆ ಪುನರಪಿ ಸ್ವಪ್ನ-ಜಾಗ್ರತೆ ಈವ ಚೇತನಕೆ॥8-14-228॥

	ನಾಲಿಗೆಯೊಳಿಹ ವರುಣ ಮತ್ಸ್ಯಣು-ನಾಲಿಗೆಯೊಳು ಉಪೇಂದ್ರ-ರಿಂದ್ರರು
	ತಾಲು ಪರ್ಜನ್ಯಾಖ್ಯ ಸೂರ್ಯನು ಅರ್ಧ-ಗರ್ಭನಿಹ। ಆಲಿಯೊಳು ವಾಮನ ಸುಭಾಮನ ಫಾಲದೊಳು ಶಿವ-ಕೇಶವರು ಸುಕ- ಪೋಲ-ದೊಳಗೆ ರತೀಶ-ಕಾಮನು ಅಲ್ಲೆ ಪ್ರದ್ಯುಮ್ನ॥8-15-229॥

	ರೋಮಗಳಲಿ-ವಸಂತ ತ್ರಿಕಕುದ್ಧಾಮ ಮುಖ-ದೊಳಗಗ್ನಿ ಭಾರ್ಗವ
	ತಾಮರಸ-ಭವ ವಾಸುದೇವರು ಮಸ್ತಕ-ದೊಳಿಹರು। ಈ ಮನದೊಳಿಹ ವಿಷ್ಣು-ಶಿಖ-ದೊಳುಮಾ-ಮಹೇಶ್ವರ ನಾರಸಿಂಹ ಸ್ವಾಮಿ ತನ್ನನುದಿನದಿ ನೆನೆವರ-ಮೃತ್ಯು ಪರಿಹರಿಪ॥8-16-230॥

	ಮೌಳಿಯೊಳಗಿಹ ವಾಸುದೇವನು ಏಳಧಿಕ ನವ-ಜಾದಿ ರೂಪವ
	ತಾಳಿ ಮುಖದೊಳು ನಯನ ಶ್ರವಣಾ-ದ್ಯವಯವ-ಗಳಲ್ಲಿ। ಆಳರಸು ತಾನಾಗಿ ಸತತ ಸುಲೀಲೆ-ಗೈಯುತಲಿಪ್ಪ ಸುಖಮಯ ಕೇಳಿ ಕೇಳಿಸಿ ನೋಡಿ ನೋಡಿಸಿ ನುಡಿದು ನುಡಿಸುವನು॥8-17-231॥

	ಎರಡಧಿಕ ಎಪ್ಪತ್ತೆನಿಪ ಸಾವಿರದ ನಾಡಿಗೆ ಮುಖ್ಯವೇಕೋ-
	ತ್ತರ ಶತಗಳಲ್ಲಿಹವು ನೂರಾವೊಂದು ಮೂರ್ತಿಗಳು| ಅರಿತು ದೇಹದಿ ಕಲಶನಾಮಕ ಹರಿಗೆ ಕಲೆಗಳಿವೆಂದು ನೈರಂ- ತರದಿ ಪೂಜಿಸುತಿಹರು ಪರಮಾದರದಿ ಭೂಸುರರು॥8-18-232॥

	ಇದಕೆ ಕಾರಣ-ವೆನಿಸುವುದು ಎರಡಧಿಕ ದಶ-ನಾಡಿಗಳೊಳಗೆ ಸುರ-
	ನದಿಯೆ ಮೊದಲಾ-ದಮಲ-ತೀರ್ಥಗಳಿಹವು ಕರಣದಲಿ। ಪದುಮನಾಭನು ಕೇಶವಾದಿ ದ್ವಿದಶ ರೂಪದಲಿಪ್ಪ-ನಲ್ಯತಿ- ಮೃದುಲವಾದ ಸುಷುಮ್ನ-ದೊಳಗೇಕಾತ್ಮ-ನೆನಿಸುವನು॥8-19-233॥

	ಆಮ್ನಯ ಪ್ರತಿಪಾದ್ಯ ಶ್ರೀಪ್ರದ್ಯುಮ್ನ-ದೇವನು ದೇಹದೊಳಗೆ ಸು-
	ಷುಮ್ನ-ದೀಡಾ ಪಿಂಗಳದಿ ವಿಶ್ವಾದಿ ರೂಪದಲಿ। ನಿರ್ಮಲಾತ್ಮನು ವಾಣಿವಾಯು ಚತುರ್ಮುಖ-ರೊಳಿ-ದ್ದಖಿಳ ಜೀವರ ಕರ್ಮ-ಗುಣವನು-ಸರಿಸಿ ನಡೆವನು ವಿಶ್ವ-ವ್ಯಾಪಕನು॥8-20-234॥

	ಅಬ್ದಯನ ಋತು ಮಾಸ ಪಕ್ಷ ಸುಶಬ್ದ-ದಿಂದಲಿ ಕರೆಸುತಲಿ ನೀ-
	ಲಬ್ದ ವರ್ಣ-ನಿರುದ್ಧ ಮೊದಲಾದೈದು ರೂಪದಲಿ। ಹಬ್ಬಿಹನು ಸರ್ವತ್ರದಲಿ ಕರುಣಾಬ್ದಿ ನಾಲ್ವತ್ತೈದು ರೂಪದಿ ಲಭ್ಯನಾಗುವ-ನೀ ಪರಿಲಿ ಧೇನಿಸುವ ಭಕುತರಿಗೆ॥8-21-235॥

	ಐದು ರೂಪಾತ್ಮಕನು ಇಪ್ಪತ್ತೈದು ರೂಪದಲಿಪ್ಪ ಮತ್ಥದಿ-
	ನೈದು ತಿಥಿ ಇಪ್ಪತ್ತು ನಾಲಕರಿಂದ ಪೆಚ್ಚಿಸಲು। ಐದುವುದು ಅರವತ್ತ-ಧಿಕವರವತ್ತೈದು ದಿವಸಾ-ಹ್ವಯನೊಳಗೆ ಮನ ತೋಯ್ದವಗೆ ತಾಪತ್ರಯದ ಮಹದೋಷ-ವೆಲ್ಲಿಹುದು॥8-22-236॥

	ದಿವಸ ಯಾಮ ಮುಹೂರ್ತ ಘಟಿಕಾದ್ಯವಯವ-ಗಳೊಳಗಿದ್ದು ಗಂಗಾ-
	ಪ್ರವಹದಂದದಿ ಕಾಲ-ನಾಮಕ ಪ್ರವಹಿಸುತಲಿಪ್ಪ। ಇವನ ಗುಣ-ರೂಪ-ಕ್ರಿಯಂಗಳ-ನಿವಹದೊಳು ಮುಳಗ್ಯಾಡುತಲಿ ಭಾ- ರ್ಗವಿ ಸದಾನಂದಾ-ತ್ಮಳಾಗಿಹಳೆಲ್ಲ ಕಾಲದಲಿ॥8-23-237॥

	ವೇದ-ತತಿಗಳ-ಮಾನಿ ಲಕುಮಿ-ಧರಾಧರನ ಗುಣ-ರೂಪ-ಕ್ರಿಯೆಗ-
	ಳಾದಿ ಮಧ್ಯಾಂತವನು ಕಾಣದೆ ಮನದಿ ಯೋಚಿಸುತ ಆದಪೆನೆ ಈತನಿಗೆ ಪತ್ನಿ ಕೃಪೋದಧಿಯು ಸ್ವೀಕರಿಸಿದನು ಲೋ- ಕಾಧಿಪನು ಭಿಕ್ಷುಕನ ಮನೆಯೌತಣವ ಕೊಂಬಂತೆ॥8-24-238॥

	ಕೋವಿದರು ಚಿತ್ತೈಸುವುದು ಶ್ರೀದೇವಿ-ಯೊಳಗಿಹ ನಿಖಿಲ ಗುಣ ತೃಣ
	ಜೀವರಲಿ ಕಲ್ಪಿಸಿ ಯುಕುತಿಯಲಿ ಮತ್ತು ಕ್ರಮದಿಂದ ದೇವದೇವಕಿ ಇಪ್ಪಳೆಂದರಿದಾ ವಿರಿಂಚಿಯ ಜನನಿ ಈತನ ಆವಕಾಲಕು ಅರಿಯಳಂತೆನೆ ನರರ ಪಾಡೇನು॥8-25-239॥

	ಕ್ಷೀರ ದಧಿ ನವನೀತ ಘೃತದೊಳು ಸೌರಭ ರಸಾಹ್ವಯನೆನಿಸಿ ಶಾಂ-
	ತೀ-ರಮಣ ಜ್ಞಾನ ಕ್ರಿಯೇಚ್ಛಾ ಶಕ್ತಿ ಎಂದೆಂಬ। ಈರೆರಡು ನಾಮದಲಿ ಕರೆಸುವ ಭಾರತೀ ವಾಗ್ದೇವಿ ವಾಯು ಸ- ರೋರು-ಹಾಸನರಲ್ಲಿ ನೆಲೆಸಿಹರೆಲ್ಲ ಕಾಲದಲಿ॥8-26-240॥

	ವಸು-ಗಳೆಂಟು ನವ-ಪ್ರಜೇಶರು ಶ್ವಸನ-ಗಣವೆಳೇಳು ಏಕಾ-
	ದಶ ದಿವಾಕರ-ರನಿತು ರುದ್ರರು ಅಶ್ವಿನಿ-ಗಳೆರಡು। ದಶ ವಿಹೀನ ಶತಾಖ್ಯ ಈ ಸುಮನಸರೊಳಗೆ ಚತುರಾತ್ಮ ನೀಯಾ ಮಿಸುವ ಬ್ರಹ್ಮ ಸಮೀರ ಖಗಪ ಫಣೀಂದ್ರ-ರೊಳಗಿರ್ದು॥8-27-241॥

	ತೋರುತಿಪ್ಪನು ಚಕ್ರದಲಿ ಹಿಂಕಾರ ನಾಮಕ ಶಂಖದಲಿ ಪ್ರತಿ-
	ಹಾರ ಗದೆಯಲಿ ನಿಧನ ಪದ್ಮದಲಿಪ್ಪ ಪ್ರಸ್ತಾವ। ಕಾರುಣಿಕ ಉದ್ಗೀಥ ನಾಮದಿ ಮಾರಮಣ-ನೈರೂಪಗಳ ಶಂ- ಖಾರಿ ಮೊದಲಾ-ದಾಯುಧಗಳಲಿ ಸ್ಮರಿಸಿ ಧರಿಸುತಿರು॥8-28-242॥

	ತನುವೆ ರಥ ವಾಗಾಭಿಮಾನಿಯೆ ಗುಣ-ವೆನಿಸುವಳು ಶ್ರೋತ್ರದಲಿ ರೋ-
	ಹಿಣಿ ಶಶಾಂಕರು ಪಾಶ ಪಾಣೀ ಅಶ್ವ-ವೆಂದೆನಿಸಿ। ಇನನು ಸಂಜ್ಞಾದೇವಿಯರು ಇಹ-ರನಲ-ಲೋಚನ ಸೂತನೆನಿಸುವ ಪ್ರಣವ-ಪಾದ್ಯ ಪ್ರಾಣ-ನಾಮಕ ರಥಿಕ-ನೆನಿಸುವನು॥8-29-243॥

	ಅಮಿತ ಮಹಿಮ-ನಪಾರ ಗುಣಗಳ ಸಮಿತ ವರ್ಣಗಳ ಶ್ರುತಿ ಸ್ಮೃತಿ
	ಗಮಿಸಲಾಪವೆ ತದ-ಭಿಮಾನಿ-ಗಳೆಂದೆನಿಸಿಕೊಂಬ। ಕಮಲ-ಸಂಭವ ಭವ ಸುರೇಂದ್ರಾ-ದ್ಯಮರ-ರನು-ದಿನ ತಿಳಿಯ-ಲರಿಯರು ಸ್ವಮಹಿಮೆ-ಗಳಾದ್ಯಂತ ಮಧ್ಯಗಳರಿವ ಸರ್ವಜ್ಞ॥8-30-244॥

	ವಿತ್ತ ದೇಹಾ-ಗಾರ ದಾರಾ-ಪತ್ಯ ಮಿತ್ರಾದಿ-ಗಳೊಳಗೆ ಹರಿ
	ಪ್ರತ್ಯಗಾತ್ಮನು ಎಂದೆನಿಸಿ ನೆಲೆಸಿಪ್ಪ-ನೆಂದರಿತು। ನಿತ್ಯದಲಿ ಸಂತೃಪ್ತಿ ಪಡಿಸುತ ಉತ್ತಮಾ-ಧಮ ಮಧ್ಯಮರ ಕೃತ- ಕೃತ್ಯ-ನಾಗುನ್ಮತ್ತ-ನಾಗದೆ ಭೃತ್ಯ ನಾನೆಂದು॥8-31-245॥

	ದೇವ ದೇವೇಶನ ಸುಮೂರ್ತಿ ಕಳೇವರಗ-ಳೊಳಗ-ನವರತ ಸಂ-
	ಭಾವಿಸುತ ಪೂಜಿಸುತ ನೋಡುತ ಸುಖಿಸುತಿರು ಬಿಡದೆ। ಶ್ರೀ-ವರಜಗನ್ನಾಥ-ವಿಟ್ಠಲ ತಾ ಒಲಿದು ಕಾರುಣ್ಯದಲಿ ಭವ ನೋವ ಪರಿಹರಿಸುವನು ಪ್ರವಿತತ ಪತಿತ ಪಾವನನು॥8-32-246॥


	ಶ್ರೀಮದ್ಧರಿಕಥಾಽಮೃತಸಾರ ವರ್ಣಪ್ರಕ್ರಿಯಾ  - ಉದಾತ್ತನುದಾತ್ತ -  ಜೀವಪ್ರಕರಣ ಸಂಧಿ-9- (ಆರಭಿ ಅಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ-ಭಗವದ್ಭಕ್ತರಿದನಾದರದಿ ಕೇಳುವುದು॥ಪಲ್ಲವಿ॥

	ಹರಿಯೆ ಪಂಚಾ-ಶದ್ವರಣ ಸುಸ್ವರ ಉದಾತ್ತ-ನುದಾತ್ತ ಪ್ರಚಯ
	ಸ್ವರಿತ ಸಂಧಿ ವಿಸರ್ಗ ಬಿಂದು-ಗಳೊಳಗೆ ತದ್ವಾಚ್ಯ। ಇರುವ ತತ್ತ-ನ್ನಾಮ-ರೂಪ-ಗಳರಿತು ಪಾಸನೆ-ಗೈವರಿಳೆಯೊಳು ಸುರರೆ ಸರಿ ನರರಲ್ಲ ಅವರಾಡುವದೆ ವೇದಾರ್ಥ॥9-1-247॥

	ಈಶನಲಿ ವಿಜ್ಞಾನ ಭಗವ-ದ್ದಾಸರಲಿ ಸದ್ಭಕ್ತಿ ವಿಷಯ ನಿ-
	ರಾಸೆ ಮಿಥ್ಯಾ-ವಾದಿಯಲಿ ಪ್ರದ್ವೇಷ ನಿತ್ಯದಲಿ। ಈ ಸಮಸ್ತ ಪ್ರಾಣಿಗಳಲಿ ರಮೇಶ-ನಿಹ-ನೆಂದರಿತು ಅವರಭಿ- ಲಾಷೆಗಳ ಪೂರೈಸುವುದೆ ಮಹಯಜ್ಞ ಹರಿ ಪೂಜೆ॥9-2-248॥

	ತ್ರಿದಶ ಏಕಾತ್ಮಕ ನೆನಿಸಿ ಭೂ ಉದಕ ಶಿಖಿಯೊಳು ಹತ್ತು ಕರಣದಿ
	ಅಧಿಪ-ರೆನಿಸುವ ಪ್ರಾಣ ಮುಖ್ಯಾ-ದಿತ್ಯರೊಳು ನೆಲೆಸಿ। ವಿದಿತ-ನಾಗಿ-ದ್ದನವರತ ನಿರವಧಿಕ ಮಹಿಮನು ಸಕಲ ವಿಷಯವ ನಿಧನ ನಾಮಕ ಸಂಕರುಷಣಾ-ಹ್ವಯದಿ ಸ್ವೀಕರಿಪ॥9-3-249॥

	ದಹಿಕ ದೈಶಿಕ ಕಾಲಿಕ ತ್ರಯ ಗಹನ ಕರ್ಮ-ಗಳುಂಟು ಇದರೊಳು
	ವಿಹಿತ ಕರ್ಮಗಳರಿತು ನಿಷ್ಕಾಮಕನು ನೀನಾಗಿ। ಬೃಹತಿ-ನಾಮಕ ಭಾರತೀಶನ ಮಹಿತ ರೂಪವ ನೆನೆದು ಮನದಲಿ ಅಹರಹ-ರ್ಭಗವಂತ-ಗರ್ಪಿಸು ಪರಮ ಭಕುತಿಯಲಿ॥9-4-250॥

	ಮೂರು ವಿಧ ಕರ್ಮಗಳೊಳಗೆ ಕಂಸಾರಿ ಭಾರ್ಗವ ಹಯವದನ ಸಂ-
	ಪ್ರೇರಕನು ತಾನಾಗಿ ನವ ರೂಪಂಗಳನೆ ಧರಿಸಿ। ಸೂರಿ ಮಾನವ ದಾನವರೊಳುವಿಕಾರ ಶೂನ್ಯನು ಮಾಡಿ-ಮಾಡಿಸಿ ಸಾರ-ಭೋಕ್ತನು ಸ್ವೀಕರಿಸಿ ಕೊಡುತಿಪ್ಪ ಜೀವರಿಗೆ॥9-5-251॥

	ಅನಲ ಪಕ್ವವ ಗೈಸಿದನ್ನವ ಅನಲ-ನೊಳು ಹೋಮಿಸುವ ತೆರನಂ-
	ತ-ನಿಮೆಷೇಶನು ಮಾಡಿ-ಮಾಡಿಸಿ-ದಖಿಳ ಕರ್ಮಗಳ। ಮನ ವಚನ ಕಾಯದಲಿ ತಿಳಿ-ದನುದಿನದಿ ಕೊಡು ಶಂಕಿಸದೆ ವೃಜಿನಾ- ರ್ದನ ಸದಾ ಕೈಗೊಂಡು ಸಂತೈಸುವನು ತನ್ನವರ॥9-6-252॥

	ಕುದುರೆ ಬಾಲದ ಕೊನೆಯ ಕೂದಲ ತುದಿ ವಿಭಾಗವ ಮಾಡಿ ಶತ ವಿಧ
	ಅದರೊ-ಳೊಂದನು ನೂರು ಭಾಗವ ಮಾಡ-ಲೆಂತಿಹುದೊ। ವಿಧಿ ಭವಾದಿ ಸಮಸ್ತ ದಿವಿಜರ ಮೊದಲು ಮಾಡಿ ತೃಣಾಂತ ಜೀವರೊ- ಳಧಿಕ ನ್ಯೂನತೆ-ಯಿಲ್ಲ-ವೆಂದಿಗು ಜೀವ ಪರಮಾಣು॥9-7-253॥

	ಜೀವ-ನಂಗುಷ್ಠಾಗ್ರ ಮೂರುತಿ ಜೀವನಂಗುಟ ಮಾತ್ರ ಮೂರುತಿ
	ಜೀವನ ಪ್ರಾದೇಶ ಜೀವಾಕಾರ ಮೂರ್ತಿಗಳು। ಏವಮಾದಿ ಅನಂತ ರೂಪದಿ ಯಾವ-ದವಯವ-ಗಳೊಳು ವ್ಯಾಪಿಸಿ ಕಾವ ಕರುಣಾಳುಗಳ ದೇವನು ಈ ಜಗತ್ತ್ರಯವ॥9-8-254॥

	ಬಿಂಬ ಜೀವಾಂಗುಷ್ಟ ಮಾತ್ರದಿ ಇಂಬು-ಗೊಂಡಿಹ ಸರ್ವ-ರೊಳು ಸೂ-
	ಕ್ಷ್ಮಂಬರದಿ ಹೃತ್ಕಮಲ ಮಧ್ಯ ನಿವಾಸಿ-ಯೆಂದೆನಿಸಿ। ಎಂಬ-ರೀತಗೆ ಕೋವಿದರು ವಿಶ್ವಂಭ-ರಾತ್ಮಕ ಪ್ರಾಜ್ಞ ಭಕ್ತಕು- ಟುಂಬಿ ಸಂತೈಸುವನು ಈ ಪರಿ ಬಲ್ಲ ಭಜಕರನು॥9-9-255॥

	ಪುರುಷ ನಾಮಕ ಸರ್ವ ಜೀವ-ರೊಳಿರುವ ದೇಹಾಕಾರ ರೂಪದಿ
	ಕರಣ ನೀಯಾಮಕ ಹೃಷಿಕಪ ನಿದ್ರಿಯಂ-ಗಳಲಿ। ತುರಿಯ ನಾಮಕ ವಿಶ್ವ ತಾ ಹನ್ನೆರಡು ಬೆರಳು-ಳಿದುತ್ತಮಾಂಗದಿ ಎರಡಧಿಕ ಎಪ್ಪತ್ತು-ಸಾವಿರ ನಾಡಿ-ಗಳೊಳಿಪ್ಪ॥9-10-256॥

	ವ್ಯಾಪಕನು ತಾನಾಗಿ ಜೀವ ಸ್ವರೂಪ-ದೇಹದ ಒಳಹೊರಗೆ ನಿ-
	ರ್ಲೇಪ-ನಾಗಿಹ ಜೀವ-ಕೃತ ಕರ್ಮಗಳ-ನಾಚರಿಸಿ। ಶ್ರೀ ಪಯೋಜ ಭವೇರ-ರಿಂದ ಪ್ರದೀಪ-ವರ್ಣ ಸ್ವಮೂರ್ತಿ ಮಧ್ಯಗ ತಾ ಪೊಳೆವ ವಿಶ್ವಾದಿ ರೂಪದಿ ಸೇವೆ-ಕೈಗೊಳುತ॥9-11-257॥

	ಗರುಡ ಶೇಷ ಭವಾದಿ ನಾಮವ ಧರಿಸಿ ಪವನ ಸ್ವರೂಪ-ದೇಹದಿ
	ಕರಣ ನೀಯಾಮಕನು ತಾನಾಗಿಪ್ಪ ಹರಿಯಂತೆ। ಸರಸಿ-ಜಾಸನ ವಾಣಿ ಭಾರತಿ ಭರತ-ನಿಂದೊಡಗೂಡಿ ಲಿಂಗದ- ಲಿರುತಿಹರು ಮಿಕ್ಕಾ-ದಿತೇಯರಿ-ಗಿಲ್ಲವಾ ಸ್ಥಾನ॥9-12-258॥

	ಜೀವನಿಗೆ ತುಷದಂತೆ ಲಿಂಗವು ಸಾವಕಾಶದಿ ಪೊಂದಿ ಸುತ್ತಲು
	ಪ್ರಾವರಣ ರೂಪದಲಿ ಇಪ್ಪುದು ಭಗವದಿಚ್ಛೆಯಲಿ। ಕೇವಲ ಜಡ ಪ್ರಕೃತಿ-ಯಿದಕಧಿದೇವತೆಯು ಮಹಲಕುಮಿ-ಯೆನಿಪಳು ಆ ವಿರಜೆಯ ಸ್ನಾನ ಪರಿಯಂತರದಿ ಹತ್ತಿಹುದು॥9-13-259॥

	ಆರಧಿಕ ದಶ-ಕಲೆಗಳುಳ್ಳ ಶರೀರ ಅನಿರುದ್ಧಗಳ ಮಧ್ಯದಿ
	ಸೇರಿಯಿಪ್ಪುವು ಜೀವ ಪರಮಾಚ್ಛಾದಿಕ ದ್ವಯವು। ಬಾರದಂದದಿ ದಾನವರ ಅತಿ ದೂರಗೈಸುತ ಶ್ರೀ-ಜನಾರ್ದನ ಮೂರು ಗುಣ-ದೊಳಗಿಪ್ಪ-ನೆಂದಿಗು ತ್ರಿವೃತುವೆಂ-ದೆನಿಸಿ॥9-14-260॥

	ರುದ್ರ ಮೊದಲಾ-ದಮರರಿಗೆ ಅನಿರುದ್ಧ ದೇಹವೆ ಮನೆ-ಯೆನಿಸುವುದು
	ಇದ್ದು ಕೆಲಸವ ಮಾಡರಲ್ಲಿಂದಿತ್ತ ಸ್ಥೂಲದಲಿ। ಕೃದ್ಧ-ಖಲ ದಿವಿಜರು ಪರಸ್ಪರ ಸ್ಪರ್ಧೆ-ಯಿಂದಲಿ ದ್ವಂದ್ವ ಕರ್ಮಸ- ಮೃದ್ಧಿಗಳ-ನಾಚರಿಸುವರು ಪ್ರಾಣೇಶ-ನಾಜ್ಞೆಯಲಿ॥9-15-261॥

	ಮಹಿಯೊಳಗೆ ಸುಕ್ಷೇತ್ರ ತೀರ್ಥದಿ ತುಹಿನ ವರುಷ ವಸಂತ ಕಾಲದಿ
	ದಹಿಕ ದೈಶಿಕ ಕಾಲಿಕ-ತ್ರಯ ಧರ್ಮ ಕರ್ಮಗಳ। ದ್ರುಹಿಣ ಮೊದಲಾ-ದಮರ-ರೆಲ್ಲರು ವಹಿಸಿ ಗುಣಗಳ-ನನುಸರಿಸಿ ಸ- ನ್ನಿಹಿತ-ರಾಗಿದ್ದೆಲ್ಲರೊಳು ಮಾಡುವರು ವ್ಯಾಪಾರ॥9-16-262॥

	ಕೇಶ ಸಾಸಿರ-ವಿಧ ವಿಭಾಗವ-ಗೈಸಲೆನಿ-ತನಿತಿಹ-ಸುಷುಮ್ನವು
	ಆ ಶಿರಾಂತದಿ ವ್ಯಾಪಿಸಿಹುದೀ ದೇಹ ಮಧ್ಯದಲಿ। ಆ ಸುಷುಮ್ನಕೆ ವಜ್ರಿಕಾರ್ಯ ಪ್ರಕಾಶಿನೀ-ವೈದ್ಯುತಿಗಳಿಹವು ಪ್ರ- ದೇಶದಲಿ ಪಶ್ಚಿಮಕೆ ಉತ್ತರ ಪೂರ್ವ ದಕ್ಷಿಣಕೆ॥9-17-263॥

	ಆ ನಳಿನಭವ ನಾಡಿಯೊಳಗೆ ತ್ರಿಕೋನ ಚಕ್ರವು ಇಪ್ಪುದಲ್ಲಿ ಕೃ-
	ಶಾನು-ಮಂಡಲ ಮಧ್ಯದೊಳು ಸಂಕರುಷಣಾಹ್ವಯನು। ಹೀನ ಪಾಪಾತ್ಮಕ ಪುರುಷನ ದಹಾನಗೈಸುತ ದಿನದಿನದಿ ವಿ- ಜ್ಞಾನಮಯ ಶ್ರೀವಾಸುದೇವನ ಐದಿಸುವ ಕರುಣಿ॥9-18-264॥

	ಮಧ್ಯ ನಾಡಿಯ ಮಧ್ಯದಲಿ ಹೃತ್ಪದ್ಮ-ಮೂಲದಿ ಮೂಲಪತಿ ಪದ-
	ಪದ್ಮ-ಮೂಲದಲಿಪ್ಪ ಪವನನ ಪಾದ-ಮೂಲದಲಿ। ಪೊದ್ದಿ-ಕೊಂಡಿಹ ಜೀವ ಲಿಂಗ-ನಿರುದ್ಧ ದೇಹ ವಿಶಿಷ್ಟನಾಗಿ ಕ- ಪರ್ದಿ ಮೊದಲಾ-ದಮರರೆಲ್ಲರು ಕಾದು-ಕೊಂಡಿಹರು॥9-19-265॥

	ನಾಲ-ಮಧ್ಯದಲಿಪ್ಪ ಹೃತ್ಕೀಲಾಲಜ-ದೊಳಿ-ಪ್ಪಷ್ಟ-ದಳದಿ ಕು-
	ಲಾಲ-ಚಕ್ರದ ತೆರದಿ ಚರಿಸುತ ಹಂಸ-ನಾಮಕನು। ಕಾಲ-ಕಾಲಗಳಲ್ಲಿ ಎಣ್ದೆಸೆ ಪಾಲಕರ ಕೈ-ಸೇವೆಗೊಳುತ ಕೃ- ಪಾಳು ಅವರ-ಭಿಲಾಷೆಗಳ ಪೂರೈಸಿ ಕೊಡುತಿಪ್ಪ॥9-20-266॥

	ವಾಸವಾನುಜ ರೇಣುಕಾತ್ಮಜ ದಾಶರಥಿ ವೃಜಿನಾರ್ದನ-ಮಲ ಜ-
	ಲಾಶಯಾ-ಲಯ ಹಯವದನ ಶ್ರೀಕಪಿಲ ನರಸಿಂಹ। ಈ ಸುರೂಪದಿ ಅವರವರ ಸಂತೋಷ-ಪಡಿಸುತ ನಿತ್ಯ-ಸುಖಮಯ ವಾಸವಾಗಿಹ ಹೃತ್ಕಮಲ-ದೊಳು ಬಿಂಬ-ನೆಂದೆನಿಸಿ॥9-21-267॥

	ಸುರಪ-ನಾಲಯ-ಕೈದಿದೊಡೆ ಮನ-ವೆರಗುವುದು ಸತ್ಪುಣ್ಯ-ಮಾರ್ಗದಿ
	ಬರಲು ವಹ್ನಿಯ ಮನೆಗೆ ನಿದ್ರಾ-ಲಸ್ಯ ಹಸಿ ತೃಷೆಯು। ತರಣಿ-ತನಯ ನಿಕೇತನದಿ ಸಂಭರಿತ ಕೋಪಾ-ಟೋಪ ತೋರುವು- ದರ-ವಿದೂರನು ನಿಋತಿಯಲಿ ಬರೆ ಪಾಪಗಳ ಮಾಳ್ಪ॥9-22-268॥

	ವರುಣನಲ್ಲಿ ವಿನೋದ ಹಾಸ್ಯವು ಮರುತನೊಳು ಗಮನಾ-ಗಮನ ಹಿಮ-
	ಕರ ಧನಾದಿಪರಲ್ಲಿ ಧರ್ಮದ ಬುದ್ಧಿ ಜನಿಸುವುದು। ಹರನ ಮಂದಿರದಲ್ಲಿ ಗೋಧನ ಧರಣಿ ಕನ್ಯಾ-ದಾನಗಳ ಒಂ- ದರ ಘಳಿಗೆ ತಡೆಯದಲೆ ಕೊಡುತಿಹ ಚಿತ್ತ ಪುಟ್ಟುವುದು॥9-23-269॥

	ಹೃದಯ-ದೊಳಗೆ ವಿರಕ್ತಿ ಕೇಸರ-ಕೊದಗೆ ಸ್ವಪ್ನ ಸುಷುಪ್ತಿ ಲಿಂಗದಿ
	ಮಧುಹ ಕರಣಿಕೆಯಲ್ಲಿ ಬರೆ ಜಾಗ್ರತೆಯು ಪುಟ್ಟುವುದು। ಸುದರುಶನವೆ ಮೊದಲಾದ ಅಷ್ಟಾ-ಯುಧವ ಪಿಡಿದು ದಿಶಾಧಿ-ಪತಿಗಳ ಸದನದಲಿ ಸಂಚರಿಸುತೀ-ಪರಿ ಬುದ್ಧಿಗಳ ಕೊಡುವ॥9-24-270॥

	ಸೂತ್ರ-ನಾಮಕ ಪ್ರಾಣ-ಪತಿ ಗಾಯತ್ರಿ ಸಂಪ್ರತಿ-ಪಾದ್ಯನಾಗೀ
	ಗಾತ್ರದೊಳು ನೆಲೆಸಿರಲು ತಿಳಿಯದೆ ಕಂಡ-ಕಂಡಲ್ಲಿ। ಧಾತ್ರಿಯೊಳು ಸಂಚರಿಸಿ ಪುತ್ರ ಕಳತ್ರ-ಸಹಿತ-ನುದಿನದಿ ತೀರ್ಥ- ಕ್ಷೇತ್ರ-ಯಾತ್ರೆಯ ಮಾಡಿದೆವು ಎಂದೆನುತ ಹಿಗ್ಗುವರು॥9-25-271॥

	ನಾರಸಿಂಹ ಸ್ವರೂಪ-ದೊಳಗೆ ಶರೀರ ನಾಮದಿ ಕರೆಸುವನು ಹದಿ-
	ನಾರು ಕಲೆಗಳ-ನುಳ್ಳ ಲಿಂಗದಿ ಪುರುಷ-ನಾಮಕನು। ತೋರುವನು ಅನಿರುದ್ಧ-ದೊಳು ಶಾಂತೀ-ರಮಣ ಅನಿರುದ್ಧ ರೂಪದಿ ಪ್ರೇರಿಸುವ ಪ್ರದ್ಯುಮ್ನ ಸ್ಥೂಲ ಕಳೇವರ-ದೊಳಿದ್ದು॥9-26-272॥

	ಮೊದಲು ತ್ವಕ್ಚರ್ಮಗಳು ಮಾಂಸವು ರುಧಿರ ಮೇದೋ ಮಜ್ಜ-ವಸ್ಥಿಗ-
	ಳದ-ರೊಳಗೆ ಏಕೋನ-ಪಂಚಾಶ-ನ್ಮರುದ್ಗಣವು। ನಿಧನ ಹೀಂಕಾರಾದಿ ಸಾಮಗ ಅದರ ನಾಮದಿ ಕರೆಸು ತ್ತೊಂಭ- ತ್ತಧಿಕ-ನಾಲ್ವತ್ತೆನಿಪ ರೂಪದಿ ಧಾತು-ಗಳೊಳಿಪ್ಪ॥9-27-273॥

	ಸಪ್ತ-ಧಾತುಗಳೊಳ-ಹೊರಗೆ ಸಂತಪ್ತ ಲೋಹಗತ-ಗ್ನಿಯಂದದಿ
	ಸಪ್ತ ಸಾಮಗನಿಪ್ಪ-ನನ್ನಮಯಾದಿ ಕೋಶದೊಳು। ಲಿಪ್ತ-ನಾಗದೆ ತತ್ತ-ದಾಹ್ವಯ ಕ್ಲೃಪ್ತ ಭೋಗವ ಕೊಡುತ ಸ್ವಪ್ನಸು- ಷಪ್ತಿ ಜಾಗ್ರತೆಯೀವ ತೈಜಸ ಪ್ರಾಜ್ಞ-ವಿಶ್ವಾಖ್ಯ॥9-28-274॥

	ತೀವಿ-ಕೊಂಡಿಹವಲ್ಲಿ ಮಜ್ಜ ಕಳೇವರದಿ ಅಂಗುಲಿಯ ಪರ್ವದ
	ಠಾವಿನಲಿ ಮುನ್ನೂರು-ಅರವತ್ತೆನಿಪ ತ್ರಿ-ಸ್ಥಳದಿ। ಸಾವಿರದ-ಎಂಭತ್ತು ರೂಪದಿ ಕೋವಿದರು ಪೇಳುವರು ದೇಹದಿ ದೇವತೆ-ಗಳೊಡಗೂಡಿ ಕ್ರೀಡಿಸುವನು ರಮಾ-ರಮಣ॥9-29-275॥

	ಕೀಟ ಪೇಶಸ್ಕಾರ-ನೆನವಿಲಿ ಕೀಟ-ಭಾವವ ತೊರೆದು ತದ್ವತ್
	ಖೇಟ ರೂಪವನೈದಿ ಆಡುವ-ತೆರದಿ ಭಕುತಿಯಲಿ। ಕೈಟಭಾರಿಯ ಧ್ಯಾನದಿಂದ ಭವಾ-ಟವಿಯ-ನತಿ ಶೀಘ್ರ-ದಿಂದಲಿ ದಾಟಿ ಸಾರೂಪ್ಯವನು ಐದುವ-ರಲ್ಪ ಜೀವಿಗಳು॥9-30-276॥

	ಈ ಪರಿಯ ದೇಹದೊಳು ಭಗವದ್ರೂಪಗಳ ಮರೆಯದೆಲೆ ಮನದಿ ಪ-
	ದೇ-ಪದೇ ಭಕುತಿಯಲಿ ಸ್ಮರಿಸುತ-ಲಿಪ್ಪ ಭಕುತರನು। ಗೋಪತಿ ಜಗನ್ನಾಥ-ವಿಠಲ ಸಮೀಪಗನು ತಾನಾಗಿ ಸಂತತ ಸಾಪರೋಕ್ಷವ ನೀಡಿ ಪೊರೆವನು ಎಲ್ಲ ಕಾಲದಲಿ॥9-31-277॥


	ಶ್ರೀಮದ್ಧರಿಕಥಾಽಮೃತಸಾರ ಸರ್ವಪ್ರತೀಕ ಸಂಧಿ-10-(ಸಾರಂಗ ತ್ರಿಪುಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ-ಭಗವದ್ಭಕ್ತ-ರಿದನಾದರದಿ ಕೇಳುವುದು॥ಪಲ್ಲವಿ॥

	ಆವ ಪರ-ಬೊಮ್ಮ-ನತಿ ವಿಮಲಾಂಗಾವ ಬದ್ಧರು ಎಂದೆನಿಪ ರಾ-
	ಜೀವ-ಭವ ಮೊದಲಾ-ದಮರ-ರನುದಿನದಿ ಹರಿ ಪದವ। ಸೇವಿ-ಪರಿ-ಗನುಕೂಲರಲ್ಲದೆ ತಾವು ಇವರನು ಕೆಡಿಸ-ಬಲ್ಲರೆ ಶ್ರೀ-ವಿಲಾಸಾಸ್ಪದನ ದಾಸರಿ-ಗುಂಟೆ ಅಪ-ಜಯವು॥10-1-278॥

	ಶ್ರೀದನಂಘ್ರಿ ಸರೋಜಯುಗ-ಳೇಕಾದಶ ಸ್ಥಾನಾತ್ಮ-ದೊಳಗಿ-
	ಟ್ಟಾದರದಿ ಸಂತುತಿಸು-ವವರಿಗೆ ಈ ನವಗ್ರಹವು। ಆದಿತೇಯರು ಸಂತ-ತಾಧಿ-ವ್ಯಾದಿಗಳ ಪರಿಹರಿಸುತ-ವರನು ಕಾದು-ಕೊಂಡಿಹ-ರೆಲ್ಲ-ರೊಂದಾ-ಗೀಶ-ನಾಜ್ಞೆಯಲಿ॥10-2-279॥

	ಮೇದಿನಿಯ ಮೇಲುಳ್ಳ ಗೋಷ್ಪಾ-ದೋದಕಗ-ಳೆಲ್ಲಮಲ ತೀರ್ಥವು
	ಪಾದಪಾದ್ರಿ ಧರಾತಳವೆ ಸುಕ್ಷೇತ್ರ ಜೀವಗಣ ಶ್ರೀದನ ಪ್ರತಿಮೆಗಳು ಅವ-ರುಂಬೋದನವೆ ನೈವೇದ್ಯ ನಿತ್ಯದಿ ಹಾದಿ ನಡೆವುದೆ ನರ್ತನ-ಗಳೆಂದರಿತವನೆ ಯೋಗಿ॥10-3-280॥

	ಸರ್ವ-ದೇಶವು ಪುಣ್ಯ-ದೇಶವು ಸರ್ವ-ಕಾಲವು ಪುಣ್ಯ-ಕಾಲವು
	ಸರ್ವ-ಜೀವರು ದಾನ-ಪಾತ್ರರು ಮೂರು ಲೋಕ-ದೊಳು। ಸರ್ವ-ಮಾತುಗಳೆಲ್ಲ ಮಂತ್ರವು ಸರ್ವ-ಕೆಲಸಗಳೆಲ್ಲ ಪೂಜೆಯು ಶರ್ವ-ವಂದ್ಯನ ವಿಮಲ ಮೂರ್ತಿ ಧ್ಯಾನ ಉಳ್ಳವಗೆ॥10-4-281॥

	ದೇವಖಾತ ತಟಾಕ ವಾಪಿ ಸರೋವರಗ-ಳಭಿಮಾನಿ ಸುರರು ಕ-
	ಳೇವರ-ದೊಳಿಹ ರೋಮ-ಕೂಪ-ಗಳೊಳಗೆ ತುಂಬಿಹರು। ಆ ವಿಯದ್ಗಂಗಾದಿ ನದಿಗಳು ಭಾವಿಸುವ-ದೆಪ್ಪತ್ತೆ -ರಡೆನಿಪ ಸಾವಿರ ಸುನಾಡಿ-ಗಳೊಳಗೆ ಪ್ರವಹಿಸುತ-ಲಿಹವೆಂದು॥10-5-282॥

	ಮೂರು-ಕೋಟಿಯ ಮೇಲೆ ಶೋಭಿಪ ಈರಧಿಕ-ಎಪ್ಪತ್ತು-ಸಾವಿರ
	ಮಾರುತಾಂತರ್ಯಾಮಿ ಮಾಧವ ಪ್ರತಿ-ದಿವಸದಲ್ಲಿ। ತಾ ರಮಿಸು-ತಿಹನೆಂದು ತಿಳಿದಿಹ ಸೂರಿಗಳೆ ದೇವತೆಗ-ಳವರ ಶ- ರೀರಗಳೆ ಸುಕ್ಷೇತ್ರ ಅವರರ್ಚನೆಯೆ ಹರಿ ಪೂಜೆ॥10-6-283॥

	ಶ್ರೀವರನಿ-ಗಭಿಷೇಕ-ವೆಂದರಿದೀ ವಸುಂಧರೆ-ಯೊಳಗೆ ಬಲ್ಲವ-
	ರಾವ ಜಲದಲಿ ಮಿಂದರೆಯು ಗಂಗಾದಿ ತೀರ್ಥಗಳು। ತಾವೊಲಿದು ಬಂದಲ್ಲೆ ನೆಲೆ-ಗೊಂ-ಡೀವು-ವಖಿಳಾರ್ಥಗಳ ಆರಿಯದ ಜೀವ-ರಮರ-ತರಂಗಿಣಿಯ ನೈದಿದರು ಫಲವೇನು॥10-7-284॥

	ನದ-ನದಿಗ-ಳಿಳೆಯೊಳಗೆ ಪರಿವವು ಉದಧಿ-ಪರಿಯಂತರದಿ ತರುವಾ-
	ಯದಲಿ ರಮಿಸುವುವಲ್ಲಿ ತನ್ಮಯ-ವಾಗಿ ತೋರದಲೆ। ವಿಧಿ-ನಿಷೇಧಗ-ಳಾಚರಿಸುವರು ಬುಧರು ಭಗವದ್ರೂಪ ಸರ್ವ ತ್ರದಲಿ ಚಿಂತನೆ ಬರಲು ತ್ಯಜಿಸುವ-ರಖಿಳ ಕರ್ಮಗಳ॥10-8-285॥

	ಕಲಿಯೆ ಮೊದಲಾ-ದಖಿಳ ದಾನವ-ರೊಳಗೆ ಬ್ರಹ್ಮ ಭವಾದಿ ದೇವ-
	ರ್ಕಳು ನಿಯಾಮಕರಾಗಿ ಹರಿ-ಯಾಜ್ಞೆಯಲಿ ಅವರವರ। ಕಲುಷ ಕರ್ಮವ ಮಾಡಿ ಮಾಡಿಸಿ ಜಲರುಹೇಕ್ಷಣ-ಗರ್ಪಿಸುತ ನಿ- ಶ್ಚಲ ಸುಭಕ್ತಿ ಜ್ಞಾನ ಪೂರ್ಣರು ಸುಖಿಪ-ರವರೊಳಗೆ॥10-9-286॥

	ಆವ ಜೀವ-ರೊಳಿದ್ದ-ರೇನಿನ್ನಾವ ಕರ್ಮವ ಮಾಡಲೇನಿ-
	ನ್ನಾವ ಗುಣ-ರೂಪಗಳು-ಪಾಸನೆ ಮಾಡ-ಲೇನವರು। ಕಾವನಯ್ಯನ ಪರಮ-ಸತ್ಕರು-ಣಾವಲೋಕನ ಬಲದಿ ಚಲಿಸುವ ದೇವತೆಗಳನು ಮುಟ್ಟ-ಲಾಪವೆ ಪಾಪ-ಕರ್ಮಗಳು॥10-10-287॥

	ಪತಿಯೊಡನೆ ಮನ-ಬಂದ ತೆರದಲಿ ಪ್ರತಿ-ದಿವಸದಲಿ ರಮಿಸಿ ಮೋದಿಸಿ
	ಸುತರ ಪಡೆದಿಳೆಯೊಳು ಜಿತೇಂದ್ರಿಯ-ಳೆಂದು ಕರೆಸುವಳು। ಕೃತಿ-ಪತಿ ಕಥಾಮೃತ ಸುಭೋಜನ-ರತ ಮಹಾತ್ಮ-ರಿಗಿತರ ದೋಷ- ಪ್ರತತಿಗಳು ಸಂಭಂಧಿಸುವು-ವೆಚ್ಯುತನ ದಾಸರಿಗೆ॥10-11-288॥

	ಸೂಸಿ-ಬಹ ನದಿಯೊಳಗೆ ತನ್ನ ಸಹಾಸ ತೋರುವೆ-ನೆಂದು ಜಲ-ಕೆದು
	ರೀ-ಸಿದರೆ ಕೈ-ಸೋತು ಮುಳುಗುವ ಹರಿಯ ಬಿಟ್ಟವನು। ಕ್ಲೇಶ-ವೈದುವ-ನಾದಿಯಲಿ ಸರ್ವೇಶ ಕ್ಲೃಪ್ತಿಯ ಮಾಡಿದುದ ಬಿ- ಟ್ಟಾಶೆ-ಯಿಂದಲಿ ಅನ್ಯ-ರಾರಾಧಿಸುವ ಮಾನವನು॥10-12-289॥

	ನಾನು ನನ್ನದು ಎಂಬ ಜಡಮತಿ ಮಾನವನು ದಿನ-ದಿನದಿ ಮಾಡುವ
	ಸ್ನಾನ ಜಪ ದೇವಾರ್ಚನೆಯೆ ಮೊದಲಾದ ಕರ್ಮಗಳ। ದಾನವರು ಸೆಳೆ-ದೊಯ್ವರಲ್ಲದೆ ಶ್ರೀನಿವಾಸನು ಸ್ವೀಕರಿಸ ಮ- ದ್ದಾನೆ ಪಕ್ವ-ಕಪಿತ್ಥ ಫಲ ಭಕ್ಷಿಸಿದ-ವೋಲಹುದು॥10-13-290॥

	ಧಾತ್ರಿ-ಯೊಳಗುಳ್ಳ-ಖಿಳ ತೀರ್ಥ-ಕ್ಷೇತ್ರ ಚರಿಸಿದ-ರೇನು ಪಾತ್ರಾ-
	ಪಾತ್ರ-ವರಿತ-ನ್ನಾದಿ ದಾನವ ಮಾಡಿ ಫಲವೇನು। ಗಾತ್ರ ನಿರ್ಮಲನಾಗಿ ಮಂತ್ರ-ಸ್ತೋತ್ರ ಪಠಿಸಿದರೇನು ಹರಿಸ- ರ್ವತ್ರ-ಗತ-ನೆಂದ-ರಿಯದಲೆ ತಾ ಕರ್ತೃ-ಯೆಂಬುವನು॥10-14-291॥

	ಕಂಡ ನೀರೊಳು ಮುಳುಗಿ ದೇಹವ ದಂಡಿಸಲು ಫಲವೇನು ದಂಡ ಕ-
	ಮಂಡಲು-ಗಳನೆ ಧರಿಸಿ ಯತಿ-ಯೆಂದೆನಿಸಿ ಫಲವೇನು। ಅಂಡ-ಜಾಧಿಪ-ನಂಸಗನ ಪದ-ಪುಂಡರೀಕದಿ ಮನವ-ಹರ್ನಿಶಿ ಬಂಡುಣಿಯ-ವೋಲಿರಿಸಿ ಸುಖ-ಬಡ-ದಿಪ್ಪ ಮಾನವನು॥10-15-292॥

	ವೇದ-ಶಾಸ್ತ್ರ-ಪುರಾಣ-ಕಥೆಗಳ-ನೋದಿ ಪೇಳಿದ-ರೇನು ಸಕಲ ನಿ-
	ಷೇಧ ಕರ್ಮವ ತೊರೆದು ಸತ್ಕರ್ಮಗಳ ಮಾಡೇನು। ಓದನಂಗಳ ಜರಿದು ಶ್ವಾಸ ನಿರೋಧ-ಗೈಸಿದರೇನು ಕಾಮ- ಕ್ರೋಧ-ವಳಿಯದೆ ನಾನು ನನ್ನದು ಎಂಬ ಮಾನವನು॥10-16-293॥

	ಏನು ಕೇಳಿದರೇನು ನೋಡಿದರೇನು ಓದಿದರೇನು ಪೇಳಿದ-
	ರೇನು ಪಾಡಿದರೇನು ಮಾಡಿದರೇನು ದಿನ-ದಿನದಿ। ಶ್ರೀನಿವಾಸನ ಜ್ಞಾನ-ಕರ್ಮದಿ ಸಾನುರಾಗದಿ ನೆನೆದು ತತ್ತ- ತ್ಸ್ಥಾನ-ದಲಿ ತದ್ರೂಪ ತನ್ನಾಮಕನ ಸ್ಮರಿಸದವ॥10-17-294॥

	ಬುದ್ಧಿ ವಿದ್ಯಾಬಲದಿ ಪೇಳಿದ ಶುದ್ಧ-ಕಾವ್ಯ-ವಿದಲ್ಲ ತತ್ತ್ವಸು-
	ಪದ್ಧತಿ-ಗಳನು ತಿಳಿದ ಮಾನವನಲ್ಲ ಬುಧರಿಂದ। ಮಧ್ವ-ವಲ್ಲಭ ತಾನೆ ಹೃದಯ-ದೊಳಿದ್ದು ನುಡಿ-ದಂದದಲಿ ನುಡಿದೆ ನ- ಪದ್ಧಗಳ ನೋಡದಲೆ ಕಿವಿಗೊಟ್ಟಾ-ಲಿಪುದು ಬುಧರು॥10-18-295॥

	ಕಬ್ಬಿನೊಳಗಿಹ ರಸ-ವಿದಂತನಿ-ಗಬ್ಬ ಬಲ್ಲುದೆ ಭಾಗ್ಯ ಯೌವನ
	ಮಬ್ಬಿನಲಿ ಮೈ-ಮರೆದವಗೆ ಹರಿ ಸು-ಚರಿತಾ-ಮೃತವು। ಲಭ್ಯವಾಗದು ಹರಿ-ಪದಾಬ್ಜದಿ ಹಬ್ಬಿ-ದತಿ ಸದ್ಭಕ್ತಿ-ರಸ-ವುಂ ಡುಬ್ಬಿ ಕೊಬ್ಬಿ ಸುಖಾಬ್ಧಿ-ಯೊಳ-ಗಾಡುವವ-ಗಲ್ಲದಲೆ॥10-19-296॥

	ಖಗವರ ಧ್ವಜ-ನಂಘ್ರಿ ಭಕುತಿಯ ಬಗೆಯ-ನರಿಯದ ಮಾನವರಿ-ಗಿದು
	ಒಗಟಿ-ನಂದದಿ ತೋರು-ತಿಪ್ಪುದು ಏಲ್ಲ ಕಾಲದಲಿ। ತ್ರಿಗುಣ-ವರ್ಜಿತ-ನಮಲ ಗುಣಗಳ ಪೊಗಳಿ ಹಿಗ್ಗುವ ಭಾಗವತರಿಗೆ ಮಿಗೆ ಭಕುತಿ ವಿಜ್ಞಾನ ಸುಖವಿತ್ತ-ವರ ರಕ್ಷಿಪುದು॥10-20-297॥

	ಪರಮ-ತತ್ತ್ವ-ರಹಸ್ಯವಿದು ಭೂಸುರರು ಕೇಳ್ವುದು ಸಾದರದಿ ನಿ-
	ಷ್ಠುರಿ-ಗಳಿಗೆ ಮೂಢರಿಗೆ ಪಂಡಿತ-ಮಾನಿ-ಪಿಶುನರಿಗೆ। ಅರಸಿಕರಿ-ಗಿದು ಪೇಳ್ವುದಲ್ಲ-ನವರತ ಭಗವತ್ಪಾದ-ಯುಗಳಾಂ- ಬುರುಹ ಮಧುಕರ-ರೆನಿಸುವ-ರಿಗಿದ-ನರುಪು ಮೋದದಲಿ॥10-21-298॥

	ಲೋಕ-ವಾರ್ತೆ-ಯಿದಲ್ಲ ಪರ-ಲೋಕೈಕ-ನಾಥನ ವಾರ್ತೆ ಕೇಳ್ವಡೆ
	ಕಾಕು-ಮನುಜರಿಗಿದು ಸಮರ್ಪಕ-ವಾಗಿ ಸೊಗಯಿಸದು। ಕೋಕನದ ಪರಿಮಳವ ಷಟ್ಪದ ಸ್ವೀಕರಿಸು-ವಂದದಲಿ ಜಲ-ಚರ ಭೇಕ ಬಲ್ಲುದೆ ಇದರ ರಸ ಹರಿ-ಭಕುತ-ಗಲ್ಲದಲೆ॥10-22-299॥

	ಸ್ವ-ಪ್ರಯೋಜನ-ರಹಿತ ಸಕಲೇಷ್ಟ-ಪ್ರದಾಯಕ ಸರ್ವ-ಗುಣ-ಪೂ-
	ರ್ಣ-ಪ್ರಮೇಯ ಜರಾ-ಮರಣ-ವರ್ಜಿತ ವಿಗತ-ಕ್ಲೇಶ। ವಿಪ್ರತಮ ವಿಶ್ವಾತ್ಮ ಘೃಣಿ ಸೂರ್ಯ-ಪ್ರಕಾಶಾ-ನಂತ-ಮಹಿಮ ಘೃ- ತ ಪ್ರತೀಕಾ-ರಾಧಿತಂಘ್ರಿ ಸರೋಜ ಸುರ-ರಾಜ॥10-23-300॥

	ವನಚರಾ-ದ್ರಿ-ಧರಾ-ಧರನೆ ಜಯ ಮನುಜ-ಮೃಗವರ-ವೇಷ ಜಯ ವಾ-
	ಮನ ತ್ರಿವಿಕ್ರಮ-ದೇವ ಜಯ ಭೃಗು-ರಾಮ ಭೂಮ ಜಯ। ಜನಕಜಾ-ವಲ್ಲಭನೆ ಜಯ ರುಗ್ಮಿಣಿ ಮನೋರಥ ಸಿದ್ಧಿ-ದಾಯಕ ಜಿನ-ವಿಮೋಹಕ ಕಲಿ-ವಿದಾರಣ ಜಯ-ಜಯಾ-ರಮಣ॥10-24-301॥

	ಸಚ್ಚಿದಾ-ನಂದಾತ್ಮ ಬ್ರಹ್ಮ-ಕರಾರ್ಚಿ-ತಂಘ್ರಿ-ಸರೋಜ ಸುಮನಸ
	ಪ್ರೋಚ್ಚ ಸನ್ಮಂಗಳದ ಮಧ್ವಾಂತಃ-ಕರಣ ರೂಢ। ಅಚ್ಯುತ ಜಗನ್ನಾಥ-ವಿಟ್ಠಲ ನಿಚ್ಚ ಮೆಚ್ಚಿದ ಜನರ ಬಿಡ ಕಾ- ಡ್ಗಿಚ್ಚ-ನುಂಡು ಅರಣ್ಯದೊಳು ಗೋ-ಗೋಪರನು ಕಾಯ್ದ॥10-25-302॥


	ಶ್ರೀಮದ್ಧರಿಕಥಾಽಮೃತಸಾರ (ಸ್ಥಾವರ ಜಙ್ಗಮ ಸಂಧಿ)  ಧ್ಯಾನ ಪ್ರಕ್ರಿಯಾಸಂಧಿ -11- (ಪುಂತುರಾವಳಿ ತ್ರಿಪುಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ ಭಗವದ್ಭಕ್ತ-ರಿದನಾದರದಿ ಕೇಳುವುದು॥ಪಲ್ಲವಿ॥

	ಪಾದುಕೆಯ ಕಂಟಕ ಸಿಕತ ಮೊದಲಾದವ-ನುದಿನ-ಬಾಧಿಸವು ಏ-
	ಕಾ-ದಶೇಂದ್ರಿಯ-ಗಳಲಿ ಬಿಡದೆ ಹೃಷೀಕಪನ ಮೂರ್ತಿ। ಸಾದರದಿ ನೆನೆವವರು ಏನ-ಪರಾಧಗಳ ಮಾಡಿದರು ಸರಿಯೆ ನಿ- ರೋಧ-ಗೈಸವು ಮೋಕ್ಷ-ಮಾರ್ಗಕೆ ದುರಿತ-ರಾಶಿಗಳು॥11-1-303॥

	ಹಗಲು ನಂದಾ-ದೀಪ-ದಂದದಿ ನಿಗಮ-ವೇದ್ಯನ ಪೂಜಿಸುತ ಕೈ-
	ಮುಗಿದು ನಾಲ್ಕ-ರೊಳೊಂದು ಪುರುಷಾರ್ಥವನು ಬೇಡದಲೆ। ಜಗದುದರ ಕೊಟ್ಟುದನು ಭುಂಜಿಸಿ ಮಗ ಮಡದಿ ಪ್ರಾಣೇಂದ್ರಿ-ಯಾತ್ಮಾ ದಿಗಳು ಭಗವ-ದಧೀನವೆಂ-ದಡಿಗಡಿಗೆ ನೆನೆವುತಿರು॥11-2-304॥

	ಅಸ್ವತಂತ್ರನು ಜೀವ ಹರಿ ಸರ್ವ-ಸ್ವತಂತ್ರನು ನಿತ್ಯ ಸುಖ-ಮಯ
	ನಿಃಸ್ಸ್ವ ಬದ್ಧಾ-ಲ್ಪಜ್ಞಶಕ್ತ ಸದುಃಖ ನಿರ್ವಿಣ್ಣ। ಹ್ರಸ್ವ-ದೇಹಿ ಸನಾಥ ಜೀವನು ವಿಶ್ವವ್ಯಾಪಕ ಕರ್ತೃ ಬ್ರಹ್ಮ ಸ- ರಸ್ವತೀ-ಶಾದ್ಯ-ಮರ-ನುತ ಹರಿ ಎಂದು ಕೊಂಡಾಡು॥11-3-305॥

	ಮತ್ತೆ ವಿಶ್ವಾ-ದ್ಯೆಂಟು ರೂಪೊಂಭತ್ತ-ರಿಂದಲಿ ಪೆಚ್ಚಿಸಲು ಎ-
	ಪ್ಪತ್ತೆರಡು ರೂಪಗಳಹವು ಒಂದೊಂದೆ ಸಾಹಸ್ರ। ಪ್ರಥ್ಕ್ಪೃಥಕು ನಾಡಿ-ಗಳೊಳಗೆ ಸರ್ವೋತ್ತಮನ ತಿಳಿಯೆಂದು ಭೀಷ್ಮನು ಬಿತ್ತರಿಸಿದನು ಧರ್ಮ-ತನಯಗೆ ಶಾಂತಿ-ಪರ್ವದಲಿ॥11-4-306॥

	ಎಂಟು ಪ್ರಕೃತಿ-ಗಳೊಳಗೆ ವಿಶ್ವಾ-ದ್ಯೆಂಟು ರೂಪದಲಿದ್ದು ಭಕುತರ
	ಕಂಠಕವ ಪರಿಹರಿಸುತಲಿ ಪಾಲಿಸುವ ಪ್ರತಿ-ದಿನದಿ। ನೆಂಟ-ನಂದದಿ ಎಡಬಿಡದೆ ವೈಕುಂಠ-ರಮಣನು ತನ್ನವರ ನಿ- ಷ್ಕಂಟಕ ಸುಮಾರ್ಗದಲಿ ನಡೆಸುವ ದುರ್ಜನರ ಬಿಡುವ॥11-5-307॥

	ಸ್ವ-ರಮಣನು ಶಕ್ತ್ಯಾದಿ-ರೂಪದಿ ಕರಣ-ಮಾನಿ-ಗಳೊಳಗೆ ನೆಲಸಿ-
	ದ್ದರ-ವಿದೂರನು ಸ್ಥೂಲ-ವಿಷಯಗ-ಳುಂಡುಣಿಪ ನಿತ್ಯ। ಅರಿಯದೆಲೆ ನಾನುಂಬೆ-ನೆಂಬುವ ನಿರಯಗಳ-ನುಂಬುವನು ನಿಶ್ಚಯ ಮರಳಿ-ಮರಳಿ ಭವಾಟವಿಯ ಸಂಚರಿಸಿ ಬಳಲುವನು॥11-6-308॥

	ಸುರುಚಿ ರುಚಿರ ಸುಗಂಧ ಶುಚಿ ಎಂ-ದಿರುತಿಹನು ಷಡ್ರಸ-ಗಳೊಳು ಹ-
	ನ್ನೆರಡು ರೂಪದ-ಲಿಪ್ಪ ಶ್ರೀ-ಭೂ-ದುರ್ಗೆಯರ ಸಹಿತ। ಸ್ವ-ರಮಣನು ಎಪ್ಪತ್ತೆರಡು-ಸಾವಿರ ಸಮೀರನ ರೂಪ-ದೊಳಗಿ ದ್ದುರುಪರಾಕ್ರಮ ಕರ್ತೃ ಎನಿಸುವ ನಾಡಿ-ಗಳೊಳಿರ್ದು॥11-7-309॥

	ನಿನ್ನ ಸರ್ವತ್ರದಲಿ ನೆನೆವವ-ರನ್ಯ-ಕರ್ಮವ ಮಾಡಿದರು ಸರಿ
	ಪುಣ್ಯ-ಕರ್ಮ-ಗಳೆನಿಸುವುವು ಸಂದೇಹ-ವಿನಿತಿಲ್ಲ। ನಿನ್ನ ಸ್ಮರಿಸದೆ ಸ್ನಾನ-ಜಪ-ಹೋಮಾನ್ನ-ವಸ್ತ್ರ-ಗಜಾಶ್ವ-ಭೂಧನ ಧಾನ್ಯ ಮೊದಲಾ-ದಖಿಳ ದಾನವ ಮಾಡಿ ಫಲವೇನು॥11-8-310॥

	ಇಷ್ಟ ಭೋಗ್ಯ ಪದಾರ್ಥ-ದೊಳು ಶಿಪಿವಿಷ್ಟ ನಾಮದಿ ಸರ್ವ ಜೀವರ
	ತುಷ್ಟಿ ಬಡಿಸುವ ದಿನ-ದಿನದಿ ಸಂತುಷ್ಟ ತಾನಾಗಿ। ಕೋಷ್ಠದೊಳು ನೆಲೆಸಿದ್ದು ರಸ-ಮಯ ಪುಷ್ಟಿ-ಯೈದಿಸು-ತಿಂದ್ರಿಯ-ಗಳೊಳು ಪ್ರೇಷ್ಠ-ನಾಗಿದ್ದೆಲ್ಲ ವಿಷಯ-ಗಳುಂಬ ತಿಳಿಸದಲೆ॥11-9-311॥

	ಕಾರಣಾಹ್ವಯ ಜ್ಞಾನ ಕರ್ಮ ಪ್ರೇರಕನು ತಾನಾಗಿ ಕ್ರಿಯಗಳ
	ತೋರುವನು ಕರ್ಮೇಂದ್ರಿ-ಯಾಧಿಪ-ರೊಳಗೆ ನೆಲೆಸಿರ್ದು। ಮೂರು ಗುಣ-ಮಯ ದ್ರವ್ಯಗ ತದಾಕಾರ ತನ್ನಾಮದಲಿ ಕರೆಸುವ ತೋರಿ-ಕೊಳ್ಳದೆ ಜನರ ಮೋಹಿಪ ಮೋಹ-ಕಲ್ಪಕನು॥11-10-312॥

	ದ್ರವ್ಯನೆನಿಸುವ ಭೂತ ಮಾತ್ರದೊ-ಳವ್ಯಯನು ಕರ್ಮೇಂದ್ರಿಯ-ಗಳೊಳು
	ಭವ್ಯ ಸತ್ಕ್ರಿಯನೆನಿಪ ಜ್ಞಾನೇಂದ್ರಿಯ-ಗಳೊಳಗಿದ್ದು। ಸ್ತವ್ಯಕಾರಕ ನೆನಿಸಿ ಸುಖಮಯ ಸೇವ್ಯ-ಸೇವಕ-ನೆನಿಸಿ ಜಗದೊಳು ಹವ್ಯವಾಹನ ಅರಣಿ-ಯೊಳಗಿಪ್ಪಂತೆ ಇರುತಿಪ್ಪ॥11-11-313॥

	ಮನವೆ ಮೊದಲಾ-ದಿಂದ್ರಿಯಗಳೊಳ-ಗನಿಲದೇವನು ಶುಚಿಯೆನಿಸಿ ಕೊಂ-
	ಡ-ನವರತ ನೆಲೆಸಿಪ್ಪ ಶುಚಿ-ಷದ್ಧೋತ-ನೆಂದೆನಿಸಿ। ತನು-ವಿನೊಳಿಗಿಪ್ಪನು ಸದಾ ವಾಮನ ಹೃಷೀಕೇಶಾಖ್ಯ ರೂಪದಿ ಅನುಭವಕೆ ತಂದೀವ ವಿಷಯಜ ಸುಖವ ಜೀವರಿಗೆ॥11-12-314॥

	ಪ್ರೇರಕ ಪ್ರೇರ್ಯರೊಳು ಪ್ರೇರ್ಯ-ಪ್ರೇರಕನು ತಾನಾಗಿ ಹರಿ ನಿ-
	ರ್ವೈರ-ದಿಂದಲಿ ವರ್ತಿಸುವ ತನ್ನಾಮ ರೂಪದಲಿ। ತೋರಿ-ಕೊಳ್ಳದೆ ಸರ್ವರೊಳು ಭಾಗೀರಥೀ-ಜನಕನು ಸಕಲ ವ್ಯಾ- ಪಾರಗಳ ತಾ ಮಾಡಿ-ಮಾಡಿಸಿ ನೋಡಿ ನಗುತಿಪ್ಪ॥11-13-315॥

	ಹರಿಯೆ ಮುಖ್ಯ-ನಿಯಾಮಕನು ಎಂದರಿದು ಪುಣ್ಯಾ-ಪುಣ್ಯ ಹರುಷಾ-
	ಮರುಷ ಲಾಭಾ-ಲಾಭ ಸುಖ-ದುಃಖಾದಿ ದ್ವಂದ್ವಗಳ। ನಿರುತ ಅವ-ನಂಘ್ರಿಗೆ ಸಮರ್ಪಿಸು ನರಕ-ಭೂ-ಸ್ವರ್ಗಾ-ಪವರ್ಗದಿ ಕರಣ ನೀಯಾಮಕನ ಸರ್ವತ್ರದಲಿ ನೆನೆವುತಿರು॥11-14-316॥

	ಮಾಣವಕ ತತ್ಫಲಗಳ-ನುಸಂಧಾನ-ವಿಲ್ಲದೆ ಕರ್ಮಗಳ ಸ್ವೇ-
	ಚ್ಛಾನು-ಸಾರದಿ ಮಾಡಿ ಮೋದಿಸುವಂತೆ ಪ್ರತಿ-ದಿನದಿ। ಜ್ಞಾನ-ಪೂರ್ವಕ ವಿಧಿ-ನಿಷೇಧಗ-ಳೇನು ನೋಡದೆ ಮಾಡು ಕರ್ಮ ಪ್ರ- ದಾನ-ಪುರುಷೇಶನಲಿ ಭಕುತಿಯ ಬೇಡು ಕೊಂಡಾಡು॥11-15-317॥

	ಹಾನಿ-ವೃದ್ಧಿ ಜಯಾ-ಪಜಯಗಳ ಏನು ಕೊಟ್ಟುದ ಭುಂಜಿಸುತ ಲ-
	ಕ್ಷ್ಮೀ ನಿವಾಸನ ಕರುಣವನೆ ಸಂಪಾದಿಸ-ನುದಿನದಿ। ಜ್ಞಾನ ಸುಖಮಯ ತನ್ನವರ ಪರ-ಮಾನುರಾಗದಿ ಸಂತಯಿಪ ದೇ- ಹಾ-ನುಬಂಧಿಗಳಂತೆ ಒಳ-ಹೊರಗಿದ್ದು ಕರುಣಾಳು॥11-16-318॥

	ಆ ಪರಮ ಸಕಲೇಂದ್ರಿಯ-ಗಳೊಳು ವ್ಯಾಪಕನು ತಾನಾಗಿ ವಿಷಯವ
	ತಾ ಪರಿಗ್ರಹಿಸುವನು ತಿಳಿಸದೆ ಸರ್ವ ಜೀವರೊಳು। ಪಾಪ-ರಹಿತ ಪುರಾಣ-ಪುರುಷ ಸಮೀಪದಲಿ ನೆಲೆಸಿರ್ದು ನಾನಾ ರೂಪ-ಧಾರಕ ತೋರಿಕೊಳ್ಳದೆ ಕರ್ಮಗಳ ಮಾಳ್ಪ॥11-17-319॥

	ಖೇಚರರು ಭೂಚರರು ವಾರಿ-ನಿಶಾಚರ-ರೊಳಿ-ದ್ದವರ ಕರ್ಮಗ-
	ಳಾಚರಿಸುವನು ಘನಮಹಿಮ ಪರಮ-ಲ್ಪನೋಪಾದಿ। ಗೋಚರಿಸನು ಬಹು-ಪ್ರಾಕಾ-ರಾಲೋಚನೆಯ ಮಾಡಿದರು ಮನಸಿಗೆ ಕೀಚಕಾರಿಯ-ಪ್ರೀಯ ಕವಿ-ಜನಗೇಯ ಮಹರಾಯ॥11-18-320॥

	ಒಂದೆ ಗೋತ್ರ ಪ್ರವರ ಸಂಧ್ಯಾ-ವಂದನೆಗಳನು ಮಾಡಿ ಪ್ರಾಂತಕೆ
	ತಂದೆ ತನಯರು ಬೇರೆ ತಮ್ಮಯ ಪೆಸರು-ಗೊಂಬಂತೆ। ಒಂದೆ ದೇಹದೊಳಿರ್ದು ನಿಂದ್ಯಾನಿಂದ್ಯ ಕರ್ಮವ ಮಾಡಿ ಮಾಡಿಸಿ ಇಂದಿರೇಶನು ಸರ್ವ ಜೀವರೊ-ಳೀಶ ನೆನಿಸುವನು॥11-19-321॥

	ಕಿಟ್ಟ-ಗಟ್ಟಿದ ಲೋಹ ಪಾವಕ ಸುಟ್ಟು ವಿಂಗಡ ಮಾಡುವಂತೆ ಘ-
	ರಟ್ಟ-ವ್ರೀಹಿಯೊಳಿಪ್ಪ ತಂಡುಲ ಕಡೆಗೆ ತೆಗೆವಂತೆ। ವಿಟ್ಠಲಾ ಎಂದೊಮ್ಮೆ ಮೈಮರೆ-ದಟ್ಟಹಾಸದಿ ಕರೆಯೆ ದುರಿತ ಗ- ಳಟ್ಟುಳಿ ಬಿಡಸಿ ಅವನ ತನ್ನೊಳ-ಗಿಟ್ಟು ಸಲಹುವನು॥11-20-322॥

	ಜಲಧಿಯೊಳು ಸ್ವೇಚ್ಛಾನು-ಸಾರದಿ ಜಲಚರ ಪ್ರಾಣಿಗಳು ತತ್ತ-
	ತ್ಸ್ಥಳಗಳಲಿ ಸಂತೋಷ-ಬಡುತಲಿ ಸಂಚರಿಸುವಂತೆ। ನಳಿನ-ನಾಭನೊ-ಳಬ್ಜ-ಭವ ಮುಪ್ಪೊಳಲುರಿಗ ಮೈಗಣ್ಣ ಮೊದಲಾ- ದ್ಹಲವ ಜೀವರ-ಗಣವು ವರ್ತಿಸುತಿಹದು ನಿತ್ಯದಲಿ॥11-21-323॥

	ವಾಸುದೇವನು ಒಳ-ಹೊರಗೆ ಆಭಾಸಕನು ತಾನಾಗಿ ಬಿಂಬ ಪ್ರ-
	ಕಾಶಿಸುವ ತದ್ರೂಪ ತನ್ನಾಮದಲಿ ಸರ್ವತ್ರ। ಈ ಸಮನ್ವಯ-ವೆಂದೆನಿಪ ಸದುಪಾಸನೆಯ-ಗೈವಪನು ಮೋಕ್ಷಾ ನ್ವೇಷಿಗಳೊ-ಳುತ್ತಮನು ಜೀವನ್ಮುಕ್ತ-ನವನಿಯೊಳು॥11-22-324॥

	ಭೋಗ್ಯ ವಸ್ತುಗಳೊಳಗೆ ಯೋಗ್ಯಾ-ಯೋಗ್ಯ-ರಸಗಳ-ನರಿತು ಯೋಗ್ಯಾ-
	ಯೋಗ್ಯ-ರಲಿ ನೆಲೆಸಿಪ್ಪ ಹರಿಗೆ ಸಮರ್ಪಿ-ಸನುದಿನದಿ। ಭಾಗ್ಯ-ಬಡತನ ಬರಲು ಹಿಗ್ಗದೆ ಕುಗ್ಗಿ ಸೊರಗದೆ ಸದ್ಭಕುತಿ ವೈ- ರಾಗ್ಯಗಳನೇ ಮಾಡು ನೀ ನಿರ್ಭಾಗ್ಯ ನೆನಿಸದಲೆ॥11-23-325॥

	ಸ್ಥಳ ಜಲಾದ್ರಿಗಳಲ್ಲಿ ಜನಿಸುವ ಫಲ-ಸುಪುಷ್ಪ ಸುಗಂಧ ರಸ ಶ್ರೀ-
	ತುಳಸಿ ಮೊದಲಾ-ದಖಿಳ ಪೂಜಾ-ಸಾಧನ ಪದಾರ್ಥ। ಹಲವು ಬಗೆಯಿಂ-ದರ್ಪಿಸುತ ಬಾಂಬೊಳೆಯ-ಜನಕಗೆ ನಿತ್ಯ-ನಿತ್ಯದಿ ತಿಳಿವ-ರಿದು ವ್ಯತಿರೇಕ ಪೂಜೆಗಳೆಂದು ಕೋವಿದರು॥11-24-326॥

	ಶ್ರೀಕರನ ರೂಪ ಕ್ರಿಯ ಗುಣ-ವಲೋಕಿಸುತ ಸರ್ವತ್ರದಿ ವ್ಯತಿ-
	ರೇಕ ತಿಳಿಯದೆ ಅನ್ವಯಿಸು ಬಿಂಬನಲಿ ಮೆರೆಯದಲೆ। ಸ್ವೀಕರಿಸುವನು ಕರುಣದಿಂದ ನಿರಾಕರಿಸದೆ ಕೃಪಾಳು ಭಕ್ತರ ಶೋಕಗಳ ಪರಿಹರಿಸಿ ಸುಖವಿ-ತ್ತನವರತ ಪೊರೆವ॥11-25-327॥

	ಇನಿತು ವ್ಯತಿ-ರೇಕಾನ್ವಯ-ಗಳೆಂದೆನಿಪ ಪೂಜಾ-ವಿಧಿಗಳನು ತಿಳಿ-
	ದನಿಮಿಶೇಷನ ತೃಪ್ತಿ-ಬಡಿಸುತಲಿರು ನಿರಂತರದಿ। ಘನ-ಮಹಿಮ ಕೈಗೊಂಡು ಸ್ಥಿತಿ-ಮೃತಿ-ಜನುಮಗಳ ಪರಿಹರಿಸಿ ಸೇವಕ ಜನರೊ-ಳಿಟ್ಟಾನಂದ-ಬಡಿಸುವ ಭಕ್ತ-ವತ್ಸಲನು॥11-26-328॥

	ಜಲಜ-ನಾಭ-ನಿಗೆರಡು ಪ್ರತಿಮೆಗ-ಳಿಳೆಯೊಳಗೆ ಜಡ-ಚೇತನಾತ್ಮಕ
	ಚಲ-ದೊಳೀರ್ಬಗೆ ಸ್ತ್ರೀ-ಪುರುಷ ಭೇದದಲಿ ಜಡ-ದೊಳಗೆ। ತಿಳಿವು-ದಾಹಿತ ಸಹಜ ಮಿಗೆ ಜಡ-ಚಲಗಳೆಂ-ದೀರ್ಬಗೆ ಪ್ರತೀಕದಿ ಲಲಿತ ಪಂಚ-ತ್ರಯ-ಸುಗೋಳಕ-ವರಿತು ಭಜಿಸುತಿರು॥11-27-329॥

	ವಾರಿ-ಜಾಸನ ವಾಯು ವೀಂದ್ರ ಉಮಾ-ರಮಣ-ನಾಕೇಶ ಸ್ಮರ ಹಂ-
	ಕಾರಿಕ ಪ್ರಾಣಾದಿಗಳು ಪುರುಷರ ಕಳೇವರದಿ। ತೋರಿಕೊಳ-ದನಿರುದ್ಧ ದೋಷ-ವಿದೂರ ನಾರಾಯಣನ ರೂಪ ಶ- ರೀರ-ಮಾನಿಗಳಾಗಿ ಭಜಿಸುತ ಸುಖವ ಕೊಡುತಿಹರು॥11-28-330॥

	ಸಿರಿ ಸರಸ್ವತಿ ಭಾರತೀ ಸೌಪರಣಿ ವಾರುಣಿ ಪಾರ್ವತೀ ಮುಖ-
	ರಿರುತಿಹರು ಸ್ತ್ರೀ-ಯರೊಳ-ಗಭಿಮಾನಿಗಳು ತಾವೆನಿಸಿ। ಅರುಣ-ವರ್ಣ-ನಿಭಾಂಗ ಶ್ರೀಸಂಕರುಷಣ ಪ್ರದ್ಯುಮ್ನ ರೂಪಗ- ಳಿರುಳು-ಹಗಲು ಉಪಾಸನವ-ಗೈವುತಲಿ ಮೋದಿಪರು॥11-29-331॥

	ಕೃತ-ಪ್ರತೀಕದಿ ಟಂಕಿ ಭಾರ್ಗವ ಹುತವಹಾ-ನಿಲ ಮುಖ್ಯ ದಿವಿಜರು।
	ತುತಿಸಿ-ಕೊಳು-ತಭಿಮಾನಿಗಳು ತಾವಾಗಿ ನೆಲೆಸಿರ್ದು। ಪ್ರತಿ-ದಿವಸ ಶ್ರೀತುಳಸಿ ಗಂಧಾ-ಕ್ಷತೆ ಕುಸುಮ ಫಲ ದೀಪ ಪಂಚಾ- ಮೃತದಿ ಪೂಜಿಪ ಭಕುತರಿಗೆ ಕೊಡುತಿಹರು ಪುರುಷಾರ್ಥ॥11-30-332॥

	ನಗಗ-ಳಭಿಮಾನಿಗಳೆನಿಪ ಸುರರುಗಳು ಸಹಜಾ-ಚಲಗಳಿಗೆ ಮಾ-
	ನಿಗಳೆನಿಸಿ ಶ್ರೀವಾಸುದೇವನ ಪೂಜಿಸುತ-ಲಿಹರು। ಸ್ವಗತ-ಭೇದ-ವಿವರ್ಜಿತನ ನಾಲ್ಬಗೆ ಪ್ರತೀಕದಿ ತಿಳಿದು ಪೂಜಿಸೆ ವಿಗಡ ಸಂಸಾರಾಬ್ಧಿ ದಾಟಿಸಿ ಮುಕ್ತರನು ಮಾಳ್ಪ॥11-31-333॥

	ಆವ ಕ್ಷೇತ್ರಕೆ ಪೋದರೇ-ನಿನ್ನಾವ ತೀರ್ಥದಿ ಮುಳುಗಲೇ ನಿ-
	ನ್ನಾವ ಜಪ-ತಪ-ಹೋಮ-ದಾನವ ಮಾಡಿ ಫಲವೇನು। ಶ್ರೀವರ-ಜಗನ್ನಾಥ-ವಿಠಲನ ಈ ವಿಧದಿ ಸ್ಥಾವರದಿ ಜಂಗಮ ಜೀವರೊಳು ಪರಿಪೂರ್ಣ-ನೆಂದರಿಯದಿಹ ಮಾನವನು॥11-32-334॥


	ಶ್ರೀಮದ್ಧರಿಕಥಾಮೃತಸಾರ ನಾಡೀ-ಪ್ರಕರಣ ಸಂಧಿ -12- (ತೋಡಿ ಆಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ-ಭಗವದ್ಭಕ್ತ-ರಿದನಾದರದಿ ಕೇಳುವುದು॥ಪಲ್ಲವಿ॥

	ವಾಸುದೇವನು ಪ್ರಾಣ-ಮುಖ ತತ್ತ್ವೇಶ-ರಿಂದಲಿ ಸೇವೆ ಕೈಗೊಳು-
	ತೀ ಶರೀರ-ದೊಳಿಪ್ಪ ಮೂವತ್ತಾರು-ಸಾಹಸ್ರ। ಈ ಸುನಾಡಿಗಳೊಳಗೆ ಶ್ರೀ ಭೂಮೀ ಸಮೇತ ವಿಹಾರ-ಗೈವ ಪ- ರೇಶ-ನಮಲ ಸುಮೂರ್ತಿಗಳ ಚಿಂತಿಸುತ ಹಿಗ್ಗುತಿರು॥12-1-335॥

	ಚರಣ-ಗಳೊಳಿಹ ನಾಡಿಗಳು ಹನ್ನೆರಡು-ಸಾವಿರ ಮಧ್ಯ ದೇಹದೊ-
	ಳಿರುತಿಹವು ಹದಿನಾಲ್ಕು ಬಾಹುಗಳೊಳಗೆ ಈರೆರಡು। ಶಿರದೊ-ಳಾರು ಸಹಸ್ರ ಚಿಂತಿಸಿ ಇರುಳು ಹಗ-ಲಭಿಮಾನಿ ದಿವಿಜರ- ನರಿ-ತುಪಾಸನೆ-ಗೈವ-ರಿಳೆಯೊಳು  ಸ್ವರ್ಗ-ವಾಸಿಗಳು॥12-2-336॥

	ಬೃಹತಿ-ನಾಮಕ ವಾಸುದೇವನು ವಹಿಸಿ ಸ್ತ್ರೀ-ಪುಂ ರೂಪ ದೋಷ ವಿ-
	ರಹಿತ ಎಪ್ಪತ್ತೆರಡು-ಸಾವಿರ ನಾಡಿ-ಗಳೊಳಿದ್ದು। ದ್ರುಹಿಣ ಮೊದಲಾ-ದಮರ-ಗಣ ಸನ್ಮಹಿತ ಸರ್ವ ಪ್ರಾಣಿಗಳ ಮಹ- ಮಹಿಮ ಸಂತೈಸುವನು ಸಂತತ ಪರಮ ಕರುಣಾಳು॥12-3-337॥

	ನೂರು ವರುಷಕೆ ದಿವಸ ಮೂವತ್ತಾರು-ಸಾವಿರ-ವಹವು ನಾಡಿ ಶ-
	ರೀರ-ದೊಳ-ಗಿನಿತಿಹವು-ಯಂದರಿ-ತೊಂದು ದಿವಸದಲಿ। ಸೂರಿಗಳ ಸತ್ಕರಿಸಿದವ ಪ್ರತಿ-ವಾರದಲಿ ದಂಪತಿಗ-ಳರ್ಚನೆ ತಾ ರಚಿಸಿದವ ಸತ್ಯ ಸಂಶಯವಿಲ್ಲ-ವೆಂದೆಂದು॥12-4-338॥

	ಚತುರ-ವಿಂಶತಿ ತತ್ತ್ವಗಳು ತತ್ಪತಿ-ಗಳೆನಿಸುವ ಬ್ರಹ್ಮ-ಮುಖ ದೇ-
	ವತೆಗ-ಳನುದಿನ ಪ್ರತಿ-ಪ್ರತಿ ನಾಡಿಯೊಳ-ಗಿರುತಿದ್ದು। ಚತುರ-ದಶ-ಲೋಕದೊಳು ಜೀವ ಪ್ರತತಿಗಳ ಸಂರಕ್ಷಿಸುವ ಶಾ- ಶ್ವತನ ತತ್ತ-ತ್ಸ್ಥಾನದಲಿ ನೋಡುತಲೆ ಮೋದಿಪರು॥12-5-339॥

	ಸತ್ಯ-ಸಂಕಲ್ಪನು ಸದಾ ಎಪ್ಪತ್ತೆರಡು-ಸಾಹಸ್ರದೊಳು ಮೂ-
	ವತ್ತು-ನಾಲಕು-ಲಕ್ಷ-ದೈವತ್ತಾರು-ಸಾಹಸ್ರ। ಚಿತ್ಪ್ರಕೃತಿ-ಯೊಡಗೂಡಿ ಪರಮನು ನಿತ್ಯ-ಮಂಗಳ-ಮೂರ್ತಿ ಭಕುತರ ತೆತ್ತಿಗನು ತಾನಾಗಿ ಸರ್ವತ್ರದಲಿ ಸಂತೈಪ॥12-6-340॥

	ಮಣಿ-ಗಳೊಳಗಿಹ ಸೂತ್ರದಂದದಿ ಪ್ರಣವ-ಪಾದ್ಯನು ಸರ್ವ ಚೇತನ
	ಗಣದೊಳಿ-ದ್ದನವರತ ಸಂತೈಸುವನು ತನ್ನವರ। ಪ್ರಣತ-ಕಾಮದ ಭಕ್ತ-ಚಿಂತಾಮಣಿ ಚಿದಾನಂದೈಕ ದೇಹನು ಅಣು-ಮಹದ್ಗತ-ನಲ್ಪ-ನೋಪಾದಿಯಲಿ ನೆಲೆಸಿಪ್ಪ॥12-7-341॥

	ಈ ಸುಷುಮ್ನಾ-ದ್ಯಖಿಳ ನಾಡೀ-ಕೋಶ ನಾಭೀ-ಮೂಲದಲಿ ವೃಷ-
	ಣಾಸನದ ಮಧ್ಯದಲಿ ಇಪ್ಪುದು ತುಂದಿ ನಾಮದಲಿ। ಆ ಸರೋಜಾಸನ ಮುಖರು ಮೂಲೇಶ-ನಾನಂದಾದಿ ಸುಗುಣೋ- ಪಾಸನೆಯ-ಗೈವುತಲಿ ದೇಹ-ಗಳೊಳಗೆ ಇರುತಿಹರು॥12-8-342॥

	ಸೂರಿಗಳು ಚಿತ್ತೈಸುವುದು ಭಾಗೀರಥಿಯೆ ಮೊದಲಾದಾ ತೀರ್ಥ ಗ-
	ಳೀರಧಿಕ-ವೆಪ್ಪತ್ತು-ಸಾವಿರ ನಾಡಿ-ಯೊಳಗಿಹವು। ಈ ರಹಸ್ಯವ-ನಲ್ಪ ಜನರಿಗೆ ತೋರಿ-ಪೇಳದೆ ನಾಡಿ-ನದಿಯೊಳು ಧೀರ-ರನುದಿನ ಮಜ್ಜನವ ಮಾಡುತಲೆ ಸುಖಿಸುವರು॥12-9-343॥

	ತಿಳಿವುದೀ ದೇಹ-ದೊಳಗಿಹ ಎಡ-ಬಲದ ನಾಡಿಗಳೊಳು ದಿವಿಜರನು
	ಜಲಜ-ಸಂಭವ ವಾಯು ವಾಣ್ಯಾದಿಗಳು ಬಲದಲ್ಲಿ। ಎಲರುಣಿಗ ವಿಹಗೇಂದ್ರ ಚಳಿವೆಟ್ಟಳಿಯ ಷಣ್ಮಹಿಷಿಯರು ವಾರುಣಿ ಕುಲಿಶಧರ ಕಾಮಾದಿಗಳು ಎಡಭಾಗ-ದೊಳಗಿಹರು॥12-10-344॥

	ಇಕ್ಕೆಲ-ದೊಳಿಹ ನಾಡಿ-ಯೊಳು ದೇವಕ್ಕಳಿಂ-ದೊಡನಾಡುತಲಿ ಪೊಂ-
	ಬಕ್ಕಿ-ದೇರನು ಜೀವ-ರಧಿಕಾರಾನು-ಸಾರದಲಿ। ತಕ್ಕ ಸಾಧನ ಮಾಡಿ-ಮಾಡಿಸು-ತಕ್ಕರದಿ-ಸಂತೈಪ ಭಕುತರ ದಕ್ಕ-ಗೊಡನ ಸುರರ್ಗೆ ಸತ್ಪುಣ್ಯಗಳ-ನಪಹರಿಪ॥12-11-345॥

	ತುಂದಿ-ವಿಡಿದಾ ಶಿರದ ಪರಿಯಂ-ತೊಂದೆ ವ್ಯಾಪಿಸಿ ಇಹುದು ತಾವರೆ
	ಗಂದ-ನಿಹ-ನದರೊಳಗೆ ಅದಕೀ-ರೈದು ಶಾಖೆಗಳು। ಒಂದಧಿಕ ದಶ-ಕರಣಗಳು ಸಂಬಂಧ-ಗೈದಿಹವಲ್ಲಿ ರವಿ-ಶಶಿ ಸಿಂಧು ನಾಸತ್ಯಾ-ದಿಗಳು ನೆಲೆ-ಗೊಂಡಿಹರು ಸತತ॥12-12-346॥

	ಪೊಕ್ಕಳಡಿ-ವಿಡಿದೊಂದೆ ನಾಡಿಯು ಸುಕ್ಕದಲೆ ಧಾರಾಳ ರೂಪದಿ
	ಸಿಕ್ಕಿಹುದು ನಡು ದೇಹ-ದೊಳಗೆ ಸುಷುಮ್ನ ನಾಮದಲಿ। ರಕ್ಕಸರ-ನೊಳ ಪೊಗ-ಗೊಡದೆ ದಶ-ದಿಕ್ಕಿನೊಳಗೆ ಸಮೀರ-ದೇವನು ಲೆಕ್ಕಿಸದೆ ಮತ್ತೊಬ್ಬರನು ಸಂಚರಿಪ ದೇಹದೊಳು॥12-13-347॥

	ಇನಿತು ನಾಡೀ ಶಾಖೆಗಳು ಈ ತನುವಿನೊಳ-ಗಿಹವೆಂದು ಏಕಾ-
	ತ್ಮನು ದ್ವಿಸಪ್ತತಿ-ಸಾವಿರಾತ್ಮಕ-ನಾಗಿ ನಾಡಿಯೊಳು। ವನಿತೆ-ಯಿಂದೊಡಗೂಡಿ ನಾರಾಯಣ ದಿವಾ-ರಾತ್ರಿಯೊಳ-ಗೀಪರಿ ವನಜ-ಜಾಂಡದೊ-ಳಖಿಳ ಜೀವರೊಳಿದ್ದು ಮೋದಿಸುವ॥12-14-348॥

	ದಿನ-ದಿನದಿ ವರ್ಧಿಸುವ ಕುಮುದಾಪ್ತನ ಮಯೂಖದ ಸೊಬಗ-ಗತ ಲೋ-
	ಚನ-ವಲೋಕಿಸಿ ಮೋದ-ಬಡಬಲ್ಲನೆ ನಿರಂತರದಿ। ಕುನರಗೀ ಸುಕಥಾಮೃತದ ಭೋಜನದ ಸುಖ ದೊರಕುವುದೆ ಲಕುಮೀ ಮನ-ಹರನ ಸದ್ಗುಣವ ಕೀರ್ತಿಪ ಭಕುತ-ಗಲ್ಲದಲೆ॥12-15-349॥

	ಈ ತನುವಿ-ನೊಳಗಿಹವು ಓತ-ಪ್ರೋತ ರೂಪದಿ ನಾಡಿಗಳು ಪುರು-
	ಹೂತ ಮುಖ-ರಲ್ಲಿಹರು ತಮ್ಮಿಂ-ದಧಿಕ-ರೊಡಗೂಡಿ। ಭೀತಿ-ಗೊಳಿಸುತ ದಾನವರ ಸಂಘಾತ ನಾಮಕ ಹರಿಯ ಗುಣಸಂ- ಪ್ರೀತಿಯಲಿ ಸದುಪಾಸನೆಯ-ಗೈಯುತಲೆ ಮೋದಿಪರು॥12-16-350॥

	ಜಲಟ-ಕುಕ್ಕುಟ-ಖೇಟ-ಜೀವರ ಕಳೆವರ-ಗಳೊಳಗಿದ್ದು ಕಾಣಿಸಿ-
	ಕೊಳದೆ ತತ್ತ-ದ್ರೂಪ ತನ್ನಾಮದಲಿ ಕರೆಸುತಲಿ। ಜಲರು-ಹೇಕ್ಷಣ ವಿವಿಧ ಕರ್ಮಂಗಳ ನಿರಂತರ ಮಾಡಿ-ಮಾಡಿಸಿ ಫಲಗಳುಣ್ಣದೆ ಸಂಚರಿಸುವನು ನಿತ್ಯ ಸುಖ-ಪೂರ್ಣ॥12-17-351॥

	ತಿಳಿದು-ಪಾಸನೆ-ಗೈಯುತೀ-ಪರಿ ಮಲಿನನಂತಿರು ದುರ್ಜನರ ಕಂ-
	ಗಳಿಗೆ ಗೋಚರಿಸದೆ ವಿಪಶ್ಚಿತ-ರೊಡನೆ ಗರ್ವಿಸದೆ। ಮಳೆ-ಬಿಸಿಲು-ಹಸಿ-ತೃಷೆ-ಜಯಾ-ಜಯ-ಖಳರ ನಿಂದಾ-ನಿಂದೆ ಭಯಗಳಿ- ಗಳುಕದೆಲೆ ಮದ್ದಾನೆ-ಯಂದದಿ ಚರಿಸು ಧರೆಯೊಳಗೆ॥12-18-352॥

	ಕಾನನ ಗ್ರಾಮಸ್ಥ ಸರ್ವ ಪ್ರಾಣಿಗಳು ಪ್ರತಿ-ದಿವಸದಲಿ ಏ-
	ನೇನು ಮಾಡುವ ಕರ್ಮಗಳು ಹರಿ ಪೂಜೆ ಎಂದರಿತು। ಧೇನಿಸುತ ಸದ್ಭಕ್ತಿಯಲಿ ಪವಮಾನ-ಮುಖ-ದೇವಾಂತರಾತ್ಮಕ ಶ್ರೀನಿವಾಸನಿ-ಗರ್ಪಿಸುತ ಮೋದಿಸುತ ನಲಿಯುತಿರು॥12-19-353॥

	ನೋಕನೀಯನು ಲೋಕದೊಳು ಶುನಿ-ಸೂಕರಾದಿ-ಗಳೊಳಗೆ ನೆಲೆಸಿ-
	ದ್ದೇಕಮೇವಾ-ದ್ವಿತಿಯ ಬಹು ರೂಪಾಹ್ವ-ಯಗಳಿಂದ। ತಾ ಕರೆಸು-ತೊಳಗಿದ್ದು ತಿಳಿಸದೆ ಶ್ರೀ-ಕಮಲ-ಭವ-ಮುಖ್ಯ ಸಕಲ ದಿ- ವೌಕಸ-ಗಣಾರಾಧ್ಯ ಕೈ-ಗೊಂಡ-ನುದಿನದಿ ಪೊರೆವ॥12-20-354॥

	ಇನಿ-ತುಪಾಸನೆ-ಗೈಯುತಿಹ ಸಜ್ಜನರು ಸಂಸಾರದಲಿ ಪ್ರತಿ-ಪ್ರತಿ
	ದಿನಗಳಲಿ ಏನೇನು ಮಾಡುವುದೆಲ್ಲ ಹರಿ ಪೂಜೆ। ಎನಿಸಿಕೊಂಬುವು ಸತ್ಯ ಈ ಮಾತಿನಲಿ ಸಂಶಯ-ಪಡುವ ನರನ- ಲ್ಪನು ಸುನಿಶ್ಚಯ ಬಾಹ್ಯ-ಕರ್ಮವ ಮಾಡಿ ಫಲವೇನು॥12-21-355॥

	ಭೋಗ್ಯ ಭೋಕ್ತೃ-ಗಳೊಳಗೆ ಹರಿ ತಾ ಭೋಗ್ಯ-ಭೋಕ್ತನು ಎನಿಸಿ ಯೋಗ್ಯಾ-
	ಯೋಗ್ಯ-ರಸಗಳ ದೇವ-ದಾನವ-ಗಣಕೆ ಉಣಿಸುವನು। ಭಾಗ್ಯನಿಧಿ ಭಕ್ತರಿಗೆ ಸದ್ವೈರಾಗ್ಯ ಭಕ್ತಿ-ಜ್ಞಾನವೀವ ಅ- ಯೋಗ್ಯರಿಗೆ ದ್ವೇಷಾದಿಗಳ ತನ್ನಲಿ ಕೊಡುತಿಪ್ಪ॥12-22-356॥

	ಈ ಚತುರ್ದಶ ಭುವನ-ದೊಳಗೆ ಚರಾ-ಚರಾತ್ಮಕ ಜೀವರಲ್ಲಿ ವಿ-
	ರೋಚನಾತ್ಮಜ ವಂಚಕನು ನೆಲೆಸಿದ್ದು ದಿನ-ದಿನದಿ। ಯಾಚಕನು ಎಂದೆನಿಸಿ-ಕೊಂಬ ಮರೀಚಿದಮನ ಸುಹಂಸರೂಪಿ ನಿ- ಷೇಚಕಾಹ್ವಯನಾಗಿ ಜನ-ರಭಿಲಾಷೆ ಪೂರೈಪ॥12-23-357॥

	ಅನ್ನ-ದನ್ನಾ-ದನ್ನ-ಮಯ ಸ್ವಯಮನ್ನ ಬ್ರಹ್ಮಾ-ದ್ಯಖಿಳ ಚೇತನ
	ಕನ್ನ-ಕಲ್ಪಕ-ನಾಹ-ನನಿರುದ್ಧಾದಿ ರೂಪದಲಿ। ಅನ್ಯರ-ನಪೇಕ್ಷಿಸದೆ ಗುಣ-ಕಾರುಣ್ಯ-ಸಾಗರ ಸೃಷ್ಟಿಸುವನು ಹಿ- ರಣ್ಯ-ಗರ್ಭ-ನೊಳಿದ್ದು ಪಾಲಿಸುವನು ಜಗತ್ರಯವ॥12-24-358॥

	ತ್ರಿಪದ ತ್ರಿದಶಾಧ್ಯಕ್ಷ ತ್ರಿಸ್ಥ ತ್ರಿಪಥ-ಗಾಮಿನಿ-ಪಿತ ತ್ರಿವಿಕ್ರಮ
	ಕೃಪಣ-ವತ್ಸಲ ಕುವಲಯ-ದಳ-ಶ್ಯಾಮ ನಿಸ್ಸೀಮ। ಅಪರಿಮಿತ ಚಿತ್ಸುಖ-ಗುಣಾತ್ಮಕ-ವಪುಷ ವೈಕುಂಠಾದಿ ಲೋಕಾ- ಧಿಪ ತ್ರಯೀಮಯ ತನ್ನವರ ನಿಷ್ಕಪಟದಿಂ ಪೊರೆವ॥12-25-359॥

	ಲವಣ ಮಿಶ್ರಿತ ಜಲವು ತೋರ್ಪುದು ಲವಣ-ದೋಪಾದಿಯಲಿ ಜಿಹ್ವೆಗೆ
	ವಿವರ-ಗೈಸಲು ಶಕ್ಯವಾಗುವು-ದೇನು ನೋಳ್ಪರಿಗೆ। ಸ್ವವಶ ವ್ಯಾಪೀ ಎನಿಸಿ ಲಕುಮೀ-ಧವ ಚರಾ-ಚರ-ದೊಳಗೆ ತುಂಬಿಹ- ನವಿದಿತನ ಸಾಕಲ್ಯ ಬಲ್ಲವರಾರು ಸುರ-ರೊಳಗೆ॥12-26-360॥

	ವ್ಯಾಪ್ಯನಂದದಿ ಸರ್ವ ಜೀವರೊ-ಳಿಪ್ಪ ಚಿನ್ಮಯ ಘೋರ-ಭವ-ಸಂ
	ತಪ್ಯಮಾನರು ಭಜಿಸೆ ಭಕುತಿ-ಗಳಿಂದ-ಲಿಹಪರದಿ। ಪ್ರಾಪ್ಯನಾ-ಗುವನವ-ರವಗುಣ-ಗಳೊಪ್ಪು-ಗೊಂಬನು ಭಕ್ತ-ವತ್ಸಲ ತಪ್ಪಿಸುವ ಬಹು ಜನ್ಮ ದೋಷಗ-ಳವರಿ-ಗನವರತ॥12-27-361॥

	ಹಲವು ಬಗೆಯಲಿ ಹರಿಯ ಮನದಲಿ ಒಲಿಸಿ ನಿಲ್ಲಿಸಿ ಏನು ಮಾಡುವ
	ಕೆಲಸಗಳು ಅವ-ನಂಘ್ರಿ ಪೂಜೆಗಳೆಂದು ನೆನೆವುತಿರು। ಹಲಧರಾನುಜ ತಾನೆ ಸರ್ವ ಸ್ಥಳಗಳಲಿ ನೆಲೆಸಿದ್ದು ನಿಶ್ಚಂ- ಚಲ ಭಕುತಿ ಸುಜ್ಞಾನ ಭಾಗ್ಯವ ಕೊಟ್ಟು ಸಂತೈಪ॥12-28-362॥

	ದೋಷ-ಗಂಧ-ವಿದೂರ ನಾನಾ-ವೇಷ-ಧಾರಕ ಈ ಜಗತ್ತ್ರಯ
	ಪೋಷಕ ಪುರಾತನ-ಪುರುಷ ಪುರುಹೂತ-ಮುಖ-ವಿನುತ। ಶೇಷ-ವರ-ಪರಿಯಂಕ-ಶಯನ ವಿಭೀಷಣ-ಪ್ರಿಯ ವಿಜಯ-ಸಖ ಸಂ- ತೋಷ-ಬಡಿಸುವ ಸುಜನ-ರಿಷ್ಟಾರ್ಥಗಳ ಪೂರೈಸಿ॥12-29-363॥

	ಶ್ರೀಮಹೀ-ಸೇವಿತ-ಪದಾಂಬುಜ ಭೂಮ ಸದ್ಭಕ್ತ್ಯೈಕ-ಲಭ್ಯ ಪಿ-
	ತಾಮಹಾ-ದ್ಯಮರಾ-ಸುರಾರ್ಚಿತ ಪಾದ-ಪಂಕೇಜ। ವಾಮ ವಾಮನ ರಾಮ ಸಂಸಾರಾ-ಮಯೌಷಧ ಹೇ ಮಮಕುಲ- ಸ್ವಾಮಿ ಸಂತೈಸೆನಲು ಬಂ-ದೊದಗುವನು ಕರುಣಾಳು॥12-30-364॥

	ದನುಜ ದಿವಿಜರೊಳಿದ್ದು ಅವರವ-ರನುಸರಿಸಿ ಕರ್ಮಗಳ ಮಾಳ್ಪನು
	ಜನನ ಮರಣಾ-ದ್ಯಖಿಳ ದೋಷ-ವಿದೂರ ಎಮ್ಮೊಡನೆ। ಜನಿಸುವನು ಜೀವಿಸುವ ಸಂರಕ್ಷಣೆಯ ಮಾಡುವ-ನೆಲ್ಲ ಕಾಲದಿ ಧನವ ಕಾಯ್ದಿಹ ಸರ್ಪನಂ-ತನಿಮಿತ್ತ ಬಾಂಧವನು॥12-31-365॥

	ಬಿಸರು-ಹಾಪ್ತಾಗಸದಿ ತಾನುದ-ಯಿಸಲು ವೃಕ್ಷಂಗಳ ನೆಳಲು ಪಸ-
	ರಿಸುವು-ವಿಳೆಯೊಳು ಅಸ್ತಮಿಸ-ಲಲ್ಲಲ್ಲೆ ಲೀನಿಪವು। ಶ್ವಸನ-ಮುಖ್ಯಮರಾಂತ-ರಾತ್ಮನ ವಶದೊಳಗೆ ಇಪ್ಪುದು ಜಗತ್ರಯ ಬಸುರೊಳಿಂ-ಬಿಟ್ಟೆಲ್ಲ ಕರ್ಮವ ತೋರ್ಪ ನೋಳ್ಪರಿಗೆ॥12-32-366॥

	ತ್ರಿಭುವನೈ-ಕಾರಾಧ್ಯ ಲಕ್ಷ್ಮೀ-ಸುಭುಜಯುಗ-ಳಾಲಿಂಗಿ-ತಾಂಗ
	ಸ್ವಭು ಸುಖಾತ್ಮ ಸುವರ್ಣ-ವರ್ಣ ಸುಪರ್ಣ-ವರ-ವಹನ ಅಭಯದಾ-ನಂತಾರ್ಕ ಶಶಿ ಸನ್ನಿಭ ನಿರಂಜನ ನಿತ್ಯದಲಿ ತನ- ಗಭಿ-ನಮಿಸು-ವರಿಗೀವ ಸರ್ವಾರ್ಥಗಳ ತಡೆಯದೆಲೆ॥12-33-367॥

	ಕವಿಗಳಿಂದಲಿ ತಿಳಿದು ಪ್ರಾತಃ ಸವನ ಮಾಧ್ಯಂದಿನವು ಸಾಯಮ-
	ಸವನಗಳ ವಸು-ರುದ್ರ-ಆದಿತ್ಯರೊಳು ರಾಜಿಸುವ। ಪವನನೊಳು ಕೃತಿ-ಜಯ-ಸುಮಾಯಾ-ಧವನ ಮೂರ್ತಿ-ತ್ರಯವ ಚಿಂತಿಸಿ ದಿವಸವೆಂ-ಬಾಹುತಿಗ-ಳಿಂದರ್ಚಿಸುತ ಸುಖಿಸುತಿರು॥12-34-368॥

	ಚತುರ-ವಿಂಶ-ತ್ಯಬ್ದ ವಸುದೇವತೆ-ಗಳೊಳು ಪ್ರದ್ಯುಮ್ನ-ನಿಪ್ಪನು
	ಚತು  ಶ್ಚತ್ವಾರಿಂ-ಶತಿಗಳಲಿ ಸಂಕರುಷಣಾಖ್ಯ। ಹುತವಹಾಕ್ಷ-ರೊಳಿಹನು ಮಾಯಾ-ಪತಿಯು ಹದಿನಾ-ರಧಿಕ ದ್ವಾತ್ರಿಂ- ಶತಿ ವರುಷ-ಗಳಲಿಪ್ಪ-ನಾದಿತ್ಯರೊಳು ಸಿತಕಾಯ॥12-35-369॥

	ಷೋಡಶೋತ್ತರ ಶತ ವರುಷದಲಿ ಷೋಡಶೋತ್ತರ ಶತ ಸುರೂಪದಿ
	ಕ್ರೀಡಿಸುವ ವಸು-ರುದ್ರ-ಆದಿತ್ಯರೊಳು ಸತಿ-ಸಹಿತ। ವ್ರೀಡ-ವಿಲ್ಲದೆ ಭಜಿಪ ಭಕುತರ ಪೀಡಿಸುವ ದುರಿತೌ-ಘಗಳ ದೂ- ರೋಡಿಸುತ ಬಳಿಯಲಿ ಬಿಡದೆ ನೆಲೆಸಿಪ್ಪ ಭಯಹಾರಿ॥12-36-370॥

	ಮೂರಧಿಕ-ವೆಂಭತ್ಸಹ-ಸ್ರೈನೂರು-ಯಿಪ್ಪತ್ತೆನಿಪ ರೂಪದಿ
	ತೋರುತಿಪ್ಪ ದಿವಾ-ನಿಶಾಧಿಪ-ರೊಳಗೆ ನಿತ್ಯದಲಿ। ಭಾರತೀ-ಪ್ರಾಣ-ರೊಳಗಿದ್ದು ನಿವಾರಿಸುತ ಭಕುತರ ದುರಿತ ಹೀಂ- ಕಾರ-ನಿಧನ-ಪ್ರಥಮ ರೂಪದಿ ಪಿತೃಗಳ ಪೊರೆವ॥12-37-371॥

	ಬುದ್ಧಿ-ಪೂರ್ವಕ ಉತ್ತಮೋತ್ತಮ ಶುದ್ಧ ಊರ್ಣಾಂಬರವ ಪಂಕದೊ-
	ಳದ್ದಿ ತೆಗೆಯಲು ಲೇಪವಾಗುವುದೇ ಪರೀಕ್ಷಿಸಲು। ಪದ್ಮನಾಭನು ಸರ್ವ-ಜೀವ-ರೊಳಿದ್ದರೇನು ಗುಣ-ತ್ರಯಗಳಿಂ ಬದ್ಧ-ನಾಗುವನೇನು ನಿತ್ಯ-ಸುಖಾತ್ಮ-ಚಿನ್ಮಯನು॥12-38-372॥

	ಸಕಲ ದೋಷ-ವಿದೂರ ಶಶಿ ಪಾವಕ ಸಹಸ್ರಾನಂತ ಸೂರ್ಯ
	ಪ್ರಖರ-ಸನ್ನಿಭ-ಗಾತ್ರ ಲಕುಮಿ-ಕಳತ್ರ ಸುರ-ಮಿತ್ರ। ವಿಖನ-ಸಾಂಡ-ದೊಳಿಪ್ಪ ಬ್ರಹ್ಮಾ-ದ್ಯಖಿಳ ಚೇತನ ಗಣಕೆ ತಾನೇ ಸಖ-ನೆನಿಸಿ-ಕೊಂಡ-ಕುಟಿಲಾತ್ಮಕ-ನಿಪ್ಪ-ನವರಂತೆ॥12-39-373॥

	ದೇಶ ಭೇದಗಳಲ್ಲಿ ಇಪ್ಪಾಕಾಶ-ದೋಪಾದಿಯಲಿ ಚೇತನ-
	ರಾಶಿ-ಯೊಳು ನೆಲೆಸಿಪ್ಪನ-ವ್ಯವಧಾನದಲಿ ನಿರುತ। ಶ್ರೀ-ಸಹಿತ ಸರ್ವತ್ರ ನಿರವಾಕಾಶ-ಕೊಡುವಂದದಲಿ ಕೊಡುತ ನಿ- ರಾಶೆಯಲಿ ಸರ್ವಾಂತ-ರಾತ್ಮಕ ಶೋಭಿಸುವ ಸುಖದ॥12-40-374॥

	ಶ್ರೀ-ವಿರಿಂಚ್ಯಾ-ದ್ಯಮರ-ಗಣ ಸಂ-ಸೇವಿತಾಂಘ್ರಿ-ಸರೋಜ-ನೀ  ಜಡ
	ಜೀವ-ರಾಶಿ-ಗಳೊಳ-ಹೊರಗೆ ನೆಲೆಸಿದ್ದು ನಿತ್ಯದಲಿ। ಸಾವಕಾಶನು ಎನಿಸಿ ತನ್ನ ಕಳೇವರದ-ಲಿಂಬಿಟ್ಟು ಸಲಹುವ ದೇವ-ದೇವಕಿರಮಣ ದಾನವ-ಹರಣ ಜಿತ-ಮರಣ॥12-41-375॥

	ಮಾಸ ಒಂದಕೆ ಪ್ರತಿ-ದಿವಸದಲಿ ಶ್ವಾಸ-ಗಳಹವು ಅಷ್ಟ-ಚತ್ವಾ-
	ರಿಂಶತಿ-ಸಹಸ್ರಾಧಿಕಾರು-ಸು-ಲಕ್ಷ ಸಂಖ್ಯೆಯಲಿ। ಹಂಸ ನಾಮಕ ಹರಿಯ ಷೋಡಶ ಈ ಶತಾಬ್ದದಿ ಭಜಿಸೆ ಒಲಿವ ದ- ಯಾ-ಸಮುದ್ರ ಕುಚೇಲ-ಗೊಲಿ-ದಂದದಲಿ ದಿನ-ದಿನದಿ॥12-42-376॥

	ಸ್ಥೂಲ-ದೇಹದೊಳಿದ್ದು ವರುಷಕೆ ಏಳಧಿಕ-ವೆಪ್ಪತ್ತು-ಲಕ್ಷದ
	ಮೇಲೆ-ಎಪ್ಪತ್ತಾರು-ಸಾವಿರ ಶ್ವಾಸ ಜಪಗಳನು। ಗಾಳಿ-ದೇವನು ಕರುಣದಲಿ ಈರೇಳು ಲೋಕ-ದೊಳುಳ್ಳ ಚೇತನ- ಜಾಲ-ದೊಳು ಮಾಡುವನು ತ್ರಿಜಗದ್ವ್ಯಾಪ್ತ ಪರಮಾಪ್ತ॥12-43-377॥

	ಈರೆರಡು ದೇಹ-ಗಳೊಳಿದ್ದು ಸಮೀರ ದೇವನು ಶ್ವಾಸ ಜಪ ನಾ-
	ನೂ-ರಧಿಕ-ವಾಗಿಪ್ಪ-ಎಂಭತ್ತಾರು-ಸಾಹಸ್ರ। ತಾ ರಚಿಸುವನು ದಿವಸ ಒಂದಕೆ ಮೂರು-ವಿಧ ಜೀವ-ರೊಳಗಿದ್ದು ಖ- ರಾರಿ ಕರುಣಾ-ಬಲವ-ದೆಂತುಟೊ ಪವನರಾಯ-ನೊಳು॥12-44-378॥

	ಶ್ರೀಧವ ಜಗನ್ನಾಥ-ವಿಟ್ಠಲ ತಾ ದಯದಿ ವದನ-ದೊಳು ನುಡಿದೋ-
	ಪಾದಿಯಲಿ ನಾ ನುಡಿದೆ-ನಲ್ಲದೆ ಕೇಳಿ ಬುಧಜನರು। ಸಾಧು-ಲಿಂಗ ಪ್ರದರುಶಕರು ನಿಷೇಧಿಸಿದ-ರೇನಹುದು ಎನ್ನಪ- ರಾಧ-ವೇನಿದ-ರೊಳಗೆ ಪೇಳ್ವುದು ತಿಳಿದ ಕೋವಿದರು॥12-45-379॥start


	ಶ್ರೀಮದ್ಧರಿಕಥಾಽಮೃತಸಾರ ನಾಮಸ್ಮರಣ ಸಂಧಿ -13- (ಭೈರವಿ ಆದಿತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ-ಭಗವದ್ಭಕ್ತ-ರಿದನಾದರದಿ ಕೇಳುವುದು॥ಪಲ್ಲವಿ॥

	ಮಕ್ಕ-ಳಾಡಿಸುವಾಗ ಮಡದಿ-ಯೊಳಕ್ಕರದಿ ನಲಿವಾಗ ಹಯ ಪ-
	ಲ್ಲಕ್ಕಿ ಗಜ ಮೊದಲಾದ ವಾಹನ-ವೇರಿ ಮೆರೆವಾಗ। ಬಿಕ್ಕುವಾ-ಗಾಕಳಿಸುತಲಿ ದೇವಕ್ಕಿ-ತನಯನ ನೆನೆವುತಿಹ ನರ ಸಿಕ್ಕ-ನೆಮ-ದೂತರಿಗೆ ಆವಾವಲ್ಲಿ ನೋಡಿದರು॥13-1-380॥

	ಸರಿತು ಪ್ರವಹಗಳಲ್ಲಿ ದಿವ್ಯಾಂಬರದಿ ಪತ್ರಾದಿಯಲಿ ಹರುಷಾ-
	ಮರುಷ ವಿಸ್ಮೃತಿ-ಯಿಂದಲಾಗಲಿ ಒಮ್ಮೆ ಬಾಯ್ದೆರೆದು। ಹರಿ-ಹರೀ-ಹರಿಯೆಂಬ ಎರಡಕ್ಷರ ನುಡಿದಾ ಮಾತ್ರದಲಿ ದುರಿತಗ- ಳಿರದೆ ಪೋಪುವು ತೂಲ-ರಾಶಿಯೊ-ಳನಲ ಪೊಕ್ಕಂತೆ॥13-2-381॥

	ಮಲಗುವಾಗಲಿ ಏಳುವಾಗಲಿ ಕುಳಿತು ಮಾತಾಡುತಲಿ ಮನೆಯೊಳು
	ಕೆಲಸಗಳ ಮಾಡುತಲಿ ಮೈ-ದೊಳೆವಾಗ ಮೆಲುವಾಗ। ಕಲುಷ-ದೂರನ ಸಕಲ ಠಾವಿಲಿ ತಿಳಿಯೆ ತತ್ತನ್ನಾಮ ರೂಪದಿ ಬಳಿಯ-ಲಿಪ್ಪನು ಒಂದರೆ-ಕ್ಷಣ ಬಿಟ್ಟಗಲ-ನವರ॥13-3-382॥

	ಆವ ಕುಲದವ-ನಾದಡೇ-ನಿನ್ನಾವ ದೇಶದೊಳಿ-ದ್ದಡೇನಿ-
	ನ್ನಾವ ಕರ್ಮವ ಮಾಡಲೇನಿ-ನ್ನಾವ ಕಾಲದಲಿ। ಶ್ರೀವರನ ಸರ್ವತ್ರದಲಿ ಸಂಭಾವಿಸುತ ಪೂಜಿಸುತ ಮೋದಿಪ ಕೋವಿದರಿ-ಗುಂಟೇನು ಭಯ-ದುಃಖಾದಿ ದೋಷಗಳು॥13-4-383॥

	ವಾಸುದೇವನ ಗುಣ-ಸಮುದ್ರದೊ-ಳೀಸಬಲ್ಲವ ಭವ-ಸಮುದ್ರಾ-
	ಯಾಸ-ವಿಲ್ಲದೆ ದಾಟುವನು ಶೀಘ್ರದಲಿ ಜಗದೊಳಗೆ। ಬೇಸರದೆ ದುರ್ವಿಷಯಗಳ ಅಭಿಲಾಷೆಯಲಿ ಬಳಲುವವ ನಾನಾ ಕ್ಲೇಶಗಳ-ನನುಭವಿಪ ಭಕ್ತಿ-ಸುಮಾರ್ಗ ಕಾಣದಲೆ॥13-5-384॥

	ಸ್ನಾನ-ಜಪ-ದೇವಾರ್ಚನೆಯು ವ್ಯಾಖ್ಯಾನ ಭಾರತ ಮುಖ ಮಹೋಪ-ಪು-
	ರಾಣ ಕಥೆಗಳ ಪೇಳಿ ಕೇಳಿದರೇನು ದಿನ ದಿನದಿ। ಜ್ಞಾನ ಕರ್ಮೇಂದ್ರಿಯಗಳಿಂ-ದೇನೇನು ಮಾಡುವ ಕರ್ಮಗಳು ಲ- ಕ್ಷ್ಮೀ-ನಿವಾಸನ ಪೂಜೆಯೆಂ-ದರ್ಪಿಸದ ಮಾನವನು॥13-6-385॥

	ದೇವ ಗಂಗೆ-ಯೊಳುಳ್ಳವಗೆ ದುರಿತಾವಳಿಗ-ಳುಂಟೇ ವಿಚಾರಿಸೆ
	ಪಾವುಗಳ ಭಯ ಉಂಟೆ ವಿಹಗಾಧಿಪನ ಮಂದಿರದಿ। ಜೀವ-ಕರ್ತೃತ್ವವನು ಮರೆದು ಪರಾವರೇಶನೆ ಕರ್ತೃ-ವೆಂದರಿ- ದಾವ ಕರ್ಮವ ಮಾಡಿದರು ಲೇಪಿಸವು ಕರ್ಮಗಳು॥13-7-386॥

	ಏನು ಮಾಡುವ ಪುಣ್ಯ-ಪಾಪಗ-ಳಾನೆ ಮಾಡುವೆ-ನೆಂಬುವಾಧಮ
	ಹೀನ ಕರ್ಮಕೆ ಪಾತ್ರನಾ-ಪುಣ್ಯಕ್ಕೆ ಹರಿಯೆಂಬ। ಮಾನವನು ಮಧ್ಯಮನು ದ್ವಂದ್ವಕೆ ಶ್ರೀನಿವಾಸನೆ ಕರ್ತೃ-ವೆಂದು ಸ- ದಾ-ನುರಾಗದಿ ನೆನೆದು ಸುಖಿಸುವವನೆ ನರೋತ್ತಮನು॥13-8-387॥

	ಈ ಉಪಾಸನೆ-ಗೈವರಿಳೆಯೊಳು ದೇವತೆ-ಗಳಲ್ಲದಲೆ ನರರ-
	ಲ್ಲಾವ ಬಗೆಯಿಂದಾದ-ರಿವ-ರರ್ಚನವೆ ಹರಿ ಪೂಜೆ। ಕೇವಲ ಪ್ರತಿಮೆಗಳು ಎನಿಪರು ಮಾ-ವಿನೋದಿಗೆ ಇವರ-ನುಗ್ರಹ- ವೇ ವರಾನುಗ್ರಹ-ವೆನಿಸುವುದು ಮುಕುತಿ-ಯೋಗ್ಯರಿಗೆ॥13-9-388॥

	ತನುವೆ ನಾನೆಂಬುವನು ಸತಿ-ಸುತ-ಮನೆ-ಧನಾದಿಗ-ಳೆನ್ನ-ದೆಂಬುವ
	ದ್ಯುನದಿ ಮೊದಲಾ-ದುದಕಗಳೆ ಸತ್ತೀರ್ಥ-ವೆಂಬುವನು। ಅನಲ ಲೋಹಾದಿ ಪ್ರತೀಕಾ-ರ್ಚನವೆ ದೇವರ ಪೂಜೆ ಸುಜನರೆ ಮನುಜ-ರಹುದೆಂಬುವನು ಗೋಖರ-ನೆನಿಪ-ಬುಧರಿಂದ॥13-10-389॥

	ಅನಲ ಸೋಮಾ-ರ್ಕೇಂದು-ತಾರಾ ವನಿ ಸುರಾಪಗ ಮುಖ್ಯ ತೀರ್ಥಗ-
	ಳನಿಲ ಗಗನ ಮನಾದಿ ಇಂದ್ರಿಯಗಳಿಗೆ ಅಭಿಮಾನಿ ಎನಿಪ ಸುರರು ವಿಪಶ್ಚಿತರ ಸನ್ಮನದಿ ಭಜಿಸದ-ಲಿಪ್ಪವರ ಪಾ- ವನವ ಮಾಡರು ತಮ್ಮ ಪೂಜೆಯ ಮಾಡಿದರು ಸರಿಯೆ॥13-11-390॥

	ಕೆಂಡ ಕಾಣದೆ ಮುಟ್ಟಿದರು ಸರಿ ಕಂಡು ಮುಟ್ಟಲು ದಹಿಸ-ದಿಪ್ಪುದೆ
	ಪುಂಡರೀಕ-ದಳಾಯತಾಕ್ಷನ ವಿಮಲ-ಪದ-ಪದ್ಮ। ಬಂಡುಣಿ-ಗಳೆಂದೆನಿಪ ಭಕುತರ ಹಿಂಡು ನೋಡಿದ ಮಾತ್ರದಲಿ ತನು- ದಿಂಡು-ಗೆಡಹಿದ ನರನ ಪಾವನ-ಮಾಳ್ಪರಾ-ಕ್ಷಣದಿ॥13-12-391॥

	ಈ ನಿಮಿತ್ತ ಪುನಃ ಪುನಃ ಸುಜ್ಞಾನಿಗಳ ಸಹವಾಸ ಮಾಡು ಕು-
	ಮಾನವರ ಕೂಡಾ-ಡದಿರು ಲೌಕಿಕಕೆ ಮರುಳಾಗಿ। ವೈನತೇ-ಯಾಂಸಗನ ಸರ್ವ ಸ್ಥಾನದಲಿ ತನ್ನಾಮ ರೂಪವ ಧೇನಿಸುತ ಸಂಚರಿಸು ಇತ-ರಾಲೋಚನೆಯ ಬಿಟ್ಟು॥13-13-392॥

	ಈ ನಳಿನ-ಜಾಂಡದೊಳು ಸರ್ವ ಪ್ರಾಣಿ-ಗಳೊಳಿದ್ದ-ನವರತ ವಿ-
	ಜ್ಞಾನ-ಮಯ ವ್ಯಾಪಾರಗಳ ಮಾಡುವನು ತಿಳಿಸದಲೆ। ಏನು ಕಾಣದೆ ಸಕಲ ಕರ್ಮಗಳಾನೆ ಮಾಡುವೆನೆಂಬ ನರನು ಕು- ಯೋನಿ-ಐದುವ ಕರ್ತೃ ಹರಿ ಎಂದವನೆ ಮುಕ್ತನಹ॥13-14-393॥

	ಕಲಿಮಲಾಪಹ-ಳೆನಿಸುತಿಹ ಬಾಂಬೊಳೆಯೊಳಗೆ ಸಂಚರಿಸಿ ಬದುಕುವ
	ಜಲ ಚರ ಪ್ರಾಣಿಗಳು ಬಲ್ಲವೆ ತೀರ್ಥ ಮಹಿಮೆಯನು। ಹಲವು ಬಗೆಯಲಿ ಹರಿಯ ಕರುಣಾ-ಬಲದಿ ಬಲ್ಲಿದರಾದ ಬ್ರಹ್ಮಾ- ನಿಲ ವಿಪೇಶಾ-ದ್ಯಮರ-ರರಿಯ-ರನಂತ-ನಮಲ ಗುಣ॥13-15-394॥

	ಶ್ರೀ ಲಕುಮಿ-ವಲ್ಲಭನು ಹೃತ್ಕೀಲಾಲಜ-ದೊಳಿ-ದ್ದಖಿಲ ಚೇತನ-
	ಜಾಲವನು ಮೋಹಿಸುವ ತ್ರಿಗುಣದಿ ಬದ್ಧರನು ಮಾಡಿ। ಸ್ಥೂಲ ಕರ್ಮದಿ ರತರ ಮಾಡಿ ಸ್ವಲೀಲೆಗಳ ತಿಳಿಸದಲೆ ಭವದಿ ಕು- ಲಾಲ ಚಕ್ರದ ತೆರದಿ ತಿರುಗಿಸು-ತಿಹನು ಮಾನವರ॥13-16-395॥

	ವೇದ-ಶಾಸ್ತ್ರ ವಿಚಾರಗೈದು ನಿಷೇಧ ಕರ್ಮವ ತೊರೆದು ನಿತ್ಯದಿ
	ಸಾಧು-ಕರ್ಮವ ಮಾಳ್ಪರಿಗೆ ಸ್ವರ್ಗಾದಿ ಸುಖವೀವ। ಐದಿಸುವ ಪಾಪಿಗಳ ನಿರಯವ ಖೇದ-ಮೋದ ಮನುಷ್ಯರಿಗೆ ದು- ರ್ವಾದಿಗಳಿ-ಗಂಧಂ-ತಮದಿ ಮಹ-ದುಃಖಗಳ-ನುಣಿಪ॥13-17-396॥

	ನಿರ್ಗುಣೋ-ಪಾಸಕಗೆ ಗುಣ-ಸಂಸರ್ಗ ದೋಷಗ-ಳೀಯದಲೆ ಅಪ-
	ವರ್ಗದಲಿ ಸುಖವಿತ್ತು ಪಾಲಿಸುವನು ಕೃಪಾ-ಸಾಂದ್ರ। ದುರ್ಗಮನು ಎಂದೆನಿಪ ತ್ರೈವಿಧ್ಯರ್ಗೆ ತ್ರಿಗುಣಾ-ತೀತ ಸಂತತ ಸ್ವರ್ಗ-ಭೂ-ನರಕದಲಿ ಸಂಚಾರವನೆ ಮಾಡಿಸುವ॥13-18-397॥

	ಮೂವರೊ-ಳಗಿದ್ದರು ಸರಿಯೆ ಸುಖ-ನೋವುಗಳು ಸಂಬಂಧವಾಗವು
	ಪಾವನಕೆ ಪಾವನ ಪರಾತ್ಪರ ಪೂರ್ಣ ಸುಖ-ವನಧಿ। ಈ ವನರುಹ-ಭವಾಂಡದೊಳು ಸ್ವ-ಕಲೇವರ ತದಾಕಾರ ಮಾಡಿ ಪ- ರಾವರೇಶ ಚರಾಚರಾತ್ಮಕ ಲೋಕಗಳ ಪೊರೆವ॥13-19-398॥

	ಈ ನಿಮಿತ್ತ ನಿರಂತರದಿ ಸ್ವಾಧೀನ ಕರ್ತೃತ್ವವನು ಮರೆದೇ-
	ನೇನು ಮಾಡುವುದೆಲ್ಲ ಹರಿ ಒಳ-ಹೊರಗೆ ನೆಲೆಸಿದ್ದು। ತಾನೆ ಮಾಡುವ-ನೆಂದರಿದು ಮದ್ದಾನೆ-ಯಂದದಿ ಸಂಚರಿಸು ಪವ- ಮಾನ-ವಂದಿತ-ನೊಂದರೆ-ಕ್ಷಣ  ಬಿಟ್ಟಗಲ ನಿನ್ನ॥13-20-399॥

	ಹಲವು ಕರ್ಮವ ಮಾಡಿ ದೇಹವ ಬಳಲಿಸದೆ ದಿನ-ದಿನದಿ ಹೃದಯ ಕ-
	ಮಲ-ಸದನದಿ ವಿರಾಜಿಸುವ ಹರಿಮೂರ್ತಿಯನೆ ಭಜಿಸು। ತಿಳಿಯದೀ-ಪೂಜಾ-ಪ್ರಕರಣವ ಫಲ-ಸುಪುಷ್ಪಾಗ್ರ್ಯೋದಕ ಶ್ರೀ- ತುಳಸಿ-ದಳ-ವರ್ಪಿಸಲು ಒಪ್ಪನು ವಾಸುದೇವ ಸದ॥13-21-400॥

	ಧರಣಿ ನಾರಾಯಣನು ಉದಕದಿ ತುರಿಯನಾಮಕ ಅಗ್ನಿಯೊಳು ಸಂ-
	ಕರುಷಣಾಹ್ವಯ ವಾಯುಗ-ಪ್ರದ್ಯುಮ್ನ-ಅನಿರುದ್ಧ ನಿರುತಿಹನು ಆಕಾಶದೊಳು ಮೂರೆರಡು ರೂಪವ ಧರಿಸಿ ಭೂತಗ ಕರೆಸುವನು ತನ್ನಾಮರೂಪದಿ ಪ್ರಜರ ಸಂತೈಪ॥13-22-401॥

	ಘನ-ಗತನು ತಾನಾಗಿ ನಾರಾಯಣನು ತನ್ನಾಮದಲಿ ಕರೆಸುವ
	ವನದ ಗರ್ಭೋದಕದಿ ನೆಲೆಸಿಹ ವಾಸುದೇವಾಖ್ಯ। ಧ್ವನಿ-ಸಿಡಿಲು ಸಂಕರುಷಣನು ಮಿಂಚಿನೊಳು ಶ್ರೀಪ್ರದ್ಯುಮ್ನ ವೃಷ್ಟಿಯ ಹನಿಗಳೊಳ-ಗನಿರುದ್ಧ-ನಿಪ್ಪನು ವರ್ಷ-ನೆಂದೆನಿಸಿ॥13-23-402॥

	ಗೃಹ ಕುಟುಂಬ ಧನಾದಿಗಳ ಸನ್ನಹಗ-ಳುಳ್ಳವರಾಗಿ ವಿಹಿತಾ-
	ವಿಹಿತ ಧರ್ಮ ಸುಕರ್ಮಗಳ ತಿಳಿಯದಲೆ ನಿತ್ಯದಲಿ। ಅಹರ ಮೈಥುನ ನಿದ್ರೆ-ಗೊಳಗಾಗಿಹರು ಸರ್ವ ಪ್ರಾಣಿಗಳು ಹೃ- ದ್ಗುಹ ನಿವಾಸಿಯ-ನರಿಯದಲೆ ಭವದೊಳಗೆ ಬಳಲುವರು॥13-24-403॥

	ಜಡಜ-ಸಂಭವ ಖಗ-ಫಣಿಪ-ಕೆಂಜಡೆಯ-ರಿಂದೊಡ-ಗೂಡಿ ರಾಜಿಸು-
	ತಡವಿ-ಯೊಳಗಿಪ್ಪನು ಸದಾ ಗೋಜಾದ್ರಿಜನು ಎನಿಸಿ। ಉಡುಪ-ನಿಂದ-ಭಿವೃದ್ಧಿಗಳ ತಾ ಕೊಡುತ ಪಕ್ಷಿ-ಮೃಗಾಹಿಗಳ ಕಾ- ರೊಡಲ ಕಾವನು ತತ್ತ-ದಾಹ್ವಯನಾಗಿ ಜೀವರನು॥13-25-404॥

	ಅಪರಿಮಿತ ಸನ್ಮಹಿಮ ನರಹರಿ ವಿಪಿನದೊಳು ಸಂತೈಸುವನು ಕಾ-
	ಶ್ಯಪಿಯ-ನಳೆದವ ಸ್ಥಲಗಳಲಿ ಸರ್ವತ್ರ ಕೇಶವನು। ಖಪತಿ ಗಗನದಿ ಜಲಗಳಲಿ ಮಹ-ಶಫರ-ನಾಮಕ ಭಕ್ತರನು ನಿ- ಷ್ಕಪಟ-ದಿಂದಲಿ ಸಲಹುವನು ಕರುಣಾಳು ದಿನ-ದಿನದಿ॥13-26-405॥

	ಕಾರಣಂತರ್ಯಾಮಿ ಸ್ಥೂಲ-ವತಾರ-ವ್ಯಾಪ್ತಂಶಾದಿ ರೂಪಕೆ
	ಸಾರ ಶುಭ ಪ್ರವಿವಿಕ್ತ-ನಂದ-ಸ್ಥೂಲ-ನಿಸ್ಸಾರ। ಆರು ರಸಗಳ-ನರ್ಪಿಸ-ಲ್ಪರಿಗೀ-ರಹಸ್ಯವ   ಪೇಳದೆ ಸದಾ- ಪಾರ ಮಹಿಮನ ರೂಪ-ಗುಣಗಳ ನೆನೆದು ಸುಖಿಸುತಿರು॥13-27-406॥

	ಜಲಗ-ತೋಡುಪ-ನಮಲ-ಬಿಂಬವ ಮೆಲುವೆ-ವೆಂಬತಿ ಹರುಷದಿಂದಲಿ
	ಜಲಚರ-ಪ್ರಾಣಿಗಳು ನಿತ್ಯದಿ ಯತ್ನ-ಗೈವಂತೆ। ಹಲಧರಾನುಜ ಭೋಗ್ಯ-ರಸಗಳ ನೆಲೆಯ-ನರಿಯದೆ ಪೂಜಿಸುತ ಹಂ- ಬಲಿಸುವರು ಪುರುಷಾರ್ಥಗಳ ಸತ್ಕುಲಜ-ರಾವೆಂದು॥13-28-407॥

	ದೇವ-ಋಷಿ-ಪಿತೃಗಳು ಗಾಯಕ-ದೇವ-ನರನರ-ಧನುಜ-ಗೋಜ-ಖ-
	ರಾವಿ ಮೊದಲಾ-ದಖಿಳ ಚೇತನ ಭೋಗ್ಯ-ರಸಗಳನು। ಯಾವ-ದವಯವ-ಗಳೊಳಗಿದ್ದು ರಮಾವರನು ಸ್ವೀಕರಿಪ ಯಾವ- ಜ್ಜೀವ-ಗಣಕೆ ಸ್ವಯೋಗ್ಯ-ರಸಗಳ-ನೀಯ-ನೆಂದೆಂದು॥13-29-408॥

	ಒರಟು ಬುದ್ಧಿಯ ಬಿಟ್ಟು ಲೌಕಿಕ ಹರಟೆಗಳ ನೀಡಾಡಿ ಕಾಂಚನ
	ಪರಟಿ-ಲೋಷ್ಟಾದಿಗಳು ಸಮ-ವೆಂದರಿತು ನಿತ್ಯದಲಿ। ಪುರಟ-ಗರ್ಭಾಂಡೋದರನು ಸತ್ಪುರುಷ-ನೆಂದೆನಿ-ಸ್ಯೆಲ್ಲರೊಳಗಿ- ದ್ದುರುಟು ಕರ್ಮವ ಮಾಳ್ಪನೆಂ-ದಡಿ-ಗಡಿಗೆ ನೆನೆಯುತಿರು॥13-30-409॥

	ಭೂತಳದಿ ಜನರುಗಳು ಮರ್ಮಕ ಮಾತುಗಳ ನಾಡಿದರೆ ಸಹಿಸದೆ
	ಘಾತಿಸುವ-ರತಿ ಕೋಪದಿಂದಲಿ ಎಚ್ಚರಿಪ ತೆರದಿ। ಮಾತುಳಾಂತಕ ಜಾರ ಹೇ ನವನೀತ ಚೋರನೆ ಎನಲು ತನ್ನ ನಿ- ಕೇತನ-ದೊಳಿಟ್ಟವರ ಸಂತೈಸುವನು ಕರುಣಾಳು॥13-31-410॥

	ಹರಿಕಥಾಮೃತಸಾರವಿದು ಸಂತರು ಸದಾ ಚಿತ್ತೈಸುವುದು ನಿ-
	ಷ್ಠುರಿ-ಗಳಿಗೆ ಪಿಶುನರಿ-ಗಯೋಗ್ಯರಿ-ಗಿದನು ಪೇಳದಲೆ। ನಿರುತ ಸದ್ಭಕ್ತಿಯಲಿ ಭಗವಚ್ಚರಿತೆಗಳ ಕೊಂಡಾಡಿ ಹಿಗ್ಗುವ ಪರಮ ಭಗವದ್ದಾಸರಿಗೆ ತಿಳಿಸುವುದು ಈ ರಹಸ್ಯ॥13-32-411॥

	ಸತ್ಯ-ಸಂಕಲ್ಪನು ಸದಾ ಏನಿತ್ತುದೇ ಪುರುಷಾರ್ಥ-ವೆಂದರಿ-
	ತತ್ಯಧಿಕ ಸಂತೋಷದಿಂ ನೆನೆವುತ್ತ ಭುಂಜಿಪುದು। ನಿತ್ಯ-ಸುಖ-ಸಂಪೂರ್ಣ ಪರಮ-ಸುಹೃತ್ತಮ ಜಗನ್ನಾಥವಿಟ್ಠಲ ಬತ್ತಿಸಿ ಭವಾಂಬುಧಿಯ ಚಿತ್ಸುಖ-ವ್ಯಕ್ತಿ ಕೊಡುತಿಪ್ಪ॥13-33-412॥


	ಶ್ರೀಮದ್ಧರಿಕಥಾಽಮೃತಸಾರ ಪಿತೃಗಣ ಸಂಧಿ -14- (ಮುಖಾರಿ ಆದಿತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ-ಭಗವದ್ಭಕ್ತ-ರಿದನಾದರದಿ ಕೇಳುವುದು॥ಪಲ್ಲವಿ॥

	ಕೃತಿ-ರಮಣ ಪ್ರದ್ಯುಮ್ನ ವಸುದೇವತೆಗಳ ಅಹಂಕಾರ-ತ್ರಯದೊಳು
	ಚತುರ-ವಿಂಶತಿ ರೂಪದಿಂದಲಿ ಭೋಜ್ಯ-ನೆನಿಸುವನು। ಹುತವಹಾ-ಕ್ಷಂತರ್ಗತ ಜಯಾಪತಿಯು ತಾನೇ ಮೂರಧಿಕ ತ್ರಿಂ- ಶತಿ ಸುರೂಪದಿ ಭೋಕ್ತೃ ಎನಿಸುವ ಭೋಕ್ತೃ-ಗಳೊಳಿದ್ದು॥14-1-413॥

	ಆರಧಿಕ-ಮೂವತ್ತು ರೂಪದಿ ವಾರಿಜಾಪ್ತನೊ-ಳಿರುತಿಹನು ಮಾ-
	ಯಾ-ರಮಣ ಶ್ರೀವಾಸುದೇವನು ಕಾಲ ನಾಮದಲಿ। ಮೂರು ವಿಧ ಪಿತೃಗಳೊಳು ವಸು ತ್ರಿಪುರಾರಿ ಆದಿತ್ಯ-ಗನಿರುದ್ಧನು ತೋರಿಕೊಳ್ಳದೆ ಕರ್ತೃ ಕರ್ಮ ಕ್ರಿಯ-ವೆನಿಸಿಕೊಂಬ॥14-2-414॥

	ಸ್ವವಶ ನಾರಾಯಣನು ತಾ ಷಣ್ಣವತಿ ನಾಮದಿ ಕರೆಸುತಲಿ ವಸು
	ಶಿವ ದಿವಾಕರ ಕರ್ತೃ ಕರ್ಮ ಕ್ರಿಯ-ಗಳೊಳಗಿದ್ದು। ನೆವನ-ವಿಲ್ಲದೆ ನಿತ್ಯದಲಿ ತನ್ನವರು ಮಾಡುವ ಸೇವೆ-ಕೈಗೊಂ- ಡವರ ಪಿತೃ-ಗಳಿಗೀವ-ನಂತಾ-ನಂತ ಸುಖಗಳನು॥14-3-415॥

	ತುಂತು ಪಟದಂದದಲಿ ಲಕುಮೀಕಾಂತ ಪಂಚಾತ್ಮಕ ನೆನಿಸಿವಸು
	ಕಂತು-ಹರ ರವಿ ಕರ್ತೃ-ಗಳೊಳಿದ್ದನವರತ ತನ್ನ । ಚಿಂತಿಸುವ ಸಂತರನು ಗುರು ಮಧ್ವಂತರಾತ್ಮಕ ಸಂತಯಿಸುವನು ಸಂತ-ತಖಿಲಾರ್ಥಗಳ ಪಾಲಿಸಿ ಇಹ-ಪರಂಗಳಲಿ॥14-4-416॥

	ತಂದೆ ತಾಯ್ಗಳ ಪ್ರೀತಿ-ಗೋಸುಗ ನಿಂದ್ಯ ಕರ್ಮವ ತೊರೆದು ವಿಹಿತಗ
	ಳೊಂದು ಮೀರದೆ ಸಾಂಗ-ಕರ್ಮಗ-ಳಾಚರಿಸುವವರು। ವಂದನಿಯರಾಗಿ ಇಳೆಯೊಳು ದೈನಂದಿನದಿ ದೈಶಿಕ-ದಹಿಕ ಸುಖ ದಿಂದ ಬಾಳ್ವರು ಬಹು ದಿವಸದಲಿ ಕೀರ್ತಿ-ಯುತರಾಗಿ॥14-5-417॥

	ಅಂಶಿ ಅಂಶಂತರ್ಗತ ತ್ರಯ ಹಂಸ-ವಾಹನ ಮುಖ್ಯ ದಿವಿಜರ
	ಸಂಶರೆಂ ತಿಳಿ-ದಂತರಾತ್ಮಕ ಶ್ರೀಜನಾರ್ದನನ। ಸಂಸ್ಮರಣೆ ಪೂರ್ವಕದಿ ಷಡಧಿಕ ತ್ರಿಂಶತಿತ್ರಯ ರೂಪವರಿತು ವಿ- ಪಂಸಗನ ಪೊಜಿಸುವ-ರವರೆ ಕೃತಾರ್ಥ-ರೆನಿಸುವರು॥14-6-418॥

	ಮೂರುವರೆ-ಸವಿರ-ದೈವತ್ಮೂರು ರೂಪದಲಿಹ ಜನಾರ್ದನ
	ಸೂರಿಗಳು ಮಾಡುವ ಸಮಾರಾಧನೆಗೆ ವಿಘ್ನಗಳು। ಬಾರದಂತೆ ಬಹು ಪ್ರಕಾರ ಖರಾರಿ ಕಾಪಾಡುವನು ಸರ್ವಶ- ರೀರ-ಗಳೊಳಿ-ದ್ದವ-ರವರ ಪೆಸರಿಂದ ಕರೆಸುತಲಿ॥14-7-419॥

	ಜಯ ಜಯ ಜಯಾಕಾಂತ ದತ್ತಾತ್ರೆಯ ಕಪಿಲ ಮಹಿದಾಸ ಭಕ್ತ-
	ಪ್ರಿಯ ಪುರಾತನ ಪುರುಷ ಪೂರ್ಣಾನಂದ ಜ್ಞಾನ-ಘನ। ಹಯವದನ ಹರಿ ಹಂಸ ಲೋಕ-ತ್ರಯ-ವಿಲಕ್ಷಣ ನಿಖಿಲ ಜಗದಾ- ಶ್ರಯ ನಿರಾಮಯ ದಯದಿ ಸಂತೈಸೆಂದು ಪ್ರಾರ್ಥಿಪುದು॥14-8-420॥

	ಷಣ್ಣವತಿ ಎಂಬ-ಕ್ಷರೇಡ್ಯನು ಷಣ್ಣವತಿ ನಾಮದಲಿ ಕರೆಸುತ
	ತನ್ನವರು ಸದ್ಭಕ್ತಿ ಪೂರ್ವಕದಿಂದ ಮಾಡುತಿಹ। ಪುಣ್ಯ ಕರ್ಮವ ಸ್ವೀಕರಿಸಿ ಕಾರುಣ್ಯ-ಸಾಗರ ಸಲಹುವನು ಬ್ರ- ಹ್ಮಣ್ಯ-ದೇವ ಭವಾಬ್ದಿ-ಪೋತ ಬಹು ಪ್ರಕಾರದಲಿ॥14-9-421॥

	ದೆಹಗಳ ಕೊಡುವವನು ಅವರವರ ಅಹರವನು ಕೊಡದಿಹನೆ ಸುಮನಸ
	ಮಹಿತ-ಮಂಗಳ=ಚರಿತ ಸದ್ಗುಣ-ಭರಿತ ಅನವರತ। ಅಹಿಕ-ಪಾರತ್ರಿಕ ಸುಖಪ್ರದ ವಹಿಸಿ ಬೆನ್ನಲಿ ಬೆಟ್ಟ-ವಮೃತ ದ್ರುಹಿಣ ಮೊದಲಾದವರಿ-ಗುಣಿಸಿದ ಮುರಿದ-ನಹಿತರನು॥14-10-422॥

	ದ್ರುಹಿಣ ಮೊದಲಾ-ದಮರರಿಗೆ ಸನ್ಮಹಿತ ಮಾಯಾ-ರಮಣ ತಾನೇ
	ಸ್ವಹ-ನೆಸಿಸಿ ಸಂತೃಪ್ತಿ ಬಡಿಸುವ ಸರ್ವ ಕಾಲದಲಿ। ಪ್ರಹಿತ ಸಂಕರುಷಣ ಪಿತರುಗಳಿ-ಗಹರ-ನೆನಿಪ ಸ್ವಧಾಖ್ಯ ರೂಪದಿ ಮಹಿಜ ಫಲತೃಣ ಪೆಸರಿನಲಿ ಪ್ರದ್ಯುಮ್ನ-ನನಿರುದ್ಧ॥14-11-423॥

	ಅನ್ನನೆನಿಸುವ ನೃಪಶುಗಳಿಗೆ ಹಿರಣ್ಯ-ಗರ್ಭಾಂಡ-ದೊಳು ಸಂತತ
	ತನ್ನನೀ ಪರಿಯಿಂ-ದುಪಾಸನೆ-ಗೈವ ಭಕುತರನ। ಬನ್ನ-ಬಡಿಸದೆ ಭವ-ಸಮುದ್ರ ಮಹೋನ್ನತಿಯ ದಾಟಿಸಿ ಚತುರ-ವಿಧ ಅನ್ನಮಯ-ನಾತ್ಮ ಪ್ರದರ್ಶನ ಸುಖವನೀವ ಹರಿ॥14-12-424॥

	ಮನ-ವಚನ-ಕಾಯಗಳ ದೆಶೆಯಿಂ-ದನುದಿನದಿ ಬಿಡ-ದಾಚರಿಸುತಿ-
	ಪ್ಪ-ನುಚಿತೋಚಿತ ಕರ್ಮಗಳ ಸದ್ಭಕ್ತಿ ಪೂರ್ವಕದಿ। ಅನಿಲ-ದೇವ-ನೊಳಿಪ್ಪ ನಾರಾಯಣ-ಗಿದನ್ನವು ಎಂದು ಕೃಷ್ಣಾ ರ್ಪಣ-ವೆನುತ ಕೊಡೆ ಸ್ವೀಕರಿಸಿ ಸಂತೈಪ ಕರುಣಾಳು॥14-13-425॥

	ಏಳು ವಿಧ-ದನ್ನ ಪ್ರಕರಣವ ಕೇಳಿ ಕೋವಿದ-ರಾಸ್ಯದಿಂದಲಿ
	ಆಲಸವ ಮಾಡದಲೆ ಅನಿರುದ್ಧಾದಿ ರೂಪಗಳ। ಕಾಲ-ಕಾಲದಿ ನೆನೆದು ಪೂಜಿಸು ಸ್ಥೂಲ-ಮತಿಗಳಿ-ಗಿದನು ಪೇಳದೆ ಶ್ರೀ-ಲಕುಮಿ-ವಲ್ಲಭನೆ ಅನ್ನಾ-ದನ್ನ-ಅನ್ನದನು॥14-14-426॥

	ಎಂದರಿತು ಸಪ್ತಾನ್ನಗಳ ದೈನಂದಿನದಿ ಮರೆಯದೆ ಸದಾ ಗೋ-
	ವಿಂದ-ಗರ್ಪಿಸು ನಿರ್ಭಯದಿ ಮಹಯಜ್ಞವಿದು-ಯೆಂದು। ಇಂದಿರೇಶನು ಸ್ವೀಕರಿಸಿ ದಯದಿಂದ ಬೇಡಿಸಿ-ಕೊಳದೆ ತವಕದಿ ತಂದು-ಕೊಡುವನು ಪರಮ-ಮಂಗಳ ತನ್ನ ದಾಸರಿಗೆ॥14-15-427॥

	ಸೂಜಿ ಕರದಲಿ ಪಿಡಿದು ಸಮರವ ನಾ ಜಯಿಸುವೆನು ಎಂಬ ನರನಂ-
	ತೀ ಜಗತ್ತಿನೊಳುಳ್ಳ ಆಜ್ಞಾನಿಗಳು ನಿತ್ಯದಲಿ। ಶ್ರೀ ಜಗತ್ಪತಿ ಚರಣ-ಯುಗಳ ಸರೋಜ ಭಕ್ತಿ ಜ್ಞಾನ ಪೂರ್ವಕ ಪೂಜಿಸದೆ ಧರ್ಮಾರ್ಥ-ಕಾಮವ ಬಯಸಿ ಬಳಲುವರು॥14-16-428॥

	ಶಕಟ-ಭಂಜನ ಸಕಲ ಜೀವರ ನಿಕಟಗನು ತಾನಾಗಿ ಲೋಕಕೆ
	ಪ್ರಕಟ-ನಾಗದೆ ಸಕಲ ಕರ್ಮವ ಮಾಡಿ-ಮಾಡಿಸುತ। ಅಕುಟಿಲಾತ್ಮಕ ಭುಕತ-ಜನರಿಗೆ ಸುಖದ-ನೆನಿಸುವ ಸರ್ವ-ಕಾಲದಿ ಅಕಟ-ಕಟ ಈತನ ಮಹಾ-ಮಹಿಮೆಗಳಿ-ಗೇನೆಂಬೆ॥14-17-429॥

	ಶ್ರೀ-ಲಕುಮಿ-ವಲ್ಲಭನು ವೈಕುಂಠಾಲಯದಿ ಪ್ರಣವ ಪ್ರಕೃತಿ ಕೀ-
	ಲಾಲ-ಜಾಸನ ಮುಖ್ಯ ಚೇತನ-ರೊಳಗೆ ನೆಲೆಸಿದ್ದು। ಮೂಲ-ಕಾರಣ ಅಂಶಿ-ನಾಮದಿ ಲೀಲೆಗೈಸುತ ತೋರಿ-ಕೊಳ್ಳದೆ ಪಾಲಿನೊಳು ಘೃತ-ವಿದ್ದ ತೆರದಂತಿಪ್ಪ ತ್ರಿ-ಸ್ಥಲದಿ॥14-18-430॥

	ಮೂರು ಯುಗದಲಿ ಮೂಲ ರೂಪನು ಸೂರಿಗಳ ಸಂತೈಸಿ ದಿತಿಜ ಕು-
	ಮಾರರನು ಸಂಹರಿಸಿ ಧರ್ಮವ-ನುಳುಹ-ಬೇಕೆಂದು। ಕಾರುಣಿಕ ಭೂಮಿಯೊಳು ನಿಜ ಪರಿವಾರ ಸಹಿ-ತವತರಿಸಿ ಬಹುವಿಧ ತೋರಿದನು ನರವ-ತ್ಪ್ರವೃತ್ತಿಯ ಸಕಲ ಚೇತನಕೆ॥14-19-431॥

	ಕಾರಣಾಹ್ವಯ ಪ್ರಕೃತಿಯೊಳ-ಗಿದ್ದಾ-ರಧಿಕ-ಹದಿನೆಂಟು-ತತ್ತ್ವವ
	ತಾ ರಚಿಸಿ ತದ್ರೂಪ ತನ್ನಾಮಂಗಳನೆ ಧರಿಸಿ। ನೀರಜ ಭವಾಂಡವನು ನಿರ್ಮಿಸಿ ಕಾರುಣಿಕ ಕಾರ್ಯಾಖ್ಯ ರೂಪದಿ ತೋರುವನು ಸಹಜಾ-ಹಿತಾ-ಚಲಗಳಲಿ ಪ್ರತಿ-ದಿನದಿ॥14-20-432॥

	ಜೀವರಂತರ್ಯಾಮಿ ಅಂಶಿ ಕಲೇವರ-ಗಳೊಳ-ಗಿಂದ್ರಿಯ-ಗಳಲಿ
	ತಾ ವಿಹಾರವ ಗೈವುತನುದಿನ ಅಂಶ-ನಾಮದಲಿ। ಈ ವಿಷಯಗಳ-ನುಂಡು ಸುಖಮಯ ಈವ ಸುಖ ಸಂಸಾರ ದುಃಖವ ದೇವಮಾನವ ದಾನವರಿ-ಗವಿರತ ಸುಧಾಮ-ಸಖ॥14-21-433॥

	ದೇಶ-ದೇಶವ-ಸುತ್ತಿ ದೇಹಾಯಾಸ-ಗೊಳಿಸದೆ ಕಾಮ್ಯ-ಕರ್ಮ ದು-
	ರಾಸೆ-ಗೊಳ-ಗಾಗದಲೆ ಬ್ರಹ್ಮಾ-ಧ್ಯಖಿಲ ಚೇತನರು। ಭೂ-ಸಲಿಲ-ಪಾವಕ-ಸಮೀ-ರಾಕಾಶ ಮೊದಲಾ-ದಖಿಲ ತತ್ತ್ವಪ- ರೇಶ-ಗಿವ-ಧಿಷ್ಠಾನ-ವೆಂದರಿ-ತರ್ಚಿ-ಸನವರತ॥14-22-434॥

	ಎರಡು ವಿಧದಲಿ ಲೋಕದೊಳು ಜೀವರು-ಗಳಿಪ್ಪರು ಸಂತತ ಕ್ಷರಾ-
	ಕ್ಷರ ವಿಲಿಂಗ ಸಲಿಂಗ ಸೃಜ್ಯಾ-ಸೃಜ್ಯ ಭೇದದಲಿ। ಕೆರೆಸುವುದು ಜಡ-ಪ್ರಕೃತಿ ಪ್ರಣವಾಕ್ಷರ ಮಹ-ದ್ದಣು-ಕಾಲ ನಾಮದಿ ಹರಿ-ಸಹಿತ ಭೇದಗಳ ಪಂಚಕ ಸ್ಮರಿಸು  ಸರ್ವತ್ರ॥14-23-435॥

	ಜೀವ-ಜೀವರ ಭೇದ ಜಡ-ಜಡ ಜೀವ-ಜಡಗಳ ಭೇದ ಪರಮನು
	ಜೀವ-ಜಡ-ಸುವಿಲಕ್ಷಣನು ಎಂದರಿತು ನಿತ್ಯದಲಿ। ಈ ವಿರಿಂಚ್ಯಾಂಡದಲಿ ಎಲ್ಲಾ ಠಾವಿನಲಿ ತಿಳಿ-ದೈದು ಭೇದ ಕ- ಳೇವರ-ದೊಳರಿ-ತಚ್ಯುತನ ಪದವೈದು ಶೀಘ್ರದಲಿ॥14-24-436॥

	ಆದಿ-ಯಲ್ಲಿಹು-ದಕ್ಷ-ರಕ್ಷರ-ದ್ವೇಧ-ಅಕ್ಷರದೊಳು-ರಮಾ-ಮಧು-
	ಸೂಧನರು ಕ್ಷರಗಳೊಳು ಪ್ರಕೃತಿ ಪ್ರಣವ ಕಾಲಗಳು। ವೇಧ ಮುಖ್ಯ ತೃಣಾಂತ ಜೀವರ ಭೇದಗಳ-ನರಿತೀ ರಹಸ್ಯವ ಬೋಧಿಸದೆ ಮಂದರಿಗೆ ಸರ್ವತ್ರದಲಿ ಚಿಂತಿಪುದು॥14-25-437॥

	ದೀಪದಿಂ ದೀಪಗಳು ಪೊರಮ-ಟ್ಟಾಪಣಾಲಯ ಗತ ತಿಮಿರಗಳ
	ತಾ ಪರಿಹರಿಸಿ ತದ್ಗತ ಪದಾರ್ಥಗಳ ತೋರ್ಪಂತೆ। ಸೌಪರಣಿ-ವರ-ವಹನ ತಾ ಬಹುರೂಪ ನಾಮದಿ ಎಲ್ಲ ಕಡೆಯಲಿ ವ್ಯಾಪಿಸಿದ್ದು ಯಥೇಷ್ಟ ಮಹಿಮೆಯ ತೋರ್ಪ ತಿಳಿಸದಲೆ॥14-26-438॥

	ನಲಿನ-ಮಿತ್ರಗೆ ಇಂದ್ರ-ಧನು ಪ್ರತಿಫಲಿಸುವಂತೆ ಜಗತ್ರಯವು ಕಂ-
	ಗೊಳಿಪದ-ನುಪಾಧಿಯಲಿ ಪ್ರತಿಬಿಂಬಾ-ಹ್ವಯದಿ ಹರಿಗೆ। ತಿಳಿಯೆ ತ್ರಿಕಕುದ್ಧಾಮ-ನತಿ ಮಂಗಳ ಸುರೂಪವ ಸರ್ವಠಾವಿಲಿ ಪೊಳೆವ ಹೃದಯಕೆ ಪ್ರತಿ-ದಿವಸ ಪ್ರಹ್ಲಾದ ಪೋಷಕನು॥14-27-439॥

	ರಸ ವಿಶೇಷ-ದೊಳತಿ ವಿಮಲಸಿತ-ವಸನ ತೋಯಿಸಿ ಅಗ್ನಿ-ಯೊಳಗಿಡೆ
	ಪಸರಿಸುವುದು ಪ್ರಕಾಶನ ಸುಗುಂದದಲೆ ಸರ್ವತ್ರ। ತ್ರಿಶಿರ-ದೂಷಣ-ವೈರಿ ಭಕ್ತಿಸುರಸದಿ ತೋಯ್ದ ಮಹಾತ್ಮರನು ಬಾ- ಧಿಸವು ಭವದೊಳಗಿದ್ದರು ಸರಿಯೆ ದುರಿತ-ರಾಶಿಗಳು॥14-28-440॥

	ವಾರಿ-ನಿಧಿ-ಯೊಳ-ಗಖಿಳ ನದಿಗಳು ಬೇರೆ-ಬೇರೆ ನಿರಂತರದಲಿ ವಿ-
	ಹಾರ-ಗೈವುತ ಪರಮ ಮೋದದಲಿಪ್ಪ ತೆರನಂತೆ। ಮೂರು ಗುಣಗಳ-ಮಾನಿ ಎನಿಸುವ ಶ್ರೀರಮಾ-ರೂಪಗಳು ಹರಿಯಲಿ ತೋರುತಿಪ್ಪುವು ಸರ್ವ ಕಾಲದಿ ಸಮ-ರಹಿತ-ವೆನಿಸಿ॥14-29-441॥

	ಕೋಕನದ ಸಖನು ದಯಘೂಕವ ಲೋಕನಕೆ ಸೊಗಸದಿರೆ ಭಾಸ್ಕರ
	ತಾ ಕಳಂಕನೆ ಕೃತಿಪ-ಜಗನ್ನಾಥ-ನಿದರೊಳಿರೆ। ಸ್ವೀಕರಿಸಿ ಸುಖ ಬಡ-ಲರಿಯದ ವಿವೇಕಿಗಳು ನಿಂದಿಸಿದ-ರೇನಹು- ದೀ ಕವಿತ್ವವ ಕೇಳಿ ಸುಖ-ಬಡದಿಹರೆ ಕೋವಿದರು॥14-30-442॥

	ಚೇತನಾ ಚೇತನಗಳಲಿ ಗುರು ಮಾತರಿಶ್ವಾಂ-ತರ್ಗತ ಜಗ-
	ನ್ನಾಥ-ವಿಠಲ ನಿರಂತರದಿ ವ್ಯಾಪಿಸಿ ತಿಳಿಸಿ-ಕೊಳದೆ। ಕಾತರವ ಪುಟ್ಟಿಸಿ ವಿಷಯದಲಿ ಯಾತುಧಾನರ ಮೋಹಿಸುವ ನಿ- ರ್ಭೀತ ನಿತ್ಯಾನಂದ-ಮಯ ನಿರ್ದೋಷ ನಿರವದ್ಯ॥14-31-443॥


	ಶ್ರೀಮದ್ಧರಿಕಥಾಽಮೃತಸಾರಶ್ವಾಸಸಂಧಿ15(ವರಾಳಿ ತ್ರಿಪುಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಭಾರತೀಶನು ಘಳಿಗೆಯೊಳು ಮುನ್ನೂರು ಅರವ-ತ್ತುಸಿರು ಜಪಗಳ
	ತಾ ರಚಿಸುವನು ಸರ್ವ ಜೀವರೊ-ಳಿದ್ದು ಬೇಸರದೆ। ಕಾರುಣಿಕ-ನವರವರ ಸಾಧನ ಪೂರಯಿಸಿ ಭೂ ಸ್ವರ್ಗ ನರಕವ ಸೇರಿಸುವ ಸರ್ವಜ್ಞ ಸಕಲೇಷ್ಟ ಪ್ರದಾಯಕನು॥15-1-444॥

	ತಾಸಿಗೊಂ-ಭೈನೂರು ಶ್ವಾಸೋ-ಚ್ಛ್ವಾಸಗಳ ನಡೆಸುತಲಿ ಚೇತನ
	ರಾಶಿಯೋಳು ಹಗಲಿರುಳು ಜಾಗೃತನಾಗಿ ನಿತ್ಯದಲಿ। ಈ ಸುಮನ-ಸೋತ್ತಂಸ ಲೇಶಾಯಾಸ-ವಿಲ್ಲದೆ ಪೋಷಿಸುತ ಮೂ ಲೇಶ-ನಂಘ್ರಿ ಸರೋಜ ಮೂಲದಲಿಪ್ಪ ಕಾಣಿಸದೆ॥15-2-445॥

	ಅರಿವುದೊಂ-ದ್ಯಾಮದೊಳು ಶ್ವಾಸಗ-ಳೆರಡು ಸಾವಿರದೇಳು ನೂರನು
	ಶರ ಸಹಸ್ರದ ಮೇಲೆ ನಾನೂರಹವು ದ್ವಿತಿಯಕ್ಕೆ। ಮರಳಿ ಯಾಮ ತ್ರಯಕೆ ವಸು ಸಾವಿರದ ಮೇಲ್ನೂ-ರೆಣಿಕೆಯಲಿ ಹ ನ್ನೆರಡು ತಾಸಿಗೆ ಹತ್ತು ಸಾವಿರದೆಂಟು ನೂರಹವು॥15-3-449॥

	ಒಂದು ದಿನದೊಳ-ಗನಿಲನಿಪ್ಪ-ತ್ತೊಂದು ಸಾವಿರ-ದಾರು ನೂರು ಮು
	ಕುಂದನಾಜ್ಞದಿ ಮಾಡಿ ಮಾಡಿಸಿ ಲೋಕಗಳ ಪೊರೆವ ನೆಂದು ಪವನನ ಪೊಗಳುತಿರು ಎಂದೆಂದು ಮರೆಯದೆ ಈ ಮಹಿಮೆ ಸಂ ಕ್ರಂದ-ನಾದ್ಯರಿಗುಂಟೆ ನೋಡಲು ಸರ್ವ ಕಾಲದಲಿ॥15-4-447॥

	ಮೂರು ಲಕ್ಷದ ಮೇಲೆ ವಿಂಶತಿ ಈರೆರಡು ಸಾವಿರವು ಪಕ್ಷಕೆ
	ಆರು ಲಕ್ಷದ ಮೇಲೆ ನಾಲ್ವತ್ತೆಂಟು ಸಾವಿರವು। ಮಾರುತನು ಮಾಸಕೆ ಜಪಿಸಿ ಸಂಸಾರ ಸಾಗರದಿಂದ ಸುಜನರ ಪಾರುಗಾಣಿಸಿ ಸಲಹುವನು ಬಹು ಭೋಗ-ಗಳನಿತ್ತು॥15-5-448॥

	ಎರಡು ತಿಂಗಳಿ-ಗಹವು ಋತು ಭೂಸುರರು ತಿಳಿವರು ಶ್ವಾಸ ಜಪ ಹ
	ನ್ನೆರಡು ಲಕ್ಷದ ಮೇಲೆ ತೊಂಭತ್ತಾರು ಸಾಹಸ್ರ। ಕರೆಸುವದು ಅಯನಾ-ಹ್ವಯದೊಳರೆ-ವರುಷ ಮೂವತ್ತೆಂಟು ಲಕ್ಷೋ ಪರಿ ತಿಳಿವ-ರೆಂಭತ್ತ ಎಂಟು ಸಹಸ್ರ ಕೋವಿದರು॥15-6-449॥

	ವರುಷ-ಕಿದರಿಮ್ಮಡಿ ಜಪಂಗಳ ಗುರುವರಿಯ ತಾ ಮಾಡಿ ಮಾಡಿಸಿ
	ದುರಿತಗಳ ಪರಿಹರಿಸುವನು ಚಿಂತಿಸುವ ಸಜ್ಜನರ। ಸುರ ವಿರೋಧಿಗ-ಳೊಳಗೆ ನೆಲೆಸಿ-ದ್ದರವಿದೂರ ತಮೋಧಿಕಾರಿಗ ಳಿರವರಿತು ಸೋಹ-ಮ್ಮುಪಾಸನೆ ಮಾಳ್ಪ-ನವರಂತೆ॥15-7-450॥

	ಇನಿತು-ಪಾಸನೆ ಸರ್ವ ಜೀವರೊ-ಳನಿಲದೇವನು ಮಾಡುತಿರೆ ಚಿಂ
	ತನೆಯ ಮಾಡದೆ ಕಂಡ ನೀರೊಳು ಮುಳುಗಿ ನಿತ್ಯದಲಿ। ಮನೆಯೊಳಗೆ ಕೃಷ್ಣಾಜಿನಾ-ದ್ಯಾಸನದಿ ಕುಳಿತು ವಿಶಿಷ್ಟ ಬಹು ಸ ಜ್ಜನನೆನಿಸಿ ಜಪಮಣಿ-ಗಳೆಣಿಸಿದ-ರೇನು  ಬೇಸರದೆ॥15-8-451॥

	ಓದನೋದಕ-ವೆರಡು ತೇಜದೊ-ಳೈದುವುವು ಲಯ ತದಭಿಮಾನಿಗ
	ಳಾದ ಶಿವ ಪವನರು ರಮಾಧೀ-ನತ್ವ-ವೈದುವರು। ಈ ದಿವಿಜ-ರೊಡಗೂಡಿ ಶ್ರೀಮಧುಸೂದನನ-ನೈದುವಳು ಎಂದರಿ ದಾದರದಿ ಅನ್ನೋದಕವ ಕೊಡು-ತುಣುತ ಸುಖಿಸುತಿರು॥15-9-452॥

	ಜಾಲಿ ತೊಪ್ಪ-ಲಜಾವಿಗಳು ಮೆದ್ದಾಲಯದಿ ಸ್ವೇಚ್ಛಾನು-ಸಾರದಿ
	ಪಾಲು ಕರೆವಂದದಲಿ ಲಕುಮೀ ರಮಣ ತನ್ನವರ। ಕೀಳು ಕರ್ಮವ ಸ್ವೀಕರಿಸಿ ತನ್ನಾಲಯ-ದೊಳಿಟ್ಟವರ ಪೊರೆವ ಕೃ ಪಾಳು ಕಾಮದ ಕೈರವದಳ ಶ್ಯಾಮ ಶ್ರೀರಾಮ॥15-10-453॥

	ಶಶಿ ದಿವಾಕರ ಪಾವಕರೊಳಿಹ ಅಸಿತ ಸಿತ ಲೋಹಿತಗಳಲಿ ಶಿವ
	ಶ್ವಸನ ಭಾರ್ಗವಿ ಮೂವರೊಳು ಶ್ರೀ ಕೃಷ್ಣ ಹಯವದನ। ವಸುಧಿ-ಪಾರ್ದನ ತ್ರಿವೃತು ಎನಿಸಿ ವಸುಮತಿಯ-ಳನ್ನೋದಕ ಅನಲ ಪೆಸರಿನಿಂದಲಿ ಸರ್ವ ಜೀವರ ಸಲಹುವನು ಕರುಣಿ॥15-11-454॥

	ದೀಪ ಕರದಲಿ ಪಿಡಿದು ಕಾಣದೆ ಕೂಪದೊಳು ಬಿದ್ದಂತೆ ವೇದ ಮ
	ಹೋಪ-ನಿಷದರ್ಥಗಳ ನಿತ್ಯದಿ ಪೇಳುವವರೆಲ್ಲ। ಶ್ರೀ ಪವನ ಮುಖ ವಿನುತ-ನಮಲ ಸುರೂಪಗಳ ವ್ಯಾಪಾರ ತಿಳಿಯದೆ ಪಾಪ ಪುಣ್ಯಕೆ ಜೀವ ಕರ್ತೃ ಅಕರ್ತೃ ಹರಿ ಎಂದು॥15-12-455॥

	ಅನಿಲದೇವನು ವಾಙ್ಮನೋಮಯ-ನೆನಿಸಿ ಪಾವಕ ವರುಣ ಸಂಕ್ರಂ
	ದನ ಮುಖಾದ್ಯ-ರೊಳಿದ್ದು ಭಗವದ್ರೂಪ ಗುಣಗಳನು। ನೆನೆ ನೆನೆದು ಉಚ್ಚರಿಸುತಲಿ ನಮ್ಮನು ಸದಾ ಸಂತೈಸುವನು ಸ ನ್ಮುನಿ ಗಣಾರಾಧಿತ ಪದಾಂಬುಜ ಗೋಜ ಸುರರಾಜ॥15-13-456॥

	ಪಾದವೆನಿಪವು ವಾಙ್ಮನಸುಗಳು ಪಾದ ರೂಪದ್ವಯ-ಗಳೊಳು  ಪ್ರ
	ಹ್ಲಾದ ಪೋಷಕ ಸಂಕರುಷಣಾ-ಹ್ವಯದಿ ನೆಲೆಸಿದ್ದು। ವೇದ ಶಾಸ್ತ್ರ ಪುರಾಣಗಳ ಸಂವಾದ ರೂಪದಿ ಮನನ-ಗೈಸುತ ಮೋದಮಯ ಸುಖವಿತ್ತು ಸಲಹುವ ಸರ್ವ ಸಜ್ಜನರ॥15-14-457॥

	ಗಂಧವಹ ದಶದಿಶಗ-ಳೊಳಗರವಿಂದ ಸೌರಭ ಪಸರಿಸುತ ಘ್ರಾ
	ಣೆಂದ್ರಿಯಗಳಿಗೆ ಸುಖವನೀವುತ ಸಂಚರಿಸುವಂತೆ। ಇಂದಿರೇಶನ ಸುಗುಣಗಳ ದೈನಂದಿನದಿ ತುತಿಸು-ತನುಮೋದಿಸು ತಂಧ ಬಧಿರ ಸುಮೂಕ-ನಂತಿರು ಮಂದ ಜನರೊಡನೆ॥15-15-458॥

	ಶ್ರೀ ರಮಣ-ನರಮನೆಯ ಪೂರ್ವ ದ್ವಾರದಲ್ಲಿಹ ಸಂಜ್ಞ ಸೂರ್ಯಗ
	ಭಾರತೀಪತಿ ಪ್ರಾಣನೊಳಗಿಹ ಲಕುಮಿ ನರಯಣನ | ಸೇರಿ ಮನುಜೋತ್ತಮರು ಸರ್ವ ಶರೀರಗತ ನಾರಾಯಣನ ಅವ ತಾರ ಗುಣಗಳ ತುತಿಸುತಲಿ ಮೋದಿಪರು ಮುಕ್ತಿಯಲಿ॥15-16-459॥

	ಪ್ರಣವ ಪ್ರತಿಪಾದ್ಯನ ಪುರದ ದಕ್ಷಿಣ ಕವಾಟದಲಿಪ್ಪ ಶಶಿ ರೋ
	ಹಿಣಿಗತ ವ್ಯಾನಸ್ಥ ಕೃತಿ ಪ್ರದ್ಯುಮ್ನ ರೂಪವನು। ಗುಣಗಳನು ಸಂತುತಿಸುತಲಿ ಪಿತೃ ಗಣ ಗದಾಧರನತಿ ವಿಮಲ ಪ ಟ್ಟಣದೊಳಗೆ ಸ್ವೇಚ್ಛಾನುಸಾರದಿ ಸಂಚರಿಸುತಿಹರು॥15-17-460॥

	ಅಮಿತ ವಿಕ್ರಮ-ನಾಲಯದ ಪಶ್ಚಿಮ ಕವಾಟದಿ ಸತಿ ಸಹಿತ ಸಂ
	ಭ್ರಮದಿ ಭಗವ-ದ್ಗುಣಗಳನೆ ಪೊಗಳುತಲಿ ಮೋದಿಸುವ || ಸುಮನ-ಸಾಸ್ಯನೊಳಿಪ್ಪ ಪಾನಗ ದಮನ ಸಂಕರುಷಣನ ನಿಜ ಹೃ ತ್ಕಮಲದೊಳು ಧೇನಿಸುವ ಋಷಿಗಣ-ವೈದಿ ಸುಖಿಸುವರು॥15-18-461॥

	ಸ್ವರಮಣನ ಗುಣ ರೂಪ ಸಪ್ತ ಸ್ವರಗಳಿಂದಲಿ ಪಾಡುತಿಹ ತುಂ-
	ಬುರನೆ ಮೊದಲಾ-ದಖಿಳ ಗಂಧರ್ವರು ರಮಾಪತಿಯ || ಪುರದ ಉತ್ತರ ಬಾಗಿಲಾಧಿಪ ಸುರಪ ಶಚಿಗ ಸಮಾನ ವಾಯುಗ ಹರಿನ್ಮಣಿ ನಿಭ ಶಾಂತಿಪತಿ ಅನಿರುದ್ಧ-ನೈದುವರು॥15-19-462॥

	ಗರುಡ ಶೇಷಮರೇಂದ್ರ ಮುಖ ಪುಷ್ಕರನೆ ಕಡೆಯಾ-ಗಿಪ್ಪಖಿಳ  ನಿ
	ರ್ಜರರು ಊರ್ಧ್ವ ದ್ವಾರಗತ ಭಾರತಿ ಉದಾನನೊಳು || ಮೆರೆವ ಮಾಯಾ ವಾಸುದೇವನ ಪರಮ ಮಂಗಳ-ವಯವಗಳ ಮಂ ದಿರವ-ನೈದಿ ಸದಾ ಮುಕುಂದನ ನೋಡಿ ಸುಖಿಸುವರು॥15-20-463॥

	ದ್ವಾರ ಪಂಚಕ ಪಾಲಕ-ರೊಳಿಹ ಭಾರತೀ ಪ್ರಾಣಾಂತ-ರಾತ್ಮಕ
	ಮಾರಮಣ-ನೈರೂಪ ತತ್ತ-ದ್ವಾರದಲಿ ಬಪ್ಪ। ಮೂರೆರಡು ವಿಧ ಮುಕ್ತಿ ಯೋಗ್ಯರ ತಾರತಮ್ಯವ-ನರಿತವರ ಕಂ ಸಾರಿ ಸಂಸಾರಾಬ್ಧಿ ದಾಟಿಸಿ ಮುಕ್ತರನು ಮಾಳ್ಪ॥15-21-464॥

	ಬೆಳಗಿ-ದ್ಹೂಜಿಯು-ನೋಳ್ಪರಿಗೆ ಥಳ ಥಳಿಸುತಲಿ ಕಂಗೊಳಿಸು-ವಂದದಿ
	ತೊಳೆದು ದೇಹವ ನಾಮ ಮುದ್ರೆಗ-ಳಿಂದ-ಲಂಕರಿಸಿ। ಒಲಿಸಿ ನಿತ್ಯ ಕುತರ್ಕ ಯುಕ್ತಿಗ-ಳಲವಬೋಧರ ಶಾಸ್ತ್ರ ಮರ್ಮವ ತಿಳಿಯದಿಹ ನರ ಬರಿದೆ ಇದರೊಳು ಶಂಕಿಸಿದರೇನು॥15-22-465॥

	ಉದಧಿಯೊಳ-ಗೂರ್ಮಿಗಳು ತೋರ್ಪಂ-ದದಲಿ ಹಂಸೋದ್ಗೀಥ ಹರಿ ಹಯ
	ವದನ ಕೃಷ್ಣಾದ್ಯಮಿತ ಅವತಾರಗಳು ನಿತ್ಯದಲಿ। ಪದುಮನಾಭ-ನೊಳಿರುತಿಹವು ಸರ್ವದ ಸಮಸ್ತ ಪ್ರಾಣಿಗಳ ಚಿ ದ್ಧೃದಯ ಗತ ರೂಪಗಳು ಅವ್ಯವ-ಧಾನದಲಿ ಬಿಡದೆ॥15-23-466॥

	ಶರಧಿಯೊಳು ಮಕರಾದಿ ಜೀವರು ಇರುಳು ಹಗಲೇಕ ಪ್ರಕಾರದಿ
	ಚರಿಸು-ತನುಮೋ-ದಿಸುತಲಿಪ್ಪಂ-ದದಿ ಜಗತ್ರಯವು || ಇರುತಿಹುದು ಜಗದೀಶ-ನುದರದಿ ಕರೆಸುವುದು ಪ್ರತಿಬಿಂಬ ನಾಮದಿ ಧರಿಸಿಹುದು ಹರಿ ನಾಮ ರೂಪಂಗಳನು ಅನವರತ॥15-24-467॥

	ಜನನಿ ಸೌಷ್ಟ ಪದಾರ್ಥಗಳ ಭೋಜನವ ಮಾಡಲು ಗರ್ಭಗತ ಶಿಶು
	ದಿನ ದಿನದಿ ಅಭಿವೃದ್ಧಿ  ಐದುವ ತೆರದಿ ಜೀವರಿಗೆ। ವನಜನಾಭನು ಸರ್ವ ರಸ ಉಂಡುಣಿಸಿ ಸಂರಕ್ಷಿಸುವ ಜಾಹ್ನವೀ ಜನಕ ಜನ್ಮಾ-ದ್ಯಖಿಳ ದೋಷ ವಿದೂರ ಗಂಭೀರ॥15-25-468॥

	ಆಸೆಗೊಳ-ಗಾದವನು ಜನರಿಗೆ ದಾಸನೆನಿಸುವ-ನಾಸೆಯನು ನಿಜ
	ದಾಸಿಗೈದಿಹ ಪುಂಸರೆಲ್ಲರು ದಾಸರೆನಿಸುವರು। ಶ್ರೀಶನಂಘ್ರಿ ಸರೋಜ ಯುಗಳ ನಿರಾಸೆಯಿಂದಲಿ ಭಜಿಸೆ ಒಲಿದು ರ ಮಾ ಸಹಿತ ತನ್ನನೆ ಕೊಡುವ ಕರುಣಾ ಸಮುದ್ರ ಹರಿ॥15-26-469॥

	ದ್ಯುನದಿಯಾ-ದ್ಯಂತವನು ಕಾಣದೆ ಮನುಜ-ನೇಕತ್ರದಲಿ ತಾ ಮ
	ಜ್ಜನವ-ಗೈದು ಸಮಸ್ತ ದೋಷದಿ ಮುಕ್ತನಹ ತೆರದಿ। ಅನಘ-ನಮಲ ಅನಂತನಂತ ಸುಗುಣಗ-ಳೊಳಗೊಂದೆ ಗುಣದ ಉಪಾ ಸನವ-ಗೈವ ಮಹಾತ್ಮ ಧನ್ಯ ಕೃತಾರ್ಥ-ನೆನಿಸುವನು॥15-27-470॥

	ವಾಸುದೇವನು ಕರೆಸುವನು ಕಾರ್ಪಾಸ ನಾಮದಿ ಸಂಕರುಷಣನು
	ವಾಸವಾಗಿಹ ತೂಲದೊಳು ತಂತುಗನು ಪ್ರದ್ಯುಮ್ನ। ವಾಸರೂ-ಪನಿರುದ್ಧ ದೇವನು ಭೂಷಣನು ತಾನಾಗಿ ತೋರ್ಪ ಪ ರೇಶ ನಾರಾಯಣನು ಸರ್ವದ ಮಾನ್ಯ ಮಾನದನು॥15-28-471॥

	ಲಲನೆಯಿಂ-ದೊಡಗೂಡಿ ಚೈಲಗಳೊಳಗೆ ಓತ ಪ್ರೋತ ರೂಪದಿ
	ನೆಲೆಸಿಹನು ಚತುರಾತ್ಮಕ ಜಗನ್ನಾಥ ವಿಟ್ಠಲನು। ಚಳಿ ಬಿಸಿಲು ಮಳೆ ಗಾಳಿಯಂ-ದರೆ ಘಳಿಗೆ ಬಿಡದಲೆ ಕಾವನೆಂ-ದರಿ ದಿಳೆಯೊ-ಳರ್ಚಿಸುತಿರು ಸದಾ ಸರ್ವಾಂತ-ರಾತ್ಮಕನ॥15-29-472॥


	ಶ್ರೀಮದ್ಧರಿಕಥಾಽಮೃತಸಾರ ದತ್ತ ಸ್ವಾತಂತ್ರ್ಯಸಂಧಿ16(ತೋಡಿ ಆದಿತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಕಾರುಣಿಕ ಹರಿ ತನ್ನೊಳಿಪ್ಪ ಅಪಾರ ಸ್ವಾತಂತ್ರಿಯ ಗುಣದಿ ನಾ
	ನೂರು ತೆಗೆದು ಸಪಾದ ಆರೊಂದಧಿಕ ಅರವತ್ತು || ನಾರಿಗಿತ್ತ ದ್ವಿಷೋಡಶಾಧಿಕ ನೂರು ಪಾದ ತ್ರಯವ ತನ್ನ ಶ ರೀರ-ದೊಳಗೀಪರಿ ವಿಭಾಗವ ಮಾಡ್ದ ತ್ರಿಪದಾಹ್ವ॥16-1-473॥

	ಸತ್ಯ ಲೋಕಾಧಿಪನೊಳಗೆ ಐವತ್ತೆರಡು ಪವಮಾನನೊಳು ನಾ
	ಲ್ವತ್ತು ಮೇಲೆಂಟಧಿಕ ಶಿವನೊಳ-ಗಿಟ್ಟ-ನಿಪ್ಪತ್ತು। ಚಿತ್ತಜೇಂದ್ರ-ರೊಳೈದಧಿಕ ದಶ—ತತ್ತ್ವಮಾನಿಗಳೆನಿಪ ಸುರರೊಳು ಹತ್ತು ಈರೈದಖಿಲ ಜೀವರೊಳಿಟ್ಟ ನಿರವದ್ಯ॥16-2-474॥

	ಕಲಿ ಮೊದಲು-ಗೊಂಡಖಿಲ ದಾನವರೊಳಗೆ ನಾಲ್ವತ್ತೈದು ಈ ಪರಿ
	ತಿಳಿದುಪಾಸನೆ ಮಾಡು ಮರೆಯದೆ ಪರಮ ಭಕುತಿಯಲಿ। ಇಳೆಯೊಳಗೆ ಸಂಚರಿಸು ಲಕುಮೀ ನಿಲಯ-ನಾಳಾನೆಂದು ಸರ್ವ ಸ್ಥಲಗಳಲಿ ಸಂತೈಸುತಿಪ್ಪನು ಗೆಳೆಯ-ನಂದದಲಿ॥16-3-475॥

	ಅವನಿಪ ಸ್ವಾಮಿತ್ವ ಧರ್ಮವ ಸ್ವವಶ-ಮಾತ್ಯರಿಗಿತ್ತು ತಾ ಮ
	ತ್ತವರ ಮುಖದಲಿ ರಾಜಕಾರ್ಯವ ಮಾಡಿಸುವ ತೆರದಿ। ಕವಿಭಿ-ರೀಡಿತ ತನ್ನ ಕಲೆಗಳ ದಿವಿಜ ದಾನವ ಮಾನವರೊಳಿ ಟ್ಟವಿರತ ಗುಣತ್ರಯಜ ಕರ್ಮವ ಮಾಡಿ ಮಾಡಿಸುವ॥16-4-476॥

	ಪುಣ್ಯ ಪಾಪವನೀ ತೆರದಿ ಕಾರುಣ್ಯ ಸಾಗರ ದೇವ ದಾನವ
	ಮಾನವರೊ-ಳಿಟ್ಟವರ ಫಲ ವ್ಯತ್ಯಾಸವನೆ ಮಾಡಿ। ಬನ್ನ ಬಡಿಸುವ ಭಕ್ತಿ ಹೀನರ ಸನ್ನುತ ಸುಕರ್ಮ ಫಲ ತೆಗೆದು ಪ್ರ ಪನ್ನರಿಗೆ ಕೊಟ್ಟವರ ಸುಖ ಬಡಿಸುವನು ಸುಭುಜಾಹ್ವ॥16-5-477॥

	ಮಾಣಿಕವ ಕೊಂಡಂಗಡಿ-ಯೊಳಜಿ-ವಾನ ಕೊಟ್ಟಾಪುರುಷನ ಸಮಾ
	ಧಾನ ಮಾಡುವ ತೆರದಿ ದೈತ್ಯರು ನಿತ್ಯದಲಿ ಮಾಳ್ಪ। ದಾನ ಯಜ್ಞಾದಿಗಳ ಫಲ ಪವಮಾನ ಪಿತನಪಹರಿಸಿ ಅಸಮೀ ಚೀನ ಸುಖಗಳ ಕೊಟ್ಟು ಅಸುರರ ಮತ್ತರನು ಮಾಳ್ಪ॥16-6-478॥

	ಏಣ ಲಾಂಛನ-ನಮಲಕಿರಣ ಕ್ರಮೇಣ ವೃದ್ಧಿಯನೈದಿ ಲೋಗರ
	ಕಾಣ-ಗೊಡದಿಹ ಕತ್ತಲೆಯ ಭಂಗಿಸುವ ತೆರನಂತೆ। ವೈನತೇಯಾಂ-ಸಗನ ಮೂರ್ತಿ ಧ್ಯಾನ ಉಳ್ಳ ಮಹಾತ್ಮರಿಗೆ ಸು ಜ್ಞಾನ ಭಕ್ತ್ಯಾದಿಗಳು ವರ್ಧಿಸಿ ಸುಖವ–ಕೊಡುತಿಹವು॥16-7-479॥

	ಜನಪ-ನರಿಕೆಯ ಚೋರ ಪೊಳಲೊಳು ಧನವ ಕದ್ದೊ-ಯಿದೀಯಲವ-ನವ
	ಗುಣಗ-ಳೆಣಿಸದೆ ಪೊರೆವ ಕೊಡದಿರೆ ಶಿಕ್ಷಿಸುವ ತೆರದಿ। ಅನುಚಿತೋಚಿತ ಕರ್ಮ ಕೃಷ್ಣಾರ್ಪಣವೆನಲು ಕೈಗೊಂಡು ತನ್ನರ ಮನೆಯೊ-ಳಿಟ್ಟಾನಂದ ಬಡಿಸುವ ಮಾಧವಾನತರ॥16-8-480॥

	ಅನ್ನದನ್ನಾ-ದನ್ನ ನಾಮಕ ಮುನ್ನ ಪೇಳ್ದ ಪ್ರಕಾರ ಜೀವರೊ
	ಳನ್ನ ರೂಪ ಪ್ರವೇಶ-ಗೈದವ-ರವರ ವ್ಯಾಪಾರ। ಬನ್ನ ಬಡದಲೆ ಮಾಡಿ ಮಾಡಿಸಿ ಧನ್ಯರಿವ-ರಹುದೆಂದೆನಿಸಿ  ತ್ರೈ ಗುಣ್ಯ ವರ್ಜಿತ ತತ್ತದಾ-ಹ್ವಯನಾಗಿ ಕರೆಸುವನು॥16-9-481॥

	ಸಲಿಲ ಬಿಂದು ಪಯೋಬ್ಧಿಯೊಳು ಬೀಳಲು ವಿಕಾರವ-ನೈದ ಬಲ್ಲುದೆ
	ಜಲವು ತದ್ರೂಪವನೆ ಐದುವು-ದೆಲ್ಲ ಕಾಲದಲಿ। ಕಲಿಮ-ಲಾಪಹ ನರ್ಚಿಸುವ ಸತ್ಕುಲಜರ ಕುಕರ್ಮಗಳು ತಾ ನಿ ಷ್ಕಲುಷ ಕರ್ಮಗಳಾಗಿ ಪುರುಷಾರ್ಥಗಳ ಕೊಡುತಿಹವು॥16-10-482॥

	ಮೊಗದೊಳಗೆ ಮೊಗವಿಟ್ಟು ಮುದ್ದಿಸಿ ಮಗುವಿನಂ ಬಿಗಿದಪ್ಪಿ ನೇಹದಿ
	ತೆಗೆದು ತನ್ನಯ ಸ್ತನಗಳುಣಿಸುವ ಜನನಿಯಂದದಲಿ। ಅಗಣಿತಾತ್ಮನು ತನ್ನ ಪಾದಾಬ್ಜಗಳ ಧೇನಿಪ ಭಕ್ತ ಜನರಿಗೆ ಪ್ರಘಟಕನು ತಾನಾಗಿ ಸೌಖ್ಯಗಳೀವ ಸರ್ವತ್ರ॥16-11-483॥

	ತೋಟಿಗನು ಭೂಮಿಯೊಳು ಬೀಜವ ನಾಟ ಬೇಕೆಂದೆನುತ ಹಿತದಲಿ
	ಮೋಟೆಯಂ ನೀರೆತ್ತಿ ಸಸಿಗಳ ಸಂತಯಿಸುವಂತೆ। ಪಾಟು ಬಡದಲೆ ಜಗದಿ ಜೀವರ ಘೋಟಕಾಸ್ಯನು ಸೃಜಿಸಿ ಯೋಗ್ಯತೆ ದಾಟಗೊಡದಲೆ ಸಲಹುತಿಪ್ಪನು ಸರ್ವ ಕಾಲದಲಿ॥16-12-484॥

	ಭೂಮಿಯೊಳು ಜಲವಿರೆ ತೃಷಾರ್ತನು ತಾ ಮರೆತು ಮೊಗವೆತ್ತಿ ಎಣ್ದೆಸೆ
	ವ್ಯೋಮ ಮಂಡಲದೊಳಗೆ ಕಾಣದೆ ಹುಡುಕುವಂದದಲಿ। ಶ್ರೀ ಮನೋರಮ ಸರ್ವರಂತ-ರ್ಯಾಮಿಯಾಗಿರೆ ತಿಳಿಯ-ದನುದಿನ ಭ್ರಾಮಕರು ಭಜಿಸುವರು ಭಕುತಿಯೊ-ಳನ್ಯ  ದೇವತೆಯ॥16-13-485॥

	ಮುಖ್ಯ ಫಲ ವೈಕುಂಠ ಮುಖ್ಯಾಮುಖ್ಯ ಫಲ ಮಹರಾದಿ ಲೋಕ ಅ
	ಮುಖ್ಯ ಫಲ ವೈಷಯಿಕ-ವೆಂದರಿ-ದತಿ ಭಕುತಿಯಂದ। ರಕ್ಕಸಾರಿಯ ಭಜಿಸುತಲಿ ನಿರ್ದುಃಖನಾಗು ನಿರಂತರದಿ ಮೊರೆ ಪೊಕ್ಕವರ ಬಿಡ ಭಕ್ತವತ್ಸಲ ಭಾರತೀಶ ಪಿತ॥16-14-486॥

	ವ್ಯಾಧಿಯಿಂ ಪೀಡಿತ ಶಿಶುವಿಗೆ ಗುಡೋದಕವ ನೆರೆದದಕೆ ಔಷಧ
	ತೇದು ಕುಡಿಸುವ ತಾಯಿಯೋ-ಪಾದಿಯಲಿ ಸರ್ವಜ್ಞ। ಬಾದರಾಯಣ ಭಕುತ ಜನಕೆ ಪ್ರಸಾದ ರೂಪಕನಾಗಿ ಭಾಗವ ತಾದಿಯಲಿ ಪೇಳಿದರು ಧರ್ಮಾದಿಗಳೆ ಫಲವೆಂದು॥16-15-487॥

	ದೂರದಲ್ಲಿಹ ಪರ್ವತ ಘನಾಕಾರ ತೋರ್ಪುದು ನೋಳ್ಪ ಜನರಿಗೆ
	ಸಾರೆಗೈಯಲು ಸರ್ಪ ವ್ಯಾಘ್ರಗಳಿಂದ ಭಯವಿಹುದು। ಘೋರ ತರ ಸಂಸಾರ ಸುಖವು ಆಸಾರ ತರವೆಂದರಿದು ನಿತ್ಯ  ರ ಮಾರಮಣ-ನಾರಾಧಿಸುವ-ರದರಿಂದ ಬಲ್ಲವರು॥16-16-488॥

	ಕೆಸರ ಘಟಗಳ ಮಾಡಿ ಬೇಸಿಗೆ ಬಿಸಿಲೊಳಿ-ಟ್ಟೊಣ-ಗಿಸಿದರವು ಘನ
	ರಸವ ತುಂಬಲು ಬಹುದೆ ಸರ್ವ ಸ್ವತಂತ್ರ ತಾನೆಂಬ | ಪಶುಪ ನರನೇನೇನು ಮಾಳ್ಪ ಆನಶನ ದಾನ ಸ್ನಾನ ಕರ್ಮಗ ಳೊಸರಿ ಪೋಪುವು ಬರಿದೆ ದೇಹಾ-ಯಾಸವನೆ ಕೊಟ್ಟು॥16-17-489॥

	ಎರಡು ದೀಕ್ಷೆಗಳಿಹವು ಬಾಹ್ಯಾಂ-ತರವೆನಿಪ ನಾಮದಲಿ ಬುಧರಿಂ
	ದರಿತು ವೀಕ್ಷಿತ-ನಾಗು ದೀರ್ಘ ದ್ವೇಷಗಳ ಬಿಟ್ಟು। ಹರಿಯೆ ಸರ್ವೋತ್ತಮ ಕ್ಷರಾಕ್ಷರ ಪುರುಷ ಪೂಜಿತ ಪಾದ ಜನ್ಮಾ ದ್ಯರ ವಿದೂರ ಸುಖಾತ್ಮ ಸರ್ವಗ-ನೆಂದು ಸ್ಮರಿಸುತಿರು॥16-18-490॥

	ಹೇಯ ವಸ್ತುಗಳಿಲ್ಲ ಊಪಾದೇಯ ವಸ್ತುಗಳಿಲ್ಲ ನ್ಯಾಯಾ
	ನ್ಯಾಯ ಧರ್ಮಗಳಿಲ್ಲ ದ್ವೇಷಾಸೂಯೆ ಮೊದಲಿಲ್ಲ। ತಾಯಿ ತಂದೆಗಳಿಲ್ಲ ಕಮಲದ-ಲಾಯತಾಕ್ಷಗೆ ಎನಲು ಈಸುವ ಕಾಯಿಯಂದದಿ ಮುಳುಗ-ಗೊಡದೆ ಭವಾಬ್ಧಿ ದಾಟಿಸುವ॥16-19-491॥

	ಮಂದನಾದರು ಸರಿಯೆ ಗೋಪೀ ಚಂದನ ಶ್ರೀಮುದ್ರೆಗಳ ನಲ
	ವಿಂದ ಧರಿಸುತ ಶ್ರೀತುಲಸಿ ಪದ್ಮಾಕ್ಷ ಸರಗಳನು। ಕಂಧರದ ಮಧ್ಯದಲಿ ಧರಿಸಿ ಮುಕುಂದ ಶ್ರೀಭೂರಮಣ ತ್ರಿಜಗ ದ್ವಂದ್ಯ ಸರ್ವಸ್ವಾಮಿ ಮಮ ಕುಲದೈವ ಎನೆ ಪೊರೆವ॥16-20-492॥

	ಪ್ರಾಯ ಧನ ಮದದಿಂದ ಜನರಿಗೆ ನಾಯಕ ಪ್ರಭುವೆಂಬಿ ಪೂರ್ವದಿ
	ತಾಯಿ ಪೊಟ್ಟೆಯೊಳಿರಲು ಪ್ರಭುವೆಂದೇಕೆ ಕರೆಯರೆಲೈ | ಕಾಯ ನಿನ್ನನು ಬಿಟ್ಟು ಪೋಗಲು ರಾಯ ನೀನೆಂಬುವ ಪ್ರಭುತ್ವ ಪ ಲಾಯನವ-ನೈದಿತು ಸಮೀಪದ-ಲಿದ್ದರದ  ತೋರು॥16-21-493॥

	ವಾಸುದೇ-ವೈಕ ಪ್ರಕಾರದಿ ಈಶನೆನಿಸುವ ಬ್ರಹ್ಮ ರುದ್ರ ಶ
	ಚೀಶ ಮೊದಲಾ-ದಮರರೆಲ್ಲರು ದಾಸರೆನಿಸುವರು। ಈ ಸುಮಾರ್ಗವ ಬಿಟ್ಟು ಸೋಹಮು-ಪಾಸನೆಯ-ಗೈವ ನರ ದೇಹಜ ದೈಶಿಕ ಕ್ಲೇಶಗಳು ಬರಲವ-ನೇಕೆ ಬಿಡಿಸಿಕೊಳ॥16-22-494॥

	ಆ ಪರಬ್ರಹ್ಮನಲಿ ತ್ರಿಜಗ-ದ್ವ್ಯಾಪಕತ್ವ ನಿಯಾಮಕತ್ವ
	ಸ್ಥಾಪಕತ್ವ ವಶತ್ವ ಈಶತ್ವಾದಿ ಗುಣಗಳಿಗೆ। ಲೋಪವಿಲ್ಲೈ-ಕಪ್ರಕಾರ ಸ್ವರೂಪ-ವೆನಿಪುವು ಸರ್ವ ಕಾಲದಿ ಪೋಪವಲ್ಲವು ಜೀವರಿಗೆ ದಾಸತ್ವ-ದೋಪಾದಿ॥16-23-495॥

	ನಿತ್ಯ ನೂತನ ನಿರ್ವಿಕಾರ ಸುಹೃತ್ತಮ ಪ್ರಣವಸ್ಥ ವರ್ಣೋ
	ತ್ಪತ್ತಿ ಕಾರಣ ವಾಙ್ಮನೋಮಯ ಸಾಮ ಗಾನರತ। ದತ್ತ ಕಪಿಲ ಹಯಾಸ್ಯ ರೂಪದಿ ಪೃಥ್ ಪೃಥಕ್ ಜೀವರೊಳಗಿದ್ದು ಪ್ರ ವರ್ತಿಸುವನ-ವರವರ ಯೋಗ್ಯತೆ ಕರ್ಮ-ವನುಸರಿಸಿ॥16-24-496॥

	ಶ್ರುತಿಗಳಾತನ ಮಾತು ವಿಮಲ ಸ್ಮೃತಿಗಳಾತನ ಶಿಕ್ಷೆ ಜೀವ
	ಪ್ರತತಿ ಪ್ರಕೃತಿಗ-ಳೆರಡು ಪ್ರತಿಮೆಗ-ಳೆನಿಸಿ ಕೊಳುತಿಹವು। ಇತರ ಕರ್ಮಗಳೆಲ್ಲ ಲಕುಮೀಪತಿಗೆ ಪೂಜೆಗಳೆಂದು ಸ್ಮರಿಸುತ ಚತುರ ವಿಧ ಪುರುಷಾರ್ಥಗಳ ಬೇಡದಿರು ಸ್ವಪ್ನದಲು॥16-25-497॥

	ಭೂತಲಾಧಿಪ-ನಾಜ್ಞಧಾರಕ ದೂತರಿಗೆ ಸೇವಾನು-ಸಾರದಿ
	ವೇತನವ ಕೊಟ್ಟವರ ಸಂತೋಷಿಸುವ ತೆರದಂತೆ । ಮಾತರಿಶ್ವ ಪ್ರಿಯನು ಪರಮ ಪ್ರೀತಿ ಪೂರ್ವಕ ಸದ್ಗುಣಂಗಳ ಗಾಥಕರ ಸಂತೋಷ ಬಡಿಸುವ-ನಿಹ ಪರಂಗಳಲಿ॥16-26-498॥

	ದೀಪ ದಿವದಲಿ ಕಂಡರಾದಡೆ ಲೋಪಗೈಸುವ-ರಾಕ್ಷಣ ಹರಿ ಸ
	ಮೀಪದಲ್ಲಿರೆ ನಂದ ನಾಮ ಸುನಂದ-ವೆನಿಸುವುದು। ಔಪಚಾರಿಕವಲ್ಲ ಸುಜನರ ಪಾಪ ಕರ್ಮವು ಪುಣ್ಯವೆನಿಪುದು ಪಾಪಿಗಳ ಸತ್ಪುಣ್ಯ ಕರ್ಮವು ಪಾಪ-ವೆನಿಸುವುದು॥16-27-499॥

	ಧನವ ಸಂಪಾದಿಸುವ ಪ್ರದ್ರಾವಣಿಕ-ರಂದದಿ ಕೋವಿದರ ಮನೆ
	ಮನೆಗಳಲಿ ಸಂಚರಿಸು ಶಾಸ್ತ್ರ ಶ್ರವಣ-ಗೋಸುಗದಿ। ಮನನ-ಗೈದುಪದೇಶಿಸುತ ದುರ್ಜನರ ಕೂಡಾಡದಿರು ಸ್ವಪ್ನದಿ ಪ್ರಣತ ಕಾಮದ ಕೊಡುವ ಸೌಖ್ಯವ-ನಿಹ ಪರಂಗಳಲಿ॥16-28-500॥

	ಕಾರಕ ಕ್ರಿಯ ದ್ರವ್ಯ ವಿಭ್ರಮ ಮೂರು ವಿಧ ಜೀವರಿಗೆ ಬಹು ಸಂ
	ಸಾರಕಿವು ಕಾರಣ-ವೆನಿಸುವವು ಎಲ್ಲ ಕಾಲದಲಿ। ದೂರ ಓಡಿಸಿ ಭ್ರಾಮಕ ತ್ರಯ ಮಾರಿ ಗೊಳಗಾಗದಲೆ ಸರ್ವಾ ಧಾರಕನ ಚಿಂತಿಸುತಲಿರು ಸರ್ವತ್ರ ಮರೆಯದಲೆ॥16-29-501॥

	ಕರಣ ಕರ್ಮವ ಮಾಡಿದರೆ ವಿಸ್ಮರಣೆ ಕಾಲದಿ ಮಾತುಗಳಿ-ಗು
	ತ್ತರವ ಕೊಡದಲೆ ಸುಮ್ಮನಿಪ್ಪನು ಜಾಗರಾವಸ್ಥೆ | ಕರುಣಿಸಲು ವ್ಯಾಪಾರ ಮಾಡುವ ಬರಲು ನಾಲ್ಕಾವಸ್ಥೆಗಳು ಪರಿ ಹರಿಸಿ ಕೊಳನೇತಕೆ ಸ್ವತನ್ತ್ರನು ತಾನೆ ಎಂಬುವನು॥16-30-502॥

	ಯುಕ್ತಿ ಮಾತುಗಳಲ್ಲ ಶ್ರುತಿ ಸ್ಮೃತ್ಯುಕ್ತ ಮಾತುಗಳಿವು ವಿಚಾರಿಸೆ
	ಮುಕ್ತಿಗಿವು ಸೋಪಾನ-ವೆನಿಪವು ಪ್ರತಿ ಪ್ರತೀ ಪದವು। ಭಕ್ತಿ ಪೂರ್ವಕ ಪಠಿಸುವವರಿಗೆ ವ್ಯಕ್ತಿ ಕೊಡುವ ಸ್ವರೂಪ ಸುಖ ಪ್ರವಿ ವಿಕ್ತರನು ಮಾಡುವನು ಭವ ಭಯದಿಂದ ಬಹು ರೂಪ॥16-31-503॥

	ಶ್ರೀನಿವಾಸನ ಸುಗುಣ ಮಣಿಗಳ ಪ್ರಾಣ ಮತ ವಯುನಾಖ್ಯ ಸೂತ್ರದಿ
	ಪೋಣಿಸಿದ ಮಾಲಿಕೆಯ ವಾಙ್ಮಯ-ನಂಸ-ಗರ್ಪಿಸಿದ। ಜ್ಞಾನಿಗಳ ದೃಗ್ವಿಷಯ-ವಹುದ-ಜ್ಞಾನಿಗಳಿಗೆ ಅಸಹ್ಯ ತೋರ್ಪುದು ಮಾಣಿಕವ ಮರ್ಕಟನ ಕೈಯೊಳು ಕೊಟ್ಟ ತೆರನಂತೆ॥16-32-504॥

	ಶ್ರೀವಿಧೀರ ವಿಪಾಹಿಸೇಶ ಶಚೀವರಾತ್ಮ ಭವಾರ್ಕ ಶಶಿ ದಿ
	ಗ್ದೇವ ಋಷಿ ಗಂಧರ್ವ ಕಿನ್ನರ ಸಿದ್ಧ ಸಾಧ್ಯ ಗಣ | ಸೇವಿತ ಪದಾಂಭೋಜ ತತ್ಪಾದಾವ-ಲಂಬಿಗಳಾದ ಭಕುತರ ಕಾವ ಕರುಣಾ ಸಾಂದ್ರ ಲಕ್ಷ್ಮೀ ಹೃತ್ಕುಮುದ ಚಂದ್ರ॥16-33-505॥

	ಆದರುಶವ ಗತಾಕ್ಷ ಭಾಷಾ ಭೇದದಿಂದಲಿ ಕರೆಯಲದನು ನಿ
	ಷೇಧ-ಗೈದವ-ಲೋಕಿಸದೆ ಬಿಡುವರೆ ವಿವೇಕಿಗಳು। ಮಾಧವನ ಗುಣ ಪೇಳ್ವ ಪ್ರಾಕೃತ-ವಾದರೆಯು ಸರಿ ಕೇಳಿ ಪರಮಾ ಹ್ಲಾದ ಬಡದಿಪ್ಪರೆ ನಿರಂತರ ಬಲ್ಲ ಕೋವಿದರು॥16-34-506॥

	ಭಾಸ್ಕರನ ಮಂಡಲವ ಕಂಡು ನಮಸ್ಕರಿಸಿ ಮೋದಿಸದೆ ದ್ವೇಷದಿ
	ತಸ್ಕರನು ನಿಂದಿಸಲು ಕುಂದಹುದೇ ದಿವಾಕರಗೆ। ಸಂಸ್ಕೃತವಿದಲ್ಲೆಂದು ಕುಹಕ ತಿರಸ್ಕರಿಸ-ಲೇನಹುದು ಭಕ್ತಿ ಪು ರಸ್ಕರದಿ ಕೇಳ್ವರಿಗೆ ಒಲಿವನು ಪುಷ್ಕರಾಕ್ಷ ಸದಾ ॥16-35-507॥

	ಪತಿತನ ಕಪಾಲದೊಳು ಭಾಗೀರಥಿಯ ಜಲವಿರೆ ಪೇಯ-ವೆನಿಪುದೆ
	ಇತರ ಕವಿ ನಿರ್ಮಿತ ಕುಕಾವ್ಯ ಶ್ರಾವ್ಯ ಬುಧರಿಂದ। ಕೃತಿಪತಿ ಕಥಾನ್ವಿತವೆನಿಪ ಪ್ರಾಕೃತವೆ ತಾ ಸಂಸ್ಕೃತವೆನಿಸಿ  ಸ ನ್ಮತಿಯ-ನೀವುದು ಭಕ್ತಿ ಪೂರ್ವಕ ಕೇಳಿ ಪೇಳ್ವರಿಗೆ॥16-36-508॥

	ವೇದಶಾಸ್ತ್ರ ಸಯುಕ್ತಿ ಗ್ರಂಥಗಳೋದಿ ಕೇಳ್ದವನಲ್ಲ ಸಂತತ
	ಸಾಧುಗಳ ಸಹವಾಸ ಸಲ್ಲಾಪಗಳು ಮೊದಲಿಲ್ಲ। ಮೋದ ತೀರ್ಥಾರ್ಯರ ಮತಾನುಗ-ರಾದವರ ಕರುಣದಲಿ ಪೇಳ್ದೆ  ರ ಮಾಧವ ಜಗನ್ನಾಥವಿಟ್ಠಲ ತಿಳಿಸಿದುದ-ರೊಳಗೆ॥16-37-509॥


	ಶ್ರೀಮದ್ಧರಿಕಥಾಽಮೃತಸಾರ–ಸ್ವಗತಸ್ವಾತಂತ್ರ್ಯಸಂಧಿ17(ತೋಡಿ ಆದಿತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥
	ಸ್ವಾಗತ ಸ್ವಾತಂತ್ರಿಯ ಗುಣವ ಹರಿ  ತೆಗೆದು ಬ್ರಹ್ಮಾದ್ಯರಿಗೆ ಕೊಟ್ಟದು
	ಭೃಗು ಮುನಿಪ ಪೇಳಿದನು ಇಂದ್ರ ದ್ಯುಮ್ನ ಕ್ಷಿತಿಪನಿಗೆ ||

	ಪರಮ ವಿಷ್ಣು ಸ್ವತಂತ್ರ ಮಾಯಾ ತರುಣಿ ವಕ್ಷ ಸ್ಥಲ ನಿವಾಸಿನಿ
	ಸರಸಿಜೋದ್ಭವ ಪ್ರಾಣರೀರ್ವರು ಸಚಿವ-ರೆನಿಸುವರು। ಸರುವ ಕರ್ಮಗಳಲ್ಲಿ ತತ್ಪ್ರಿಯ-ರುರಗ ಭೂಷಣ-ಹಂಕೃತಿ ತ್ರಯ ಕರೆಸು-ವಮರೇಂದ್ರಾರ್ಕ ಮುಖ-ರಿಂದ್ರಿಯಪ-ರೆನಿಸುವರು॥17-1-510॥

	ಈ ದಿವೌಕಸರಂತೆ ಕಲಿ ಮೊದಲಾದ ದೈತ್ಯರು ಸರ್ವ ದೇಹದಿ
	ತೋದಕರು ತಾವಾಗಿ ವ್ಯಾಪಾರಗಳ ಮಾಡುವರು। ವೇಧನಂದದಿ ಕಲಿಯ-ಹಂಕಾರಾಧಿ-ಪಾಧಮ ಮಧು-ಕುಕೈಟಭ ಕ್ರೋಧಿ ಶಂಬರ ಮುಖರು ಮನಸಿಗೆ ಸ್ವಾಮಿ-ಯೆನಿಸುವರು॥17-2-511॥

	ದೇವತೆಗಳೋಪಾದಿ ನಿತ್ಯದಿ ಏವಮಾದಿ ಸ್ವನಾಮದಿಂದಲಿ
	ಯಾವ-ದಿಂದ್ರಿಯಗಳೊಳು ವ್ಯಾಪಾರಗಳ ಮಾಡುವರು। ಸೇವಕರ ಸೇವಾನುಗುಣ ಫಲವೀವ ನೃಪನಂದದಲಿ ತನ್ನ ಸ್ವ ಭಾವ ಸ್ವಾತಂತ್ರ್ಯವ ವಿಭಾಗವ ಮಾಡಿ ಕೊಟ್ಟ ಹರಿ॥17-3-512॥

	ಅಗಣಿತ ಸ್ವಾತಂತ್ರಿಯವ ನಾಲ್ಬಗೆ ವಿಭಾಗವ ಮಾಡಿ ಒಂದನು
	ತೆಗೆದು ದಶ ವಿಧಗೈಸಿ ಪಾದರೆ ಪಂಚ ಪ್ರಾಣನಲಿ। ಮೊಗ ಚತುಷ್ಟಯನೊಳು ಸಪಾದೈ-ದುಗುಣ-ವಿರಿಸಿದ ಮತ್ತೆ ದಶ ವಿಧ ಯುಗಳ ಗುಣವನು ಮಾಡಿ ಎರಡು ಸದಾಶಿವ-ನೊಳಿಟ್ಟ॥17-4-513॥

	ಪಾಕಶಾಸನ ಕಾಮರೊಳು ಸಾರ್ಧೈಕ-ವಿಟ್ಟ ದಶೇಂದ್ರಿಯರ  ಸುದಿ
	ವೌಕಸಾದ್ಯರೊಳೊಂದು ಯಾವಜ್ಜೀವ-ರೊಳಗೊಂದು। ನಾಲ್ಕುವರೆ ಕಲ್ಯಾದಿ ದ್ಯೈತ್ಯಾನೀಕ-ಕಿತ್ತನು ಎರಡು ತ್ರಿವಿಧ ವಿ ವೇಕ-ಗೈಸಿಂದಿರೆಗೆ ಒಂದೆರ-ಡಾತ್ಮ ತನ್ನೊಳಗೆ॥17-5-514॥

	ಈ ವಿಧದಿ ಸ್ವಾತಂತ್ರಿಯತ್ವವ ದೇವ ಮಾನವ ದಾನವರೊಳು ರ
	ಮಾ ವಿನೋದಿ ವಿಭಾಗ ಮಾಡಿಟ್ಟಲ್ಲೆ ರಮಿಸುವನು। ಮೂವರೊಳ-ಗಿದ್ದವರ ಕರ್ಮವ ತಾ ವಿಕಾರವ-ಗೈಸದಲೆ ಕ ಲ್ಪಾವಸಾನಕೆ ಕೊಡುವ-ನಾಯಾ-ಸವರ-ವರ ಗತಿಯ॥17-6-515॥

	ಆಲಯ-ಗಳೊಳಗಿಪ್ಪ ದೀಪ ಜ್ವಾಲೆ ವರ್ತಿಗಳನುಸರಿಸಿ ಜನ
	ರಾಲಿ-ಗಳಿಗೊಪ್ಪುವ ತೆರದಿ ಹರಿ ತೋರ್ಪ ಸರ್ವತ್ರ। ಕಾಲ ಕಾಲದಿ ಶ್ರೀಧರಾ ದುರ್ಗಾ ಲಲನೆಯರ ಕೂಡಿ ಸುಖಮಯ। ಲೀಲೆಗೈಯಲು ತ್ರಿಗುಣ ಕಾರ್ಯಗಳಹವು ಜೀವರಿಗೆ॥17-7-516॥

	ಇಂದ್ರಿಯಗಳಿಂ ಮಾಳ್ಪ ಕರ್ಮ ದ್ವಂದ್ವಗಳ ತನಗರ್ಪಿಸಲು ಗೋ
	ವಿಂದ ಪುಣ್ಯವ ಕೊಂಡು ಪಾಪವ ಭಸ್ಮವನೆ ಮಾಳ್ಪ। ಇಂದಿರೇಶನು ಭಕ್ತ ಜನರನು ನಿಂದಿಸುವ-ರೊಳಗಿಪ್ಪ ಪುಣ್ಯವ ತಂದು ತನ್ನವ-ಗೀವ ಪಾಪಗ-ಳವರಿ-ಗುಣಿಸುವನು॥17-8-517॥

	ಹೊತ್ತು ಹೊತ್ತಿಗೆ ಪಾಪ ಕರ್ಮ ಪ್ರವರ್ತಕರ ನಿಂದಿಸದೆ ತನಗಿಂ
	ದುತ್ತಮರ ಗುಣ ಕರ್ಮಗಳ ಕೊಂಡಾಡದಲೆ ಇಪ್ಪ। ಮರ್ತ್ಯರಿಗೆ ಗೋ ಬ್ರಾಹ್ಮಣ ಸ್ತ್ರೀ ಹತ್ಯ ಮೊದಲಾದಖಿಲ ದೋಷಗ ಳಿತ್ತಪನು ಸಂದೇಹ ಬಡಸ-ಲ್ಲಖಿಲ ಶಾಸ್ತ್ರಮತ॥17-9-518॥

	ತನ್ನ ಸ್ವಾತಂತ್ರಿಯ ಗುಣಗಳ ಹಿರಣ್ಯ ಗರ್ಭಾದ್ಯರಿಗೆ ಕಲಿ ಮುಖ
	ದಾನವರ ಸಂತತಿಗೆ ಅವರಧಿ-ಕಾರ-ವನುಸರಿಸಿ | ಪುಣ್ಯ ಪಾಪಗಳೀವ ಬಹು ಕಾರುಣ್ಯ ಸಾಗರ ಅಲ್ಪ ಶಕ್ತಿಗ ಳುಣ್ಣ-ಲರಿಯದೆ ಇರಲು ಉಣಗಲಿ-ಸುವನು ಸರ್ವರಿಗೆ॥17-10-519॥

	ಸತ್ಯ ವಿಕ್ರಮ ಪುಣ್ಯ ಪಾಪ ಸಮಸ್ತರಿಗೆ ಕೊಡಲೋಸುಗದಿ ನಾ
	ಲ್ವತ್ತು ಭಾಗವ ಮಾಡಿ ಲೇಶಾಂಶವನು ಜನಕೀವ। ಅತ್ಯಲುಪ ಪರಮಾಣುವಿಗೆ ಸಾಮರ್ಥ್ಯವನು ತಾ ಕೊಟ್ಟು ಸ್ಥೂಲ ಪ ದಾರ್ಥಗಳ ಉಂಡುಣಿಪ ಸರ್ವದ ಸರ್ವ ಜೀವರಿಗೆ॥17-11-520॥

	ತಿಮಿರ ತರಣಿಗಳೇಕ ದೇಶದಿ ಸಮನಿಸಿಪ್ಪವೆ ಎಂದಿಗಾದರು
	ಭ್ರಮಣ ಚಳಿ ಬಿಸಿಲಂಜಿಕೆಗಳುಂ-ಟೇನು ಪರ್ವತಕೆ। ಅಮಿತ ಜೀವರೊಳಿದ್ದು ಲಕುಮೀ ರಮಣ ವ್ಯಾಪಾರಗಳ ಮಾಡುವ ಕಮಲ ಪತ್ರ ಸರೋವರ-ಗಳೊಳ-ಗಿಪ್ಪ ತೆರನಂತೆ॥17-12-521॥

	ಅಂಬುಜೋದ್ಭವ ಮುಖ್ಯಸುರ ಕಲಿ ಶಂಬರಾದಿ ಸಮಸ್ತ ದೈತ್ಯ ಕ
	ದಂಬಕನು ದಿನ ಪುಣ್ಯ ಪಾಪ ವಿಭಾಗವನೆ ಮಾಡಿ। ಅಂಬುಧಿಯ ಜಲವಣು ಮಹದ್ಘಟ-ಬಿಂಬರಿತು ತುಂಬುವ ತೆರದಿ ಪ್ರತಿ ಬಿಂಬರೊಳು ತಾನಿದ್ದು ಯೋಗ್ಯತೆಯಂತೆ ಫಲವೀವ॥17-13-522॥

	ಇನಿತು ವಿಷ್ಣು ರಹಸ್ಯದೊಳು ಭೃಗು ಮುನಿಪ ಇಂದ್ರದ್ಯುಮ್ನ-ಗರುಪಿದು
	ದನು ಬುಧರು ಕೇಳುವುದು ನಿತ್ಯದಿ ಮತ್ಸರವ ಬಿಟ್ಟು। ಅನುಚಿತೋಕ್ತಿಗ-ಳಿದ್ದರೆಯು ಸರಿ ಗಣನೆಮಾಡದಿರೆಂದು ವಿದ್ವ ಜ್ಜನಕೆ ವಿಜ್ಞಾಪನೆಯ ಮಾಡುವೆ ವಿನಯ ಪೂರ್ವಕದಿ॥17-14-523॥

	ವೀತ ಭಯ ವಿಶ್ವೇಶ ವಿಧಿ ಪಿತ ಮಾತುಲಾಂತಕ ಮಧ್ವ ವಲ್ಲಭ
	ಭೂತ ಭಾವನನಂತ ಭಾಸ್ಕರ ತೇಜ ಮಹರಾಜ। ಗೌತಮರ ಮಡದಿಯನು ಕಾಯ್ದ ಅನಾಥ ರಕ್ಷಕ ಗುರು ತಮ ಜಗ ನ್ನಾಥವಿಟ್ಠಲ ತನ್ನ ನಂಬಿದ ಭಕುತರನು ಪೊರೆವ॥17-15-524॥


	ಶ್ರೀಮದ್ಧರಿಕಥಾಽಮೃತಸಾರಸರ್ವಸ್ವಾತಂತ್ರ್ಯಸಂಧಿ18(ಶಂಕರಾಭರಣ ಆದಿತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಪಚನ ಭಕ್ಷಣ ಗಮನ ಭೋಜನ ವಚನ ಮೈಥುನ ಶಯನ ವೀಕ್ಷಣ
	ಅಚಲ-ನಚಲನಗಳ ಪ್ರಯತ್ನವು ಸಾಧ್ಯವೇ ಜನಕೆ। ಶುಚಿಸ-ದನದಯದಿಂದ ಜೀವರ ನಿಚಯದೊಳು ತಾ ನಿಂತು ಮಾಡುವ ಉಚಿತ-ವನುಚಿತ ಕರ್ಮಗಳ-ನೆಂದರಿದು ಕೊಂಡಾಡು॥18-1-525॥

	ವಿಷ್ಟರಶ್ರವ ದೇಹದೊಳಗೆ ಪ್ರವಿಷ್ಟನಾಗಿ ನಿರಂತರದಿ ಬಹು
	ಚೇಷ್ಟೆಗಳ ಮಾಡುತಿರೆ ಕಂಡು ಸಜೀವಿ ಎನುತಿಹರು। ಹೃಷ್ಟರಾಗುವ-ರವನ ನೋಡಿ ಕನಿಷ್ಟರೆಲ್ಲರು ಸೇವೆ ಮಾಳ್ಪರು ಬಿಟ್ಟ ಕ್ಷಣದಲಿ ಕುಣಪ-ವೆಂದರಿ-ದದನು-ಪೇಕ್ಷಿಪರು॥18-2-526॥

	ಕ್ರೀಡೆಗೋಸುಗ ಅವರವರ ಗತಿ ನೀಡಲೋಸುಗ ದೇಹಗಳ ಕೊ
	ಟ್ಟಾಡುವನು ಸ್ವೇಚ್ಛೆಯಲಿ ಬ್ರಹ್ಮೇಶಾದ್ಯರೊಳು ಪೊಕ್ಕು। ಮಾಡುವನು ವ್ಯಾಪಾರ ಬಹು ವಿಧ ಮೂಢ ದೈತ್ಯರೊಳಿದ್ದು ಪ್ರತಿ ದಿನ ಕೇಡು ಲಾಭವಿ-ಲ್ಲವನಿ-ಗದರಿಂದಾವ ಕಾಲದಲಿ॥18-3-527॥

	ಅಕ್ಷರೇಡ್ಯನು ಬ್ರಹ್ಮ ವಾಯು ತ್ರ್ಯಕ್ಷ ಸುರಪ ಸುರಾ-ಸುರರೊಳ
	ಧ್ಯಕ್ಷನಾಗಿ-ದ್ದೆಲ್ಲರೊಳು ವ್ಯಾಪಾರ ಮಾಡುತಿಹ। ಅಕ್ಷಯ ಸುಸತ್ವಾತ್ಮಕ ಪರಾಪೇಕ್ಷೆಯಿಲ್ಲದೆ ಸರ್ವರೊಳಗೆ ವಿ ಲಕ್ಷಣನು ತಾನಾಗಿ ಲೋಕವ ರಕ್ಷಿಸುತಲಿಪ್ಪ॥18-4-528॥

	ಶ್ರೀ ಸರಸ್ವತಿ ಭಾರತೀ ಗಿರಿಜಾ ಶಚೀ ರತಿ ರೋಹಿಣೀ ಸಂ
	ಜ್ಞಾ ಸುಶತ-ರೂಪಾದ್ಯಖಿಲ ಸ್ತ್ರೀಯರೊಳು ಸ್ತ್ರೀರೂಪ || ವಾಸವಾಗಿ-ದ್ದೆಲ್ಲರಿಗೆ ವಿಶ್ವಾಸ ತನ್ನಲಿ ಕೊಟ್ಟು ಅವರಭಿ ಲಾಷೆಗಳ ಪೂರೈಸುತಿಪ್ಪನು ಯೋಗ್ಯತೆಗ-ಳರಿತು॥18-5-529॥

	ಕೋಲು ಕುದುರೆಯ ಮಾಡಿ ಆಡುವ ಬಾಲಕರ ತೆರನಂತೆ ಲಕುಮೀ
	ಲೋಲ ಸ್ವಾತಂತ್ರಿಯ ಗುಣವ ಬ್ರಹ್ಮಾದ್ಯ-ರೊಳಗಿಟ್ಟು। ಲೀಲೆಗೈವನು ತನ್ನವರಿ-ಗನುಕೂಲ-ನಾಗಿದ್ದೆಲ್ಲ ಕಾಲದಿ ಖೂಳರಿಗೆ ಪ್ರತಿಕೂಲ-ನಾಗಿಹ ಪ್ರಕಟ-ನಾಗದಲೆ॥18-6-530॥

	ಸೌಪರಣಿ ವರ ವಹನ ನಾನಾ ರೂಪ ನಾಮದಿ ಕರೆಸುತವರ  ಸ
	ಮೀಪದಲ್ಲಿದ್ದಖಿಲ ವ್ಯಾಪಾರಗಳ ಮಾಡುವನು। ಪಾಪ ಪುಣ್ಯಗಳೆರಡು ಅವರ ಸ್ವರೂಪಗಳನನುಸರಿಸಿ ಉಣಿಪ ಪ ರೋಪಕಾರಿ ಪರೇಶ ಪೂರ್ಣಾನಂದ ಜ್ಞಾನ ಘನ॥18-7-531॥

	ಅಹರ ನಿದ್ರಾ ಮೈಥುನಗಳಹ-ರಹ-ಬಯಸಿ ಬಳಲುವವ ಲಕುಮಿ
	ಮಹಿತ-ನ ಮಹಾ ಮಹಿಮೆಗಳ-ನೆಂತರಿವ ನಿತ್ಯದಲಿ। ಅಹಿಕ ಸೌಖ್ಯವ ಮರೆದು ಮನದಲಿ ಗ್ರಹಿಸಿ ಶಾಸ್ತ್ರಾರ್ಥಗಳ ಪರಮೋ ತ್ಸಹದಿ ಕೊಂಡಾಡುತಲಿ ಮೈಮರೆ-ದವರಿ-ಗಲ್ಲದಲೆ॥18-8-532॥

	ಬಂಧ ಮೋಕ್ಷ ಪ್ರದನ ಜ್ಞಾನವು ಮಂದಮತಿಗಳಿ-ಗೆಂತು ದೊರೆವುದು
	ಬಿಂದು ಮಾತ್ರ ಸುಖಾನುಭವ ಪರ್ವತಕೆ ಸಮದುಃಖ | ಎಂದು ತಿಳಿಯದೆ ಅನ್ಯ ದೈವಗಳಿಂದ ಸುಖವ-ನಪೇಕ್ಷಿಸುವರು ಮು ಕುಂದ-ನಾರಾಧನೆಯ ಬಿಟ್ಟವ-ಗುಂಟೆ ಮುಕ್ತಿ ಸುಖ॥18-9-533॥

	ರಾಜ ತನ್ನ ಅಮಾತ್ಯ ಕರುಣದಿ ನೈಜ ಜನರಿಗೆ ಕೊಟ್ಟು ಕಾರ್ಯ ನಿ
	ಯೋಜಿಸುತ ಮಾನಾಪಮಾನವ ಮಾಳ್ಪ ತೆರನಂತೆ। ಶ್ರೀ ಜನಾರ್ದನ ಸಕಲರೊಳ-ಗಪರಾಜಿತನು ತಾನಾಗಿ ಸರ್ವ ಪ್ರ ಯೋಜನವ ಮಾಡಿಸುವ ಮಾಡುವ ಫಲಕೆ ಗುರಿ ಮಾಡಿ॥18-10-534॥

	ವಾಸುದೇವ ಸ್ವತಂತ್ರ್ಯವ  ಸರೋಜಾಸನಾ-ದ್ಯಮರಾ-ಸುರರಿ-ಗಿಯ
	ಲೋಸು-ಗರ್ಧವ ತೆಗೆದ-ದರೊಳರ್ಧವ ಚತುರ್ಭಾಗ | ಗೈಸಿ ಒಂದನು ಶತ ವಿಧ ದ್ವಿಪಂ-ಚಾಶತಬ್ಜ ಜಗಷ್ಟ ಚತ್ವಾ ರಿಂಶ-ದನಿಲನಿಗಿತ್ತ  ವಾಣೀ ಭಾರತೀ-ಗರ್ಧ॥18-11-535॥

	ದ್ವಿತಿಯ ಪಾದವ ತೆಗೆದು ಕೊಂಡದ ಶತ ವಿಭಾಗವ ಮಾಡಿ ತಾ ವಿಂ
	ಶತಿ ಉಮೇಶನೊಳಿಟ್ಟ ಇಂದ್ರನೊ-ಳೈದಧಿಕ ಹತ್ತು। ರತಿಪ-ನೊಳಗಿನಿತಿಟ್ಟ-ಖಿಲ ದೇವತೆಗಳೊಳ-ಗೀರೈದು ಜೀವ ಪ್ರತತಿಯೊಳು ದಶ ಐದಧಿಕ ನಾಲ್ವತ್ತು ದೈತ್ಯರೊಳು॥18-12-536॥

	ಕಾರುಣಿಕ ಸ್ವಾತಂತ್ರಿಯತ್ವವ ಮೂರು ವಿಧಗೈ-ಸೆರಡು ತನ್ನೊಳು
	ನಾರಿ-ಗೊಂದನು ಕೊಟ್ಟ ಸ್ವಾತಂತ್ರ್ಯವನು ಸರ್ವರಿಗೆ। ಧಾರುಣಿಪ ತನ್ನನುಗರಿಗೆ ವ್ಯಾಪಾರ ಕೊಟ್ಟು ಗುಣಾ-ಗುಣಗಳ ವಿ ಚಾರ ಮಾಡುವ ತೆರದಿ ತ್ರಿಗುಣವ ವ್ಯಕ್ತವನು ಮಾಳ್ಪ॥18-13-537॥

	ಪುಣ್ಯ ಕರ್ಮಕೆ ಸಹಯವಾಗುವ ಧನ್ಯರಿಗೆ ಕಲ್ಯಾದಿ ದೈತ್ಯರ
	ಪುಣ್ಯ ಫಲಗಳನೀವ ದಿವಿಜರ ಪಾಪ ಕರ್ಮ ಫಲ | ಅನ್ಯ ಕರ್ಮವ ಮಾಳ್ಪರಿಗೆ ಅನುಗುಣ್ಯ ಜನರಿಗೆ ಕೊಡುವ ಬಹು ಕಾ ರುಣ್ಯ ಸಾಗರ ನೀ ತೆರದಿ ಭಕ್ತರನು ಸಂತೈಪ॥18-14-538॥

	ನಿರುಪಮಗೆ ಸರಿಯುಂಟು ಎಂದು-ಚ್ಚರಿಸುವವ ತದ್ಭಕ್ತರೊಳು ಮ
	ತ್ಸರಿಸುವವ ಗುಣಿ ಗುಣಗಳಿಗೆ ಭೇದಗಳ ಪೇಳುವವ | ದರ ಸುದರ್ಶನ ಊರ್ಧ್ವ ಪುಂಡ್ರವ ಧರಿಸಿದವರನು ದ್ವೇಷಿಸುವ ಹರಿ ಚರಿತೆಗಳ ಕೇಳದಲೆ ಲೋಗರ ವಾರ್ತೆ ಕೇಳುವವ॥18-15-539॥

	ಏವಮಾದಿ ದ್ವೇಷವುಳ್ಳ ಕುಜೀವರೆಲ್ಲರು ದೈತ್ಯರೆನಿಪರು
	ಕೋವಿದರ ವಿಜ್ಞಾನ ಕರ್ಮವ ನೋಡಿ ನಿಂದಿಪರು। ದೇವ ದೇವನ ಬಿಟ್ಟು ಯಾವಜ್ಜೀವ ಪರಿಯಂತರದಿ ತುಚ್ಛರ ಸೇವೆಯಿಂ-ದುಪಜೀವಿಸುವ-ರಜ್ಞಾನ ಕೊಳಗಾಗಿ॥18-16-540॥

	ಕಾಮ ಲೋಭ ಕ್ರೋಧ ಮದ ಹಿಂಸಾ ಮಯಾನೃತ ದಂಭ ಕಪಟ ತ್ರಿ
	ಧಾಮ-ನವತಾರಗಳ ಭೇದ ಅಪೂರ್ಣ ಸುಖ ಬದ್ಧ। ಆಮಿಷ ನಿವೇದಿತ ಅಭೋಜ್ಯತಿ ತಾಮಸಾನ್ನವ-ನುಂಬ ತಾಮಸ ಶ್ರೀಮದಾಂಧರ ಸಂಗದಿಂದಲಿ ತಮವೆ ವರ್ಧಿಪುದು॥18-17-541॥

	ಜ್ಞಾನ ಭಕ್ತಿ ವಿರಕ್ತಿ ವಿನಯ ಪುರಾಣ ಶಾಸ್ತ್ರ ಶ್ರವಣ ಚಿಂತನ
	ದಾನ ಶಮ ದಮ ಯಜ್ಞ ಸತ್ಯ ಅಹಿಂಸ ಭೂತ ದಯ। ಧ್ಯಾನ ಭಗವನ್ನಾಮ ಕೀರ್ತನ ಮೌನ ಜಪ ತಪ ವ್ರತ ಸುತೀರ್ಥ ಸ್ನಾನ ಮಂತ್ರ ಸ್ತೋತ್ರ ವಂದನ ಸಜ್ಜನರ ಗುಣವು॥18-18-542॥

	ಲೇಶ ಸ್ವಾತಂತ್ರ್ಯ ಗುಣವನು ಪ್ರವೇಶಗೈಸಿದ ಕಾರಣದಿ ಗುಣ
	ದೋಷಗಳು ತೋರುವುವು ಸತ್ವಾಸತ್ವ ಜೀವರೊಳು। ಶ್ವಾಸ ಭೋಜನ ಪಾನ ಶಯನ ವಿಲಾಸ ಮೈಥುನ ಗಮನ ಹರುಷ ಕ್ಲೇಶ ಸ್ವಪ್ನ ಸುಷುಪ್ತಿ ಜಾಗ್ರತಿ-ಯಹವು ಚೇತನಕೆ॥18-19-543॥

	ಅರ್ಧ ತನ್ನೊಳಗಿರಿಸಿ ಉಳಿದೊಂ-ದರ್ಧವ ವಿಭಾಗವ-ಗಯಿಸಿ ವೃಜಿ
	ನಾರ್ದನನು ಪೂರ್ವದಲಿ ಸ್ವಾತಂತ್ರ್ಯವನು ಕೊಟ್ಟಂತೆ। ಸ್ವರ್ಧುನೀ ಪಿತ ಕೊಡುವವರ ಸುಖ ವೃದ್ಧಿಗೊಸುಗ ಬ್ರಹ್ಮ ವಾಯು ಕ ಪರ್ದಿ ಮೊದಲಾ-ದವರೊಳಿ-ದ್ದವರ್ಯೋಗ್ಯತೆಯ-ನರಿತು॥18-20-544॥

	ಹಲಧರಾನುಜ ಮಾಳ್ಪ ಕೃತ್ಯವ ತಿಳಿಯದೆ ಅಹಂಕಾರದಿಂದೆ
	ನ್ನುಳಿದು ಸುವಿಧಿ ನಿಷೇಧ ಪಾತ್ರರು ಇಲ್ಲವೆಂಬುವಗೆ। ಫಲಗಳ ದ್ವಯ ಕೊಡುವ ದೈತ್ಯರ ಕಲುಷ ಕರ್ಮವ ಬಿಟ್ಟು ಪುಣ್ಯವ ಸೆಳೆದು ತನ್ನೊಳಗಿಟ್ಟು ಕ್ರಮದಿಂ ಕೊಡುವ ಭಕುತರಿಗೆ॥18-21-545॥

	ತೋಯಜಾಪ್ತನ ಕಿರಣ ವೃಕ್ಷಚ್ಛಾಯ ವ್ಯಕ್ತಿಸುವಂತೆ ಕಮಲದ
	ಲಾಯತಾಕ್ಷನು ಸರ್ವರೊಳು ವ್ಯಾಪಿಸಿದ ಕಾರಣದಿ। ಹೇಯ ಸದ್ಗುಣ ಕರ್ಮ ತೋರ್ಪುವು ನ್ಯಾಯ ಕೋವಿದರಿಗೆ ನಿರಂತರ ಶ್ರೀಯರಸ ಸರ್ವೋತ್ತ-ಮೋತ್ತಮನೆಂದು ಪೇಳುವರು॥18-22-546॥

	ಮೂಲ ಕಾರಣ ಪ್ರಕೃತಿ ಎನಿಪ ಮಹಾಲಕುಮಿ ಎಲ್ಲರೊಳಗಿದ್ದು ಸು
	ಲೀಲೆ-ಗೈಯುತ ಪುಣ್ಯ ಪಾಪಗ-ಳರ್ಪಿಪಳು ಪತಿಗೆ। ಪಾಲ-ಗಡಲೊಳು ಬಿದ್ದ ಜಲ ಕೀಲಾಲವೆನಿಪುದೆ ಜೀವ ಕೃತಕ ರ್ಮಾಳಿ ತದ್ವತು ಶುಭವೆನಿಸುವುದು ಎಲ್ಲ ಕಾಲದಲಿ॥18-23-547॥

	ಜ್ಞಾನ ಸುಖ ಬಲ ಪೂರ್ಣ ವಿಷ್ಣುವಿ-ಗೇನು ಮಾಳ್ಪವು ತ್ರಿಗುಣ ಕಾರ್ಯ ಕೃ
	ಶಾನುವಿನ ಕ್ರಿಮಿ ಕವಿದು ಭಕ್ಷಿಪುದುಂಟೆ ಲೋಕದೊಳು। ಈ ನಲಿನಜಾಂಡವನು ಬ್ರಹ್ಮೇ-ಶಾನ ಮುಖ್ಯ ಸುರಾಸುರರ ಕಾ ಲಾನಲನ-ವೋಲ್ನುಂಗುವಗೆ ಈ ಪಾಪಗಳ ಭಯವೆ॥18-24-548॥

	ಮೋದ ಶಿರ ದಕ್ಷಿಣ ಸುಪಕ್ಷ ಪ್ರಮೋದ ಉತ್ತರ ಪಕ್ಷವೆಂದು ಋ
	ಗಾದಿ ಶ್ರುತಿಗಳು ಪೇಳುವುವು ಆನಂದ ಮಯ ಹರಿಗೆ। ಮೋದ ವಿಷಯಕ ಸುಖ ವಿಶಿಷ್ಟ ಪ್ರಮೋದ ಪಾರತ್ರಿಗ ಸುಖ ಪ್ರದ ನಾದ ಕಾರಣದಿಂದ ಮೋದ ಪ್ರಮೋದ-ನೆನಿಸುವನು॥18-25-549॥

	ಎಂದಿಗಾದರು ವೃಷ್ಟಿಯಿಂದ ವಸುಂಧರೆ-ಯೊಳಿಪ್ಪ-ಖಿಲ ಜಲದಿಂ
	ಸಿಂಧು ವೃದ್ಧಿಯ-ನೈದುವದೆ ಬಾರದಿರೆ ಬರಿದಹುದೆ। ಕುಂದು ಕೊರತೆಗ-ಳಿಲ್ಲದಿಹ ಸ್ವಾನಂದ ಸಂಪೂರ್ಣ ಸ್ವಭಾವಗೆ ಬಂದು ಮಾಡುವುದೇನು ಕರ್ಮಾಕರ್ಮ ಜನ್ಯ ಫಲ॥18-26-550॥

	ದೇಹ ವೃಕ್ಷದೊಳೆರಡು ಪಕ್ಷಿಗಳಿಹವು ಎಂದಿಗು ಬಿಡದೆ ಪರಮ
	ಸ್ನೇಹದಿಂದಲಿ ಕರ್ಮಜ ಫಲಗಳುಂಬ ಜೀವ ಖಗ। ಶ್ರೀ ಹರಿಯು ತಾ ಸಾರಭೋಕ್ತನು ದ್ರೋಹಿಸುವ ಕಲ್ಯಾದಿ ದೈತ್ಯ ಸ ಮೂಹಕೀವ ವಿಶಿಷ್ಟ ಪಾಪವ ಲೇಶವೆಲ್ಲರಿಗೆ॥18-27-551॥

	ದ್ಯುಮಣಿ ಕಿರಣವ ಕಂಡ ಮಾತ್ರದಿ ತಿಮಿರ ಓಡುವ ತೆರದಿ ಲಕ್ಷ್ಮೀ
	ರಮಣ ನೋಡಿದ ಮಾತ್ರದಿಂ-ದಘನಾಶ-ವೈದುವದು। ಕಮಲಸಂಭವ ಮುಖ್ಯರೆಲ್ಲಾ ಸುಮನಸ-ರೊಳಿಹ ಪಾಪರಾಶಿಯ ನಮರ ಮುಖನಂದದಲಿ ಭಸ್ಮವ ಮಾಳ್ಪ ಹರಿ ತಾನು॥18-28-552॥

	ಚತುರ ಶತ ಭಾಗದಿ ದಶಾಂಶ-ದೊಳಿತರ ಜೀವರಿಗೀವ ಲೇಶವ
	ದಿತಿಜ ದೇವರ್ಕಳಿಗೆ ಕೊಡುವ ವಿಶಿಷ್ಟ ದುಃಖ ಸುಖ। ಮತಿ ವಿಹೀನ ಪ್ರಾಣಿಗಳಿಗಾಹುತಿಯ ಸುಖ ಮೃತಿ ದುಃಖ ವರ ಯೋ ಗ್ಯತೆಯನರಿತು ಪಿಪೀಲ ಮಶಕಾ-ದಿಗಳಿಗೀವ ಹರಿ॥18-29-553॥

	ನಿತ್ಯ ನಿರಯಂಧಾಖ್ಯ ಕೂಪದಿ ಭೃತ್ಯರಿಂದೊಡಗೂಡಿ ಪುನರಾ
	ವರ್ತಿ ವರ್ಜಿತ ಲೋಕವೈದುವ ಕಲಿಯು ದ್ವೇಷದಲಿ। ಸತ್ಯಲೋಕಾಧಿಪ ಚತುರ್ಮುಖ ತತ್ತ್ವದೇವರ್ಕಳ ಸಹಿತ ನಿಜ ಮುಕ್ತಿಯೈದುವ ಹರಿ ಪದಾಬ್ಜವ ಭಜಿಸಿ ಭಕುತಿಯಲಿ॥18-30-554॥

	ವಿಧಿ ನಿಷೇಧಗಳೆರಡು ಮರೆಯದೆ ಮಧುವಿರೋಧಿಯ ಪಾದಕ-ರ್ಪಿಸ
	ಲದಿತಿ ಮಕ್ಕಳಿಗೀವ ಪುಣ್ಯವ ಪಾಪ ದೈತ್ಯರಿಗೆ। ಸುದರುಶನ-ಧರಗೀಯದಿರೆ ಬಂದೊದಗಿ ಒಯ್ವರು ಪುಣ್ಯ ದೈತ್ಯರು ಅಧಿಪರಿಲ್ಲದ ವೃಕ್ಷಗಳ ಫಲದಂತೆ ನಿತ್ಯದಲಿ॥18-31-555॥

	ತಿಲಜ ಕಶ್ಮಲ ತ್ಯಜಿಸಿ ದೀಪವು ತಿಳಿಯ ತೈಲವ ಗ್ರಹಿಸಿ ಮಂದಿರ
	ದೊಳಗೆ ವ್ಯಾಪಿಸಿಯಿಪ್ಪ ಕತ್ತಲ ಭಂಗಿಸುವ ತೆರದಿ। ಕಲಿ ಮೊದಲು-ಗೊಂಡಖಿಲ ದಾನವ ಕುಲಜ-ರನುದಿನ ಮಾಳ್ಪ ಪುಣ್ಯಜ ಫಲವ ಬ್ರಹ್ಮಾದ್ಯರಿಗೆ ಕೊಟ್ಟಲ್ಲಲ್ಲೆ ರಮಿಸುವನು॥18-32-556॥

	ಈರ್ದಲೆಯು ನಿತ್ಯದಲಿ ಮೇಧ್ಯಾಮೇಧ್ಯ ವಸ್ತುಗಳುಂಡು ಲೋಕದಿ
	ಶುದ್ಧ ಶುಚಿ ಎಂದೆನಿಸಿಕೊಂಬನು ವೇದ ಸ್ಮೃತಿಗಳೊಳು। ಬುದ್ಧಿ ಪೂರ್ವಕವಾಗಿ ವಿಬುಧರು ಶ್ರದ್ಧೆಯಿಂ-ದರ್ಪಿಸಿದ ಕರ್ಮ ನಿ ಷಿದ್ಧವಾದರು ಸರಿಯೆ ಕೈಗೊಂ-ಡುದ್ಧರಿಸುತಿಪ್ಪ॥18-33-557॥

	ಒಡೆಯರಿದ್ದ ವನಸ್ಥ ಫಲಗಳ ಬಡಿದು ತಿಂಬುವರುಂಟೆ ಕಂಡರೆ
	ಹೊಡೆದು ಬಿಸುಡುವರೆಂಬ ಭಯದಿಂ ನೋಡಲಂಜುವರು। ಬಿಡದೆ ಮಾಡುವ ಕರ್ಮಗಳು ಮನೆ ಮಡದಿ ಮಕ್ಕಳು ಬಂಧುಗಳು ಕಾ ರೊಡಲ-ನಾಳುಗಳೆಂದ ಮಾತ್ರದಿ ಓಡುವುವು ದುರಿತ॥18-34-558॥

	ಜ್ಞಾನ ಕರ್ಮೇಂದ್ರಿಯ-ಗಳಿಂದೇ-ನೇನು ಮಾಡುವ ಕರ್ಮಗಳ  ಲ
	ಕ್ಷ್ಮೀ ನಿವಾಸನಿ-ಗರ್ಪಿಸುತಲಿರು ಕಾಲ ಕಾಲದಲಿ। ಪ್ರಾಣಪತಿ ಕೈಗೊಂಡು ನಾನಾ ಯೋನಿಯೈದಿಸ-ನೊಮ್ಮೆ ಕೊಡದಿರೆ ದಾನವರು ಸೆಳೆದೊಯ್ವರೆಲ್ಲಾ ಪುಣ್ಯ ರಾಶಿಗಳ॥18-35-559॥

	ಶ್ರುತಿಯ ಸ್ಮೃತ್ಯರ್ಥವ ತಿಳಿದಹಂ-ಮತಿ ವಿಶಿಷ್ಟನು ಕರ್ಮ ಮಾಡಲು
	ಪ್ರತಿ ಗ್ರಹಿಸನು  ಪಾಪಗಳ ಕೊಡುತಿಪ್ಪ ನಿತ್ಯ ಹರಿ । ಚತುರ ದಶ ಭುವನಾಧಿಪ ಕ್ರತು ಕೃತ ಕೃತಜ್ಞ ನಿಯಾಮಕನು ಎನೆ ಮತಿಯ ಭ್ರಂಶ ಪ್ರಮಾದ ಸಂಕಟ ದೋಷವವಗಿಲ್ಲ॥18-36-560॥

	ವಾರಿಜಾಸನ ಮುಖ್ಯರಾಜ್ಞಾ ಧಾರಕರು ಸರ್ವ ಸ್ವತಂತ್ರ ರ
	ಮಾರಮಣನೆಂದರಿತು ಇಷ್ಟಾನಿಷ್ಟ ಕರ್ಮ ಫಲ | ಸಾರ ಭೋಕ್ತನಿಗರ್ಪಿಸಲು ಸ್ವೀಕಾರ ಮಾಡುವ ಪಾಪ ಫಲವ ಕು ಬೇರ ನಾಮಕ ದೈತ್ಯರಿಗೆ ಕೊಟ್ಟವರ ನೋಯಿಸುವ॥18-37-561॥

	ಕ್ರೂರ ದೈತ್ಯರೊಳಿದ್ದು ತಾನೇ ಪ್ರೇರಿಸುವ ಕಾರಣದಿ ಹರಿಗೆ ಕು
	ಬೇರನೆಂಬರು ಎಲ್ಲರೊಳು ನಿರ್ಗತ-ಗತಿಗ  ನಿಋತಿ। ಸೂರಿ ಗಮ್ಯಗೆ ಸೂರ್ಯನೆಂಬರು ದೂರ ಶೋಕಗೆ ಶುಕ್ಲ ಲಿಂಗ ಶ ರೀರವಿಲ್ಲದ ಕಾರಣದಲಿ ಅಕಾಯ-ನೆನಿಸುವನು॥18-38-562॥

	ಪೇಳಲೊಶವಲ್ಲದ ಮಹಾ ಪಾಪಾಳಿಗಳ-ನೊಂದೇ ಕ್ಷಣದಿ ನಿ
	ರ್ಮೂಲ-ಗೈಸಲಿ ಬೇಕು ಎಂಬುವಗೊಂದೆ ಹರಿ ನಾಮ। ನಾಲಿಗೆಯೊ-ಳುಳ್ಳವಗೆ ಪರಮ ಕೃಪಾಲು ಕೃಷ್ಣನು ಕೈಪಿಡಿದು ತ ನ್ನಾಲಯ-ದೊಳಿ-ಟ್ಟನುದಿನದಿ ಆನಂದ ಬಡಿಸುವನು॥18-39-563॥

	ರೋಗಿ ಔಷಧ ಪಥ್ಯದಿಂದ ನಿರೋಗಿ-ಯೆನಿಸುವ ತೆರದಿ ಶ್ರೀಮ
	ದ್ಭಾಗವತ ಸುಶ್ರವಣ-ಗೈದು ಭವಾಖ್ಯ ರೋಗವನು। ನೀಗಿ ಶಬ್ದಾದ್ಯಖಿಲ ವಿಷಯ ನಿಯೋಗಿಸು ದಶೇಂದ್ರಿಯ-ವನಿಲನೊಳು ಶ್ರೀಗುರು ಜಗನ್ನಾಥವಿಟ್ಠಲ ಪ್ರೀತನಾಗುವನು॥18-40-564॥


	ಶ್ರೀಮದ್ಧರಿಕಥಾಽಮೃತಸಾರ–ಕರ್ಮವಿಮೋಚನಸಂಧಿ19(ಕಾನಡ ತ್ರಿಪುಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥
	ಮೂಲ ನಾರಾಯಣನು ಮಾಯಾ ಲೋಲನಂ-ತವತಾರ ನಾಮಕ
	ವ್ಯಾಲ ರೂಪ ಜಯಾರಮಣ-ನಾವೇಶ-ನೆನಿಸುವನು| ಲೀಲೆಗೈವಾನಂತ ಚೇತನ ಜಾಲದೊಳು ಪ್ರದ್ಯುಮ್ನ ಬ್ರಹ್ಮಾಂ ಡಾಲಯದ ಒಳ ಹೊರಗು ನೆಲೆಸಿಹ ಶಾಂತಿ ಅನಿರುದ್ಧ॥19-1-565॥

	ಐದು ಕಾರಣ ರೂಪ ಇಪ್ಪತ್ತೈದು ಕಾರ್ಯಗ-ಳೆನಿಸುವುವು ಆ
	ರೈದು ರೂಪದಿ ರಮಿಸುತಿಪ್ಪನು ಈ ಚರಾಚರದಿ। ಭೇದವರ್ಜಿತ ಮೂರ್ಜಗ ಜ್ಜನ್ಮಾದಿ ಕಾರಣ ಮುಕ್ತಿ ದಾಯಕ ಸ್ವೋದರದೊ-ಳಿಟ್ಟೆಲ್ಲರನು ಸಂತೈಪ ಸರ್ವಜ್ಞ॥19-2-566॥

	ಕಾರ್ಯ ಕಾರಣ ಕರ್ತೃಗಳೊಳು ಸ್ವಭಾರ್ಯ-ರಿಂದೊಡಗೂಡಿ ಕಪಿಲಾ
	ಚಾರ್ಯ ಕ್ರೀಡಿಸುತಿಪ್ಪ ತನ್ನೊಳು ತಾನೆ ಸ್ವೇಚ್ಛೆಯಲಿ। ಪ್ರೇರ್ಯನಲ್ಲ ರಮಾಬ್ಜಭವ ಭವರಾರ್ಯ ರಕ್ಷಿಸಿ ಶಿಕ್ಷಿಸುವನು ಸ್ವ ವೀರ್ಯದಿಂದಲಿ ದಿವಿಜ ದಾನವ ತತಿಯ-ನನುದಿನದಿ॥19-3-567॥

	ಈ ಸಮಸ್ತ ಜಗತ್ತಿನೊಳ-ಗಾಕಾಶ-ದೋಲಿರುತಿಪ್ಪ ವ್ಯಾಪ್ತಾ
	ವೇಶ ಅವತಾ-ರಂತ-ರಾತ್ಮಕ-ನಾಗಿ ಪರಮಾತ್ಮ। ನಾಶರಹಿತ ಜಗತ್ತಿನೊಳ-ಗವಕಾಶದನು ತಾನಾಗಿ ಯೋಗೀ ಶಾಶಯ ಸ್ಥಿತ ತನ್ನೊಳೆಲ್ಲರ-ನಿಟ್ಟು ಸಲಹುವನು॥19-4-568॥

	ದಾರು ಪಾಷಾಣಗತ ಪಾವಕ ಬೇರೆ ಬೇರಿಪ್ಪಂತೆ ಕಾರಣ
	ಕಾರ್ಯಗಳ ಒಳಗಿದ್ದು ಕಾರಣ ಕಾರ್ಯ-ನೆಂದೆನಿಸಿ। ತೋರಿಕೊಳ್ಳದೆ ಎಲ್ಲರೊಳು ವ್ಯಾಪಾರ ಮಾಡುವ ಯೋಗ್ಯತೆಗಳನು ಸಾರ ಫಲಗಳ-ನುಣಿಸಿ ಸಂತೈಸುವ ಕೃಪಾಸಾಂದ್ರ॥19-5-569॥

	ಊರ್ಮಿಗಳ-ವೋಲಿಪ್ಪ ಕರ್ಮ ವಿಕರ್ಮಜನ್ಯ ಫಲಾಫಲಂಗಳ
	ನಿರ್ಮಲಾತ್ಮನು ಮಾಡಿ ಮಾಡಿಸಿ ಉಂಡುಣಿಸುತಿಪ್ಪ। ನಿರ್ಮಮ ನಿರಾಮಯ ನಿರಾಶ್ರಯ ಧರ್ಮವಿ-ದ್ಧರ್ಮಾತ್ಮ ಧರ್ಮಗ ದುರ್ಮತೀ ಜನರೊಲ್ಲ-ನಪ್ರತಿಮಲ್ಲ ಶ್ರೀನಲ್ಲ॥19-6-570॥

	ಜಲದವಡ ಬಾನಲ-ಗಳಂಬುಧಿ ಜಲವನುಂಬವು-ಅಬ್ಧ ಮಳೆಗರೆ
	ದಿಳೆಗೆ ಶಾಂತಿಯನೀವು-ದನಲನು  ತಾನೆ ಭುಂಜಿಪುದು। ತಿಳಿವುದೀ ಪರಿಯಲ್ಲಿ ಲಕುಮೀ ನಿಲಯ ಗುಣ ಕೃತ ಕರ್ಮಜ ಫಲಾ ಫಲಗ-ಳುಂಡುಣಿ-ಸುವನು ಸರ್ವಗ ಸರ್ವ ಜೀವರಿಗೆ॥19-7-571॥

	ಪುಸ್ತಕಗ-ಳವಲೋಕಿಸುತ ಮಂತ್ರ ಸ್ತುತಿಗ-ಳನಲೇನು ರವಿಯುದ
	ಯಸ್ತಮನ ಪರಿಯಂತ ಜಪ ತಪ ಮಾಡಿ ಫಲವೇನು। ಹೃತ್ಸ್ಥ ಪರಮಾತ್ಮನೆ ಸಮಸ್ತಾ-ವಸ್ಥೆಗಳೊಳಿದ್ದೆಲ್ಲ-ರೊಳಗೆ  ನಿ ರಸ್ತ ಕಾಮನು ಮಾಡಿ ಮಾಡಿಪನೆಂದು ತಿಳಿಯದವ॥19-8-572॥

	ಮದ್ಯ ಭಾಂಡವ ದೇವ ನದಿಯೊಳ-ಗದ್ದಿ ತೊಳೆಯಲು ನಿತ್ಯದಲಿ ಪರಿ
	ಶುದ್ಧವಾಹುದೆ ಎಂದಿಗಾದರು ಹರಿ ಪದಾಬ್ಜಗಳ | ಬುದ್ಧಿ ಪೂರ್ವಕ ಭಜಿಸದವಗೆ ವಿರುದ್ಧ-ವೆನಿಸುವುವೆಲ್ಲ ಕರ್ಮ ಸ ಮೃದ್ಧಿಗಳು ದುಃಖವನೆ ಕೊಡುತಿಹ-ವಧಮ ಜೀವರಿಗೆ॥19-9-573॥

	ಭಕ್ತಿ ಪೂರ್ವಕವಾಗಿ ಮುಕ್ತಾಮುಕ್ತ ನಿಯ್ಯಾಮಕನ ಸರ್ವೋ
	ದ್ರಿಕ್ತ ಮಹಿಮೆಗ-ಳನವರತ ಕೊಂಡಾಡು ಮರೆಯದಲೆ। ಸಕ್ತನಾಗದೆ ಲೋಕ ವಾರ್ತೆ ಪ್ರಸಕ್ತಿಗಳ ನೀಡಾಡಿ ಶ್ರುತಿ ಸ್ಮೃ ತ್ಯುಕ್ತ ಕರ್ಮವ ಮಾಡುತಿರು ಹರಿಯಾಜ್ಞೆ ಎಂದರಿತು॥19-10-574॥

	ಲೋಪವಾದರು ಸರಿಯೆ ಕರ್ಮಜ ಪಾಪ ಪುಣ್ಯಗಳೆರಡು ನಿನ್ನನು
	ಲೇಪಿಸವು ನಿಷ್ಕಾಮಕನು ನೀನಾಗಿ ಮಾಡುತಿರೆ। ಸೌಪರಣಿ ವರವಹನ ನಿನ್ನ ಮಹಾಪರಾಧ-ಗಳೆಣಿಸದಲೆ ಸ್ವ ರ್ಗಾಪ-ವರ್ಗದೊಳಿಟ್ಟು ಸಲಹುವ ಸತತ ಸುಖಸಾಂದ್ರ॥19-11-575॥

	ಸ್ವರತ ಸುಖಮಯ ಸುಲಭ ವಿಶ್ವಂಭರ ವಿಶೋಕ ಸುರಾಸುರಾರ್ಚಿತ
	ಚರಣ ಯುಗ ಚಾರ್ವಂಗ ಶಾರ್ಙ್ಗ ಶರಣ್ಯ ಜಿತಮನ್ಯು। ಪರಮ ಸುಂದರತರ ಪರಾತ್ಪರ ಶರಣ ಜನ ಸುರಧೇನು ಶಾಶ್ವತ ಕರುಣಿ ಕಂಜದಲಾಕ್ಷ ಕಾಯೆನೆ ಕಂಗೊಳಿಪ ಶೀಘ್ರ॥19-12-576॥

	ನಿರ್ಮಮನು ನೀನಾಗಿ ಕರ್ಮ ವಿಕರ್ಮಗಳನು ನಿರಂತರದಲಿ ಸು
	ಧರ್ಮ ನಾಮಕ-ಗರ್ಪಿಸುತ ನಿಷ್ಕಲುಷ ನೀನಾಗು। ಭರ್ಮ ಗರ್ಭನ ಜನಕ ದಯದಲಿ ದುರ್ಮತಿಗಳನು ಕೊಡದೆ ತನ್ನಯ ಹರ್ಮ್ಯ-ದೊಳಗಿಟ್ಟೆಲ್ಲ ಕಾಲದಿ ಕಾವ ಕೃಪೆಯಿಂದ॥19-13-577॥

	ಕಲ್ಪ ಕಲ್ಪದಿ ಶರಣ ಜನ ವರಕಲ್ಪವೃಕ್ಷನು ತನ್ನ ನಿಜ ಸಂ
	ಕಲ್ಪದನು ಸಾರದಲಿ ಕೊಡುತಿಪ್ಪನು ಫಲಾಫಲವ। ಅಲ್ಪ ಸುಖದಾಪೇಕ್ಷೆಯಿಂ-ದಹಿತಲ್ಪ-ನಾರಾಧಿಸ-ದಿರೆಂದಿಗು ಶಿಲ್ಪಿಗನ ಕೈ ಸಿಲುಕಿದಾ ಶಿಲೆಯಂತೆ ಸಂತೈಪ॥19-14-578॥

	ದೇಶ ಭೇದಾಕಾಶ-ದಂದದಿ ವಾಸುದೇವನು ಸರ್ವ ಭೂತ ನಿ
	ವಾಸಿ ಎನಿಸಿ ಚರಾಚರಾತ್ಮಕ-ನೆಂದು ಕರೆಸುವನು। ದ್ವೇಷ ಸ್ನೇಹೋದಾಸಿನ-ಗಳಿಲ್ಲೀ ಶರೀರಿಗಳೊಳಗೆ ಅವರ ಉ ಪಾಸನಗ-ಳಂದದಲಿ ಫಲಗಳನೀವ ಪರ ಬ್ರಹ್ಮ॥19-15-579॥

	ಸಂಚಿತಾಗಾಮಿಗಳ ಕರ್ಮ ವಿರಿಂಚಿ ಜನಕನ ಭಜಿಸೆ ಕೆಡುವುವು
	ಮಿಂಚಿನಂದದಿ ಪೊಳೆವ ಪುರುಷೋತ್ತಮ ಹೃದಂಬರದಿ। ವಂಚಿಸುವ ಜನರೊಲ್ಲ ಶ್ರೀವತ್ಸಾಂಚಿತ ಸುಸದ್ವಕ್ಷ  ತಾ ನಿ ಷ್ಕಿಂಚನ ಜನಪ್ರೀಯ ಸುರಮುನಿ ಗೇಯ ಶುಭಕಾಯ॥19-16-580॥

	ಕಾಲ ದ್ರವ್ಯ ಸುಕರ್ಮ ಶುದ್ಧಿಯ ಪೇಳುವರು ಅಲ್ಪರಿಗೆ ಇವು ನಿ
	ರ್ಮೂಲ-ಗೈಸವು ಎಲ್ಲ ಪಾಪಗಳೆಲ್ಲ ಕಾಲದಲಿ। ತೈಲಧಾರೇ-ಯಂತವನ ಪದ ಓಲಯಿಸಿ ತುತಿಸದಲೆ ನಿತ್ಯದಿ ಬಾಲಿಶರು ಕರ್ಮಗಳೆ ತಾರಕವೆಂದು ಪೇಳುವರು॥19-17-581॥

	ಕಮಲ ಸಂಭವ ಶರ್ವ ಶಕ್ರಾದ್ಯಮರ-ರೆಲ್ಲರು ಇವನ ದುರತಿ
	ಕ್ರಮ ಮಹಿಮೆಗಳ ಮನ ವಚನದಿಂ ಪ್ರಾಂತ-ಗಾಣದಲೆ। ಶ್ರಮಿತರಾಗಿ ಪದಾಬ್ಜ ಕಲ್ಪದ್ರುಮದ ನೆಳಲಾಶ್ರಯಿಸಿ ಲಕ್ಷ್ಮೀ ರಮಣ ಸಂತೈಸೆಂದು ಪ್ರಾರ್ಥಿಪ-ರತಿ ಭಕುತಿಯಿಂದ॥19-18-582॥

	ವಾರಿ ಚರವೆನಿಸುವುವು  ದರ್ದುರ ತಾರಕಗಳೆಂ-ದರಿದು ಭೇಕವ
	ನೇರಿ ಜಲಧಿಯ ದಾಟುವೆನು ಎಂಬುವನ ತೆರನಂತೆ। ತಾರತಮ್ಯ ಜ್ಞಾನಶೂನ್ಯರು ಸೂರಿಗಮ್ಯನ ತಿಳಿಯ-ಲರಿಯದೆ। ಸೌರ ಶೈವ ಮತಾನುಗರ-ನನುಸರಿಸಿ ಕೆಡುತಿಹರು॥19-19-583॥

	ಕ್ಷೋಣಿ ಪತಿ ಸುತನೆನಿಸಿ ಕೈ ದುಗ್ಗಾಣಿ-ಗೊಡ್ಡುವ ತೆರದಿ ಸುಮನಸ
	ಧೇನು ಮನೆಯೊಳಗಿರಲು ಗೋಮಯ ಬಯಸುವಂದದಲಿ। ವೇಣುಗಾನ ಪ್ರಿಯನ ಅಹಿಕ ಸುಖಾನುಭವ ಬೇಡದಲೆ ಲಕುಮೀ ಪ್ರಾಣನಾಥನ ಪಾದ ಭಕುತಿಯ ಬೇಡು ಕೊಂಡಾಡು॥19-20-584॥

	ಜ್ಞಾನ ಜ್ಞೇಯ ಜ್ಞಾತೃವೆಂಬಭಿ-ಧಾನದಿಂ ಬುದ್ಧ್ಯಾದಿಗಳಧಿ
	ಷ್ಠಾನದಲಿ ನೆಲೆಸಿದ್ದು ಕರೆಸುವ ತತ್ತದಾ-ಹ್ವಯದಿ। ಭಾನು ಮಂಡಲಗ ಪ್ರದರ್ಶಕ ತಾನೆನಿಸಿ ವಶನಾಗುವನು ಶುಕ ಶೌನಕಾದಿ ಮುನೀಂದ್ರ ಹೃದಯಾಕಾಶ ಗತಚಂದ್ರ॥19-21-585॥

	ಉದಯ ವ್ಯಾಪಿನಿ ದರುಶ ಪೌರ್ಣಿಮ ಅಧಿಕ ಯಾಮ ಶ್ರವವ-ಭಿಜಿತ್
	ಸದನವೈದಿರೆ ಮಾಳ್ಪ ತೆರದಂದದಲಿ ಹರಿ ಸೇವೆ। ವಿಧಿ ನಿಷೇಧಗಳೇನು ನೋಡದೆ ವಿಧಿಸುತಿರು ನಿತ್ಯದಲಿ ತನ್ನಯ ಸದನ-ದೊಳಗಿಂಬಿಟ್ಟು ಸಲಹುವ ಭಕ್ತವತ್ಸಲನು॥19-22-586॥

	ನಂದಿವಾಹನ ರಾತ್ರಿ ಸಾಧನೆ ಬಂದ ದ್ವಾದಶಿ ದಶಮಿ ಪೈತೃಕ
	ಸಂಧಿಸಿದ ಸಮಯದಲಿ ಶ್ರವಣವ ತ್ಯಜಿಸು-ವಂತೆ ಸದಾ | ನಿಂದ್ಯರಿಂದಲಿ ಬಂದ ದ್ರವ್ಯವ ಕಣ್ದೆರೆದು ನೋಡದಲೆ ಶ್ರೀಮದ ನಂದತೀರ್ಥಾಂತರ್ಗತನ ಸರ್ವತ್ರ ಭಜಿಸುತಿರು॥19-23-587॥

	ಶ್ರೀ ಮನೋರಮ ಮೇರು ತ್ರಿಕಕುದ್ಧಾಮ ಸತ್ಕಲ್ಯಾಣ ಗುಣ ನಿ
	ಸ್ಸೀಮ ಪಾವನ ನಾಮ ದಿವಿಜೋದ್ಧಾಮ ರಘುರಾಮ। ಪ್ರೇಮ ಪೂರ್ವಕ ನಿತ್ಯ ತನ್ನ ಮಹಾ ಮಹಿಮೆಗಳ ತುತಿಸುವರಿಗೆ ಸು ಧಾಮಗೊಲಿ-ದಂದದಲಿ ಅಖಿಲಾರ್ಥಗಳ ಕೊಡುತಿಪ್ಪ॥19-24-588॥

	ತಂದೆ ತಾಯ್ಗಳ ಕುರುಹ-ನರಿಯದ ಕಂದ ದೇಶಾಂ-ತರದೊಳಗೆ ತ
	ನ್ನಂದದಲಿ ಇಪ್ಪವರ ಜನನೀ ಜನಕರನು ಕಂಡು। ಹಿಂದೆ ಎನ್ನನು ಪಡೆದವರು ಇವರಂದದಲಿ ಇಪ್ಪರಲ ನಾನವ ರೆಂದು ಕಾಣುವೆನೆನುತ ಹುಡುಕುವ ತೆರದಿ ಕೋವಿದರು॥19-25-289॥

	ಶ್ರುತಿ ಪುರಾಣ ಸಮೂಹದೊಳು ಭಾರತ ಪ್ರತಿ ಪ್ರತಿ ಪದಗಳೊಳು ನಿ
	ರ್ಜಿತನ ಗುಣ ರೂಪಗಳ ಹುಡಕುತ ಪರಮ ಹರುಷದಲಿ। ಮತಿ ಮತರು ಪ್ರತಿ ದಿವಸ ಸಾರಸ್ವತ ಸಮುದ್ರದಿ ಶಫರಿ-ಯಂದದಿ ಸತತ ಸಂಚರಿಸುವರು ಕಾಣುವ ಲವಲ-ವಿಕೆಯಿಂದ॥19-26-590॥

	ಮತ್ಸ್ಯಕೇತನ ಜನಕ ಹರಿ ಶ್ರೀವತ್ಸಲಾಂಛನ ನಿಜ ಶರಣ ಜನ
	ವತ್ಸಲ-ವರಾರೋಹ ವೈಕುಂಠಾಲಯ ನಿವಾಸಿ। ಚಿತ್ಸುಖ ಪ್ರದ ಸಲಹೆನಲು ಗೋ ವತ್ಸ ದನಿಗೊದಗುವ ತೆರದಿ ಪರ ಮೋತ್ಸಹದಿ ಬಂದೊದಗುವನು ನಿರ್ಮತ್ಸರರ ಬಳಿಗೆ॥19-27-591॥

	ಸೂರಿಗಳಿಗೆ ಸಮೀಪಗ ದುರಾಚಾರಿಗಳಿ-ಗೆಂದೆಂದು ದೂರಾ
	ದ್ದೂರತರ ದುರ್ಲಭ-ನೆನಿಸುವನು ದೈತ್ಯ ಸಂತತಿಗೆ। ಸಾರಿ ಸಾರಿಗೆ ನೆನೆವವರ ಸಂಸಾರ-ವೆಂಬ ಮಹೋರಗಕೆ  ಸ ರ್ಪಾರಿ-ಯೆನಿಸಿ ಸದಾ ಸುಸೌಖ್ಯವ-ನೀವ ಸುಜನರಿಗೆ॥19-28-592॥

	ಕ್ಷುಧೆಯ-ಗೋಸುಗ ಪೋಗಿ ಕಾನನ ಬದರಿ ಫಲಗಳ-ಪೇಕ್ಷೆಯಿಂದಲಿ
	ಪೊದೆಯೊಳಗೆ ಸಿಗಬಿದ್ದು ಬಾಯ್ದೆರೆ-ವವನ ತೆರನಂತೆ। ವಿಧಿಪಿತನ ಪೂಜಿಸದೆನಿನ್ನಯ ಉದರಗೋಸುಗ ಸಾಧು ಲಿಂಗ ಪ್ರದರುಶಕ-ರಾರಾಧಿಸುತ ಬಳಲದಿರು ಭವದೊಳಗೆ॥19-29-593॥

	ಚಕ್ರ ಶಂಖ ಗದಾಬ್ಜಧರ ದುರತಿಕ್ರಮ ದುರಾವಾಸ ವಿಧಿ ಶಿವ
	ಶಕ್ರ ಸೂರ್ಯಾದ್ಯಮರ ಪೂಜ್ಯ ಪದಾಬ್ಜ ನಿರ್ಲಜ್ಜ। ಶುಕ್ರ ಶಿಷ್ಯನ ಅಶ್ವಮೇಧ ಪ್ರಕ್ರಿಯವ ಕೆಡಿಸ್ಯಬ್ಜ-ಜಾಂಡವ ತಿಕ್ರಮಿಸಿ ಜಾಹ್ನವಿಯ ಪಡೆದ ತ್ರಿವಿಕ್ರಮಾ-ಹ್ವಯನು॥19-30-594॥

	ಶಕ್ತರೆನಿಸುವರಿಲ್ಲ ಹರಿ ವ್ಯತಿರಿಕ್ತ ಸುರ ಗಣದೊಳಗೆ ಸರ್ವೋ
	ದ್ರಿಕ್ತನೆನಿಸುವ ಸರ್ವರಿಂದಲಿ ಸರ್ವ ಕಾಲದಲಿ। ಭಕ್ತಿ ಪೂರ್ವಕವಾಗಿ ಅನ್ಯ ಪ್ರಸಕ್ತಿಗಳ ನೀಡಾಡಿ ಪರಮಾ ಸಕ್ತನಾಗಿರು ಹರಿಕಥಾಮೃತ ಪಾನ ವಿಷಯದಲಿ॥19-31-595॥

	ಬಲ್ಲೆನೆಂಬುವರಿಲ್ಲ ಈತನ ಒಲ್ಲೆನೆಂಬುವರಿಲ್ಲ ಲೋಕದೊ
	ಳಿಲ್ಲದ ಸ್ಥಳವಿಲ್ಲ ಒಳ್ಳೇ ಜ್ಞಾತ ಜನರಿಲ್ಲ। ಬೆಲ್ಲದಚ್ಚಿನ ಬೊಂಬೆಯಂದದಿ ಎಲ್ಲರೊಳಗಿರುತಿಪ್ಪ ಶ್ರೀ ಭೂ ನಲ್ಲ ಇವಗೆಣೆಯಿಲ್ಲ ಅಪ್ರತಿಮಲ್ಲ ಜಗಕೆಲ್ಲ॥19-32-596॥

	ಪ್ರಣತ ಕಾಮದ ಭಕ್ತ ಚಿಂತಾಮಣಿ ಮಣಿ ಮಯಾಭರಣ ಭೂಷಿತ
	ಘೃಣಿ ಗುಣತ್ರಯ ದೋಷವರ್ಜಿತ ಗಹನ ಸನ್ಮಹಿಮ। ಎಣಿಸ ಭಕ್ತರ ದೋಷಗಳ ಕುಂಭಿಣಿಜೆಯಾಣ್ಮ ಶರಣ್ಯ ರಾಮಾ ರ್ಪಣವೆನಲು ಕೈಗೊಂಡ ಶಬರಿಯ ಫಲವ ಪರಮಾತ್ಮ॥19-33-597॥

	ಶಬ್ದ ಗೋಚರ ಶಾರ್ವರೀಕರ ಅಬ್ದವಾಹನ-ನನುಜ ಯದು ವಂ
	ಶಾಬ್ಧಿ ಚಂದ್ರಮ ನಿರುಪಮ ಸುನಿಸ್ಸೀಮ ಸಮಿತ ಸಮ। ಲಬ್ಧನಾಗುವ ತನ್ನವಗೆ ಪ್ರಾರಬ್ಧ ಕರ್ಮಗಳುಣಿಸಿ ತೀವ್ರದಿ ಕ್ಷುಬ್ಧ ಪಾವಕನಂತೆ ಬಿಡದಿಪ್ಪನು ದಯಾಸಾಂದ್ರ॥19-34-598॥

	ಶ್ರೀ ವಿರಿಂಚ್ಯಾದ್ಯಮರ ವಂದಿತ ಈ ವಸುಂಧರೆಯೊಳಗೆ ದೇವಕಿ
	ದೇವಿ ಜಠರದೊ-ಳವತರಿಸಿದನು ಅಜನು ನರನಂತೆ। ರೇವತೀ ರಮಣಾ-ನುಜನು ಸ್ವಪದಾವ-ಲಂಬಿಗಳನು ಸಲಹಿ ದೈ- ತ್ಯಾವಳಿಯ ಸಂಹರಿಸಿದ ಜಗನ್ನಾಥವಿಟ್ಠಲನು॥19-35-599॥


	ಶ್ರೀಮದ್ಧರಿಕಥಾಽಮೃತಸಾರಗುಣತಾರತಮ್ಯಸಂಧಿ20 (ಅಠಾಣ ಆದಿತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಶ್ರೀ ಧರಾ ದುರ್ಗಾ ಮನೋರಮ ವೇಧಮುಖ ಸುಮನಸಗಣ ಸಮಾ
	ರಾಧಿತ ಪದಾಂಭೋಜ ಜಗದಂ-ತರ್ಬಹಿ-ರ್ವ್ಯಾಪ್ತ। ಗೋಧರ ಫಣಿವ-ರಾತಪತ್ರ ನಿಷೇಧ ದೂರ ವಿಚಿತ್ರ ಕರ್ಮ ಸು ಬೋಧ ಸುಖಮಯ ಗಾತ್ರ ಪರಮ ಪವಿತ್ರ ಸುಚರಿತ್ರ॥20-1-600॥

	ನಿತ್ಯ ನಿರ್ಮಲ ನಿಗಮವೇದ್ಯೋತ್ಪತ್ತಿ ಸ್ಥಿತಿ ಲಯ ದೋಷ ವರ್ಜಿತ
	ಸ್ತುತ್ಯ ಪೂಜ್ಯ ಪ್ರಸಿದ್ಧ ಮುಕ್ತಾ ಮುಕ್ತ ಗಣ ಸೇವ್ಯ। ಸತ್ಯ ಕಾಮ ಶರಣ್ಯ ಶಾಶ್ವತ ಭೃತ್ಯವತ್ಸಲ ಭಯ ನಿವಾರಣ ಅತ್ಯಧಿಕ ಸಂಪ್ರಿಯತಮ ಜಗನ್ನಾಥ ಮಾಂ ಪಾಹಿ॥20-2-601॥
	ಪರಮ ಪುರುಷನ ರೂಪ ಗುಣವನು ಸರಿಸಿಕಾಂಬಳು ಪ್ರವಹ-ದಂದದಿ
	ನಿರುಪಮಳು ನಿರ್ದುಷ್ಟ ಸುಖ ಸಂಪೂರ್ಣ-ಳೆನಿಸುವಳು। ಹರಿಗೆ ಧಾಮ ತ್ರಯಳೆನಿಸಿ ಆಭರಣ ವಸನಾ-ಯುಧಗಳಾಗಿ ದ್ದರಿಗಳನು ಸಂಹರಿಸುವಳು ಅಕ್ಷರಳೆ-ನಿಸಿಕೊಂಡು॥20-3-602॥

	ಈತಗಿಂತಾ-ನಂತ ಗುಣದಲಿ ಶ್ರೀತರುಣಿ ತಾ ಕಡಿಮೆ ಎನಿಪಳು
	ನಿತ್ಯ ಮುಕ್ತಳು ನಿರ್ವಿಕಾರಳು ತ್ರಿಗುಣ ವರ್ಜಿತಳು। ಧೌತ ಪಾಪ ವಿರಿಂಚಿ ಪವನರ ಮಾತೆ ಎನಿಪ ಮಹಾಲಕುಮಿ ವಿ ಖ್ಯಾತ-ಳಾಗಿಹಳೆಲ್ಲ ಕಾಲದಿ ಶ್ರುತಿ ಪುರಾಣದೊಳು॥20-4-603॥

	ಕಮಲ ಸಂಭವ ಪವನರೀರ್ವರು ಸಮರು ಸಮವರ್ತಿಗಳು ರುದ್ರಾ
	ದ್ಯಮರ ಗಣ ಸೇವಿತರು ಅಪರ ಬ್ರಹ್ಮ ನಾಮಕರು। ಯಮಳರಿಗೆ ಮಹಲಕುಮಿ ತಾನುತ್ತಮಳು ಕೋಟಿ ಸಜಾತಿ ಗುಣದಿಂ ದಮಿತ ಸುವಿಜಾ-ತ್ಯಧಮ-ರೆನಿಪರು ಬ್ರಹ್ಮ ವಾಯುಗಳು॥20-5-604॥

	ಪತಿಗಳಿಂದ ಸರಸ್ವತೀ ಭಾರತಿಗ-ಳಧಮರು ನೂರು ಗುಣ ಪರಿ
	ಮಿತ ವಿಜಾತ್ಯವ-ರರು ಬಲ ಜ್ಞಾನಾದಿ ಗುಣದಿಂದ। ಅತಿಶಯಳು ವಾಗ್ದೇವಿ ಶ್ರೀಭಾರತಿಗೆ ಪದದ ಪ್ರಯುಕ್ತ ವಿಧಿ ಮಾ ರುತರ-ವೋಲ್ಚಿಂತಿಪರು ಸದ್ಭಕ್ತಿಯಲಿ ಕೋವಿದರು॥20-6-605॥

	ಖಗಪ ಫಣಿಪತಿ ಮೃಡರು ಸಮ ವಾಣಿಗೆ ಶತಗುಣಾವರರು ಮೂವರು
	ಮಿಗಿಲೆ-ನಿಸುವನು ಶೇಷ ಪದದಿಂದಲಿ ತ್ರಿಯಂಬಕಗೆ। ನಗಧರನ ಷಣ್ಮಹಿಷಿಯರು ಪನ್ನಗ ವಿಭೂಷಣ-ಗೈದು ಮೇನಕೆ ಮಗಳು ವಾರುಣಿ ಸೌಪರಣಿ-ಗಳಿಗಧಿಕ-ವೆರಡು ಗುಣ॥20-7-606॥

	ಗರುಡ ಶೇಷ ಮಹೇಶರಿಗೆ ಸೌಪರಣಿ ವಾರುಣಿ ಪಾರ್ವತಿಯು ಮೂ
	ವರು ದಶಾಧಮ ವಾರುಣಿಗೆ ಕಡಿಮೆ ಎನಿಸುವಳು ಗೌರಿ। ಹರನ ಮಡದಿಗೆ ಹತ್ತು ಗುಣದಲಿ ಸುರಪ ಕಾಮರು ಕಡಿಮೆ ಇಂದ್ರಗೆ ಕೊರತೆ-ಯೆನಿಸುವ ಮನ್ಮಥನು ಪದದಿಂದ ಆವಾಗ॥20-8-607॥

	ಈರಯಿದು ಗುಣ ಕಡಿಮೆ-ಯಾಹಂಕಾರಿಕ ಪ್ರಾಣನು ಮನೋಜ ನ
	ಗಾರಿಗಳಿ-ಗನಿರುದ್ಧ ರತಿ ಮನು ದಕ್ಷ ಗುರು ಶಚಿಯು। ಆರು ಜನ ಸಮ ಪ್ರಾಣನಿಂದಲಿ ಹೌರಗೆನಿಪರು ಹತ್ತು ಗುಣದಲಿ ಮಾರ-ಜಾದ್ಯರಿ-ಗೈದು ಗುಣದಿಂ-ದಧಮ ಪ್ರವಹಾಖ್ಯ॥20-9-608॥

	ಗುಣಗಳಿಂ ದ್ವಯ ಕಡಿಮೆ ಪ್ರವಹಗೆ ಇನ ಶಶಾಂಕ ಯಮ ಸ್ವಯಂಭುವ
	ಮನು ಮಡದಿ ಶತರೂಪ ನಾಲ್ವರು ಪಾದ ಪಾದಾರ್ಧ। ವನಧಿ ನೀಚ ಪದಾರ್ಧ ನಾರದ ಮುನಿಗೆ ಭೃಗ್ವಗ್ನಿ ಪ್ರಸೂತಿಗ ಳೆನಿಸುವರು ಪಾದಾರ್ಧ ಗುಣದಿಂ-ದಧಮ-ರಹುದೆಂದು॥20-10-609॥

	ಹುತವಹಗೆ ದ್ವಿಗುಣಾಧಮರು ವಿಧಿ ಸುತ ಮರೀಚ್ಯಾದಿಗಳು ವೈವ
	ಸ್ವತನು ವಿಶ್ವಾಮಿತ್ರನಿಗೆ ಕಿಂಚಿದ್ಗುಣಾ-ಧಮನು। ವ್ರತಿವರ ಜಗನ್ಮಿತ್ರ ವರ ನಿರ್ಋತಿಯು ಪ್ರಾವಹಿ ತಾರರಿಗೆ ಕಿಂ ಚಿತು ಗುಣಾಧಮ ಧನಪ ವಿಶ್ವಕ್ಸೇನ-ರೆನಿಸುವರು॥20-11-610॥
	ಧನಪ ವಿಶ್ವಕ್ಸೇನ ಗೌರೀ ತನಯರಿಗೆ ಉಕ್ತೇತರರು ಸಮ
	ರೆನಿಸುವರು ಎಂಭತ್ತಯಿದು ಜನ ಶೇಷ ಶತರೆಂದು। ದಿನಪ-ರಾರೇಳಧಿಕ ನಾಲ್ವ-ತ್ತನಿಲರೇಳ್ವ-ಸುರುದ್ರ-ರೀರೈ ದನಿತು ವಿಶ್ವೇದೇವ ಋಭು ಅಶ್ವಿನಿಯು ಪಿತೃ ಧರಿಣಿ ॥20-12-611॥

	ಇವರಿಗಿಂತಲಿ ಕೊರತೆ ಎನಿಪರು ಚ್ಯವನ ಸನಕಾದಿಗಳು ಪಾವಕ
	ಕವಿ ಉಚಥ್ಯ ಜಯಂತ ಕಶ್ಯಪ ಮನುಗ-ಳೇಕದಶ। ಧ್ರುವ ನಹುಷ ಶಶಬಿಂದು ಹೈಹಯ ದವುಷಯಂತಿ ವಿರೋಚನನ ನಿಜ ಕುವರ ಬಲಿ ಮೊದಲಾದ ಸಪ್ತೇಂದ್ರರು ಕಕುತ್ಸ್ಥ ಗಯ॥20-13-612॥

	ಪೃಥು ಭರತ ಮಾಂಧಾತ ಪ್ರೀಯಾವ್ರತ ಮರುತ ಪ್ರಹ್ಲಾದ ಸುಪರೀ
	ಕ್ಷಿತ ಹರಿಶ್ಚಂ-ದ್ರಾಂಬರೀಷೋ-ತ್ತಾನಪಾದ ಮುಖ। ಶತ ಸುಪುಣ್ಯ ಶ್ಲೋಕರು ಗದಾಭೃತ-ಗಧಿಷ್ಠಾನರು ಸುಪ್ರೀಯಾ ವ್ರತಗೆ ದ್ವಿಗುಣಾ-ಧಮರು ಕರ್ಮಜರೆಂದು ಕರೆಸುವರು॥20-14-613॥

	ನಲಿನಿ ಸಂಜ್ಞಾ ರೋಹಿಣೀ ಶ್ಯಾಮಲ ವಿರಾಟ್ಪರ್ಜನ್ಯ-ರಧಮರು
	ಎಲರಮಿತ್ರನ ಮಡದಿ ದ್ವಿಗುಣಾ-ಧಮಳು ಬಾಂಬೊಳೆಗೆ। ಜಲಮಯ ಬುಧಾಧಮನು ದ್ವಿಗುಣದಿ ಕೆಳಗೆ-ನಿಸುವಳುಷಾ ಶನೈಶ್ಚರ ಇಳೆಯು ಈರು ಗುಣಾಧಮರು-ಷಾದೇವಿ ದೆಶೆಯಿಂದ॥20-15-614॥

	ಎರಡು ಗುಣ ಕರ್ಮಾಧಿಪತಿ ಪುಷ್ಕರ ಕಡಿಮೆ ಆಜಾನ ದಿವಿಜರು
	ಚಿರ ಪಿತೃಗಳಿಂ-ದುತ್ತಮರು ಕಿಂಕರರು ಪುಷ್ಕರಗೆ। ಸುರಪನಾಲಯ ಗಾಯಕೋತ್ತಮ-ರೆರಡಯಿದು ಗುಣದಿಂ-ದಧಮ ತುಂ ಬುರಗೆ ಸಮ ಶತಕೋಟಿ ಋಷಿಗಳು ನೂರು ಜನರುಳಿದು॥20-16-615॥

	ಅವರವರ ಪತ್ನಿಯರು ಅಪ್ಸರ ಯುವತಿಯರು ಸಮ ಉತ್ತಮರ-ನುಳಿ
	ದವ-ರರೆನಿಪರು ಮನುಜ ಗಂಧರ್ವರು ದ್ವಿ ಷಡ್ಗುಣದಿ। ಕುವಲಯಾಧಿಪ-ರೀರಯಿದು ಗುಣ ಅವನಿಪ ಸ್ತ್ರೀಯರು ದಶೋತ್ತರ ನವತಿ ಗುಣದಿಂ-ದಧಮ-ರೆನಿಪರು ಮಾನುಷೋತ್ತಮರು॥20-17-616॥

	ಸತ್ವ ಸತ್ವರು ಸತ್ವ ರಾಜಸ ಸತ್ವ ತಾಮಸ ಮೂವರು ರಜ
	ಸ್ಸತ್ವ ಅಧಿಕಾರಿಗಳು ಭಗವದ್ಭಕ್ತ-ರೆನಿಸುವರು। ನಿತ್ಯ ಬದ್ಧರು ರಜೊ ರಜರು ಉತ್ಪತ್ತಿ ಭೂ ಸ್ವರ್ಗದೊಳು ನರಕದಿ ಪೃಥ್ವಿಯೊಳು ಸಂಚರಿಸುತಿಪ್ಪರು ರಜಸತಾಮಸರು॥20-18-617॥

	ತಮಸು ಸಾತ್ವಿಕ-ರೆನಿಸಿಕೊಂಬರು ಅಮಿತ-ನಾಖ್ಯಾತ ಸುರ ಗಣವಿದು
	ತಮಸು ರಾಜಸರೆನಿಸಿಕೊಂಬರು ದೈತ್ಯ ಸಮುದಾಯ। ತಮಸು ತಾಮಸ ಕಲಿ ಪುರಂಧ್ರಿಯು ಅಮಿತ ದುರ್ಗುಣ ಪೂರ್ಣ ಸರ್ವಾ ಧಮರೊ-ಳಧಮಾಧಮ ದುರಾತ್ಮನು ಕಲಿ ಎನಿಸಿಕೊಂಬ॥20-19-618॥

	ಇವನ ಪೊಲುವ ಪಾಪಿ ಜೀವರು ಭುವನ ಮೂರರೊಳಿಲ್ಲ ನೋಡಲು
	ನವ ವಿಧ ದ್ವೇಷಗಳಿ-ಗಾಗರ-ನೆನಿಸಿ ಕೊಳುತಿಪ್ಪ। ಬವರದೊಳು ಬಂಗಾರದೊಳು ನಟ ಯುವತಿ ದ್ಯೂತಾಪೇಯ ಮೃಷದಲಿ ಕವಿಸಿ ಮೋಹಿಸಿ ಕೆಡಿಸುವನು ಎಂದರಿತು ತ್ಯಜಿಸುವುದು॥20-20-619॥

	ತ್ರಿವಿಧ ಜೀವ ಪ್ರತತಿಗಳ ಸಗ್ಗವೊಳೆ-ಯಾಣ್ಮಾಲಯನು ನಿರ್ಮಿಸಿ
	ಯುವತಿಯರ  ಒಡಗೂಡಿ ಕ್ರೀಡಿಸುವನು ಕೃಪಾಸಾಂದ್ರ। ದಿವಿಜ ದಾನವ ತಾರತಮ್ಯದ ವಿವರ ತಿಳಿವ ಮಹಾತ್ಮರಿಗೆ ಬಾ ನ್ನವಿರ-ಸಖ ತಾನೊಲಿದು ಉದ್ಧರಿಸುವನು ಭವದಿಂದ॥20-21-620॥

	ದೇವ ದೈತ್ಯರ ತಾರತಮ್ಯವು ಪಾವಮಾನ ಮತಾನುಗರಿಗಿದು
	ಕೇವಲಾ-ವಶ್ಯಕವು ತಿಳಿವದು ಸರ್ವ ಕಾಲದಲಿ। ದಾವಶಿಖಿ ಪಾಪಾಟವಿಗೆ ನವ ನಾವೆಯೆನಿಪುದು ಭವ ಸಮುದ್ರಕೆ ಪಾವಟಿಗೆ ವೈಕುಂಠ ಲೋಕಕಿ-ದೆಂದು ಕರೆಸುವದು॥20-22-621॥

	ತಾರತಮ್ಯ ಜ್ಞಾನ ಮುಕ್ತಿ ದ್ವಾರವೆನಿಪುದು ಭಕ್ತ ಜನರಿಗೆ।
	ತೋರಿ ಪೇಳಿ ಸುಖಾಬ್ಧಿಯೊಳು ಲೋಲಾಡುವುದು ಬುಧರು। ಕ್ರೂರ ಮಾನವ-ರಿಗಿದು ಕರ್ಣ ಕಠೋರ-ವೆನಿಪುದು ನಿತ್ಯದಲಿ ಅಧಿ ಕಾರಿಗಳಿ-ಗಿದನರು-ಪುವುದು ದುಸ್ತರ್ಕಿಗಳ ಬಿಟ್ಟು॥20-23-622॥

	ಹರಿ ಸಿರಿ ವಿರಿಂಚೀರ ಭಾರತಿ ಗರುಡ ಫಣಿಪತಿ ಷಣ್ಮಹಿಷಿಯರು
	ಗಿರಿಜೆ ನಾಕೇಶ ಸ್ಮರ ಪ್ರಾಣಾ-ನಿರುದ್ಧ ಶಚಿ। ಗುರು ರತೀ ಮನು ದಕ್ಷ ಪ್ರವಹಾ ಮರುತ ಮಾನವಿ ಯಮ ಶಶಿ ದಿವಾ ಕರ ವರುಣ ನಾರದ ಸುರಾಸ್ಯ ಪ್ರಸೂತಿ ಭೃಗು ಮುನಿಪ॥20-24-623॥

	ವ್ರತತಿ-ಜಾಸನ ಪುತ್ರರೆನಿಸುವ ವ್ರತಿವರ ತ್ರಿಮರೀಚಿ ವೈವ
	ಸ್ವತನು ತಾರಾಮಿತ್ರ ನಿರ್ಋತಿ ಪ್ರವಹ ಮಾರುತನ | ಸತಿ ಧನೇಶಾ-ಶ್ವಿನಿಗಳಿಗೆ ಗಣಪತಿಯು ವಿಶ್ವಕ್ಸೇನ ಶೇಷ ಸು ಶತರು ಮನುಗಳು-ಚಥ್ಯಚ್ಯಾವನ ಮುನಿಗಳಿಗೆ ನಮಿಪೆ॥20-25-624॥

	ಶತ ಸುಪುಣ್ಯ ಶ್ಲೋಕರೆನಿಸುವ ಕ್ಷಿತಿಪರಿಗೆ ನಮಿಸುವೆನು ಭಾಗೀ
	ರಥಿ ವಿರಾಟ್ಪರ್ಜನ್ಯ ರೋಹಿಣಿ ಶ್ಯಾಮಲಾ ಸಂಜ್ಞ। ಹುತವಹನ ಮಹಿಳಾ ಬುಧೋಷಾ ಕ್ಷಿತಿ ಶನೈಶ್ಚರ ಪುಷ್ಕರರಿ-ಗಾ ನತಿಸಿ ಬಿನ್ನೈಸುವೆನು ಭಕ್ತಿ ಜ್ಞಾನ ಕೊಡಲೆಂದು॥20-26-625॥

	ನೂರಧಿಕವಾಗಿಪ್ಪ ಮತ್ಥದಿನಾರು ಸಾವಿರ ನಂದ ಗೋಪ ಕು
	ಮಾರ-ನರ್ಧಾಂಗಿಯ-ರಗಸ್ತ್ಯಾದೀ ಮುನೀಶ್ವರರು। ಊರುವಶಿ ಮೊದಲಾದ ಅಪ್ಸರ ನಾರಿಯರು ಶತ ತುಂಬುರರು ಕಂ ಸಾರಿ ಗುಣಗಳ ಕೀರ್ತನೆಯ ಮಾಡಿಸಲಿ ಎನ್ನಿಂದ॥20-27-626॥

	ಪಾವನರು ಶುಚಿ ಶುದ್ಧ ನಾಮಕ ದೇವತೆ-ಗಳಾಜಾನ ಚಿರ ಪಿತೃ
	ದೇವ ನರ ಗಂಧರ್ವ-ರವನಿಪ ಮಾನುಷೋತ್ತಮರು। ಈ ವಸುಮತಿಯೊ-ಳುಳ್ಳ ವೈಷ್ಣವ-ರಾವಲಿಯೊ-ಳಿಹರೆಂದು ನಿತ್ಯದಿ ಸೇವಿಪುದು ಸಂತೋಷದಿಂ ಸರ್ವ ಪ್ರಕಾರದಲಿ॥20-28-627॥

	ಮಾನುಷೋತ್ತಮರನು ವಿಡಿದು ಚತುರಾನನಾಂತ ಶತೋತ್ತಮತ್ವ ಕ್ರ
	ಮೇಣ ಚಿಂತಿಪ ಭಕುತರಿಗೆ ಚತುರ ವಿಧ ಪುರುಷಾರ್ಥ। ಶ್ರೀನಿಧಿ ಜಗನ್ನಾಥವಿಟ್ಠಲ ತಾನೆ ಒಲಿದೀವನು ನಿರಂತರ ಸಾನುರಾಗದಿ ಪಠಿಸುವುದು ಪ್ರಾಜ್ಞರಿದ ಮರೆಯದಲೆ॥20-29-628॥


	ಶ್ರೀಮದ್ಧರಿಕಥಾಽಮೃತಸಾರಬೃಹತ್ತಾರತಮ್ಯಸಂಧಿ 21  (ಸಾವೇರಿತ್ರಿಪುಟ ತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಸ್ಮರಿಸು ಗುಣ ಗಣ ಸರ್ವ ಕಾಲದಿ ಭಕ್ತಿ ಪೂರ್ವಕದಿ
	ಮೀನ ಕೂರ್ಮ ಕ್ರೋಡ ನರಹರಿ ಮಾಣವಕ ಭೃಗುರಾಮ ದಶರಥ
	ಸೂನು ಯಾದವ ಬುದ್ಧ ಕಲ್ಕೀ ಕಪಿಲ ವೈಕುಂಠ। ಶ್ರೀನಿವಾಸ ವ್ಯಾಸ ಋಷಭ ಹಯಾನನಾ ನಾರಾಯಣೀ ಹಂ ಸಾನಿರುದ್ಧ ತ್ರಿವಿಕ್ರಮ ಶ್ರೀಧರ ಹೃಷೀಕೇಶ ॥21-1-629॥

	ಹರಿಯು ನಾರಾಯಣನು ಕೃಷ್ಣಾಸುರ ಕುಲಾಂತಕ ಸೂರ್ಯ ಸಪ್ರಭ
	ಕರೆಸುವನು ನಿರ್ದುಷ್ಟ ಸುಖ ಪರಿಪೂರ್ಣ ತಾನೆಂದು। ಸರುವ ದೇವೋತ್ತಮನು ಸರ್ವಗ ಪರಮ ಪುರುಷ ಪುರಾತನ ಜರಾ ಮರಣ ವರ್ಜಿತ ವಾಸುದೇವಾ-ದ್ಯಮಿತ ರೂಪಾತ್ಮ॥21-2-630॥

	ಈ ನಳಿನಭವ ಜನನಿ ಲಕುಮೀ ಜ್ಞಾನ ಬಲ ಭಕ್ತ್ಯಾದಿ ಗುಣ ಸಂ
	ಪೂರ್ಣ-ಳೆನಿಪಳು ಸರ್ವಕಾಲದಿ ಹರಿ ಕೃಪಾಬಲದಿ। ಹೀನಳೆನಿಪ-ಳನಂತ ಗುಣದಿ ಪುರಾಣ ಪುರುಷಗೆ ಪ್ರಕೃತಿ-ಗಿನ್ನು ಸ ಮಾನ-ರೆನಿಸುವರಿಲ್ಲ ಮುಕ್ತಾಮುಕ್ತ ಸುರರೊಳಗೆ॥21-3-631॥

	ಗುಣಗಳ ತ್ರಯ ಮಾನಿ ಶ್ರೀಕುಂಭಿನಿ ಮಹಾ ದುರ್ಗಾಂಭ್ರಿಣೀ ರು
	ಕ್ಮಿಣಿ ಸುಸತ್ಯಾ ಶಾಂತಿ ಕೃತಿ ಜಯ ಮಾಯ ಮಹಲಕುಮಿ। ಜನಕಜಾ ಕಮಲಾಲಯಾ ದಕ್ಷಿಣೆ ಸುಪದ್ಮಾ ತ್ರಿಲೋಕೇಶ್ವರಿ ಅಣು ಮಹತ್ತಿನೊಳಿದ್ದು ಉಪಮಾ ರಹಿತ-ಳೆನಿಸುವಳು॥21-4-632॥

	ಘೋಟಕಾಸ್ಯನ ಮಡದಿಗಿಂತಲಿ ಹಾಟಕೋದರ ಪವನ-ರೀರ್ವರು
	ಕೋಟಿ ಗುಣದಿಂ-ದಧಮ-ರೆನಿಪರು ಆವ ಕಾಲದಲಿ। ಖೇಟಪತಿ ಶೇಷಾಮ-ರೇಂದ್ರರ ಪಾಟಿ ಮಾಡದೆ ಶ್ರೀಶನ ಕೃಪಾ ನೋಟದಿಂದಲಿ ಸರ್ವರೊಳು ವ್ಯಾಪಾರ ಮಾಡುವರು॥21-5-633॥

	ಪುರುಷ ಬ್ರಹ್ಮ ವಿರಿಂಚಿ ಮಾಹ-ನ್ಮರುತ ಮುಖ್ಯಪ್ರಾಣ ಧೃತಿ ಸ್ಮೃತಿ
	ಗುರುವರ ಮಹಾ ಧ್ಯಾತ ಬಲ ವಿಜ್ಞಾತ ವಿಖ್ಯಾತ। ಗರಳ-ಬುಗ್ಭವ ರೋಗ ಭೇಷಜ ಸ್ವರ ವರಣ ವೇದಸ್ಥ ಜೀವೇ ಶ್ವರ ವಿಭೀಷಣ ವಿಶ್ವ ಚೇಷ್ಟಕ ವೀತ ಭಯ ಭೀಮ॥21-6-634॥

	ಅನಿಲ ಸ್ಥಿತಿ ವೈರಾಗ್ಯನಿಧಿ ರೋಚನ ವಿಮುಕ್ತಿಗ ನಂದ ದಶಮತಿ
	ಅನಿಮೆಷೇಶಾ-ನಿದ್ರ ಶುಚಿ ಸತ್ವಾತ್ಮಕ ಶರೀರ। ಅಣು ಮಹದ್ರೂಪಾತ್ಮ-ಕಾಮೃತ ಹನುಮದಾ-ದ್ಯವತಾರ ಪದ್ಮಾ ಸನ-ಪದವಿ ಸಂಪ್ರಾಪ್ತ ಪರಿಸರ ಆಖಣಾಶ್ಮ-ಸಮ॥21-7-635॥

	ಮಾತರಿಶ್ವ ಬ್ರಹ್ಮರು ಜಗನ್ಮಾತೆ-ಗಧಮಾ-ಧೀನ-ರೆನಿಪರು
	ಶ್ರೀತರುಣಿ ವಲ್ಲಭನು ಈರ್ವರೊ-ಳಾವ ಕಾಲದಲಿ। ನೀತ ಭಕ್ತಿ ಜ್ಞಾನ ಬಲ ರೂಪಾತಿ-ಶಯದಿಂ-ದಿದ್ದು ಚೇತನ ಚೇತನ-ಗಳೊಳು ವ್ಯಾಪ್ತನೆನಿಸುವ ತತ್ತದಾ-ಹ್ವಯದಿ॥21-8-636॥

	ಸರಸವತಿ ವೇದಾತ್ಮಿಕಾ ಭುಜಿ ನರಹರೀ ಗುರು ಭಕ್ತಿ ಬ್ರಾಹ್ಮೀ
	ಪರಮ ಸುಖ ಬಲ ಪೂರ್ಣೆ ಶ್ರದ್ಧಾ ಪ್ರೀತಿ ಗಾಯತ್ರಿ। ಗರುಡ ಶೇಷರ ಜನನಿ ಶ್ರೀಸಂಕರುಷಣ ಜಯಾ ತನುಜೆ ವಾಣೀ ಕರಣ ನಿಯ್ಯಾಮಿಕೆ ಚತುರ್ದಶ ಭುವನ ಸನ್ಮಾನ್ಯೆ॥21-9-637॥

	ಕಾಳಿ ಕಾಶಿಜೆ ವಿಪ್ರಜಾ ಪಾಂಚಾಲಿ ಶಿವಕ-ನ್ಯೇಂದ್ರ-ಸೇನಾ
	ಕಾಲಮಾನೀ ಚಂದ್ರ ವಿದ್ಯುನ್ನಾಮ ಭಾರತಿಗೆ। ಗಾಳಿ ಬ್ರಹ್ಮರ ಯುವತಿಯರು ಏಳೇಳು ಐವತ್ತೊಂದು ಗುಣದಿಂ ಕೀಳರೆನಿಪರು ತಮ್ಮ ಪತಿಗಳಿಗಿಂತ-ಲಾವಾಗ॥21-10-638॥

	ಹರಿ ಸಮೀರಾವೇಶ ನರ ಸಂಕರು-ಷಣಾವೇ-ಶಯುತ ಲಕ್ಷ್ಮಣ
	ಪರಮ ಪುರುಷನ ಶುಕ್ಲ ಕೇಶಾವೇಶ ಬಲರಾಮ। ಹರ ಸದಾಶಿವ ತಪ ಅಹಂಕೃತು ಮರುತ ಯುಕ್ತ ಶುಕೋ-ರ್ಧ್ವಪಟ ತ ತ್ಪುರುಷ ಜಯ-ಗೀಷೌರ್ವ ದ್ರೌಣಿ ವ್ಯಾಧ ದೂರ್ವಾಸ॥21-11-639॥

	ಗರುಡ ಶೇಷ ಶಶಾಂಕದಲ-ಶೇಖರರು ತಮ್ಮೊಳು ಸಮರು ಭಾರತಿ
	ಸರಸಿಜಾಸನ ಪತ್ನಿಗಧಮರು ನೂರು ಗುಣದಿಂದ | ಹರಿ ಮಡದಿ ಜಾಂಬವತಿಯೊಳು ಶ್ರೀತರುಣಿ-ಯಾವೇಶವಿಹು-ದೆಂದಿಗು ಕೊರತೆ ಎನಿಪರು ಗರುಡ ಶೇಷರಿ-ಗೈವರೈದು ಗುಣ॥21-12-640॥

	ನೀಲಭದ್ರಾ ಮಿತ್ರವಿಂದಾ ಮೇಲೆನಿಪ ಕಾಳಿಂದಿ ಲಕ್ಷಣೆ
	ಬಾಲೆಯರಿಗಿಂ-ತಧಮ ವಾರುಣಿ ಸೌಪರಣಿ ಗಿರಿಜ। ಶ್ರೀಲಕುಮಿಯುತ ರೇವತೀ ಸಿರಿ ಮೂಲರೂಪದಿ ಪೇಯಳೆನಿಪಳು ಶೈಲಜಾದ್ಯರು ದಶ ಗುಣಾಧಮ ತಮ್ಮ ಪತಿಗಳಿಗೆ॥21-13-641॥

	ನರಹ-ರೀರಾವೇಶ ಸಂಯುತ ನರ ಪುರಂದರ ಗಾಧಿ ಕುಶ ಮಂ
	ದರ ದ್ಯುಮ್ನ ವಿಕುಕ್ಷಿ ವಾಲೀ ಇಂದ್ರನವತಾರ | ಭರತ ಬ್ರಹ್ಮಾವಿಷ್ಟ ಸಾಂಬ ಸುದರುಶನ ಪ್ರದ್ಯುಮ್ನ ಸನಕಾ ದ್ಯರೊಳ-ಗಿಪ್ಪ ಸನತ್ಕುಮಾರನು ಷಣ್ಮುಖನು ಕಾಮ॥21-14-642॥

	ಈರಯಿದು ಗುಣ ಕಡಿಮೆ ಪಾರ್ವತಿ ವಾರುಣೀಯರಿ-ಗಿಂದ್ರ ಕಾಮ ಶ
	ರೀರಮಾನಿ ಪ್ರಾಣ ದಶ ಗುಣ ಅವರ ಶಕ್ರನಿಗೆ। ಮಾರಜಾ ರತಿ ದಕ್ಷ ಗುರು ವೃತ್ರಾರಿ-ಜಾಯಾ ಶಚಿ ಸ್ವಯಂಭುವ ಆರು ಜನ ಸಮ ಪ್ರಾಣಗವರರು ಹತ್ತು ಗುಣದಿಂದ॥21-15-643॥

	ಕಾಮ ಪುತ್ರನಿರುದ್ಧ ಸೀತಾ-ರಾಮ- ನಾನುಜ ಶತೃಹನ ಬಲ
	ರಾಮ-ನಾನುಜ ಪೌತ್ರ-ನನಿರುದ್ಧನೊಳ-ಗನಿರುದ್ಧ। ಕಾಮ ಭಾರ್ಯಾ ರುಗ್ಮವತಿ ಸನ್ನಾಮ ಲಕ್ಷಣೆ ಎನಿಸುವಳು ಪೌ ಲೋಮಿ ಚಿತ್ರಾಂಗದೆಯು ತಾರಾ ಎರಡು ಪೆಸರುಗಳು॥21-16-644॥

	ತಾರ ನಾಮಕ ತ್ರೇತೆಯೊಳು ಸೀತಾರಮಣ-ನಾರಾಧಿಸಿದನು ಸ
	ಮೀರ ಯುಕ್ತೋದ್ಧವನು ಕೃಷ್ಣಗೆ ಪ್ರೀಯ-ನೆನಿಸಿದನು। ವಾರಿಜಾಸನ ಯುಕ್ತ ದ್ರೋಣನು ಮೂರಿಳೆಯೊಳು ಬೃಹಸ್ಪತಿಗೆ ಅವ ತಾರವೆಂಬರು ಭಾರತ ಮಹಾ ತಾತ್ಪರಿಯ-ದೊಳಗೆ॥21-17-645॥

	ಮನು ಮುಖಾದ್ಯರಿ-ಗಿಂತ ಪ್ರವಹ ಗುಣದಿ ಪಂಚಕ ನೀಚ-ನೆನಿಸುವ
	ಇನ ಶಶಾಂಕರು ಧರ್ಮ ಮಾನವಿ ಎರಡು ಗುಣದಿಂದ | ಕನಿಯ-ರೆನಿಪರು ಪ್ರವಹಗಿಂತಲಿ ದಿನಪ ಶಶಿ ಯಮ ಧರ್ಮ-ರೂಪಗ ಳನುದಿನದಿ ಚಿಂತಿಪರು ಸಂತರು ಸರ್ವ ಕಾಲದಲಿ॥21-18-646॥

	ಮರುತ-ನಾವೇಶಯುತ ಧರ್ಮಜ ಕರಡಿ ವಿದುರನು ಸತ್ಯಜಿತು ಈ
	ರೆರಡು ಧರ್ಮನ ರೂಪ ಬ್ರಹ್ಮಾವಿಷ್ಟ ಸುಗ್ರೀವ। ಹರಿಯ ರೂಪಾವಿಷ್ಟ ಕರ್ಣನು ತರಣಿ-ಗೆರಡವತಾರ ಚಂದ್ರಮ ಸುರಪ-ನಾವೇಶಯುತ ಅಂಗದ-ನೆನಿಸಿ-ಕೊಳುತಿಪ್ಪ॥21-19-647॥

	ತರಣಿಗಿಂತಲಿ ಪಾದ ಪಾದರೆ ವರುಣ ನೀಚ ಮಹಭಿಷಕು ದ
	ರ್ದುರ ಸುಷೇಣನು ಶಂತುನುವು ನಾಲ್ವರು ವರುಣರೂಪ। ಸುರಮುನೀ ನಾರದನು ಕಿಂಚಿತ್ಕೊರತೆ ವರುಣಗೆ ಅಗ್ನಿ ಭೃಗು ಅಜ ಗೊರಳಪತ್ನಿ ಪ್ರಸೂತಿ ಮೂವರು ನಾರದನಿ-ಗಧಮ॥21-20-648॥

	ನೀಲ ಧೃಷ್ಟದ್ಯುಮ್ನ ಲವ ಇವು ಲೇಲಿಹಾನನ ರೂಪಗಳು ಭೃಗು
	ಕಾಲಲೊ-ದ್ದುದರಿಂದ ಹರಿಯನು ವ್ಯಾಧ-ನೆನಿಸಿದನು । ಏಳು ಋಷಿಗಳಿ-ಗುತ್ತಮರು ಮುನಿ ಮೌಳಿ ನಾರದ-ಗಧಮ ಮೂವರು ಗಾಳಿಯುತ ಪ್ರಹ್ಲಾದ ಬಾಹ್ಲಿಕ-ರಾಯ-ನೆನಿಸಿದನು॥21-21-649॥

	ಜನಪ ಕರ್ಮಜರೊಳಗೆ ನಾರದ ಮುನಿಯ-ನುಗ್ರಹ ಬಲದಿ ಪ್ರಹ್ಲಾ
	ದನಲ ಭೃಗುಮುನಿ ದಕ್ಷ ಪತ್ನಿಗೆ ಸಮನೆ-ನಿಸಿಕೊಂಬ। ಮನು ವಿವಸ್ವಾ-ನ್ಗಾಧಿ-ಜೇರ್ವರು ಅನಲಗಿಂತಲಿ ಕಿಂಚಿತಾಧಮ ರೆಣೆ ಎನಿಸುವರು ಸಪ್ತ ಋಷಿಗಳಿಗೆಲ್ಲ ಕಾಲದಲಿ॥21-22-650॥

	ಕಮಲಸಂಭವ ಭವರೆನಿಪ ಸಂಯಮಿ ಮರೀಚಿಯು ಅತ್ರಿ ಅಂಗಿರ
	ಸುಮತಿ ಪುಲಹಾ ಕ್ರತು ವಸಿಷ್ಠ ಪುಲಸ್ತ್ಯ ಮುನಿ ಸ್ವಾಹಾ | ರಮಣಗಧಮರು ಮಿತ್ರನಾಮಕ ದ್ಯುಮಣಿ ರಾಹೂಯುಕ್ತ ಭೀಷ್ಮಕ ಯಮಳ ರೂಪನು ತಾರ ನಾಮಕನೆನಿಪ ತ್ರೇತೆಯೊಳು॥21-23-651॥

	ನಿಋತಿ-ಗೆರಡವತಾರ ದುರ್ಮುಖ ಹರಯುತ ಘಟೋತ್ಕಚನು ಪ್ರಾವಹಿ
	ಗುರು ಮಡದಿ ತಾರಾ ಸಮರು ಪರ್ಜನ್ಯ-ಗುತ್ತಮರು। ಕರಿಗೊರಳ ಸಂಯುಕ್ತ ಭಗದತ್ತರ ಸುಕತ್ಥನ ಧನಪ ರೂಪಗ ಳೆರಡು ವಿಘ್ನಪ ಚಾರುದೇಷ್ಣನು ಅಶ್ವಿನಿಗಳು ಸಮ॥21-24-652॥

	ದ್ರೋಣ ಧ್ರುವ ದೋಷಾರ್ಕ ಅಗ್ನಿ ಪ್ರಾಣ ದ್ಯುವಿಭಾ ವಸುಗಳೆಂಟು ಕೃ
	ಶಾನು ಶ್ರೇಷ್ಠ ದ್ಯುನಾಮ ವಸು ಭೀಷ್ಮಾರ್ಯ ಬ್ರಹ್ಮಯುತ। ದ್ರೋಣ ನಾಮಕ ನಂದ ಗೋಪ ಪ್ರಧಾನ ಅಗ್ನಿಯ-ನುಳಿದು ಏಳು ಸ ಮಾನ-ರೆನಿಪರು ತಮ್ಮೊಳಗೆ ಜ್ಞಾನಾದಿ ಗುಣದಿಂದ॥21-25-653॥

	ಭೀಮ ರೈವತ ಓಜ-ಜೈಕಪ ದಾಮಹನ್ಬಹು ರೂಪ-ಕನುಭವ
	ವಾಮ ಉಗ್ರ ವೃಷಾಕಪಿ ಅಹಿರ್ಬುದ್ನಿ ಎನುತಿಪ್ಪ।
	ಈ ಮಹಾತ್ಮರ ಮಧ್ಯದೊಳಗೆ ಉಮಾ ಮನೋಹರ-ನುತ್ತಮನು ದಶ ನಾಮಕರು ಸಮರೆನಿಸಿ-ಕೊಂಬರು ತಮ್ಮೊಳೆಂದೆಂದು॥21-26-654॥

	ಭೂರ್ಯ-ಜೈಕಪ-ದಾಹ್ವ-ಹಿರ್ಬು-ಧ್ನೀರಯಿದು ರುದ್ರಗಣ ಸಂಯುತ
	ಭೂರಿಶ್ರವ-ನೆಂದೆನಿಪ ಶಲ ವಿರುಪಾಕ್ಷ ನಾಮಕನು। ಸೂರಿ ಕೃಪ ವಿಷ್ಕಂಭ ಸಹದೇವಾ ರಣಾಗ್ರಣಿ ಸೋಮದತ್ತನು ತಾ ರಚಿಸಿದ ದ್ವಿರೂಪ ಧರೆಯೊಳು ಪತ್ರ ತಾಪಕನು॥21-27-655॥

	ದೇವ ಶಕ್ರ ಉರುಕ್ರಮನು ಮಿತ್ರಾ ವರುಣ ಪರ್ಜನ್ಯ ಭಗ ಪೂ
	ಷಾ ವಿವಸ್ವ-ನ್ಸವಿತೃ ಧಾತಾ ಆರ್ಯಮ ತ್ವಷ್ಟೃ। ದೇವಕೀ ಸುತನಲಿ ಸವಿತೃ ವಿಭಾವ-ಸೂಸುತ ಭಾನು ಎನಿಸುವ ಜ್ಯಾವನಪ-ಯುತ ವೀರಸೇನನು ತ್ವಷ್ಟೃ  ನಾಮಕನು॥21-28-656॥

	ಎರಡಧಿಕ ದಶ ಸೂರ್ಯರೊಳು ಮೂರೆರಡು ಜನರು-ತ್ತಮ ವಿವಸ್ವಾ
	ನ್ವರುಣ ಶಕ್ರ ಉರುಕ್ರಮನು ಪರ್ಜನ್ಯ ಮಿತ್ರಾಖ್ಯ। ಮರುತನಾ-ವೇಶಯುತ ಪಾಂಡು ಅವರ ಪರಾವಹ-ನೆಂದೆನಿಪ ಕೇ ಸರಿ ಮೃಗಪ ಸಂಪಾತಿ ಶ್ವೇತ-ತ್ರಯರು ಮರುದಂಶ॥21-29-657॥

	ಪ್ರತಿ-ಭವಾತನು ಚೇಕಿತನು ವಿಪೃಥು ಎನಿಸುವನು ಸೌಮ್ಯ ಮಾರುತ
	ವಿತತ ಶರ್ವೋತ್ತುಂಗ ಗಜನಾಮಕನು ಪ್ರಾಣಾಂಶ। ದ್ವಿತಿಯ ಪಾನ ಗವಾಕ್ಷ ಗವಯನು ತೃತಿಯ ವ್ಯಾನ ಉದಾನ ವೃಷ-ಪ ರ್ವತುಲ-ಶರ್ವತ್ರಾತ ಗಂಧ ಸುಮಾದನರು ಸಮನ॥21-30-658॥

	ಐವರೊಳಗೀ ಕುಂತಿಭೋಜನು ಆವಿ-ನಾಮಕ ನಾಗ ಕ್ರಕಳನು
	ದೇವದತ್ತ ಧನಂಜಯರು ಅವತಾರ-ವರ್ಜಿತರು। ಆವಹೋದ್ವಹ ವಿವಹ ಸಂವಹ ಪ್ರಾವಹೀಪತಿ ಮರುತ ಪ್ರವಹನಿ ಗಾವ ಕಾಲಕು ಕಿಂಚಿ-ತಧಮರು ಮರುತ ಗಣವೆಲ್ಲ॥21-31-669॥

	ಪ್ರಾಣ ಪಾನ ವ್ಯಾನುದಾನ ಸಮಾನ-ರೈವರು ಉಳಿದ ಮರುತರು
	ಊನರೆನಿಪರು ಹತ್ತು ವಿಶ್ವೇದೇವ-ರವರಿಂದ ಸೂನುಗಳು ಎನಿಸುವರು ಐವರು ಮಾನಿನೀ ದ್ರೌಪತಿಗೆ ಕೆಲವರು ಕ್ಷೋಣಿಯೊಳು ಕೈಕೇಯ-ರೆನಿಸುವ-ರೆಲ್ಲ ಕಾಲದಲಿ॥21-32-660॥

	ಪ್ರತಿವಿಂಧ್ಯ-ಶ್ರುತ ಸೋಮ ಶ್ರುತ-ಕೀರುತಿ ಶತಾನಿಕ ಶ್ರುತಕರ್ಮ ದ್ರೌ
	ಪತಿ-ಕುವರ-ರಿವರೊಳಗೆ ಅಭಿತಾಮ್ರ ಪ್ರಮುಖ ಚಿತ್ರ |
	ರಥನು ಗೋಪ-ಕಿಶೋರ ಬಲರೆಂ-ಬತುಲರೈ ಗಂಧರ್ವರಿಂದಲಿ ಯುತರು ಧರ್ಮ ವೃಕೋದ-ರಾದಿಜ-ರೆಂದು ಕರೆಸುವರು॥21-33-661॥

	ವಿವಿಧ ಮೈಂದರು ನಕುಲ ಸಹದೇವ ವಿಭು ತ್ರಿಶಿಖಾಶ್ವಿನಿಗ-ಳಿವರೊಳು
	ದಿವಿಪ-ನಾವೇಶ-ವಿಹುದೆಂದಿಗು ದ್ಯಾವ ಪೃಥಿವಿ ಋಭು। ಪವನಸುತ ವಿಷ್ವಕ್ಸೇನ ನುಮಾ-ಕುವರ ವಿಘ್ನಪ ಧನಪ ಮೊದಲಾ ದವರು ಮಿತ್ರಗೆ ಕಿಂಚಿತಾಧಮ-ರೆನಿಸಿ ಕೊಳುತಿಹರು॥21-34-662॥

	ಪಾವಕಗ್ನಿ-ಕುಮಾರ-ನೆನಿಸುವ ಚ್ಯಾವನ-ರುಚಥ್ಯ ಮುನಿ ಚಾಕ್ಷುಷ
	ರೈವತ ಸ್ವಾರೋಚಿ-ಷೋತ್ತಮ ಬ್ರಹ್ಮ ರುದ್ರೇಂದ್ರ। ದೇವ ಧರ್ಮನು ದಕ್ಷ ನಾಮಕ ಸಾವರಣಿ ಶಶ ಬಿಂದು ಪೃಥು ಪ್ರೀ ಯಾವ್ರತನು ಮಾಂಧಾತ ಗಯನು ಕಕುತ್ಸ್ಥ ದೌಷ್ಯಂತಿ॥21-35-663॥

	ಭರತ ಋಷಭಜ ಹರಿಣಿಜ ದ್ವಿಜ ಭರತ ಮೊದಲಾ-ದಖಿಲ ರಾಯರೊ
	ಳಿರುತಿಹುದು ಶ್ರೀ ವಿಷ್ಣು ಪ್ರಾಣಾವೇಶ ಪ್ರತಿ ದಿನದಿ। ವರ ದಿವಸ್ಪತಿ ಶಂಭು-ರದ್ಭುತ ಕರೆಸುವನು ಬಲಿ ವಿಧೃತ ಧೃತ ಶುಚಿ  ನೆರೆ ಖಲೂ ಕೃತಧಾಮ ಮೊದಲಾ-ದಷ್ಟ ಗಂಧರ್ವ॥21-36-664॥

	ಅರಸುಗಳು ಕರ್ಮಜರು ವೈಶ್ವಾ-ನರಗಧಮ ಶತಗುಣದಿ ವಿಘ್ನೇ
	ಶ್ವರಗೆ ಕಿಂಚಿದ್ಗುಣ ಕಡಿಮೆ ಬಲಿ ಮುಖ್ಯ-ಪಾವಕರು। ಶರಭ ಪರ್ಜನ್ಯಾಖ್ಯ ಮೇಘಪ ತರಣಿ ಭಾರ್ಯಾ ಸಂಜ್ಞೆ ಶಾರ್ವರಿ ಕರನ ಪತ್ನಿಯು ರೋಹಿಣೀ ಶ್ಯಾಮಲೆಯೆ ದೇವಕಿಯು॥21-37-665॥

	ಅರಸಿಯೆನಿಪಳು ಧರ್ಮರಾಜಗೆ ವರುಣ ಭಾರ್ಯೋಷಾದಿ ಷಟ್ಕರು
	ಕೊರತೆ ಎನಿಪರು ಪಾವಕಾ-ದ್ಯರಿಗೆರಡು ಗುಣದಿಂದ। ಎರಡು ಮೂರ್ಜನ-ರಿಂದಧಮ ಸ್ವಹ ಕರೆಸುವ-ಳುಷಾದೇವಿ ವೈಶ್ವಾ ನರನ  ಮಡದಿಗೆ ದಶಗುಣ-ವರಳು ಅಶ್ವಿನೀ ಭಾರ್ಯ॥21-38-666॥

	ಸುದರುಶನ ಶಕ್ರಾದಿ ಸುರಯುತ ಬುಧನು ತಾನಭಿ-ಮನ್ಯುವೆನಿಸುವ
	ಬುಧನಿಗಿಂತ-ಶ್ವಿನಿಯ ಭಾರ್ಯಾ ಶಲ್ಯ ಮಾಗಧರ | ಉದರ-ಜೋಷಾ ದೇವಿಗಿಂತಲಿ ಅಧಮನೆನಿಪ ಶನೈಶ್ಚರನು ಶನಿ ಗಧಮ ಪುಷ್ಕರ ಕರ್ಮಪನು ಎನಿಸುವನು ಬುಧರಿಂದ॥21-39-667॥

	ಉದ್ವಹಾ ಮರುತಾನ್ವಿತ ವಿರಾಧ ದ್ವಿತಿಯ ಸಂಜಯನು ತುಂಬುರು
	ವಿದ್ವದುತ್ತಮ ಜನಮೆಜಯ ತ್ವಷ್ಟೃಯುತ ಚಿತ್ರರಥ। ಸದ್ವಿನುತ ದಮಘೋಷಕ ಕಬಂಧ-ದ್ವಯರು ಗಂಧರ್ವ ದನು ಮನು ಪದ್ಮ ಸಂಭವಯುತ ಕಿಶೋರ-ಕ್ರೂರ-ನೆನಿಸುವನು॥21-40-668॥

	ವಾಯುಯುತ ಧೃತರಾಷ್ಟ್ರ ದಿವಿಜರ ಗಾಯಕನು ಧೃತರಾಷ್ಟ್ರ ನಕ್ರನು
	ರಾಯ ದ್ರುಪದಾವಹ ವಿಶಿಷ್ಟನು ಹೂಹು ಗಂಧರ್ವ। ನಾಯಕ ವಿರಾ-ಡ್ವಿವಹಯುತ ಹಹ ಗೇಯ ವಿದ್ಯಾಧರನೆ ಅಜಗರ ತಾಯೆನಿಸುವನು ಉಗ್ರಸೇನನೆ ಉಗ್ರಸೇನಾಖ್ಯ॥21-41-669॥

	ಬಿಸಜ ಸಂಭವ ಯುಕ್ತ ವಿಶ್ವಾವಸು ಯುಧಾಮನ್ಯು-ತ್ತಮೌಜಸ
	ಬಿಸಜ ಮಿತ್ರಾ-ರ್ಯಮಯುತ ಪರಾವಸು ಎನಿಸುತಿಪ್ಪ। ಅಸಮ ಮಿತ್ರಾನ್ವಿತನು ಸತಜಿತು ವಸುಧೆಯೊಳು ಚಿತ್ರಸೇನ-ಮೃತಾಂ ಧಸರ ಗಾಯಕರೆಂದು ಕರೆಸುವರಾವ ಕಾಲದಲಿ॥21-42-670॥

	ಉಳಿದ ಗಂಧರ್ವರು-ಗಳೆಲ್ಲರು ಬಲಿ ಮೊದಲು ಗೋಪಾಲ-ರೆನಿಪರು
	ಇಳೆಯೊಳಗೆ ಸೈರಂಧ್ರಿ ಪಿಂಗಲೆ ಅಪ್ಸರ ಸ್ತ್ರೀಯು। ತಿಲೊತ್ತಮೆಯು ಪೂರ್ವದಲಿ ನಕುಲನ ಲಲನೆ ಪಾರ್ವತಿ ಎನಿಸುವಳು ಗೋ ಕುಲದ ಗೋಪಿಯರೆಲ್ಲ ಶಬರೀ ಮುಖ್ಯ ಅಪ್ಸರರು॥21-43-671॥

	ಕೃಷ್ಣ ವರ್ತ್ಮನ ಸುತರೊಳಗೆ ಶತ-ದ್ವ್ಯಷ್ಟ ಸಾವಿರ ಸ್ತ್ರೀಯರಲ್ಲಿ ಪ್ರ
	ವಿಷ್ಟಳಾಗಿ ರಮಾಂಬ ತತ್ತನ್ನಾಮ ರೂಪದಲಿ। ಕೃಷ್ಣ ಮಹಿಷಿಯ-ರೊಳಗೆ ಇಪ್ಪಳು ತ್ವಷ್ಟೃ ಪುತ್ರಿ ಕಶೇರು ಇವರೊಳು ಶ್ರೇಷ್ಠಳೆನಿಪಳು ಉಳಿದ ಋಷಿ ಗಣ ಗೋಪಿಕಾ ಸಮರು॥21-44-672॥

	ಸೂನುಗಳು ಎನಿಸುವರು ದೇವ ಕೃಶಾನುವಿಗೆ ಕ್ರತು ಸಿಂಧು ಶುಚಿ ಪವ
	ಮಾನ ಕೌಶಿಕ-ರೈದು ತುಂಬುರು ಊರ್ವಶೀ ಶತರು। ಮೇನಕಾ ಋಷಿ ರಾಯರು-ಗಳಾ-ಜಾನ ಸುರರಿಗೆ ಸಮರೆನಿ-ಪರು ಸು ರಾಣಕರ-ನಾಖ್ಯಾತ ದಿವಜರ ಜನಕ-ರೆನಿಸುವರು॥21-45-673॥

	ಪಾವಕ-ರಿಗಿಂ-ತಧಮ-ರೆನಿಸುವ ದೇವ ಕುಲಜಾ-ನಾಖ್ಯ ಸುರಗಣ
	ಕೋವಿದರು ನಾನಾ ಸುವಿದ್ಯದಿ ಸ್ವೋತ್ತಮರ ನಿತ್ಯ | ಸೇವಿಪರು ಸದ್ಭಕ್ತಿ ಪೂರ್ವಕ ಸ್ವಾವರರಿ-ಗುಪದೇಶಿಸುವರು ನಿ ರಾವಲಂಬನ ವಿಮಲ ಗುಣಗಳ ಪ್ರತಿ ದಿವಸದಲ್ಲಿ॥21-46-674॥

	ಸುರರೊಳಗೆ ವರ್ಣಾಶ್ರಮಗಳೆಂ-ಬೆರಡು ಧರ್ಮಗಳಿಲ್ಲ ತಮ್ಮೊಳು
	ನಿರುಪಮರು ಎಂದೆನಿಸಿ ಕೊಂಬರು ತಾರತಮ್ಯದಲಿ। ಗುರು ಸುಶಿಷ್ಯತ್ವವು ಋಷಿಗಳೊಳ-ಗಿರುತಿಹುದು ಆಜಾನ-ಸುರರಿಗೆ ಚಿರ ಪಿತೃ ಶತಾಧಮ-ರೆನಿಸುವರು ಏಳು ಜನರುಳಿದು॥21-47-675॥

	ಚಿರಪಿತರುಗಳಿ-ಗಧಮ ಗಂಧರ್ವರು-ಗಳೆನಿಪರು ದೇವ ನಾಮಕ
	ಕೊರತೆ ಎನಿಸುವ ಚಕ್ರವರ್ತಿ-ಗಳಿಂದ ಗಂಧರ್ವ | ನರರೊ-ಳುತ್ತಮ-ರೆನಿಸುವರು ಹನ್ನೆರಡು ಎಂಭತ್ತೆಂಟು ಗುಣದಲಿ ಹಿರಿಯರೆನಿಪರು ಕ್ರಮದಿ ದೇವಾ-ವೇಶ ಬಲದಿಂದ॥21-48-676॥

	ದೇವತೆಗಳಿಂ ಪ್ರೇಷ್ಯರೆನಿಪರು ದೇವ ಗಂಧರ್ವರು-ಗಳವರಿಂ
	ದಾವ ಕಾಲಕು ಶಿಕ್ಷಿತರು ನರ ನಾಮ ಗಂಧರ್ವ। ಕೇವಲತಿ ಸದ್ಭಕ್ತಿ ಪೂರ್ವಕ ಯಾವದಿಂ-ದ್ರಿಯಗಳ ನಿಯಾಮಕ ಶ್ರೀವರನೆ ಎಂದರಿದು ಭಜಿಪರು ಮಾನುಷೋತ್ತಮರು॥21-49-677॥

	ಬಾದರಾಯಣ ಭಾಗವತ ಮೊದಲಾದ ಶಾಸ್ತ್ರಗಳಲ್ಲಿ ಬಹು ವಿಧ
	ದ್ವಾದಶ ದಶ ಸುಪಂಚ ವಿಂಶತಿ ಶತ ಸಹಸ್ರಯುತ। ಭೇದಗಳ ಪೇಳಿದರು ಸ್ವೋತ್ತಮ-ರಾದಿತೇಯಾವೇಶ ಬಲದಿ ವಿ ರೋಧ ಚಿಂತಿಸ ಬಾರದಿದು ಬಹು ಸಾಧು ಸಮ್ಮತವು॥21-50-678॥

	ಇವರು ಮುಕ್ತೀ ಯೋಗ್ಯರೆನಿಪರು ಶ್ರವಣ ಮನನಾದಿಗಳ ಪರಮೋ
	ತ್ಸವದಿ ಮಾಡುತ ಕೇಳಿ ನಲಿಯುತ ಧರ್ಮ ಕಾಮಾರ್ಥ। ತ್ರಿವಿಧ ಫಲಗಳ-ಪೇಕ್ಷಿಸದೆ ಶ್ರೀಪವನಮುಖ ದೇವಾಂತ-ರಾತ್ಮಕ ಪ್ರವರತಮ ಶಿಷ್ಟೇಷ್ಟ-ದಾಯಕ-ನೆಂದು ಸ್ಮರಿಸುವರು॥21-51-679॥

	ನಿತ್ಯ ಸಂಸಾರಿಗಳು ಗುಣ ದೋಷಾತ್ಮಕರು ಬ್ರಹ್ಮಾದಿ ಜೀವರ
	ಭೃತ್ಯರೆಂಬರು ರಾಜನೋ-ಪಾದಿಯಲಿ ಹರಿ ಎಂದು। ಕೃತ್ತಿವಾಸನು ಬ್ರಹ್ಮ ಶ್ರೀವಿಷ್ಣು ತ್ರಯರು ಸಮ ದುಃಖ ಸುಖ ಉ ತ್ಪತ್ತಿ ಮೃತಿ ಭಯ ಪೇಳುವರು ಅವತಾರಗಳಿಗೆ ಸದಾ ॥21-52-680॥

	ತಾರತಮ್ಯ ಜ್ಞಾನವಿಲ್ಲದೆ ಸೂರಿಗಳ ನಿಂದಿಸುತ ನಿತ್ಯದಿ
	ತೋರುತಿಪ್ಪರು ಸುಜನರೋ-ಪಾದಿಯಲಿ ನರರೊಳಗೆ। ಕ್ರೂರ ಕರ್ಮಾಸಕ್ತರಾಗಿ ಶರೀರ ಪೋಷಣೆ-ಗೋಸುಗದಿ ಸಂ ಚಾರ ಮಾಳ್ಪರು ಅನ್ಯದೇವತೆ ನೀಚರಾ-ಲಯದಿ॥21-53-681॥

	ದಶಪ್ರಮತಿ ಮತಾಬ್ಧಿಯೊಳು ಸುಮ-ನಸರೆನಿಪ ರತ್ನಗಳ ಅವಲೋ
	ಕಿಸಿ ತೆಗೆದು ಪ್ರಾಕೃತ ಸುಭಾಷಾ ತಂತುಗಳ ರಚಿಸಿ |
	ಅಸುಪತಿ ಶ್ರೀರಮಣಗೆ ಸಮರ್ಪಿಸಿದೆ ಸಜ್ಜನರಿದನು ಸಂತೋ ಷಿಸಲಿ ದೋಷಗ-ಳೆಣಿಸದಲೆ ಕಾರುಣ್ಯದಲಿ ನಿತ್ಯ॥21-54-682॥

	ನಿರುಪಮ ಶ್ರೀವಿಷ್ಣು ಲಕುಮೀ ಸರಸಿಜೋದ್ಭವ ವಾಯು ವಾಣೀ
	ಗರುಡ ಷಣ್ಮಹಿಷಿಯರು ಪಾರ್ವತಿ ಶಕ್ರ ಸ್ಮರ ಪ್ರಾಣ। ಗುರು ಬೃಹಸ್ಪತಿ ಪ್ರವಹ ಸೂರ್ಯನು ವರುಣ ನಾರದ ವಹ್ನಿ ಸಪ್ತಾಂ ಗಿರರು ಮಿತ್ರ ಗಣೇಶ ಪೃಥು ಗಂಗಾಸ್ವಹಾ ಬುಧನು॥21-55-683॥

	ತರಣಿತನಯ ಶನೈಶ್ಚರನು ಪುಷ್ಕರ-ನಜಾನಜ ಚಿರ-ಪಿತರು ಗಂ
	ಧರುವ-ರೀರ್ವರು ದೇವ ಮಾನುಷ ಚಕ್ರವರ್ತಿಗಳು। ನರರೊಳುತ್ತಮ ಮಧ್ಯಮಾ-ಧಮ ಕರೆಸುವರು ಮಧ್ಯೋತ್ತಮರು ಈ ರೆರಡು ಜನ ಕೈವಲ್ಯ ಮಾರ್ಗಸ್ಥರು ಎಂದು ನಾ ನಮಿಪೆ॥21-56-684॥

	ಸಾರಭಕ್ತಿ ಜ್ಞಾನದಿ ಬೃಹ-ತ್ತಾರತಮ್ಯವ-ನರಿತು ಪಠಿಸುವ
	ಸೂರಿಗಳಿ-ಗನುದಿನದಿ ಪುರುಷಾರ್ಥಗಳ ಪೂರೈಸಿ। ಕಾರುಣಿಕ ಮರುತಾಂತ-ರಾತ್ಮಕ ಪ್ರೇರಕ ಜಗನ್ನಾಥವಿಟ್ಠಲ ತೋರಿಕೊಂಬನು ಹೃತ್ಕಮಲದೊಳು ಯೋಗ್ಯತೆಗ-ಳರಿತು॥21-57-685॥


	ಶ್ರೀಮದ್ಧರಿಕಥಾಽಮೃತಸಾರ–ಸಕಲದುರಿತನಿವಾರಣಸಂಧಿ 22(ಶಂಕರಾಭರಣ ಆದಿತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಶ್ರೀ ಲಕುಮಿ ವಲ್ಲಭಗೆ ಸಮ ಕರುಣಾಳುಗಳ ನಾ ಕಾಣೆನೆಲ್ಲು ಕು
	ಚೇಲನವಲಿಗೆ ಮೆಚ್ಚಿ ಕೊಟ್ಟನು ಸಕಲ ಸಂಪದವ। ಕೇಳಿದಾ ಕ್ಷಣ ವಸ್ತ್ರಗಳ ಪಾಂಚಾಲಿಗಿತ್ತನು ದೈತ್ಯ-ನುದರವ ಸೀಳಿ ಸಂತೈಸಿದನು ಪ್ರಹ್ಲಾದನ ಕೃಪಾಸಾಂದ್ರ॥22-1-686॥

	ದೇವಶರ್ಮಾ-ಹ್ವಯ ಕುಟುಂಬಕೆ ಜೀವನೋ-ಪಾಯವನು ಕಾಣದೆ
	ದೇವ ದೇವ ಶರಣ್ಯ ರಕ್ಷಿಸು ರಕ್ಷಿಸೆನೆ ಕೇಳಿ। ತಾ ಒಲಿದು ಪಾಲಿಸಿದ ಸೌಖ್ಯ ಕೃಪಾವ-ಲೋಕನದಿಂದ ಈತನ ಸೇವಿಸದೆ ಸೌಖ್ಯಗಳ ಬಯಸುವ-ರಲ್ಪ ಮಾನವರು॥22-2-687॥

	ಶ್ರೀನಿವಾಸನ ಪೊಲ್ವ ಕರುಣಿಗಳೀ ನಳಿನ-ಜಾಂಡದೊಳು ಕಾಣೆ ಪ್ರ
	ವೀಣ-ರಾದವ-ರರಸಿನೋಳ್ಪುದು ಶ್ರುತಿ ಪುರಾಣದೊಳು। ದ್ರೋಣ ಭೀಷ್ಮ ಕೃಪಾದಿಗಳು ಕುರುಸೇನೆ-ಯೊಳಗಿರೆ ಅವರವ-ಗುಣಗ ಳೇನು ನೋಡದೆ ಪಾಲಿಸಿದ ಪರಮಾತ್ಮ ಪರಗತಿಯ॥22-3-688॥

	ಚಂಡ ವಿಕ್ರಮ ಚಕ್ರ ಶಂಖವ ತೊಂಡಮಾನ ನೃಪಾಲ-ಗಿತ್ತನು
	ಭಾಂಡಕಾರಕ ಭೀಮನ ಮೃದಾ-ಭರಣ-ಗಳಿಗೊಲಿದ | ಮಂಡೆ ಒಡೆದಾ-ಕಾಶ ರಾಜನ ಹೆಂಡತಿಯ ನುಡಿ ಕೇಳಿ ಮಗಳಿಗೆ ಗಂಡನೆನಿಸಿದ ಗಹನ ಮಹಿಮ ಗದಾಬ್ಜಧರ ಪಾಣಿ॥22-4-689॥

	ಗೌತಮರ ನಿಜ ಪತ್ನಿಯನು ಪುರುಹೂತ-ನೈದಿರೆ ಕಾಯ್ದ ವೃತ್ರನ
	ಘಾತಿಸಿದ ಪಾಪವನು ನಾಲ್ಕು ವಿಭಾಗ ಮಾಡಿದನು। ಶಾತ ಕುಂಭಾತ್ಮಕ ಕಿರೀಟವ ಕೈತವದಿ ಕದ್ದೊಯ್ದ ಇಂದ್ರಾ ರಾತಿ ಬಾಗಿಲ ಕಾಯ್ವ ಭಕ್ತತ್ವೇನ ಸ್ವೀಕರಿಸಿ॥22-5-590॥

	ನಾರ ನಂದ-ವ್ರಜದ ಸ್ತ್ರೀಯರ ಜಾರ ಕರ್ಮಕೆ ಒಲಿದ ಅಜ ಸುಕು
	ಮಾರ-ನೆನಿಸಿದ ನಂದ ಗೋಪಗೆ ನಳಿನ ಭವಜನಕ | ವೈರ ವರ್ಜಿತ ದೈತ್ಯರನು ಸಂಹಾರ ಮಾಡಿದ ವಿಪಗಮನ ಪೆಗ ಲೇರಿದನು ಗೋಪಾಲಕರ ವೃಂದಾವನ-ದೊಳಿದ್ದು॥22-6-691॥

	ಶ್ರೀಕರಾರ್ಚಿತ ಪಾದ ಪಲ್ಲವ ಗೋಕುಲದ ಗೊಲ್ಲತಿಯ-ರೊಲಿಸಿದ
	ಪಾಕಶಾಸನ ಪೂಜ್ಯ ಗೋ ಗೋವತ್ಸಗಳ ಕಾಯ್ದ। ಓಕರಿಸಿ ಕುರುಪತಿಯ ಭೋಜನ ಸ್ವೀಕರಿಸಿದನು ವಿದುರ-ನೌತಣ ಬಾಕುಲಿಕ-ನಂದದಲಿ ತೋರಿದ ಭಕ್ತವತ್ಸಲನು॥22-7-692॥

	ಪುತ್ರನೆನಿಸಿದ ಗೋಪಿ ದೇವಿಗೆ ಭರ್ತೃವೆನಿಸಿದ ವ್ರಜದ ನಾರಿಯ
	ರುತ್ರ ಲಾಲಿಸಿ ಪರ್ವತವ ನೆಗಹಿದ ಕೃಪಾಸಾಂದ್ರ। ಶತೃ ತಾಪನ ಯಜ್ಞ ಪುರುಷನ ಪುತ್ರಿಯರ ತಂದಾಳ್ದ ತ್ರಿಜಗ ದ್ಧಾತ್ರ ಮಂಗಳ ಗಾತ್ರ ಪರಮ ಪವಿತ್ರ  ಸುರಮಿತ್ರ॥22-8-693॥

	ರೂಪ ನಾಮ ವಿಹೀನ ಗರ್ಗಾರೋಪಿತ ಸುನಾಮದಲಿ ಕರೆಸಿದ
	ವ್ಯಾಪಕ ಪರಿಚ್ಛಿನ್ನ ರೂಪದಿ ತೋರ್ದ ಲೋಗರಿಗೆ | ದ್ವಾಪರಾಂತ್ಯದಿ ದೈತ್ಯರನು ಸಂತಾಪ-ಗೊಳಿಸುವೆ-ನೆಂದು ಶ್ವೇತ ದ್ವೀಪ ಮಂದಿರ-ನವತರಿಸಿ ಸಲಹಿದನು ತನ್ನವರ॥22-9-694॥

	ಶ್ರೀ ವಿರಿಂಚ್ಯಾ-ದ್ಯಮರ-ನುತ ನಾನಾವತಾರವ ಮಾಡಿ ಸಲಹಿದ
	ದೇವತೆಗಳನು ಋಷಿಗಳನು ಕ್ಷಿತಿಪರನು ಮಾನವರ | ಸೇವೆಗಳ ಕೈಗೊಂಡು ಫಲಗಳ-ನೀವ ನಿತ್ಯಾನಂದಮಯ ಸು ಗ್ರೀವ ಧ್ರುವ ಮೊದಲಾದ ಭಕುತರಿ-ಗಿತ್ತ ಪುರುಷಾರ್ಥ॥22-10-695॥

	ದುಷ್ಟ ದಾನವ ಹರಣ ಸರ್ವೋತ್ಕೃಷ್ಟ ಸದ್ಗುಣ ಭರಿತ ಭಕ್ತಾ
	ಭೀಷ್ಟ-ದಾಯಕ ಭವ ವಿನಾಶಕ ವಿಗತ ಭಯ ಶೋಕ। ನಷ್ಟ ತುಷ್ಟಿಗಳಿಲ್ಲ ಸೃಷ್ಟ್ಯಾ-ದ್ಯಷ್ಟ ಕರ್ತನಿ-ಗಾವ ಕಾಲದಿ ಹೃಷ್ಟನಾಗುವ ಸ್ಮರಣೆ ಮಾತ್ರದಿ ಹೃದ್ಗುಹಾವಾಸಿ॥22-11-696॥

	ಹಿಂದೆ ಪ್ರಳಯೋದಕದಿ ತಾವರೆ ಕಂದನಂಜಿಸಿ ಕಾಯ್ದ ತಲೆಯೊಳು
	ಬಾಂದೊರೆಯ ಪೊತ್ತವಗೊಲಿದು ಪರಿಯಂಕ ಪದವಿತ್ತ। ವಂದಿಸಿದ ವೃಂದಾರಕರ ಸದ್ವೃಂದ ಕುಣಿಸಿದ ಸುಧೆಯ ಕರುಣಾ ಸಿಂಧು ಕಮಲಾಕಾಂತ ಬಹು ನಿಶ್ಚಿಂತ ಜಯವಂತ॥22-12-697॥

	ಸತ್ಯ ಸಂಕಲ್ಪಾನುಸಾರ ಪ್ರವರ್ತಿಸುವ ಪ್ರಭು ತನಗೆ ತಾನೇ
	ಭೃತ್ಯ-ನೆನಿಸುವ ಭೋಕ್ತೃ ಭೋಗ್ಯ ಪದಾರ್ಥದೊಳಗಿದ್ದು। ತತ್ತದಾ-ಹ್ವಯನಾಗಿ ತರ್ಪಕ ತೃಪ್ತಿ ಬಡಿಸುವ ತತ್ತ್ವಪತಿಗಳ ಮತ್ತರಾ-ದಸುರರ್ಗೆ ಅಸಮೀಚೀನ ಫಲವೀವ॥22-13-698॥

	ಬಿಟ್ಟಿಗಳ ನೆವದಿಂದಲಾಗಲಿ ಹೊಟ್ಟೆಗೋಸುಗ-ವಾದರಾಗಲಿ
	ಕೆಟ್ಟರೋಗ ಪ್ರಯುಕ್ತವಾಗಲಿ ಅಣಕದಿಂದೊಮ್ಮೆ। ನಿಟ್ಟುಸುರಿನಿಂ ಬಾಯ್ದೆರೆದು ಹರಿ ವಿಟ್ಠಲಾ ಸಲಹೆಂ-ದೆನಲು ಕೈ ಗೊಟ್ಟು ಕಾವ ಕೃಪಾಲು ಸಂತತ ತನ್ನ ಭಕುತರನು॥22-14-699॥

	ಈ ವಸುಂಧರೆಯೊಳಗೆ ಶ್ರೀ ಭೂದೇವಿ-ಯರಸನ ಸುಗುಣ ಕರ್ಮಗ
	ಳಾವ ಬಗೆಯಿಂ-ದಾದರಾಗಲಿ ಕೀರ್ತಿಸುವ ನರರ | ಕಾವ ಕಮಲ ದಳಾಯತಾಕ್ಷ ಕೃಪಾವ-ಲೋಕನದಿಂದ ಕಪಿ ಸು ಗ್ರೀವ-ಗೊಲಿದಂದದಲಿ ಒಲಿದ-ಭಿಲಾಷೆ ಪೂರೈಪ॥22-15-700॥

	ಚೇತನಾಂ-ತರ್ಯಾಮಿ ಲಕುಮೀ-ನಾಥ ಕರ್ಮಗ-ಳನುಸರಿಸಿ ಜನಿ
	ತೋಥ ವಿಷ್ಣೋ ಎಂಬ ಶ್ರುತಿ ಪ್ರತಿಪಾದ್ಯ ಎಮ್ಮೊಡನೆ। ಜಾತನಾಗುವ ಜನ್ಮರಹಿತ ಅಕೂತಿ ನಂದನ ಭಕ್ತರಿಂದಾ ಹೂತನಾಗಿ ಮನೋರಥವ ಬೇಡಿಸಿ-ಕೊಳದ-ಲೀವ॥22-16-701॥

	ನೃಷತು ಎನಿಸುವ ಮನುಜರೊಳು ಸುರ ಋಷಭ-ನಿಂದ್ರಿಯ-ಗಲೊಳು ತತ್ತ
	ದ್ವಿಷಯ-ಗಳ ಭುಂಜಿಸುವ ಹೋತಾ-ಹ್ವಯನು ತಾನಾಗಿ। ಮೃಷ-ರಹಿತ ವೇದದೊಳು ಋತು ಸತು ಪೆಸರಿನಿಂದಲಿ ಕರೆಸುತ ಜಗ ತ್ಪ್ರಸವಿತ ನಿರಂತರದಿ ಸಂತೈಸುವನು ಭಕುತರನು॥22-17-702॥

	ಅಬ್ಜ ಭವ ಪಿತ ಜಲಧ-ರದ್ರಿಯೊ-ಳಬ್ಜ ಗೋಜಾ-ದ್ರಿಜನೆನಿಸಿ ಜಲ
	ದುಬ್ಬಳೇ ಪೀಯೂಷ-ದಾವರೆ ಶ್ರೀ ಶಶಾಂಕರೊಳು। ಕಬ್ಬು ಕದಳಿ ಲತಾ ತೃಣ ದ್ರುಮ ಹಬ್ಬುಗೆಯ ಮಾಡುತಿಹ ಗೋಜನು ಇಬ್ಬಗೆ ಪ್ರತೀಕ ಮಣಿ ಮೃಗಗಳ ಸೃಜಿಪ-ನದ್ರಿಜನು॥22-18-703॥

	ಶ್ರುತಿ ವಿನುತ ಸರ್ವತ್ರದಲಿ ಭಾರತಿ ರಮಣ-ನೊಳಗಿದ್ದು ತಾ ಶುಚಿ
	ಷತು-ವೆನಿಸಿ ಜಡ ಚೇತನರನು ಪವಿತ್ರ ಮಾಡುತಿಹ। ಅತುಲ ಮಹಿಮಾ-ನಂತ ರೂಪಾ-ಚ್ಯುತನೆನಿಸಿ ಚಿದ್ದೇಹದೊಳು ಪ್ರಾ ಕೃತ ಪುರುಷ-ನಂದದಲಿ ನಾನಾ ಚೇಷ್ಟೆಗಳ ಮಾಳ್ಪ॥22-19-704॥

	ಅತಿಥಿ ಎನಿಸುವ-ನನ್ನಮಯ ಭಾರತಿ ರಮಣನೊಳು ಪ್ರಾಣಮಯ ಪ್ರಾ
	ಕೃತ ವಿಷಯ ಚಿಂತನೆಯ ಮಾಡಿಸುವನು ಮನೋಮಯನು। ಯತನ ವಿಜ್ಞಾನಮಯ ಬರಲದ ಜತನ ಮಾಡಿಸಿ ಆತ್ಮ ಜಾಯಾ ಸುತರ ಸಂಗದಿ ಸುಖವನೀವಾ-ನಂದಮಯ-ನೆನಿಸಿ॥22-20-705॥

	ಇನಿತು ರೂಪಾತ್ಮನಿಗೆ ದೋಷಗ-ಳೆನಿತು ಬಪ್ಪವು ಪೇಳಿರೈ ಬ್ರಾ
	ಹ್ಮಣ ಕುಲೋತ್ತಮ-ರಾದವರು ನಿಷ್ಕಪಟ ಬುದ್ಧಿಯಲಿ। ಗುಣ ನಿಯಾಮಕ ತತ್ತದಾ-ಹ್ವಯನೆನಿಸಿ ಕಾರ್ಯವ ಮಾಳ್ಪ ದೇವನ ನೆನೆದ ಮಾತ್ರದಿ ದೋಷ ರಾಶಿಗಳೆಲ್ಲ ಕೆಡುತಿಹವು॥22-21-706॥

	ಕುಸ್ಥ-ನೆನಿಸುವ ಭೂಮಿಯೊಳು ಆಶಸ್ಥ-ನೆನಿಸುವ ದಿಗ್ವಲಯ-ದೊಳು
	ಖಸ್ಥನೆನಿ-ಪಾಕಾಶದೊಳು ಒಬ್ಬೊಬ್ಬ-ರೊಳಗಿದ್ದು | ವ್ಯಸ್ತ-ನೆನಿಸುವ ಸರ್ವರೊಳಗೆ ಸಮಸ್ತ-ನೆನಿಸುವ ಬಳಿಯ-ಲಿದ್ದು  ಉ ಪಸ್ಥನೆನಿಪ ವಿಶೋಧನ ವಿಶುದ್ಧಾತ್ಮ ಲೋಕದೊಳು॥22-22-707॥

	ಜ್ಞಾನದನು ಎಂದೆನಿಪ ಶಾಸ್ತ್ರದಿ ಮಾನದನು ಎಂದೆನಿಪ ವಸನದಿ
	ದಾನ ಶೀಲ ಸುಬುದ್ಧಿ-ಯೊಳಗೆ ವದಾನ್ಯ-ನೆನಿಸುವನು। ವೈನತೇಯ ವರೂಥ ತತ್ತ-ತ್ಸ್ಥಾನದಲಿ ತತ್ತ-ತ್ಸ್ವಭಾವಗ ಳಾನು-ಸಾರ ಚರಿತ್ರೆ ಮಾಡುತ ನಿತ್ಯ ನೆಲೆಸಿಪ್ಪ॥22-23-708॥

	ಗ್ರಾಮಪ-ನೊಳಗ್ರಣಿ ಎನಿಸುವನು ಗ್ರಾಮಿಣೀ ಎನಿಸುವನು ಜನರೊಳು
	ಗ್ರಾಮುಪ-ಗ್ರಾಮಗಳೊಳಗೆ ಶ್ರೀಮಾನ್ಯ-ನೆನಿಸುವನು। ಶ್ರೀ ಮನೋರಮ ತಾನೆ ಯೋಗ ಕ್ಷೇಮ-ನಾಮಕನಾಗಿ ಸಲಹುವ ಈ ಮಹಿಮೆ ಮಿಕ್ಕಾದ ದೇವರಿಗುಂಟೆ ಲೋಕದೊಳು॥22-24-709॥

	ವಿಜಯ ಸಾರಥಿ ಎಂದು ಗರುಡಧ್ವಜನ ಮೂರ್ತಿಯ ಭಕ್ತಿಪೂರ್ವಕ
	ಭಜಿಸುತಿಪ್ಪ ಮಹಾತ್ಮರಿಗೆ ಸರ್ವತ್ರದಲಿ ಒಲಿದು। ವಿಜಯದನು ತಾನಾಗಿ ಸಲಹುವ ಭುಜಗ ಭೂಷಣ ಪೂಜ್ಯ ಚರಣಾಂ ಭುಜ ವಿಭೂತಿದ ಭುವನ ಮೋಹನ ರೂಪ ನಿರ್ಲೇಪ॥22-25-710॥

	ಅನಭಿಮತ ಕರ್ಮ ಪ್ರವಹದೊಳ-ಗನಿಮಿ –ಷಾದಿ ಸಮಸ್ತ ಚೇತನ
	ಗಣವಿಹುದು ತತ್ಪಲಗ-ಳುಣ್ಣದೆ ಸೃಷ್ಟಿಸದ ಮುನ್ನ। ವನಿತೆಯಿಂ-ದೊಡಗೂಡಿ ಕರುಣಾ ವನಧಿ ನಿರ್ಮಿಸೆ ತಮ್ಮ ತಮ್ಮಯ ಅನುಚಿ-ತೋಚಿತ ಕರ್ಮ ಫಲಗಳ ಉಣುತ ಚರಿಸುವರು॥22-26-711॥

	ಝಲ್ಲಡಿಯ ನೆಳಲಂತೆ ತೋರ್ಪುದು ಎಲ್ಲ ಕಾಲದಿ ಭವದ ಸೌಖ್ಯವು
	ಎಲ್ಲಿ ಪೊಕ್ಕರು ಬಿಡದೆ ಬೆಂಬತ್ತಿಹುದು ಜೀವರಿಗೆ। ಒಲ್ಲೆನೆಂದರೆ ಬಿಡದು ಹರಿ ನಿರ್ಮಾಲ್ಯ ನೈವೇದ್ಯವನು ಭುಂಜಿಸು ಬಲ್ಲವರ ಕೂಡಾಡು ಭವ ದುಃಖಗಳ-ನೀಡಾಡು॥22-27-712॥

	ಕುಟ್ಟಿ ಕೊಯಿದುದ-ನಟ್ಟು ಇಟ್ಟುದ ಸುಟ್ಟು ಕೊಟ್ಟುದ ಮುಟ್ಟ-ಲಘ ಹಿ
	ಟ್ಟಿಟ್ಟು ಮಾಳ್ಪುದು ವಿಟ್ಠಲುಂಡು-ಚ್ಛಿಷ್ಠ ಸಜ್ಜನರ | ಬಿಟ್ಟು ತನ್ನಯ ಹೊಟ್ಟೆ-ಗೋಸುಗ ಥಟ್ಟ-ನುಣಿತಿಹ ಕೆಟ್ಟ ಮನುಜರ ಕಟ್ಟಿ ಒಯ್ದೆಮ ಪಟ್ಟಣ-ದೊಳೊತ್ತಟ್ಟಿ-ಲಿಡುತಿಹರು॥22-28-713॥

	ಝಲ್ಲಡಿಯ ನೆಳಲಂತೆ ಭವ ಸುಖ ತಲ್ಲಣವ-ಗೊಳಿಸುವುದು ನಿಶ್ಚಯ
	ವಲ್ಲ ಸಾಲವ ಮಾಡಿ ಸಕ್ಕರೆ ಮೆದ್ದ ತೆರನಂತೆ। ಕ್ಷುಲ್ಲಕರ ಕೂಡಾಡದಲೆ ಶ್ರೀವಲ್ಲಭನ ಸದ್ಗುಣ-ಗಣಂಗಳ ಬಲ್ಲವರ ಕೂಡಾಡಿ ಸಂಪಾದಿಸು ಪರಂಪದವ॥22-29-714॥

	ಜಾಗು ಮಾಡದೆ ಭೋಗ-ದಾಶೆಯ ನೀಗಿ ಪರಮನು-ರಾಗದಲಿ ವರ
	ಭೋಗಿ ಶಯನನ ಆಗರದ ಹೆಬ್ಬಾಗಿಲಲಿ ನಿಂತು। ಕೂಗುತಲಿ ಶಿರಬಾಗಿ ಕರುಣಾ ಸಾಗರನೆ ಭವರೋಗ ಭೇಷಜ ಕೈಗೊ-ಡೆಂದೆನೆ ಬೇಗ ಒದಗುವ ಭಾಗವತ-ರರಸ॥22-30-715॥

	ಏನು ಕರುಣವೊ ತನ್ನವರಲಿ ದಯಾನಿಧಿಗೆ ಸದ್ಭಕ್ತ ಜನರತಿ
	ಹೀನ ಕರ್ಮವ ಮಾಡಿದರು ಸರಿ ಸ್ವೀಕರಿಸಿ ಪೊರೆವ। ಪ್ರಾಣ ಹಿಂಸಕ ಲುಬ್ದಕಗೆ ಸುಜ್ಞಾನ ಭಕ್ತಿಗಳಿತ್ತು ದಶರಥ ಸೂನು ವಾಲ್ಮಿಕಿ ಋಷಿಯ ಮಾಡಿದ ಪರಮ ಕರುಣಾಳು॥22-31-716॥

	ಮೂಢ ಮಾನವ ಎಲ್ಲ ಕಾಲದಿ ಬೇಡಿಕೊಂ-ಬಿನಿತೆಂದು ದೈನ್ಯದಿ
	ಬೇಡದಂದದಿ ಮಾಡು ಪುರುಷಾರ್ಥಗಳ ಸ್ವಪ್ನದಲೂ। ನೀಡುವಡೆ ನಿನ್ನಮಲ ಗುಣ ಕೊಂಡಾಡಿ ಹಿಗ್ಗುವ ಭಾಗವತ-ರೊಡ ನಾಡಿಸೆನ್ನನು ಜನುಮ ಜನುಮಗಳಲ್ಲಿ ಮರೆಯದಲೇ ॥22-32-717॥

	ಚತುರ ವಿಧ ಪುರುಷಾರ್ಥ ರೂಪನು ಚತುರ ಮೂರ್ತ್ಯಾತ್ಮಕ ನಿರಲು ಮ
	ತ್ತಿತರ ಪುರುಷಾರ್ಥಗಳ ಬಯಸುವ-ರೇನು ಬಲ್ಲವರು। ಮತಿ ವಿಹೀನರು ಅಹಿಕ ಸುಖ ಶಾಶ್ವತವಿದೆಂ-ದರಿ-ತನುದಿನದಿ ಗಣ ಪತಿಯೆ ಮೊದಲಾ-ದನ್ಯ ದೇವತೆಗಳನೆ ಭಜಿಸುವರು॥22-33-718॥

	ದ್ರುಹಿಣ ಮೊದಲಾ-ದಮರ ಗಣ ಸನ್ಮಹಿತ ಸರ್ವ ಪ್ರಾಣಿಗಳ ಹೃ
	ದ್ಗುಹ ನಿವಾಸಿ ಗಭೀರ ಸಕಲೇಷ್ಟ ಪ್ರದಾಯಕನು। ಅಹಿಕ ಪಾರತ್ರದಲಿ ವಿಹಿತಾ-ವಿಹಿತ ಕರ್ಮಗ-ಳರಿತು ಫಲ ಸ ನ್ನಿಹಿತ-ನಾಗಿದ್ದೆಲ್ಲ-ರಿಗೆ ಕೊಡುತಿಪ್ಪ ಸರ್ವಜ್ಞ॥22-34-719॥

	ಒಮ್ಮೆಗಾದರು ಜೀವರೊಳು ವೈಷಮ್ಯ ದ್ವೇಷಾ-ಸೂಯೆ ಇಲ್ಲ ಸು
	ಧರ್ಮ ನಾಮಕ ಸಂತಯಿಸುವನು ಸರ್ವರನು ನಿತ್ಯ। ಬ್ರಹ್ಮ ಕಲ್ಪಾಂತದಲಿ ವೇದಾ-ಗಮ್ಯ ಶ್ರೀಜಗನ್ನಾಥವಿಟ್ಠಲ ಸುಮ್ಮನೀವನು ತ್ರಿವಿಧರಿಗೆ ಅವರವರ ನಿಜ ಗತಿಯ॥22-35-720॥


	ಶ್ರೀಮದ್ಧರಿಕಥಾಽಮೃತಸಾರಅಪರೋಕ್ಷತಾರತಮ್ಯಸಂಧಿ /ಕಲ್ಪಸಾಧನಸಂಧಿ 23 (ಆರಭಿ ಆದಿತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಏಕವಿಂಶತಿ ಮತ ಪ್ರವರ್ತಕ ಕಾಕು ಮಾಯ್ಗಳ ಕುಹಕ ಯುಕ್ತಿ ನಿ
	ರಾಕರಿಸಿ ಸರ್ವೋತ್ತಮನು ಹರಿಯೆಂದು ಸ್ಥಾಪಿಸಿದ। ಶ್ರೀಕಲತ್ರನ ಸದನ ದ್ವಿಜಪ ಪಿನಾಕಿ ಸನ್ನುತ ಮಹಿಮ ಪರಮ ಕೃ ಪಾ ಕಟಾಕ್ಷದಿ ನೋಡು ಮಧ್ವಾಚಾರ್ಯ ಗುರುವರ್ಯ॥23-1-721॥

	ವೇಧ ಮೊದಲಾಗಿ-ಪ್ಪಮಲ ಮೋಕ್ಷಾಧಿ-ಕಾರಿಗಳಾದ ಜೀವರ
	ಸಾಧನಗ-ಳಪರೋಕ್ಷ ನಂತರ ಲಿಂಗ ಭಂಗವನು। ಸಾಧುಗಳು ಚಿತ್ತೈಪುದೆ-ನ್ನಪರಾಧಗಳ ನೋಡದಲೆ ಚಕ್ರಗ ದಾಧರನು ಪೇಳಿಸಿದ ತೆರದಂದದಲಿ ಪೇಳುವೆನು॥23-2-722॥

	ತೃಣ ಕ್ರಿಮಿ ದ್ವಿಜ ಪಶು ನರೋತ್ತಮ ಜನಪ ನರ ಗಂಧರ್ವಗಣ-ರಿವ
	ರೆನಿಪ-ರಂಶ ವಿಹೀನ ಕರ್ಮ ಸುಯೋಗಿಗಳು ಎಂದು। ತನು ಪ್ರತೀಕದಿ ಬಿಂಬನ ಉಪಾಸನವ-ಗೈಯುತ ಇಂದ್ರಿಯಜ ಕ ರ್ಮನ-ವರತ ಹರಿಗರ್ಪಿಸುತ ನಿರ್ಮಮರು ಎನಿಸುವರು॥23-3-723॥

	ಏಳು ವಿಧ ಜೀವ ಗಣ ಬಹಳ ಸುರಾಳಿ ಸಂಖ್ಯಾ ನೇಮವುಳ್ಳುದು
	ತಾಳಿ ನರ ದೇಹವನು ಬ್ರಾಹ್ಮಣ ಕುಲದೊ-ಳುದ್ಭವಿಸಿ। ಸ್ಥೂಲ ಕರ್ಮವ ತೊರೆದು ಗುರುಗಳು ಪೇಳಿದರ್ಥವ ತಿಳಿದು ತತ್ತ ತ್ಕಾಲ ಧರ್ಮ ಸಮರ್ಪಿ-ಸುವವರು ಕರ್ಮ ಯೋಗಿಗಳು॥23-4-724॥

	ಹೀನ ಕರ್ಮಗಳಿಂದ ಬಹು ವಿಧ ಯೋನಿಯಲಿ ಸಂಚರಿಸಿ ಪ್ರಾಂತಕೆ
	ಮಾನುಷತ್ವವ-ನೈದಿ ಸರ್ವೋತ್ತಮನು ಹರಿ ಎಂಬ| ಜ್ಞಾನ ಭಕ್ತಿಗಳಿಂದ ವೇದೋ-ಕ್ತಾನುಸಾರ ಸಹಸ್ರ ಜನುಮದಿ ನ್ಯೂನ ಕರ್ಮವ ಮಾಡಿ ಹರಿಗರ್ಪಿಸಿದ ನಂತರದಿ॥23-5-725॥

	ಹತ್ತು ಜನುಮಗಳಲ್ಲಿ ಹರಿ ಸರ್ವೋತ್ತಮ ಸುರಾ-ಸುರ-ಗಣಾರ್ಚಿತ
	ಚಿತ್ರ ಕರ್ಮ ವಿಶೋಕ-ನಂತಾ-ನಂತ ರೂಪಾತ್ಮ। ಸತ್ಯ ಸತ್ಸಂಕಲ್ಪ ಜಗದು-ತ್ಪತ್ತಿ ಸ್ಥಿತಿ ಲಯ ಕಾರಣ ಜರಾ ಮೃತ್ಯು-ವರ್ಜಿತ-ನೆಂದು-ಪಾಸನೆ-ಗೈದ ತರುವಾಯ॥23-6-726॥

	ಮೂರು ಜನುಮಗಳಲ್ಲಿ ದೇಹಾ-ಗಾರ ಪಶು ಧನ ಪತ್ನಿ ಮಿತ್ರ ಕು
	ಮಾರ ಮಾತಾ ಪಿತೃಗಳಲ್ಲಿಹ ಸ್ನೇಹ-ಕಿಂತಧಿಕ। ಮಾರಮಣನಲಿ ಬಿಡದೆ ಮಾಡುವ ಸೂರಿಗಳು ಈ ಉಕ್ತ ಜನುಮವ ಮೀರಿ ಪರಮಾತ್ಮನ ಸ್ವದೇಹದಿ ನೋಡಿ ಸುಖಿಸುವರು॥23-7-727॥

	ದೇವ ಗಾಯಕ-ಜಾನ ಚಿರ ಪಿತೃ ದೇವರೆಲ್ಲರು ಜ್ಞಾನ ಯೋಗಿಗ
	ಳಾವ ಕಾಲಕು ಪುಷ್ಕರ ಶನೈಶ್ಚರ ಉಷಾ ಸ್ವಾಹ | ದೇವಿ ಬುಧ ಸನಕಾದಿಗಳು ಮೇಘಾವಳಿಪ ಪರ್ಜನ್ಯ ಸಾಂಶರು ಈ ಉಭಯ ಗಣ-ದೊಳಗಿವರು ವಿಜ್ಞಾನ ಯೋಗಿಗಳು॥23-8-728॥

	ಭರತ ಖಂಡದಿ ನೂರು ಜನುಮವ ಧರಿಸಿ ನಿಷ್ಕಾಮಕ ಸುಕರ್ಮಾ
	ಚರಿಸಿ-ದಾನಂತರದಿ ದಶ ಸಾಹಸ್ರ ಜನುಮದಲಿ। ಉರುತರ ಜ್ಞಾನವನು ಪಡೆದೊಂ-ಡೆರಡು ದಶ ದೇಹದಲಿ ಭಕುತಿಯ ನಿರವಧಿಕನಲಿ ಮಾಡಿ ಕಾಂಬರು ಬಿಂಬ ರೂಪವನು॥23-9-729॥

	ಸಾಧನಾ-ತ್ಪೂರ್ವದಲಿ ಇವರಿಗ-ನಾದಿ ಕಾಲಪ-ರೋಕ್ಷವಿಲ್ಲ ನಿ
	ಷೇಧಕರ್ಮಗಳಿಲ್ಲ ನರಕ ಪ್ರಾಪ್ತಿ ಮೊದಲಿಲ್ಲ। ವೇದ ಶಾಸ್ತ್ರಗಳಲ್ಲಿ ಇಷ್ಟ ವಿರೋಧ ವಾಕ್ಯವ ಪರಿಹರಿಸಿ ಮಧು ಸೂದನನೆ ಸರ್ವೋತ್ತ-ಮೋತ್ತಮ-ನೆಂದು ತುತಿಸುವರು॥23-10-730॥

	ಸತ್ಯ ಲೋಕಾಧಿಪನ ಪಿಡಿದು ಶತಸ್ತ ದೇವ ಗಣಾಂತ-ರೆಲ್ಲರು
	ಭಕ್ತಿ ಯೋಗಿಗಳೆಂದು ಕರೆಸುವ-ರಾವ ಕಾಲದಲಿ। ಭಕ್ತಿಯೋಗ್ಯರ ಮಧ್ಯದಲಿ ಸದ್ಭಕ್ತಿ ವಿಜ್ಞಾನಾದಿ ಗುಣದಿಂ ದುತ್ತ-ಮೋತ್ತಮ ಬ್ರಹ್ಮ ವಾಯೂ ವಾಣಿ ವಾಗ್ದೇವಿ॥23-11-731॥

	ಋಜು ಗಣಕೆ ಭಕ್ತ್ಯಾದಿ ಗುಣ ಸಾಹಜ-ವೆನಿಸುವುದು ಕ್ರಮದಿ ವೃದ್ಧಿ ಅ
	ಬ್ಜಜ ಪದವಿ ಪರಿಯಂತ ಬಿಂಬೋ-ಪಾಸನವು ಅಧಿಕ। ವೃಜಿನ ವರ್ಜಿತ-ರಿವರೊಳಗೆ ತ್ರಿಗುಣಜ ವಿಕಾರಗ-ಳಿಲ್ಲ-ವೆಂದಿಗು ದ್ವಿಜ ಫಣಿಪ ಮೃಡ ಶಕ್ರ ಮೊದಲಾ-ದವರೊ-ಳಿರು-ತಿಹುದು॥23-12-732॥

	ಸಾಧನಾ-ತ್ಪೂರ್ವದಲಿ ಈ ಋಜ್ವಾದಿ  ತಾತ್ವಿಕ-ರೆನಿಪ  ಸುರ ಗಣ
	ನಾದಿ ಸಾಮಾನ್ಯಾಪ-ರೋಕ್ಷಿಗ-ಳೆಂದು ಕರೆಸುವರು। ಸಾಧನೋತ್ತರ ಸ್ವಸ್ವ ಬಿಂಬ ಉಪಾಧಿ ರಹಿತಾ-ದಿತ್ಯನಂದದಿ ಸಾದರದಿ ನೋಡುವರು ಅಧಿಕಾ-ರಾನು-ಸಾರದಲಿ॥23-13-733॥

	ಛಿನ್ನ ಭಕ್ತರು ಎನಿಸುತಿಹರು ಸುಪರ್ಣ ಶೇಷಾದ್ಯಮರರೆಲ್ಲ
	ಚ್ಛಿನ್ನ ಭಕ್ತರು ನಾಲ್ವರೆನಿಪರು ಭಾರತೀ ಪ್ರಾಣ | ಸೊನ್ನೊಡಲ ವಾಗ್ದೇವಿಯರು ಪಣೆಗಣ್ಣ ಮೊದಲಾ-ದವರೊಳಗೆ ತ ತ್ತನ್ನಿಯಾ-ಮಕರಾಗಿ ವ್ಯಾಪಾರಗಳ ಮಾಡುವರು॥23-14-734॥

	ಹೀನ ಸತ್ಕರ್ಮಗ-ಳೆರಡು ಪವಮಾನ ದೇವನು ಮಾಳ್ಪ-ನಿದಕನು
	ಮಾನ-ವಿನಿ-ತಿಲ್ಲೆನುತ ದೃಢ ಭಕ್ತಿಯಲಿ ಭಜಿಪರಿಗೆ। ಪ್ರಾಣಪತಿ ಸಂಪ್ರೀತನಾಗಿ ಕುಯೋನಿಗಳ ಕೊಡನೆಲ್ಲ ಕರ್ಮಗ ಳಾನೆ ಮಾಡವೆ-ನೆಂಬ ಮನುಜನ ನರಕ-ಕೈದಿಸುವ॥23-15-735॥

	ದೇವ ಋಷಿ ಪಿತೃ ನೃಪ ನರರೆನಿ-ಪೈವರೊಳು ನೆಲೆಸಿದ್ದು ಅವರ ಸ್ವ
	ಭಾವ ಕರ್ಮವ ಮಾಡಿ ಮಾಡಿಪ-ನೊಂದು ರೂಪದಲಿ। ಭಾವಿ ಬ್ರಹ್ಮನು ಕೂರ್ಮ ರೂಪದಲೀ ವಿರಿಂಚ್ಯಾಂ-ಡವನು ಬೆನ್ನಲಿ ತಾ ವಹಿಸಿ ಲೋಕಗಳ ಪೊರೆವನು ದ್ವಿತಿಯ ರೂಪದಲಿ॥23-16-736॥

	ಗುಪ್ತನಾಗಿ-ದ್ದನಿಲ ದೇವ ದ್ವಿಸಪ್ತ ಲೋಕದ ಜೀವರೊಳಗೆ ತ್ರಿ
	ಸಪ್ತ ಸಾವಿರ-ದಾರು ನೂರು ಶ್ವಾಸ ಜಪಗಳನು। ಸುಪ್ತಿ ಸ್ವಪ್ನ ಸುಜಾಗ್ರತಿಗಳಲಿ ಆಪ್ತನಂದದಿ ಮಾಡಿ ಮಾಡಿಸಿ ಕ್ಲೃಪ್ತ ಭೋಗಗಳೀವ ಪ್ರಾಂತಕೆ ತೃತಿಯ ರೂಪದಲಿ॥23-17-737॥

	ಶುದ್ಧ ಸತ್ವಾತ್ಮಕ ಶರೀರ-ದೊಳಿದ್ದ ಕಾಲಕು ಲಿಂಗ ದೇಹವು
	ಬದ್ಧವಾಗದು ದಗ್ಧ ಪಟದೋ-ಪಾದಿ ಇರುತಿಹುದು। ಸಿದ್ಧ ಸಾಧನ ಸರ್ವರೊಳ-ಗನವದ್ಯ-ನೆನಿಸುವ ಗರುಡ ಶೇಷ ಕ ಪರ್ದಿ ಮೊದಲಾ-ದಮರರೆಲ್ಲರು ದಾಸರೆನಿ-ಸುವರು॥23-18-738॥

	ಗಣದೊಳಗೆ ತಾನಿದ್ದು ಋಜು ಎಂದೆನಿಸಿ ಕೊಂಬನು ಕಲ್ಪ ಶತ ಸಾ
	ಧನವ-ಗೈದಾ ನಂತರದಿ ತಾ ಕಲ್ಕಿ ಎನಿಸುವನು। ದ್ವಿನವ-ಶೀತಿಯ ಪ್ರಾಂತ ಭಾಗದಿ ಅನಿಲ ಹನುಮ-ದ್ಭೀಮ ರೂಪದಿ ದನುಜ-ರೆಲ್ಲರ ಸದೆದು ಮಧ್ವಾಚಾರ್ಯ-ನೆನಿಸುವನು॥23-19-379॥

	ವಿಶ್ವ-ವ್ಯಾಪಕ ಹರಿಗೆ ತಾ ಸಾದೃಶ್ಯ ರೂಪವ ಧರಿಸಿ ಬ್ರಹ್ಮ ಸ
	ರಸ್ವತೀ ಭಾರತಿ-ಗಳಿಂದೊಡ-ಗೂಡಿ ಪವಮಾನ। ಶಾಶ್ವತ ಸುಭಕ್ತಿಯಲಿ ಸುಜ್ಞಾನ ಸ್ವರೂಪನ ರೂಪ ಗುಣಗಳ ನಶ್ವರವು ಎಂದೆನುತ ಪೇಳುವ ಶೃತಿಗಳೊಳಗಿದ್ದು॥23-20-740॥

	ಖೇಟ ಕುಕ್ಕುಟ ಜಲಟವೆಂಬ ತ್ರಿಕೋಟಿ ರೂಪವ ಧರಿಸಿ ಸತತ ನಿ
	ಶಾಟರನು ಸಂಹರಿಸಿ ಸಲಹುವ ಸರ್ವ ಸಜ್ಜನರ। ಕೈಟಭಾರಿಯ ಪುರದ ಪ್ರಥಮ ಕವಾಟ-ನೆನಿಸುವ ಗರುಡ ಶೇಷ ಲ ಲಾಟ-ಲೋಚನ ಮುಖ್ಯ ಸುರರಿಗೆ ಆವ ಕಾಲದಲಿ॥23-21-741॥

	ಈ ಋಜುಗ-ಳೊಳಗೊಬ್ಬಸಾಧನ ನೂರ ಕಲ್ಪದಿ ಮಾಡಿ ಕರೆಸುವ
	ಚಾರುತರ ಮಂಗಲ ಸುನಾಮದಿ ಕಲ್ಪ ಕಲ್ಪದಲಿ। ಸೂರಿಗಳು ಸಂತುತಿಸಿ ವಂದಿಸೆ ಘೋರ ದುರಿತಗ-ಳಳಿದು ಪೋಪುವು ಮಾರಮಣ ಸಂಪ್ರೀತ-ನಾಗುವ ಸರ್ವ ಕಾಲದಲಿ॥23-22-742॥

	ಪಾಹಿ ಕಲ್ಕಿ ಸುತೇಜ ದಾಸನೆ ಪಾಹಿ ಧರ್ಮಾ-ಧರ್ಮ ಖಂಡನೆ
	ಪಾಹಿ ವರ್ಚಸ್ವೀ ಖಷಣ ನಮೊ ಸಾಧು ಮಹಿಪತಿಯೆ। ಪಾಹಿ ಸದ್ಧರ್ಮಜ್ಞ ಧರ್ಮಜ ಪಾಹಿ ಸಂಪೂರ್ರ್ಣ ಶುಚಿ ವೈಕೃತ ಪಾಹಿ ಅಂಜನ ಸರ್ಷಪನೆ ಖರ್ಪಟನೆ ಶ್ರದ್ಧಾಹ್ವ॥23-23-743॥

	ಪಾಹಿ ಸಂಧ್ಯಾನ ಮಹಜ್ಞಾನನೆ ಪಾಹಿ ಮಹವಿಜ್ಞಾನ ಕೀರ್ತನೆ
	ಪಾಹಿ ಸಂಕೀರ್ಣಾಖ್ಯ ಕತ್ಥನ ಮಹಾ ಬುದ್ಧಿ ಜಯ । ಪಾಹಿ ಮಾಹತ್ತರ ಸುವೀರ್ಯನೆ ಪಾಹಿ ಮೇಧಾವೀ  ವಿಜಯ ಜಯ ಪಾಹಿಮಾಂ ರಂತಿಮ್ನ ಮನು ಮಾಂ ಪಾಹಿ ಮಾಂ ಪಾಹಿ॥23-24-744॥

	ಪಾಹಿ ಮೋದ ಪ್ರಮೋದ ಸಂತತ ಪಾಹಿ ನಮೊ ಅನಂದ ತುಷ್ಟನೆ
	ಪಾಹಿ ಮಾಂ ಚಾರ್ವಂಗ ಚಾರು ಸುಬಾಹು ಚಾರುಪದ। ಪಾಹಿ ಪಾಹಿ ಸುಲೋಚನನೆ ಮಾಂ ಪಾಹಿ ಸಾರಸ್ವತ ಸುವೀರನೆ ಪಾಹಿ ಪ್ರಾಜ್ಞನೆ ಕಪಿ ಅಲಂಪಟ ಪಾಹಿ ಸರ್ವಜ್ಞ॥23-25-745॥

	ಪಾಹಿ ಮಾಂ ಸರ್ವಜಿತು ಮಿತ್ರನೆ ಪಾಹಿ ಪಾಪ ವಿನಾಶಕನೆ ಮಾಂ
	ಪಾಹಿ ಧರ್ಮ ವಿನೇತ ಶಾರದ ಓಜ ಸುತಪಸ್ವೀ । ಪಾಹಿ ಮಾಂ ತೇಜಸ್ವಿ ನಮೊ ಮಾಂ ಪಾಹಿ ದಾನ ಸುಶೀಲ ನಮೊ ಮಾಂ ಪಾಹಿ ಯಜ್ಞ ಸುಕರ್ತ ಯಜ್ವೀ ಯಾಗ-ವರ್ತಕನೆ॥23-26-746॥

	ಪಾಹಿ ಪ್ರಾಣ ತ್ರಾಣ ಅಮರುಷಿ ಪಾಹಿ ಮಾಂ ಉಪದೇಷ್ಟ ತಾರಕ
	ಪಾಹಿ ಕಾಲ-ಕ್ರೀಡನ ಸುಕರ್ಮಾ ಸುಕಾಲಜ್ಞ। ಪಾಹಿ ಕಾಲ ಸುಸೂಚಕನೆ ಮಾಂ ಪಾಹಿ ಕಲಿ ಸಂಹರ್ತೃ ಕಲಿಮಾಂ ಪಾಹಿ ಕಾಲ ಸ್ವಾಮರೇತ ಸದಾರತ ಸುಬಲನೆ॥23-27-747॥

	ಪಾಹಿ ಪಾಹಿ ಸಹೋ ಸದಾಕಪಿ ಪಾಹಿ ಗಮ್ಯ ಜ್ಞಾನ ದಶಕಲ
	ಪಾಹಿ ಮಾಂ ಶ್ರೋತವ್ಯ ನಮೊ ಸಂಕೀರ್ತಿತವ್ಯ ನಮೋ। ಪಾಹಿ ಮಾಂ ಮಂತವ್ಯ ಕವ್ಯನೆ ಪಾಹಿ ದ್ರಷ್ಟವ್ಯ ನಮೊ ಸಖ್ಯನೆ ಪಾಹಿ ಗಂತವ್ಯ ನಮೊ ಕ್ರವ್ಯನೆ ಪಾಹಿ ಸ್ಮರ್ತವ್ಯ॥23-28-748॥

	ಪಾಹಿ ಸೇವ್ಯ ಸುಭವ್ಯ ನಮೊ ಮಾಂ ಪಾಹಿ ಸ್ವರ್ಗವ್ಯ ನಮೊ ಭಾವ್ಯನೆ
	ಪಾಹಿ ಮಾಂ ಜ್ಞಾತವ್ಯ ನಮೊ ವಕ್ತವ್ಯ ಗವ್ಯ ನಮೋ। ಪಾಹಿ ಮಾಂ ಲಾತವ್ಯ ವಾಯುವೆ ಪಾಹಿ ಬ್ರಹ್ಮನೆ ಬ್ರಾಹ್ಮಣ ಪ್ರಿಯ ಪಾಹಿ ಪಾಹಿ ಸರಸ್ವತೀಪತೆ ಜಗದ ಗುರುವರ್ಯ॥23-29-749॥

	ವಾಮನ ಪುರಾಣದಲಿ ಪೇಳಿದ ಈ ಮಹಾತ್ಮರ ಪರಮ ಮಂಗಳ
	ನಾಮಗಳ ಸಂಪ್ರೀತಿ ಪೂರ್ವಕ ನಿತ್ಯ ಸ್ಮರಿಸುವರ। ಶ್ರೀ ಮನೋರಮ-ನವರು ಬೇಡಿದ ಕಾಮಿತಾರ್ಥಗ-ಳಿತ್ತು ತನ್ನ ತ್ರಿ ಧಾಮ-ದೊಳಗನು-ದಿನದ-ಲಿಟ್ಟಾನಂದ ಪಡಿಸುವನು॥23-30-750॥

	ಈ ಸಮೀರಗೆ ನೂರು ಜನ್ಮ ಮಹಾ ಸುಖ ಪ್ರಾರಬ್ಧ ಭೋಗ ಪ್ರ
	ಯಾಸವಿಲ್ಲದೆ ಐದುವನು ಲೋಕಾಧಿ-ಪತ್ಯವನು। ಭೂಸುರನ ಒಪ್ಪಿಡಿ-ಯವಲಿಗೆ ವಿಶೇಷ ಸೌಖ್ಯವನಿತ್ತ ದಾತನ ದಾಸವರ್ಯನು ಲೋಕಪತಿ ಎನಿಸುವುದು ಅಚ್ಚರವೆ॥23-31-751॥

	ದ್ವಿ ಶತ ಕಲ್ಪಗಳಲ್ಲಿ ಬಿಡದೀ ಪೆಸರಿನಿಂದಲಿ ಕರೆಸುವನು ತ
	ನ್ವಶದ ಅಮರರೊ-ಳಿದ್ದು ಮಾಡುವ-ನವರ ಸಾಧನವ। ಅಸದುಪಾಸನೆ-ಗೈವ ಕಲ್ಯಾ-ದ್ಯಸುರರನು ಸಂಹರಿಸಿ ತಾ ಪೊಂ ಬಸುರ-ಪದವೈದುವನು ಗುರು ಪವಮಾನ ಸತಿಯೊಡನೆ॥23-32-752॥
	ಅನಿಮೆಷರ ನಾಮದಲಿ ಕರೆಸುವ ಅನಿಲ ದೇವನು ಒಂದು ಕಲ್ಪದಿ
	ವನಜ ಸಂಭವ-ನೆನಿಸಿ ಎಂಭತ್ತೇಳು-ವರೆ ವರುಷ। ಗುಣತ್ರಯ ವಿವರ್ಜಿತನ ಮಂಗಳ ಗುಣಸುರೂಪ ಕ್ರಿಯೆಯ ಸದುಪಾ ಸನೆಯು ಅವ್ಯಕ್ತಾದಿ ಪೃಥ್ವ್ಯಂತರದಿ ಇರುತಿಹುದು॥23-33-753॥

	ಮಹಿತ ಋಜುಗಣ-ಕೊಂದೆ ಪರಮೋತ್ಸಹ ವಿವರ್ಜಿತವೆಂಬ ದೋಷವು
	ವಿಹಿತವೇ ಸರಿ ಇದನು ಪೇಳ್ದಿರೆ ಮುಕ್ತಬ್ರಹ್ಮರಿಗೆ | ಬಹುದು ಸಾಮ್ಯವು ಜ್ಞಾನ ಭಕುತಿಯು ದ್ರುಹಿಣ ಪದ ಪರಿಯಂತ ವೃದ್ಧಿಯು ಬಹಿರು-ಪಾಸನೆಯುಂಟು ನಂತರ ಬಿಂಬ ದರ್ಶನವು॥23-34-754॥

	ಜ್ಞಾನ-ರಹಿತ ಭಯತ್ವ ಪೇಳ್ವ ಪುರಾಣ ದೈತ್ಯರ ಮೋಹಕವು ಚತು
	ರಾನನಗೆ ಕೊಡುವುದೆ ಮೋಹಾ-ಜ್ಞಾನ ಭಯ ಶೋಕ। ಭಾನು ಮಂಡಲ ಚಲಿಸಿದಂದದಿ ಕಾಣುವುದು ದೃಗ್ದೋಷ-ದಿಂದಲಿ ಶ್ರೀನಿವಾಸನ ಪ್ರೀತಿಗೋಸುಗ ತೋರ್ದ-ನಲ್ಲದಲೆ॥23-35-755॥

	ಕಮಲ ಸಂಭವ ಸರ್ವರೊಳ-ಗುತ್ತಮ-ನೆನಿಸುವನು ಎಲ್ಲ ಕಾಲದಿ
	ವಿಮಲ ಭಕ್ತಿ ಜ್ಞಾನ ವೈರಾಗ್ಯಾದಿ ಗುಣದಿಂದ। ಸಮಭ್ಯಧಿಕ ವಿವರ್ಜಿತನ ಗುಣ ರಮೆಯ ಮುಖದಿಂ-ದರಿತು ನಿತ್ಯದಿ ದ್ಯುಮಣಿ ಕೋಟಿಗಳಂತೆ ಕಾಂಬನು ಬಿಂಬ ರೂಪವನು॥23-36-756॥

	ಜ್ಞಾನ ಭಕ್ತ್ಯಾದ್ಯಖಿಲ ಗುಣ ಚತುರಾನನ-ನೊಳಿಪ್ಪಂತೆ ಮುಖ್ಯ
	ಪ್ರಾಣನಲಿ ಚಿಂತಿಪುದು ಯತ್ಕಿಂಚಿತ್ ಕೊರತೆಯಾಗಿ। ನ್ಯೂನ ಋಜುಗಣ ಜೀವರಲ್ಲಿ ಕ್ರಮೇಣ ವೃದ್ಧಿ ಜ್ಞಾನ ಭಕುತಿ ಸ ಮಾನ ಭಾರತಿ ವಾಣಿಗಳಲಿ ಪದ ಪ್ರಯುಕ್ತಧಿಕ॥23-37-757॥

	ಸೌರಿ ಸೂರ್ಯನ ತೆರದಿ ಬ್ರಹ್ಮ ಸಮೀರ ಗಾಯತ್ರೀಗಿರಿಗಳೊಳು
	ತೋರುವುದು ಅಸ್ಪಷ್ಟ ರೂಪದಿ ಮುಕ್ತಿ ಪರಿಯಂತ। ವಾರಿಚಾಸನ ವಾಯು ವಾಣೀ ಭಾರತೀರ್ಗೆ ಮಹಾ ಪ್ರಲಯದಲಿ ಬಾರ-ದಜ್ಞಾನಾದಿ ದೋಷವು ಹರಿ ಕೃಪಾಬಲದಿ॥23-38-758॥

	ನೂರು ವರುಷಾ-ನಂತರದಲಿ ಸರೋರು-ಹಾಸನ ತನ್ನ ಕಲ್ಪದ
	ಲಾರು ಮುಕ್ತಿಯ-ನೈದುವರೊ ಅವರವರ ಕರೆದೊಯ್ದು। ಶೌರಿಪುರ-ದೊಳಗಿಪ್ಪ ನದಿಯಲಿ ಕಾರುಣಿಕ ಸುಸ್ನಾನ ನಿಜ ಪರಿ ವಾರ ಸಹಿತದಿ ಮಾಡಿ ಹರಿಯುದರ ಪ್ರವೇಶಿಸುವ॥23-39-759॥

	ವಾಸುದೇವನ ಉದರದೊಳಗೆ ಪ್ರವೇಶ-ಗೈದಾ-ನಂತರದಿ ನಿ
	ರ್ದೋಷ ಮುಕ್ತರು ಉದರದಿಂ ಪೊರಮಟ್ಟು ಹರುಷದಲಿ। ಈಶನಿಂ-ದಾಜ್ಞವಪಡೆ-ದನಂತಾಸನ ಸಿತದ್ವೀಪ ಮೋಕ್ಷದಿ ವಾಸವಾಗಿ ವಿಮುಕ್ತ ದುಃಖರು ಸಂಚರಿಸುತಿಹರು॥23-40-760॥

	ಸತ್ವ ಸತ್ವ ಮಹಾ ಸುಸೂಕ್ಷ್ಮವು ಸತ್ವ ಸತ್ವಾತ್ಮಕ ಕಲೇವರ
	ಸತ್ಯ ಲೋಕಾಧಿಪನೆನಿಪ-ಗತ್ಯಲ್ಪ-ವೆರಡು ಗುಣ। ಮುಕ್ತಿ ಯೋಗ್ಯ-ವಿದ-ಲ್ಲಜಾಂಡೋತ್ಪತ್ತಿ ಕಾರಣವಲ್ಲ ಹರಿ ಪ್ರೀ ತ್ಯರ್ಥವಾಗೀ ಜಗದ ವ್ಯಾಪಾರಗಳ ಮಾಡುವನು॥23-41-761॥

	ಪಾದ ನ್ಯೂನ ಶತಾಬ್ದ ಪರಿಯಂ-ತೋದಿ ಉಗ್ರತಪಾ-ಹ್ವಯದಿ ಲವ
	ಣೋದಧಿಯೊಳಗೆ ಕಲ್ಪ ದಶ ತಪವಿದ್ದ ನಂತರದಿ। ಸಾಧಿಸಿದ ಮಹದೇವ ಪದ-ವಾರೈದು ನವ ಕಲ್ಪಾವ-ಸಾನಕೆ ಐದುವನು ಶೇಷನ ಪದವ ಪಾರ್ವತಿ ಸಹಿತನಾಗಿ॥23-42-762॥

	ಇಂದ್ರಮನು ದಶ ಕಲ್ಪಗಳಲಿ ಸುನಂದ-ನಾಮದಿ ಶ್ರವಣಗೈದು ಮು
	ಕುಂದ-ನಪರೋಕ್ಷಾರ್ಥ ನಾಲ್ಕು ಸುಕಲ್ಪ ತಪವಿದ್ದು। ನೊಂದು ಪೊಗೆಯಳು ಕೋಟಿ ವರುಷ ಪುರಂದರನು ಅದನುಂಡ ನಂತರ ಪೊಂದುವನು ನಿಜಲೋಕ ಸುರಪತಿ ಕಾಮನಿದರಂತೆ॥23-43-763॥

	ಕರೆಸುವರು ಪೂರ್ವದಲಿ ಚಂದ್ರಾರ್ಕ-ರತಿ ಶಾಂತ ಸುರೂಪ ನಾಮದಿ
	ಎರಡೆರಡು ಮನು ಕಲ್ಪ ಶ್ರವಣವ-ಗೈದು ಮನು ಕಲ್ಪ | ವರ ತಪೋಬಲದಿಂದ ಅರ್ವಾಕ್ ಶಿರಗಳಾಗೀರೈದುಸಾವಿರ ವರುಷ ದುಃಖವ ನೀಗಿ ಕಾಂಬರು ಬಿಂಬ ರೂಪವನು॥23-44-764॥

	ಸಾಧನಗ-ಳಪರೋಕ್ಷ ನಂತರ ಐದುವರು ಮೋಕ್ಷವನು ಶಿವ ಶ
	ಕ್ರಾದಿ ದಿವಿಜರು ಉಕ್ತ ಕ್ರಮದಿಂ ಕಲ್ಪ ಸಂಖ್ಯೆಯಲಿ। ಐದಲೆಯ-ಗೈವ-ತ್ತುಪೇಂದ್ರ ಸಹೋದರನಿ-ಗಿಪ್ಪತ್ತು ದ್ವಿನವ  ತ್ವ ಗಾಧಿಪತಿ ಪ್ರಾಣನಿಗೆ ಗುರು ಮನುಗಳಿಗೆ ಷೋಡಶವು॥23-45-765॥

	ಪ್ರವಹ ಮರುತಗೆ ಹನ್ನೆರಡು ಸೈಂಧವ ದಿವಾಕರ ಧರ್ಮರಿಗೆ ದಶ
	ನವ ಸುಕಲ್ಪವು ಮಿತ್ರರಿಗೆ ಶೇಷಶತ ಜನಕೆಂಟು। ಕವಿ ಸನಕ ಸುಸನಂದನ ಸನತ್ಕುವರ ಮುನಿಗಳಿ-ಗೇಳು ವರುಣನ ಯುವತಿ ಪರ್ಜನ್ಯಾದಿ ಪುಷ್ಕರ-ಗಾರು ಕಲ್ಪದಲಿ॥23-46-766॥

	ಐದು ಕರ್ಮಜ ಸುರರಿ-ಗಾಜಾ-ನಾದಿಗಳಿ-ಗೀರೆರಡು ಕಲ್ಪಾ
	ರ್ಥಾಧಿಕ-ತ್ರಯ ಗೋಪಿಕಾ ಸ್ತ್ರೀಯರಿಗೆ ಪಿತೃ ತ್ರಯವು। ಈ ದಿವೌಕಸ ಮನುಜ ಗಾಯಕ-ರೈದುವರು ಎರಡೊಂದು ಕಲ್ಪ ನ ರಾಧಿಪರಿ-ಗರೆಕಲ್ಪದೊಳ-ಗಪರೋಕ್ಷ-ವಿರುತಿಹುದು॥23-47-767॥

	ದೀಪಗಳ-ನನುಸರಿಸಿ ದೀಪ್ತಿಯು ವ್ಯಾಪಿಸಿ ಮಹಾ ತಿಮಿರ ಕಳೆದು ಪ
	ರೋಪಕಾರವ ಮಾಳ್ಪ ತೆರದಂದದಲಿ ಪರಮಾತ್ಮ। ಆ ಪಯೋಜಾ-ಸನನೊಳಿದ್ದು ಸ್ವರೂಪ ಶಕ್ತಿಯ ವ್ಯಕ್ತ-ಗೈಸುತ ತಾ ಪೊಳೆವ-ನವನಂತೆ ಚೇಷ್ಟೆಯ ಮಾಡಿ ಮಾಡಿಸುತ॥23-48-768॥

	ಸ್ವೋದರ ಸ್ಥಿತ ಪ್ರಾಣ ರುದ್ರೇಂ-ದ್ರಾದಿ ಸುರರಿಗೆ ದೇಹಗಳ ಕೊ
	ಟ್ಟಾದರದಿ ಅವರವರ ಸೇವೆಯ ಕೊಂಬ-ನನವರತ। ಮೋದ ಬೋಧ ದಯಾಬ್ಧಿ ತನ್ನವ-ರಾಧಿರೋಗವ ಕಳೆದು ಮಹದಪ ರಾಧಗಳ ನೋಡದಲೆ ಸಲಹುವ ಸತತ ಸ್ಮರಿಸುವರ॥23-49-769॥

	ಪ್ರತಿ ಪ್ರತೀ ಕಲ್ಪದಲಿ ಸೃಷ್ಟಿ ಸ್ಥಿತಿ ಲಯವ ಮಾಡುತಲಿ ಮೋದಿಪ
	ಚತುರ-ಮುಖ ಪವಮಾನ-ರನ್ನವ ಮಾಡಿ ಭುಂಜಿಸುವ। ಘೃತವೆ ಮೃತ್ಯುಂ-ಜಯನೆನಿಪ ದೇವತೆಗಳೇ ಉಪ-ಸೇಚನರು ಶ್ರೀ ಪತಿಗೆ ಮೂರ್ಜಗವೆಲ್ಲ ಓದನ ತಿಥಿ ಎನಿಸಿಕೊಂಬ॥23-50-770॥

	ಗರ್ಭಿಣಿ ಸ್ತ್ರೀ ಉಂಡ ಭೋಜನ ಗರ್ಭಗತ ಶಿಶುಉಂಬ ತೆರದಲಿ
	ನಿರ್ಭಯನು ತಾನುಂಡು-ಣಿಸುವನು ಸರ್ವ ಜೀವರಿಗೆ। ನಿರ್ಬಲತಿ ಪರಮಾಣು ಜೀವಗೆ ಅಬ್ಬುವುದೆ ಸ್ಥೂಲಾನ್ನ ಭೋಜನ ಅರ್ಭಕರು ಪೇಳುವರು ಕೋವಿದ-ರಿದನೊ-ಡಂಬಡರು॥23-51-771॥

	ಅಪಚಯಗ-ಳಿಲ್ಲುಂಡು-ದುದರಿಂ-ದುಪಚಯ-ಗಳಿ-ಲ್ಲಮರಗಣ-ದೊಳ
	ಗುಪಮ-ರೆನಿಸುವರಿಲ್ಲ ಜನುಮಾದಿಗಳು ಮೊದಲಿಲ್ಲ। ಅಪರಿಮಿತ ಸನ್ಮಹಿಮ ನರಹರಿ ಅಪುನ-ರಾವರ್ತರನು ಮಾಡುವ ಕೃಪಣ ವತ್ಸಲ ಸ್ವಪದ ಸೌಖ್ಯವ-ನಿತ್ತು ಶರಣರಿಗೆ॥23-52-772॥

	ಬಿತ್ತಿ ಬೀಜವ ಭೂಮಿಯೊಳು ನೀರೆತ್ತಿ ಬೆಳೆಸಿದ ಬೆಳಸು ಪ್ರಾಂತಕೆ
	ಕಿತ್ತಿ ಮೆಲುವಂದದಲಿ ಲಕುಮೀ ರಮಣ ಲೋಕಗಳ | ಮತ್ತೆ ಜೀವರ ಕರ್ಮ ಕಾಲೋತ್ಪತ್ತಿ ಸ್ಥಿತಿ ಲಯ ಮಾಡುತಲಿ ಸಮ ವರ್ತಿ ಎನಿಸುವ ಖೇದ ಮೋದಗಳಿಲ್ಲ-ದನವರತ॥23-53-773॥

	ಶ್ವಸನ ರುದ್ರೇಂದ್ರ ಪ್ರಮುಖ ಸುಮನಸ-ರೊಳಿದ್ದರು ಕ್ಷುತ್ಪಿ-ಪಾಸವು
	ವಶದೊ-ಳಿಪ್ಪುವು ಸಕಲ ಭೋಗಕೆ ಸಾಧನಗಳಾಗಿ। ಅಸುರ ಪ್ರೇತ ಪಿಶಾಚಿಗಳ  ಬಾಧಿಸುತ-ಲಿಪ್ಪುವು ದಿನದಿನದಿ ಮಾ ನಿಸರೊಳಗೆ ಮೃಗ ಪಕ್ಷಿ ಜೀವರೊಳಿದ್ದು ಪೋಗುವುವು॥23-54-774॥

	ವಾಸುದೇವಗೆ ಸ್ವಪ್ನ ಸುಪ್ತಿ ಪಿಪಾಸೆ ಕ್ಷುದ್ಭಯ ಶೋಕ ಮೋಹಾ
	ಯಾಸ ವಿಸ್ಮೃತಿ ಮಾತ್ಸರಿಯ ಮದ ಪುಣ್ಯ ಪಾಪಾದಿ। ದೋಷ ವರ್ಜಿತನೆಂದು ಬ್ರಹ್ಮ ಸದಾಶಿವಾದಿ ಸಮಸ್ತ ದಿವಿಜರು ಪಾಸನೆಯ-ಗೈದೆಲ್ಲ ಕಾಲದಿ ಮುಕ್ತರಾಗಿಹರು॥23-55-775॥

	ಪರಮ ಸೂಕ್ಷ್ಮ ಕ್ಷಣವಯಿದು ತೃಟಿ ಕರೆಸುವುದು ಐವತ್ತು ತೃಟಿ ಲವ ಎರಡು ಲವಗಳು ನಿಮೆಶ ನಿಮೆಶಗಳೆಂಟು ಮಾತ್ರೆ ಯುಗ| ಗುರು ದಶ ಪ್ರಾಣಾರು ಪಳ ಹನ್ನೆರಡು ಪ್ರಾಣವು  ಘಳಿಗೆ ತ್ರಿಂಶತಿ ಇರುಳು ಹಗಲರವತ್ತು ಘಟಿಕವು ಅಹೋ ರಾತ್ರಿಗಳು ॥23-56-776॥
	ಈ ದಿವಾ ರಾತ್ರಿಗಳೆರಡು ಹದಿನೈದು ಪಕ್ಷಗ-ಳೆರಡು ಮಾಸಗ
	ಳಾದಪವು ಮಾಸ-ದ್ವಯ ಋತು ಋತು ತ್ರಯಗ-ಳಯನ। ಐದುವವು ಅಯನ-ದ್ವಯಾಬ್ದ ಕೃತಾದಿ ಯುಗಗಳು ದೇವ ಮಾನದಿ ದ್ವಾದಶ-ಸಹಸ್ರ ವರುಷ-ಗಳಹ-ವದನು ಪೇಳುವೆನು॥23-57-777॥

	ಚತುರ ಸಾವಿರದೆಂಟು ನೂರಿವು ಕೃತಯುಗಕೆ ತ್ರಿ-ಸಹಸ್ರಸಲೆ ಷಟ್
	ಶತವು ತ್ರೇತೆಗೆ ದ್ವಾಪರಕೆ ದ್ವಿಸಹಸ್ರ ನಾನೂರು। ದಿತಿಜಪತಿ ಕಲಿಯುಗಕೆ ಸಾವಿರ ಶತಗಳ ದ್ವಯ ಕೂಡಿ ಈ ದೇ ವತೆಗಳಿಗೆ ಹನ್ನೆರಡು ಸಾವಿರ-ವಹವು ವರುಷಗಳು॥23-58-778॥

	ಪ್ರಥಮ ಯುಗ ಕೇಳಧಿಕ ಅರೆ ವಿಂಶತಿ ಸುಲಕ್ಷಾ-ಷ್ಟೋತ್ತರದ ವಿಂ
	ಶತಿ ಸಹಸ್ರ ಮನುಷ್ಯ ಮಾನಾಬ್ದಗಳು ಷಣ್ಣವತಿ | ಮಿತ ಸಹಸ್ರದ ಲಕ್ಷ ದ್ವಾದಶ ದ್ವಿತಿಯ ತೃತಿಯಕೆ ಎಂಟು ಲಕ್ಷದ ಚತುಃಷಷ್ಠಿ ಸಹಸ್ರ ಕಲಿಗಿದ-ರರ್ಧ ಚಿಂತಿಪುದು॥23-59-779॥

	ಮೂರಧಿಕ ನಾಲ್ವತ್ತು ಲಕ್ಷದ ಆರು ಮೂರೆರ-ಡಧಿಕ ಸಾವಿರ
	ಈರೆರಡು ಯುಗ ವರುಷ ಸಂಖ್ಯೆಯ-ಗೈಯ-ಲಿನಿತಿಹುದು। ಸಾರಿ ಪೆಚ್ಚಿಸೆ ಸಾವಿರದ ನಾನ್ನೂರ ಮೂವತ್ತೆರಡು ಕೋಟಿ ಸ ರೋರು-ಹಾಸನಗಿದು ದಿವಸವೆಂಬರು ವಿಪಶ್ಚಿತರು॥23-60-780॥

	ಶತ ಧೃತಿಯ ಈ ದಿವಸಗಳ ತ್ರಿಂಶತಿಯು ಮಾಸ ದ್ವಾದಶಾಬ್ದವು
	ಶತವೆ-ರಡರೊಳು ಸರ್ವ ಜೀವೋತ್ಪತ್ತಿ ಸ್ಥಿತಿ ಲಯವು। ಶ್ರುತಿಯು ಸ್ಮೃತಿಯು ಪೇಳುತಿಹ-ವಚ್ಯುತಗೆ ನಿಮೆಷವಿದೆಂದು ಸುಖ ಶಾ ಶ್ವತಗೆ ಪಾಸಟಿ ಎಂಬರೇ ಬ್ರಹ್ಮಾದಿ  ದಿವಿಜರನ॥23-61-781॥

	ಆದಿ ಮಧ್ಯಾಂತಗಳು ಇಲ್ಲದ ಮಾಧವಗಿದು-ಪಚಾರವೆಂದು ಋ
	ಗಾದಿ ವೇದ ಪುರಾಣಗಳು ಪೇಳುವುವು ನಿತ್ಯದಲಿ। ಮೋದಮಯನ ಅನುಗ್ರಹವ ಸಂಪಾದಿಸಿ ರಮಾ ಬ್ರಹ್ಮ ರುದ್ರೇಂ ದ್ರಾದಿಗಳು ತಮ ತಮ್ಮ ಪದವಿಯ-ನೈದಿ ಸುಖಿಸುವರು॥23-62-782॥

	ಈ ಕಥಾಮೃತ ಪಾನ ಸುಖ ಸುವಿವೇಕಿಗಳಿ-ಗಲ್ಲದಲೆ ವಿಷಯಿಕ
	ವ್ಯಾಕುಲ ಕುಚಿತ್ತರಿಗೆ ದೊರೆವುದೆ ಆವ ಕಾಲದಲಿ। ಲೋಕವಾರ್ತೆಯ ಬಿಟ್ಟು ಇದನವ-ಲೋಕಿಸುತ ಮೋದಿಪ-ರಿಗೊಲಿದು ಕೃ ಪಾಕರ ಜಗನ್ನಾಥವಿಟ್ಠಲ ಕಾಯ್ವ ಕರುಣದಲಿ॥23-63-783॥


	ಶ್ರೀಮದ್ಧರಿಕಥಾಽಮೃತಸಾರಬಿಂಬೋಪಾಸನಸಂಧಿ 24 (ಪೂರ್ವಿರೂಪಕ ತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದನಾ-ದರದಿ ಕೇಳುವುದು॥ಪಲ್ಲವಿ॥

	ಮುಕ್ತ ಬಿಂಬನು ತುರಿಯ ಜೀವನ್ಮುಕ್ತ ಬಿಂಬನು ವಿಶ್ವಭವ ಸಂ
	ಸಕ್ತ ಬಿಂಬನು ತೈಜಸನು ಅಸೃಜ್ಯರಿಗೆ ಪ್ರಾಜ್ಞ। ಶಕ್ತನಾದರು ಸರಿಯೆ ಸರ್ವೋದ್ರಿಕ್ತ ಮಹಿಮನು ದುಃಖ ಸುಖಗಳ ವ್ಯಕ್ತ ಮಾಡುತಲಿಪ್ಪ ಕಲ್ಪಾಂತ್ಯದಲಿ ಬಪ್ಪರಿಗೆ॥24-1-784॥

	ಅನ್ನ ನಾಮಕ ಪ್ರಕೃತಿಯೊಳ-ಗಚ್ಛಿನ್ನವಾಗಿಹ ಪ್ರಾಜ್ಞ ನಾಮದಿ
	ಸೊನ್ನೊಡಲ ಮೊದಲಾದ-ವರೊಳ-ನ್ನಾದ ತೈಜಸನು। ಅನ್ನದಾಂಬುಜ-ನಾಭ ವಿಶ್ವನು ಭಿನ್ನ ನಾಮ ಕ್ರಿಯೆಗಳಿಂದಲಿ ತನ್ನೊಳಗೆ ತಾ ರಮಿಪ ಪೂರ್ಣಾನಂದ ಜ್ಞಾನಘನ॥24-2-785॥

	ಬೂದಿಯೊಳ-ಗಡಗಿಪ್ಪ-ನಲನೋ-ಪಾದಿ ಚೇತನ ಪ್ರಕೃತಿಯೊಳು ಅ ನ್ನಾದ ಅನ್ನಾಹ್ವಯದಿ ಕರೆಸುವ ಬ್ರಹ್ಮ ಶಿವರೂಪಿ। ಓದನ ಪ್ರದ ವಿಷ್ಣು ಪರಮಾಹ್ಲಾದ ನೀವುತ ತೃಪ್ತಿ ಪಡಿಸುವ ಗಾಧ ಮಹಿಮನ ಚಿತ್ರಕರ್ಮವ-ನಾವ ಬಣ್ಣಿಸುವ॥24-3-786॥
	ನಾದ ಭೋಜನ ಶಬ್ದದೊಳು ಬಿಂದೋದ-ನೋದಕ-ದೊಳಗೆ ಘೋಷನು
	ವಾದದೊಳು ಶಾಂತಾಖ್ಯ ಜಠರಾ-ಗ್ನಿಯೊಳು ಇರುತಿಪ್ಪ। ವೈದಿಕ ಸುಶಬ್ದದೊಳು ಪುತ್ರ ಸಹೋದರಾನುಗ-ರೊಳತಿ-ಶಾಂತನ ಪಾದ ಕಮಲನ-ವರತ ಚಿಂತಿಸು ಈ ಪರಿಯಲಿಂದ॥24-4-787॥

	ವೇದಮಾನಿ ರಮಾನುಪಾಸ್ಯ ಗುಣೋದಧಿ ಗುಣತ್ರಯ ವಿವರ್ಜಿತ
	ಸ್ವೋದರ ಸ್ಥಿತ ನಿಖಿಲ ಬ್ರಹ್ಮಾಂಡಾ-ದ್ವಿಲಕ್ಷಣನು। ಸಾಧು ಸಮ್ಮತ-ವೆನಿಸುತಿಹ ನಿಷುಸೀದ ಗಣಪತೆ ಎಂಬ ಶ್ರುತಿ ಪ್ರತಿ ಪಾದಿಸುವು-ದನವರತ-ವನ ಗುಣ ಪ್ರಾಂತ ಕಾಣದಲೆ॥24-5-788॥

	ಕರೆಸುವನು ಮಾಯಾ ರಮಣ ತಾ ಪುರುಷ ರೂಪದಿ ತ್ರಿಸ್ಥಲ-ಗಳೊಳು
	ಪರಮ ಸತ್ಪುರು-ಷಾರ್ಥದ ಮಹತ್ತತ್ತ್ವ-ದೊಳಗಿದ್ದು। ಸರಸಿಜ-ಭವಾಂಡ ಸ್ಥಿತ ಸ್ತ್ರೀ ಪುರುಷ ತನ್ಮಾತ್ರಗಳ ಏಕೋ ತ್ತರ ದಶೇಂದ್ರಿಯಗಳ ಮಹಾ ಭೂತಗಳ ನಿರ್ಮಿಸಿದ॥24-6-789॥

	ಈ ಶರೀರಗ ಪುರುಷ ತ್ರಿಗುಣದಿ ಶ್ರೀಸಹಿತ ತಾನಿದ್ದು ಜೀವರಿ
	ಗಾಶೆ ಲೋಭಾ-ಜ್ಞಾನ ಮದ ಮತ್ಸರ ಕುಮೋಹ ಕ್ಷುಧಾ । ಹಾಸ ಹರುಷ ಸುಷುಪ್ತಿ ಸ್ವಪ್ನ ಪಿಪಾಸ ಜಾಗೃತಿ ಜನ್ಮ ಸ್ಥಿತಿ ಮೃತಿ ದೋಷ ಪುಣ್ಯ ಜಯಾಪಜಯ ದ್ವಂದ್ವಗಳ ಕಲ್ಪಿಸಿದ॥24-7-790॥

	ತ್ರಿವಿಧ ಗುಣಮಯ ದೇಹ ಜೀವಕೆ ಕವಚದಂದದಿ ತೋಡಿಸಿ ಕರ್ಮ
	ಪ್ರವಹದೊಳು ಸಂಚಾರ ಮಾಡಿಸುತಿಪ್ಪ ಜೀವರನ। ಕವಿಸಿ ಮಾಯಾ ರಮಣ ಮೋಹವ ಭವಕೆ ಕಾರಣ-ನಾಗುವನು ಸಂ ಶ್ರವಣ ಮನನವ ಮಾಳ್ಪರಿಗೆ ಮೋಚಕ-ನೆನಿಸುತಿಪ್ಪ॥24-8-791॥

	ಸಾಶನಾಹ್ವಯ ಸ್ತ್ರೀ ಪುರುಷರೊಳು ವಾಸವಾಗಿಹ-ನೆಂದರಿದು  ವಿ
	ಶ್ವಾಸ ಪೂರ್ವಕ ಭಜಿಸಿ ತೋಷಿಸು ಸ್ವಾವರೋತ್ತಮರ। ಕ್ಲೇಶ ನಾಶನ ಅಚಲಗಳೊಳು ಪ್ರಕಾಶಿ-ಸುತಲಿಹ-ನಶನ ರೂಪೋ ಪಾಸನವ ಮಾಳ್ಪರಿಗೆ ತೋರ್ಪನು ತನ್ನ ನಿಜ ರೂಪ॥24-9-792॥

	ಪ್ರಕಾರಾಂತರ ಚಿಂತಿಸುವುದೀ ಪ್ರಕೃತಿಯೊಳು ವಿಶ್ವಾದಿ ರೂಪವ
	ಪ್ರಕಟ ಮಾಳ್ಪೆ ಯಥಾಮತೀಯೊಳು ಗುರು ಕೃಪಾ ಬಲದಿ। ಮುಕುರ ನಿರ್ಮಿತ ಸದನದೊಳು ಪೊಗೆ ಸ್ವಕಿಯ ರೂಪವ ಕಾಂಬ ತೆರದಲಿ। ಅಕುಟಿಲಾತ್ಮ ಚರಾಚರದಿ ಸರ್ವತ್ರ ತೋರುವನು॥24-10-793॥

	ಪರಿಚ್ಛೇದ ತ್ರಯ ಪ್ರಕೃತಿ-ಯೊಳ-ಗಿರುತಿಹನು ವಿಶ್ವಾದಿ ರೂಪವ
	ಧರಿಸಿ ಆತ್ಮಾದಿ ತ್ರಿ ರೂಪದಿ ಈಷಣ ತ್ರಯದಿ। ಸುರುಚಿ ಜ್ಞಾನಾತ್ಮ ಸ್ವರೂಪದಿ ತುರಿಯ ನಾಮಕ ವಾಸುದೇವನ ಸ್ಮರಿಸು ಮುಕ್ತಿ ಸುಖ ಪ್ರದಾಯಕ-ನೀತ-ನಹುದೆಂದು॥24-11-794॥

	ಕಮಲ ಸಂಭವ ಜನಕ ಜಡ ಜಂಗಮ-ರೊಳಗೆ ನೆಲೆಸಿದ್ದು ಕ್ರಮ ವ್ಯು
	ತ್ಕ್ರಮದಿ ಕರ್ಮವ ಮಾಡಿ ಮಾಡಿಸುತಿಪ್ಪ ಬೇಸರದೆ। ಕ್ಷಮಃ ಕ್ಷಾಮಾ ಸಮೀಹ-ನಾಹ್ವಯ ಸುಮನಸಾ-ಸುರರೊಳಗೆ ನಮಮ ಮಮ ಅಹಂ ಎಂದೀ ಉಪಾಸನೆ  ಈವ ಪ್ರಾಂತದಲಿ॥24-12-795॥

	ಈ ಸಮಸ್ತ ಜಗತ್ತು ಈಶಾವಾಸ್ಯ-ವೆನಿಪುದು ಕಾರ್ಯ ರೂಪವು
	ನಾಶವಾದರು ನಿತ್ಯವೇ ಸರಿ ಕಾರಣ ಪ್ರಕೃತಿ। ಶ್ರೀಶಗೆ ಜಡ ಪ್ರತಿಮೆ-ಯೆನಿಪುದು ಮಾಸದೊಮ್ಮೆಗು  ಸನ್ನಿಧಾನವು ವಾಸವಾಗಿಹ ನಿತ್ಯ ಶಾಲಗ್ರಾಮ-ದೋಪಾದಿ॥24-13-796॥

	ಏಕಮೇವಾ-ದ್ವಿತಿಯ ರೂಪ ಅನೇಕ ಜೀವರೊಳಿದ್ದು ತಾ ಪ್ರ
	ತ್ಯೇಕ ಕರ್ಮವ ಮಾಡಿ ಮೋಹಿಸುತಿಪ್ಪ ತಿಳಿಸದಲೆ। ಮೂಕ ಬಧಿರಾಂ-ಧಾದಿ ನಾಮದಿ ಈ ಕಲೇವರ-ದೊಳಗೆ ಕರೆಸುವ ಮಾಕಲತ್ರನ ಲೌಕಿಕ ಮಹಾ ಮಹಿಮೆ-ಗೇನೆಂಬೆ॥24-14-797॥

	ಲೋಕ ಬಂಧು ರ್ಲೋಕನಾಥ ವಿಶೋಕ ಭಕ್ತರ ಶೋಕ ನಾಶನ
	ಶ್ರೀಕರಾರ್ಚಿತ ಸೋಕದಂದ-ದಲಿಪ್ಪ ಸರ್ವರೊಳು। ಸಾಕುವನು ಸಜ್ಜನರ ಪರಮ ಕೃಪಾಕರೇಶ ಪಿನಾಕಿ ಸನ್ನುತ ಸ್ವೀಕರಿಪ ಆನತರು ಕೊಟ್ಟ ಸಮಸ್ತ ಕರ್ಮಗಳ॥24-15-798॥

	ಆಹಿತ ಪ್ರತಿಮೆಗ-ಳೆನಿಸುವವು ದೇಹ ಗೇಹಾಪತ್ಯ ಸತಿ ಧನ
	ಲೋಹ ಕಾಷ್ಟ ಶಿಲಾ ಮೃದಾತ್ಮಕ-ವಾದ ದ್ರವ್ಯಗಳು। ಸ್ನೇಹದಲಿ ಪರಮಾತ್ಮ ಎನಗಿತ್ತೀಹ-ನೆಂದರಿ-ದನುದಿನದಿ ಸ ಮ್ಮೋಹ ಕೊಳಗಾಗದಲೆ ಪೂಜಿಸು ಸರ್ವ ನಾಮಕನ॥24-16-799॥

	ಶ್ರೀ ತರುಣಿ ವಲ್ಲಭಗೆ ಜೀವರು ಚೇತನ ಪ್ರತಿಮೆಗಳು ಓತ
	ಪ್ರೋತನಾ-ಗಿದ್ದೆಲ್ಲರೊಳು ವ್ಯಾಪಾರ ಮಾಡುತಿಹ। ಹೋತ ಸರ್ವೇಂದ್ರಿಯ-ಗಳೊಳು ಸಂಪ್ರೀತಿಯಿಂ-ದುಂಡುಣಿಸಿ ವಿಷಯ ನಿ ರ್ವಾತ ದೇಶದ ದೀಪದಂದದ-ಲಿಪ್ಪ ನಿರ್ಭಯದಿ॥24-17-800॥

	ಭೂತ ಸೋಕಿದ ಮಾನವನು ಬಹು ಮಾತನಾಡುವ ತೆರದಿ ಮಹದ
	ದ್ಭೂತ ವಿಷ್ಣ್ವಾವೇಶ-ದಿಂದಲಿ ವರ್ತಿಪುದು ಜಗವು। ಕೈತವೋಕ್ತಿ-ಗಳಲ್ಲ ಶೇಷ ಫಣಾತಪತ್ರಗೆ ಜೀವ ಪಂಚ ವ್ರಾತವೆಂದಿಗು ಭಿನ್ನ ಪಾದಾಹ್ವಯದಿ ಕರೆಸುವುದು॥24-18-801॥

	ದಿವಿಯೊಳಿಪ್ಪವು ಮೂರು ಪಾದಗ-ಳವನಿಯೊಳ-ಗಿಹುದೊಂದು ಈ ವಿಧ
	ಕವಿಭಿರೀಡಿತ ಕರೆಸುವ ಚತುಷ್ಪಾತು ತಾನೆಂದು। ಇವನ ಪಾದ ಚತುಷ್ಟಯಗ-ಳನುಭವಕೆ ತಂದು ನಿರಂತರದಿ ಉ ದ್ಧವನ ಸಖ ಸರ್ವಾಂತ-ರಾತ್ಮಕನೆಂದು ಸ್ಮರಿಸುತಿರು॥24-19-802॥

	ವಂಶ ಬಾಗಲು ಬೆಲೆಯ ಕಂಡು ನರಾಂಸದಲಿ ಶೋಭಿಪುದು ಬಾಗದ
	ವಂಶ-ಪಾಶದಿ ಕಟ್ಟಿ ಏರುವ ಡೊಂಬ ಮಸ್ತಕಕೆ। ಕಂಸ ಮರ್ದನ ದಾಸರಿಗೆ ನಿಸ್ಸಂಶಯದಿ ವಂದಿಸದೆ ನಾ ವಿ ದ್ವಾಂಸ-ನೆಂದು ಅಹಂಕರಿಸೆ ಭವ ಗುಣದಿ ಬಂಧಿಸುವ॥24-20-803॥

	ಜ್ಯೋತಿ ರೂಪಗೆ ಪ್ರತಿಮೆಗಳು ಸಾಂಕೇತಿ-ಕಾರೋಪಿತ ಸುಪೌರುಷ
	ಧಾತು ಸಪ್ತಕ ಧೈರ್ಯ ಶೌರ್ಯೋದಾರ್ಯ ಚಾತುರ್ಯ। ಮಾತು ಮಾನ ಮಹತ್ವ ಸಹನ ಸುನೀತಿ ನಿರ್ಮಲ ದೇಶ ಬ್ರಾಹ್ಮಣ ಭೂತ ಪಂಚಕ ಬುದ್ಧಿ ಮೊದಲಾ-ದಿಂದ್ರಿಯ ಸ್ಥಾನ॥24-21-804॥

	ಜೀವ ರಾಶಿಯೊ-ಳಮೃತ ಶಾಶ್ವತ ಸ್ಥಾವರ-ಗಳೊಳು ಸ್ಥಾಣು ನಾಮಕ
	ಆವ ಕಾಲದಲಿಪ್ಪ ಅಜಿತ ಅನಂತ-ನೆಂದೆನಿಸಿ। ಗೋವಿದಾಂ-ಪತಿ ಗಾಯನಪ್ರಿಯ ಸಾವಯವ ಸಾಹಸ್ರ ನಾಮ ಪ ರಾವರೇಶ ಪವಿತ್ರ ಕರ್ಮ ವಿಪಶ್ಚಿತ ಸುಸಾಮ॥24-22-805॥

	ಮಾಧವನ ಪೂಜಾರ್ಥವಾಗಿ ನಿಷೇಧ ಕರ್ಮವ ಮಾಡಿ ಧನ ಸಂ
	ಪಾದಿಸಲು ಸತ್ಪುಣ್ಯ ಕರ್ಮಗ-ಳೆನಿಸಿ ಕೊಳುತಿಹವು। ಸ್ವೋದರಂ-ಭರಣಾರ್ಥ ನಿತ್ಯದಿ ಸಾಧು ಕರ್ಮವ ಮಾಡಿದರು ಸರಿ ಐದುವನು ದೇಹಾಂತರವ ಸಂದೇಹ-ವಿನಿತಿಲ್ಲ॥24-23-806॥

	ಅಪಗತಾಶ್ರಯ ಎಲ್ಲರೊಳ-ಗಿದ್ದುಪಮ-ನೆನಿಪಾ –ನುಪಮ ರೂಪನು
	ಶಫರ ಕೇತನ ಜನಕ ಮೋಹಿಪ ಮೋಹಕನ ತೆರದಿ। ತಪನ ಕೋಟಿ ಸಮ ಪ್ರಭಾಸಿತ ವಪು-ವೆನಿಪ ಕೃಷ್ಣಾದಿ ರೂಪಕ ದ್ವಿಪಗಳಂ-ತುಂಡುಣಿಪ ಸರ್ವತ್ರದಲಿ ನೆಲೆಸಿದ್ದು॥24-24-807॥

	ಅಡವಿಯೊಳು ಬಿತ್ತದಲೆ ಬೆಳೆದಿಹ ಗಿಡದಮೂಲಿಕೆ ಸಕಲ ಜೀವರ
	ಒಡಲೊ-ಳಿಪ್ಪಾಮಯವ ಪರಿಹರ-ಗೈಸು-ವಂದದಲಿ। ಜಡಜ ಸಂಭವ ಜನಕ ತ್ರಿಜಗದ್ವೊಡೆಯ ಸಂತೈಸೆನಲು ಅವರಿ ದ್ದೆಡೆಗೆ ಬಂದೊದ-ಗುವನು ಭಕ್ತರ ಭಿಡೆಯ ಮೀರದಲೆ॥24-25-808॥

	ಶ್ರೀನಿಕೇತನ ತನ್ನವರ ದೇಹಾನು-ಬಂಧಿಗಳಂತೆ ಅವ್ಯವ
	ಧಾನದಲಿ ನೆಲೆಸಿಪ್ಪ ಸರ್ವದ ಸಕಲ ಕಾಮದನು। ಏನು ಕೊಟ್ಟುದ ಭುಂಜಿಸುತ ಮದ್ದಾನೆಯಂದದಿ ಸಂಚರಿಸು ಮ ತ್ತೇನು ಬೇಡದೆ ಭಜಿಸುತಿರು ಅವನಂಘ್ರಿ ಕಮಲಗಳ॥24-26-809॥

	ಬೇಡದೆಲೆ ಕೊಡುತಿಪ್ಪ ಸುರರಿಗೆ ಬೇಡಿದರೆ ಕೊಡುತಿಹನು ನರರಿಗೆ
	ಬೇಡಿ ಬಳಲುವ ದೈತ್ಯರಿಗೆ ಕೊಡನೊಮ್ಮೆ ಪುರುಷಾರ್ಥ। ಮೂಢರನು ದಿನ ಧರ್ಮ ಕರ್ಮವ ಮಾಡಿದರು ಸರಿ ಅಹಿಕ ಫಲಗಳ ನೀಡಿ ಉನ್ಮತ್ತರನು ಮಾಡಿ ಮಹಾ ನಿರಯವೀವ॥24-27-810॥

	ತರಣಿ ಸರ್ವತ್ರದಲಿ ಕಿರಣವ ಹರಹಿ ತತ್ತದ್ವಸ್ತು-ಗಳ-ನನು
	ಸರಿಸಿ ಅದರ-ದರಂತೆ ಛಾಯವ ಕಂಗೊಳಿಪ ತೆರದಿ। ಅರಿಧ-ರೇಜಾನೇಜ ಜಗದೊಳಗಿರುವ ಛಾಯಾ ತಪನೆನಿಸಿ ಸಂ ಕರುಷಣಾ-ಹ್ವಯ ಅವರವರ ಯೋಗ್ಯತೆಗ-ಳಂತಿಪ್ಪ॥24-28-811॥

	ಈ ವಿಧದಿ ಸರ್ವತ್ರ ಲಕುಮೀ ಭೂ ವನಿತೆಯರ ಕೂಡಿ ತನ್ನ ಕ
	ಲಾ ವಿಶೇಷಗಳೆಲ್ಲ ಕಡೆಯಲಿ ತುಂಬಿ ಸೇವ್ಯತಮ। ಸೇವಕನು ತಾನೆನಿಸಿ ಮಾಯಾದೇವಿ ರಮಣ ಪ್ರವಿಷ್ಟ ರೂಪಕ ಸೇವೆ ಮಾಳ್ಪ ಶರಣ್ಯ ಶಾಶ್ವತ ಕರುಣಿ ಕಮಲಾಕ್ಷ॥24-29-812॥

	ಪ್ರಣವ ಕಾರಣ ಕಾರ್ಯ ಪ್ರತಿಪಾದ್ಯನು ಪರಾತ್ಪರ ಚೇತನಾ-ಚೇ
	ತನ ವಿಲಕ್ಷಣ-ನಂತ ಸತ್ಕಲ್ಯಾಣ ಗುಣಪೂರ್ಣ। ಅನುಪ-ಮನುಪಾಸಿತ ಗುಣೋದಧಿ ಅನಘ-ನಜಿತ-ನನಂತ ನಿಷ್ಕಿಂ ಚನ ಜನ ಪ್ರಿಯ ನಿರ್ವಿಕಾರ ನಿರಾಶ್ರ-ಯಾವ್ಯಕ್ತ॥24-30-813॥

	ಗೋಪ ಭೀಯ ಭವಾಂಧ-ಕಾರಕೆ ದೀಪ-ವಟ್ಟಿಗೆ  ಸಕಲ ಸುಖ ಸದ
	ನೋಪ-ರಿಗೃಹ-ವೆನಿಸು-ತಿಪ್ಪದು ಹರಿಕಥಾಮೃತವು। ಗೋಪತಿ ಜಗನ್ನಾಥವಿಠಲ ಸಮೀಪದಲಿ ನೆಲೆಸಿದ್ದು ಭಕ್ತರ ನಾಪವರ್ಗರ ಮಾಡುವನು ಮಹದುಃಖ ಭವದಿಂದ॥24-31-814॥


	ಶ್ರೀಮದ್ಧರಿಕಥಾಽಮೃತಸಾರಆರೋಹಣತಾರತಮ್ಯಸಂಧಿ 25 (ಮುಖಾರಿ ಅಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಸ್ಥಾವರರ ನೋಡಲ್ಕೆ ತೃಣ ಕ್ರಿಮಿ ಜೀವರುತ್ತಮ ಕ್ರಿಮಿಗಳಿಂದ ಅ
	ಜಾವಿ-ಗೋ ಗಜ ವ್ಯಾಘ್ರ ಸಿಂಹಗಳಿಂದ ಶೂದ್ರಾದಿ | ಮೂವ-ರುತ್ತಮ ಕರ್ಮಿಕರು ಭೂದೇವ-ರುತ್ತಮ ಕರ್ಮಿ ನೋಡಲು ಕೋವಿದೋತ್ತಮ ಕವಿಗಳಿಂದಲಿ ಕ್ಷಿತಿಪ-ರುತ್ತಮರು॥25-1-815॥

	ಧರಣಿಪರ ನೋಡಲ್ಕೆ ನರ ಗಂಧರುವ-ರುತ್ತಮ ದೇವ ಗಂಧ
	ರ್ವರ ಗಣೋತ್ತಮ-ರಿವರಿಗಿಂತ  ಶತೋನ ಶತಕೋಟಿ। ಎರಡಯಿದು ತೊಂಭತ್ತು ಚಿರಪಿತರರಿಗೆ ಶತೋನ ಶತಕೋಟಿಜ ನಋಷಿವರರುತ್ತಮರಿವರ ಸಮರಪ್ಸರ ಸ್ತ್ರಿಯರಿ॥25-2-816॥

	ವರಿಗೆಉತ್ತಮನೆನಿಪತುಂಬುರುಉರುವಶೀಯಾದ್ಯಪ್ಸರಸ್ತ್ರೀ
	ಯರುಶತಾಜಾನಜರುಉತ್ತಮಋಷಿವರರಿಗಿಂತ। ವರರುಊರ್ವಶಿಗಿಂತವೈಶ್ವಾನರನಸುತರೀರೆಂಟುಸಾವಿರ ಹರದೆಯರೊಳುತ್ತಮಕಶೇರ್ಯೆಪ್ಪತ್ತುನಾಲ್ಕುಜನ॥25-3-817॥

	ಸರಿಯೆನಿಪರುವ್ರಜೌಕಸಸ್ತ್ರೀಯರುಸುರಾಸ್ಯಾತ್ಮಜರಿಗಿಂಪು
	ಷ್ಕರನುಕರ್ಮಪಪುಷ್ಕರನಿಗೆಶನೈಶ್ಚರುತ್ತಮನು। ತರಣಿಜನಿಗುತ್ತಮಳುಷಾಶ್ವಿನಿಸುರರರಸಿಗುತ್ತಮಜಲಪಬುಧ ಶರಧಿಜಾತ್ಮಜಗುತ್ತಮಸ್ವಹದೇವಿಎನಿಸುವಳು॥25-4-818॥

	ಅನಲಭಾರ್ಯಳಿಗಿಂತನಾಖ್ಯಾತನಿಮೆಷೋತ್ತಮರಿವರಿಗಿಂತಲಿ
	ಘನಪಪರ್ಜನ್ಯಾನಿರುದ್ಧನಸ್ತ್ರೀಉಷಾದೇವಿ। ದ್ಯುನದಿಸಂಜ್ಞಾಶ್ಯಾಮಲಾರೋಹಿಣಿಗಳಾರ್ವರುಸಮರನಾಖ್ಯಾ ತನಿಮೆಷೋತ್ತಮರಿವರಿಗಿಂತಲಿನೂರುಕರ್ಮಜರು॥25-5-819॥

	ಪೃಥುನಹುಷಶಶಬಿಂದುಪ್ರೀಯವ್ರತಪರೀಕ್ಷಿತನೃಪರುಭಾಗೀ
	ರಥಿಯನೋಡಲ್ಕಧಿಕಬಲಿಯಾದಿಂದ್ರಸಪ್ತಕರು। ಪಿತೃಗಳೇಳೆಂಟಧಿಕವಪ್ಸರಸತಿಯರೀರೈದೊಂದುಮನುಗಳು ದಿತಿಜಗುರುಚ್ಯಾವನಉಚಥ್ಯರುಕರ್ಮಜರುಸಮರು॥25-6-820॥

	ಧನಪವಿಷ್ವಕ್ಸೇನಗಣಪಾಶ್ವಿನಿಗಳೆಂಭತ್ತೈದುಶೇಷರಿ
	ಗೆಣೆಎನಿಸುವರುಮಿತ್ರಾತಾರಾನಿಋತಿಪ್ರಾವಾಹಿ। ಗುಣಗಳಿಂದೈದಧಿಕಎಂಭತ್ತೆನಿಪಶೇಷರಿಗುತ್ತಮರುಸ ನ್ಮುನಿಮರೀಚಿಪುಲಸ್ತ್ಯಪುಲಹಕ್ರತುವಸಿಷ್ಠಮುಖ॥25-7-821॥

	ಅತ್ರಿಅಂಗಿರರೇಳುಬ್ರಹ್ಮನಪುತ್ರರಿವರಿಗೆಸಮರುವಿಶ್ವಾ
	ಮಿತ್ರವೈವಸ್ವತರುಈಶಾವೇಶಬಲದಿಂದ। ಮಿತ್ರಗಿಂತುತ್ತಮರುಸ್ವಾಹಾಭರ್ತೃಭೃಗುವುಪ್ರಸೂತಿವಿಶ್ವಾ ಮಿತ್ರಮೊದಲಾದವರಿಗಿಂತಲಿಮೂವರುತ್ತಮರು॥25-8-822॥

	ನಾರದೋತ್ತಮನಗ್ನಿಗಿಂತಲಿವಾರಿನಿಧಿಪಾದೋತ್ತಮನುಯಮ
	ತಾರಕೇಶದಿವಾಕರರುಶತರೂಪರುತ್ತಮರು। ವಾರಿಜಾಪ್ತನಿಗಿಂತಲಿಪ್ರವಹಮಾರುತೋತ್ತಮಪ್ರವಹಗಿಂತಲಿ ಮಾರಪುತ್ರನಿರುದ್ಧಗುರುಮನುದಕ್ಷಶಚಿರತಿಯು॥25-9-823॥

	ಆರುಜನಗಳಿಗಿಂತಲಿಅಹಂಕಾರಿಕಪ್ರಾಣೋತ್ತಮಖಿಲಶ
	ರೀರಮಾನಿಪ್ರಾಣಗಿಂತಲಿಕಾಮಇಂದ್ರರಿಗೆ। ಗೌರಿವಾರುಣಿಖಗಪರಾಣಿಗೆಶೌರಿಮಹಿಷಿಯರೊಳಗೆಜಾಂಬವ ತೀರಮಾಯುತಳಾದಕಾರಣಅಧಿಕಳೆನಿಸುವಳು॥25-10-824॥

	ಹರಫಣಿಪವಿಹಗೇಂದ್ರಮೂವರುಹರಿಮಡದಿಯರಿಗುತ್ತಮರುಸೌ
	ಪರಣಿಪತಿಗುತ್ತಮರುಭಾರತಿವಾಣಿಈರ್ವರಿಗೆ। ಮರುತಬ್ರಹ್ಮರುಉತ್ತಮರುಇಂದಿರೆಯುಪರಮೋತ್ತಮಳುಲಕ್ಷ್ಮಿಗೆ ಸರಿಯೆನಿಸುವವರಿಲ್ಲವೆಂದಿಗುದೇಶಕಾಲದೊಳು॥25-11-825॥

	ಶ್ರೀಮುಕುಂದನಮಹಿಳೆಲಕುಮಿಮಹಾಮಹಿಮಗೇನೆಂಬೆಬ್ರಹ್ಮೇ
	ಶಾಮರೇಂದ್ರರಸೃಷ್ಟಿಸ್ಥಿತಿಲಯಗೈಸಿಅವರವರ। ಧಾಮಗಳಕಲ್ಪಿಸಿಕೊಡುವಳಜರಾಮರಣಳಾಗಿದ್ದುಸರ್ವ ಸ್ವಾಮಿಮಮಗುರುವೆಂದುಪಾಸನೆಮಾಳ್ಪಳಚ್ಯುತನ॥25-12-826॥

	ಈಸುಮಹಿಮೆಗಳುಳ್ಳಲಕುಮಿಪರೇಶನಾನಂತಾಂಶಗುಣದೊಳು
	ಲೇಶಲೇಶಕೆಸರಿಯೆನಿಸಳಾವಾವಕಾಲದಲಿ। ದೇಶಕಾಲಾತೀತಲಕುಮಿಗೆಕೇಶವನವಕ್ಷಸ್ಥಲವೆಅವ ಕಾಶವಾಯಿತುಇವನಮಹಿಮೆಗೆವ್ಯಾಪ್ತಿಗೆಣೆಯುಂಟೆ॥25-13-827॥

	ಒಂದುರೂಪದೊಳೊಂದವಯವದೊಳೊಂದುರೋಮದೊಳೊಂದುದೇಶದಿ
	ಹೊಂದಿಕೊಂಡಿಹವಜಭವಾದಿಸಮಸ್ತಜೀವಗಣ। ಸಿಂಧುಸಪ್ತದ್ವೀಪಮೇರುಸುಮಂದರಾದ್ಯದ್ರಿಗಳುಬ್ರಹ್ಮಪು ರಂದರಾದಿಸಮಸ್ತಲೋಕಪರಾಲಯಗಳೆಲ್ಲ॥25-14-828॥

	ಸರ್ವದೇವೋತ್ತಮನುಸರ್ವಗಸರ್ವಗುಣಸಂಪೂರ್ಣಸರ್ವದ
	ಸರ್ವತಂತ್ರಸ್ವತಂತ್ರಸರ್ವಾಧಾರಸರ್ವಾತ್ಮ। ಸರ್ವತೋಮುಖಸರ್ವನಾಮಕಸರ್ವಜನಸಂಪೂಜ್ಯಶಾಶ್ವತ ಸರ್ವಕಾಮದಸರ್ವಸಾಕ್ಷಿಗಸರ್ವಜಿತ್ಸರ್ವ॥25-15-829॥

	ತಾರತಮ್ಯಾರೋಹಣವಬರೆದಾರುಪಠಿಸುವರವರಲಕ್ಷ್ಮೀ
	ನಾರಸಿಂಹಸಮಸ್ತದೇವಗಣಾಂತರಾತ್ಮಕನು। ಪೂರಯಿಸುವಮನೋರಥಂಗಳಕಾರುಣಿಕಕೈವಲ್ಯದಾಯಕ ದೂರಗೈವಸಮಸ್ತದುರಿತವವೀತಭಯಶೋಕ॥25-16-830॥

	ಪ್ರಣತಕಾಮದನಂಘ್ರಿಸಂದರುಶನದಪೇಕ್ಷೆಗಳುಳ್ಳವಗೆನಿ
	ಚ್ಚಣಿಕೆಯೆನಿಪುದುಜಡಮೊದಲುಬ್ರಹ್ಮಾಂತತರತಮವು। ಮನವಚನದಿಂಸ್ಮರಿಸುವರಭವವನಧಿಶೋಷಿಸಿಪೊಗುವುದುಕಾ ರಣವೆನಿಸುವುದುಜ್ಞಾನಭಕ್ತಿವಿರಕ್ತಿಸಂಪದಕೆ॥25-17-831॥

	ಅನಲನೊಳುಹೋಮಿಸುವಹರಿಚಂದನವೆಮೊದಲಾದುದರಸೂವಾ
	ಸನೆಯುಪ್ರತ್ಪ್ರತ್ಯೇಕತೋರ್ಪುದುಎಲ್ಲಕಾಲದಲಿ। ದನುಜಮಾನವದಿವಿಜರವರವರನುಚಿತೋಚಿತಕರ್ಮವೃಜಿನಾ ರ್ದನನುವ್ಯಕ್ತಿಯಮಾಳ್ಪತ್ರಿಗುಣಾತೀತವಿಖ್ಯಾತ॥25-18-832॥

	ಭಕ್ತವತ್ಸಲಭಾಗ್ಯಪುರುಷವಿವಿಕ್ತವಿಶ್ವಾಧಾರಸರ್ವೋ
	ದ್ರಿಕ್ತದೃಷ್ಟಾದೃಷ್ಟದುರ್ಗಮದುರ್ವಿಭಾವ್ಯಸ್ವಹಿ। ಶಕ್ತಶಾಶ್ವತಸಕಲವೇದೈಕೋಕ್ತಮಾನದಮಾನ್ಯಮಾಧವ ಸೂಕ್ತಸೂಕ್ಷ್ಮಸ್ಥೂಲತ್ರಿಜಗನ್ನಾಥವಿಟ್ಠಲನು॥25-19-833॥


	ಶ್ರೀಮದ್ಧರಿಕಥಾಽಮೃತಸಾರಅನುಕ್ರಮಣಿಕಾವರೋಹಣ ತಾರತಮ್ಯ ಸಂಧಿ 26 ( ಮುಖಾರಿ ಅಟತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಕೇಶವಗೆ ನಾರಾಯಣಿಗೆ ಕಮಲಾಸನ ಸಮೀರರಿಗೆ  ವಾಣೀ
	ವೀಶ ಫಣಿಪ ಮಹೇಶರಿಗೆ ಷಣ್ಮಹಿಷಿಯರ ಪದಕೆ। ಶೇಷ ರುದ್ರರ ಪತ್ನಿಯರಿಗೆ ಸುವಾಸವ ಪ್ರದ್ಯುಮ್ನರಿಗೆ ಸಂ ತೋಷದಲಿ ವಂದಿಸುವೆ ಭಕ್ತಿ ಜ್ಞಾನ ಕೊಡಲೆಂದು॥26-1-834॥

	ಪ್ರಾಣದೇವಗೆ ನಮಿಪೆ ಕಾಮನಸೂನು ಮನು ಗುರು ದಕ್ಷ ಶಚಿ ರತಿ
	ಮಾನಿನಿಯರಿಗೆ ಪ್ರವಹದೇವಗೆ ಸೂರ್ಯ ಸೋಮ ಯಮ। ಮಾನವಿಗೆ ವರುಣನಿಗೆವೀಣಾಪಾಣಿ ನಾರದ  ಮುನಿಗೆ ನಮಿಸುವೆ ಜ್ಞಾನ ಭಕ್ತಿ ವಿರಕ್ತಿ ಮಾರ್ಗವ ತಿಳಿಸ-ಲೆನಗೆಂದು॥26-2-835॥

	ಅನಲ ಭೃಗು ದಾಕ್ಷಾಯ-ಣಿಯರಿಗೆ ಕನಕ-ಗರ್ಭಜ ಸಪ್ತ ಋಷಿಗಳಿ
	ಗೆಣೆ-ಯೆನಿಪ ವೈವಸ್ವತನು ಮನುಗಾದಿ ಸಂಭವಗೆ। ದನುಜ ನಿರ್ಋತಿ ತಾರ ಪ್ರಾವಹಿ ವನಜ ಮಿತ್ರಗೆ ಅಶ್ವಿನಿ ಗಣಪ ಧನಪ ವಿಷ್ವಕ್ಸೇನರಿಗೆ ವಂದಿಸುವೆ-ನನವರತ॥26-3-836॥

	ಉಕ್ತ ದೇವರ್ಕಳ-ನುಳಿದು ಎಂಭತ್ತಐದು ಜನರು ಮನುಗ ಳು
	ಚಥ್ಯ ಚ್ಯಾವನ ಯಮಳರಿಗೆ ಕರ್ಮಜ-ರೆನಿಸುತಿಪ್ಪ। ಕಾರ್ತವೀರ್ಯಾ-ರ್ಜುನನೆ ಪ್ರಮುಖ ಶತಸ್ಥರಿಗೆ ಪರ್ಜನ್ಯ ಗಂಗಾ ದಿತ್ಯ ಯಮ ಸೋಮಾ-ನಿರುದ್ಧನ ಪತ್ನಿಯರ ಪದಕೆ॥26-4-837॥

	ಹುತವ-ಹರ್ಧಾಂಗಿನಿಗೆ ಚಂದ್ರನ ಸುತ ಬುಧಗೆ ನಾಮಾತ್ಮಿಕ ಉಷಾ
	ಸತಿಗೆ ಛಾಯಾತ್ಮಜ ಶನೈಶ್ಚರ-ಗಾನಮಿಪೆ ಸತತ। ಪ್ರತಿ ದಿವಸದಲಿ ಬಿಡದೆ ಜೀವ ಪ್ರತತಿ ಮಾಡುವ ಕರ್ಮಗಳಿ-ಗಧಿ ಪತಿ ಎನಿಪ ಪುಷ್ಕರನ ಪಾದಾಂ-ಬುಜಗಳಿಗೆ ನಮಿಪೆ॥26-5-838॥

	ಆನಮಿಪೆ ಆಜಾನಜರಿಗೆ ಕೃಶಾನು-ಸುತರಿಗೆ ಗೋವ್ರಜ-ದೊಳಿಹ
	ಮಾನಿನಿಯರಿಗೆ ಮೌನಿ ಜನ ಶತನ್ಯೂನ ಶತಕೋಟಿ। ಮಾನಿ ಪಿತರಿಗೆ ದೇವ ಮಾನವ ಗಾನ ಪ್ರೌಢರಿ-ಗವನಿಪರಿಗೆ  ರ ಮಾ-ನಿವಾಸನ ದಾಸ ವರ್ಗಕೆ ನಮಿಪೆ-ನನವರತ॥26-6-839॥

	ಅನು-ದಿನವನು-ಕ್ರಮ-ದೊಳವ-ರೋಹಣ ತರತಮವ ಭಕ್ತಿ ಪೂರ್ವಕ
	ನೆನೆವರಿಗೆ ಧರ್ಮಾರ್ಥ ಕಾಮಾದಿಗಳು ಫಲಿಸುವುವು। ವನಜ ಸಂಭವ ಮುಖ್ಯ-ರವಯವ-ರೆನಿಸುವ ಜಗನ್ನಾಥವಿಠಲಗೆ ವಿನಯದಿಂದಲಿ ನಮಿಸಿ ಕೊಂಡಾಡುತಿರು ಮರೆಯದಲೆ॥26-7-840॥


	ಶ್ರೀಮದ್ಧರಿಕಥಾಽಮೃತಸಾರಅಣುತಾರತಮ್ಯಸಂಧಿ 27
	ಹರಿಕಥಾಮೃತಸಾರ ಗುರುಗಳ ಕರುಣದಿಂ-ದಾಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಶ್ರೀಮದಾಚಾರ್ಯರ ಮತಾನುಗ ಧೀಮತಾಂ-ವರರಂಘ್ರಿ ಕಮಲಕೆ
	ಸೋಮ ಪಾನಾರ್ಹರಿಗೆ ತಾತ್ವಿಕ ದೇವತಾ ಗಣಕೆ। ಹೈಮವತಿ ಷಣ್ಮಹಿಷಿಯರ ಪದ ವ್ಯೋಮಕೇಶಗೆ ವಾಣಿ ವಾಯು  ತಾಮರಸಭವ ಲಕುಮಿ ನಾರಾಯಣರಿ-ಗಾನಮಿಪೆ॥27-1-841॥

	ಶ್ರೀಮತಾಂವರ ಶ್ರೀಪತೇ ಸತ್ಕಾಮಿತಪ್ರದ ಸೌಮ್ಯ ತ್ರಿಕಕು
	ದ್ಧಾಮ ತ್ರಿಚತುಷ್ಪಾದ ಪಾವನ ಚರಿತ ಚಾರ್ವಂಗ। ಗೋಮತೀ ಪ್ರಿಯ ಗೌಣ ಗುರುತಮ ಸಾಮಗಾಯನ ಲೋಲ ಸರ್ವ ಸ್ವಾಮಿ ಮಮ ಕುಲದೈವ ಸಂತೈಸುವುದು ಸಜ್ಜನರ॥27-2-842॥

	ರಾಮ ರಾಕ್ಷಸ ಕುಲ ಭಯಂಕರ ಸಾಮಜೇಂದ್ರ ಪ್ರಿಯ ಮನೋ ವಾ
	ಚಾಮ-ಗೋಚರ ಚಿತ್ಸುಖಪ್ರದ ಚಾರುತರ ಚರಿತ। ಭೂಮ ಭೂ ಸ್ವರ್ಗಾಪ-ವರ್ಗದ ಕಾಮಧೇನು ಸುಕಲ್ಪತರು ಚಿಂ ತಾಮಣಿಯು ಎಂದೆನಿಪ ನಿಜ ಭಕ್ತರಿಗೆ ಸರ್ವತ್ರ॥27-3-843॥

	ಸ್ವರ್ಣವರ್ಣ ಸ್ವತಂತ್ರ ಸರ್ವಗ ಕರ್ಣಹೀನ ಸುಶಯ್ಯ ಶಾಶ್ವತ
	ವರ್ಣ ಚತುರಾಶ್ರಮ ವಿವರ್ಜಿತ ಚಾರುತರ ಸ್ವರತ। ಅರ್ಣ ಸಂಪ್ರತಿಪಾದ್ಯ ವಾಯು ಸುಪರ್ಣವರ-ವಹನ-ಪ್ರತಿಮ ವಟ ಪರ್ಣ ಶಯನಾಶ್ಚರ್ಯ-ತಮ ಸಚ್ಚರಿತ ಗುಣ ಭರಿತ॥27-4-844॥

	ಅಗಣಿತ ಸುಗುಣ ಧಾಮ ನಿಶ್ಚಲ ಸ್ವಗತ ಭೇದ ವಿಶೂನ್ಯ ಶಾಶ್ವತ
	ಜಗದಿ ಜೀವಾತ್ಯಂತ ಭಿನ್ನಾಪನ್ನ ಪರಿಪಾಲ। ತ್ರಿಗುಣ ವರ್ಜಿತ ತ್ರಿಭುವನೇಶ್ವರ ಹಗಲಿರುಳು ಸ್ಮರಿಸುತ-ಲಿಹರ ಬಿ ಟ್ಟಗಲ ಶ್ರೀಜಗನ್ನಾಥವಿಟ್ಠಲ ವಿಶ್ವ ವ್ಯಾಪಕನು॥27-5-845॥


	ಶ್ರೀಮದ್ಧರಿಕಥಾಽಮೃತಸಾರವಿಘ್ನೇಶ್ವರಸ್ತೋತ್ರ ಸಂಧಿ 28 (ಆರಭಿಮಠ್ಯ ತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಶ್ರೀಶನಂಘ್ರಿ ಸರೋಜ ಭೃಂಗ ಮಹೇಶ ಸಂಭವ ಮನ್ಮನದೊಳು ಪ್ರ
	ಕಾಶಿ-ಸನುದಿನ ಪ್ರಾರ್ಥಿಸುವೆ ಪ್ರೇಮಾತಿ-ಶಯದಿಂದ। ನೀ ಸಲಹು ಸಜ್ಜನರ ವೇದವ್ಯಾಸ ಕರುಣಾಪಾತ್ರ ಮಹದಾ ಕಾಶಪತಿ ಕರುಣಾಳು ಕೈಪಿಡಿದೆಮ್ಮ-ನುದ್ಧರಿಸು॥28-1-846॥

	ಏಕದಂತ ಇಭೇಂದ್ರ ಮುಖ ಚಾಮೀಕರ ಕೃತ ಭೂಷಣಾಂಗ ಕೃ
	ಪಾ ಕಟಾಕ್ಷದಿ ನೋಡು ವಿಜ್ಞಾಪಿಸುವೆ-ನಿನಿತೆಂದು। ನೋಕನೀಯನ ತುತಿಸುತಿಪ್ಪ ವಿವೇಕಿಗಳ ಸಹವಾಸ ಸುಖಗಳ ನೀ ಕರುಣಿಸುವು-ದೆಮಗೆ ಸಂತತ ಪರಮ ಕರುಣಾಳು॥28-2-847॥

	ವಿಘ್ನರಾಜನೆ ದುರ್ವಿಷ-ಯದೊಳು ಮಗ್ನವಾಗಿಹ ಮನವ ಮಹ ದೋ
	ಷಘ್ನ-ನಂಘ್ರಿ ಸರೋಜ ಯುಗಳದಿ ಭಕ್ತಿ ಪೂರ್ವಕದಿ। ಲಗ್ನವಾಗಲಿ ನಿತ್ಯ ನರಕ ಭಯಗ್ನಿಗಳಿ-ಗಾನಂಜೆ ಗುರುವರ ಭಗ್ನ-ಗೈಸೆನ್ನವ ಗುಣಗಳನು ಪ್ರತಿ ದಿವಸದಲ್ಲಿ॥28-3-848॥

	ಧನಪ ವಿಷ್ವಕ್ಸೇನ ವೈದ್ಯಾ-ಶ್ವಿನಿಗಳಿಗೆ ಸರಿಯೆನಿಪ ಷಣ್ಮುಖ
	ನನುಜ ಶೇಷ ಶತಸ್ಥ ದೇವೋತ್ತಮ ವಿಯದ್ಗಂಗಾ | ವಿನುತ ವಿಶ್ವೋಪಾಸಕನೆ ಸನ್ಮನದಿ ವಿಜ್ಞಾಪಿಸುವೆ ಲಕಮೀ ವನಿತೆ-ಯರಸನ ಭಕ್ತಿ ಜ್ಞಾನವ ಕೊಟ್ಟು ಸಲಹುವದು॥28-4-849॥

	ಚಾರುದೇಷ್ಣಾ-ಹ್ವಯನೆನಿಸಿ ಅವತಾರ ಮಾಡಿದೆ ರುಗ್ಮಿಣೀಯಲಿ
	ಗೌರಿಯರಸನ ವರದಿ ಉದ್ಧಟರಾದ ರಾಕ್ಷಸರ। ಶೌರಿಯಾಜ್ಞದಿ ಸಂಹರಿಸಿ ಭೂಭಾರ ಇಳುಹಿದ ಕರುಣಿ ತ್ವತ್ಪಾ ದಾರವಿಂದಕೆ ನಮಿಪೆ ಕರುಣಿಪು-ದೆಮಗೆ ಸನ್ಮತಿಯ॥28-5-850॥

	ಶೂರ್ಪಕರ್ಣ ವಿರಾಜಿ-ತೇಂದುವ ದರ್ಪಹರ ಉದಿತಾರ್ಕ ಸನ್ನಿಭ
	ಸರ್ಪವರ ಕಟಿ ಸೂತ್ರ ವೈಕೃತ ಗಾತ್ರ ಸುಚರಿತ್ರ। ಸ್ವರ್ಪಿತಾಂಕುಶ ಪಾಶಕರ ಖಳ ದರ್ಪಭಂಜನ ಕರ್ಮಸಾಕ್ಷಿಗ ತರ್ಪಕನು ನೀನಾಗಿ ತೃಪ್ತಿಯ ಪಡಿಸು ಸಜ್ಜನರ॥28-6-851॥

	ಖೇಶ ಪರಮ ಸುಭಕ್ತಿ ಪೂರ್ವಕ ವ್ಯಾಸ ಕೃತ ಗ್ರಂಥಗಳ ನರಿತು ಪ್ರ
	ಯಾಸವಿಲ್ಲದೆ ಬರೆದು ವಿಸ್ತರಿಸಿದೆಯೊ ಲೋಕದೊಳು। ಪಾಶ ಪಾಣಿಯೆ ಪ್ರಾರ್ಥಿಸುವೆ ಉಪದೇಶಿಸೆನ-ಗದರರ್ಥಗಳ ಕರು ಣಾಸಮುದ್ರ ಕೃಪಾ ಕಟಾಕ್ಷದಿ ನೋಡು ಪ್ರತಿ ದಿನದಿ॥28-7-852॥

	ಶ್ರೀಶನತಿ ನಿರ್ಮಲ ಸುನಾಭೀ ದೇಶ ಸಂಸ್ಥಿತ ರಕ್ತ ಶ್ರೀಗಂ
	ಧಾ ಸುಶೋಭಿತ ಗಾತ್ರ ಲೋಕ ಪವಿತ್ರ ಸುರಮಿತ್ರ। ಮೂಷಕಾಸುರ-ವಹನ ಪ್ರಾಣಾವೇಶಯುತ ಪ್ರಖ್ಯಾತ ಪ್ರಭು ಪೂ ರೈಸು ಭಕ್ತರು ಬೇಡಿದಿಷ್ಟಾ-ರ್ಥಗಳ ಪ್ರತಿ ದಿನದಿ॥28-8-853॥

	ಶಂಕರಾತ್ಮಜ ದೈತ್ಯರಿಗತಿ ಭಯಂಕರ ಗತಿಗ-ಳೀಯಲೋಸುಗ
	ಸಂಕಟ ಚತುರ್ಥಿಗ-ನೆನಿಸಿ ಅಹಿತಾರ್ಥಗಳ ಕೊಟ್ಟು। ಮಂಕುಗಳ ಮೋಹಿಸುವೆ ಚಕ್ರದರಾಂಕಿತನೆ ದಿನ ದಿನದಿ ತ್ವತ್ಪದ ಪಂಕ-ಜಕೆರಗಿ ಬಿನ್ನಯಿಸುವೆನು ಪಾಲಿಪುದು ಎಮ್ಮ॥28-9-854॥

	ಸಿದ್ಧ ವಿದ್ಯಾಧರ ಗಣ ಸಮಾ-ರಾಧ್ಯ ಚರಣ ಸರೋಜ ಸರ್ವ ಸು
	ಸಿದ್ಧಿ-ದಾಯಕ ಶೀಘ್ರದಿಂ ಪಾಲಿಪುದು ಬಿನ್ನಪವ। ಬುದ್ಧಿ ವಿದ್ಯಾ ಜ್ಞಾನ ಬಲ ಪರಿಶುದ್ಧ ಭಕ್ತಿ ವಿರಕ್ತಿ ನಿರುತನ ವದ್ಯನ ಸ್ಮೃತಿ ಲೀಲೆಗಳ ಸುಸ್ತವನ ವದನದಲಿ॥28-10-855॥

	ರಕ್ತವಾಸ-ದ್ವಯ ವಿಭೂಷಣ ಉಕ್ತಿ ಲಾಲಿಸು ಪರಮ ಭಗವ
	ದ್ಭಕ್ತವರ ಭವ್ಯಾತ್ಮ ಭಾಗವತಾದಿ ಶಾಸ್ತ್ರದಲಿ। ಸಕ್ತವಾಗಲಿ ಮನವು ವಿಷಯ ವಿರಕ್ತಿ ಪಾಲಿಸು ವಿದ್ವದಾದ್ಯ ವಿ ಮುಕ್ತನೆಂ-ದೆನಿಸೆನ್ನ ಭವ ಭಯದಿಂದ ಅನುದಿನದಿ॥28-11-856॥

	ಶುಕ್ರ ಶಿಷ್ಯರ ಸಂಹರಿಪುದಕೆ ಶಕ್ರ ನಿನ್ನನು ಪೂಜಿಸಿದನು ಉ
	ರುಕ್ರಮ ಶ್ರೀರಾಮಚಂದ್ರನು ಸೇತುಮುಖದಲ್ಲಿ। ಚಕ್ರವರ್ತೀ ಧರ್ಮರಾಜನು ಚಕ್ರಪಾಣಿಯ ನುಡಿಗೆ ಭಜಿಸಿದ ವಕ್ರತುಂಡನೆ ನಿನ್ನೊಳೆಂತುಟೊ ಈಶನುಗ್ರಹವು॥28-12-857॥

	ಕೌರವೇಂದ್ರನು ನಿನ್ನ ಭಜಿಸದ ಕಾರಣದಿ ನಿಜ ಕುಲ ಸಹಿತ ಸಂ
	ಹಾರವೈದಿದ ಗುರುವರ ವೃಕೋದರನ ಗದೆಯಿಂದ| ತಾರಕಾಂತಕ-ನನುಜ ಎನ್ನ ಶರೀರದೊಳು ನೀ ನಿಂತು ಧರ್ಮ ಪ್ರೇರಕನು ನೀನಾಗಿ ಸಂತೈಸೆನ್ನ ಕರುಣದಲಿ॥28-13-858॥

	ಏಕ ವಿಂಶತಿ ಮೋದಕ ಪ್ರಿಯ ಮೂಕರನು ವಾಗ್ಮಿಗಳ ಮಾಳ್ಪ ಕೃ
	ಪಾಕರೇಶ ಕೃತಜ್ಞ ಕಾಮದ ಕಾಯೊ ಕೈ ಪಿಡಿದು। ಲೇಖಕಾಗ್ರಣಿ ಮನ್ಮನದ ದುರ್ವ್ಯಾಕುಲವ ಪರಿಹರಿಸು ದಯದಿ ಪಿ ನಾಕಿ ಭಾರ್ಯಾ ತನುಜ ಮೃದ್ಭವ ಪ್ರಾರ್ಥಿಸುವೆನಿನ್ನ॥28-14-859॥

	ನಿತ್ಯ ಮಂಗಳ ಚರಿತ ಜಗದುತ್ಪತ್ತಿ ಸ್ಥಿತಿ ಲಯ ನಿಯಮನ ಜ್ಞಾ
	ನತ್ರಯ ಪ್ರದ ಬಂಧ ಮೋಚಕ ಸುಮನಸಾ-ಸುರರ| ಚಿತ್ತ ವೃತ್ತಿಗಳಂತೆ ನಡೆವ ಪ್ರಮತ್ತನಲ್ಲ ಸುಹೃಜ್ಜನಾಪ್ತನ ನಿತ್ಯದಲಿ ನೆನೆನೆನೆದು ಸುಖಿಸುವ ಭಾಗ್ಯ ಕರುಣಿಪುದು॥28-15-860॥

	ಪಂಚ ಭೇದ ಜ್ಞಾನವರುಪು ವಿರಿಂಚಿ ಜನಕನ ತೋರು ಮನದಲಿ
	ವಾಂಛಿತ ಪ್ರದ ಒಲುಮೆ-ಯಿಂದಲಿ ದಾಸನೆಂದರಿತು। ಪಂಚವಕ್ತ್ರನ ತನಯ ಭವದೊಳು ವಂಚಿಸದೆ ಸಂತೈಸು ವಿಷಯದಿ ಸಂಚರಿಸ-ದಂದದಲಿ ಮಾಡು ಮನಾದಿ ಕರಣಗಳ॥28-16-861॥

	ಏನು ಬೇಡುವುದಿಲ್ಲ ನಿನ್ನ ಕುಯೋನಿಗಳು ಬರಲಂಜೆ ಲಕುಮೀ
	ಪ್ರಾಣಪತಿ ತತ್ತ್ವೇಶ-ರಿಂದೊಡ-ಗೂಡಿ ಗುಣಕಾರ್ಯ। ತಾನೆ ಮಾಡುವನೆಂಬ ಈ ಸುಜ್ಞಾನವನೆ ಕರುಣಿಸುವುದೆಮಗೆ ಮ ಹಾನುಭಾವ ಮುಹುರ್ಮುಹುಃ ಪ್ರಾರ್ಥಿಸುವೆ-ನಿನಿತೆಂದು॥28-17-862॥

	ನಮೊ ನಮೋ ಗುರುವರ್ಯ ವಿಬುಧೋತ್ತಮ ವಿವರ್ಜಿತ ನಿದ್ರಕಲ್ಪ
	ದ್ರುಮ-ನೆನಿಪೆ ಭಜಕರಿಗೆ ಬಹುಗುಣ ಭರಿತ ಶುಭ ಚರಿತ| ಉಮೆಯ ನಂದನ ಪರಿಹರಿಸಹಂ-ಮಮತೆ ಬುದ್ಧ್ಯಾ-ದಿಂದ್ರಿಯಗಳಾ ಕ್ರಮಿಸಿ ದಣಿಸುತಲಿಹವು ಭವದೊಳ-ಗಾವ ಕಾಲದಲಿ॥28-18-863॥

	ಜಯ ಜಯತು ವಿಘ್ನೇಶ ತಾಪ ತ್ರಯ ವಿನಾಶನ ವಿಶ್ವ ಮಂಗಳ
	ಜಯ ಜಯತು ವಿದ್ಯಾ ಪ್ರದಾಯಕ ವೀತ ಭಯ ಶೋಕ। ಜಯ ಜಯತು ಚಾರ್ವಂಗ ಕರುಣಾ ನಯನದಿಂದಲಿ ನೋಡಿ ಜನುಮಾ ಮಯ ಮೃತಿಗಳನು ಪರಿಹರಿಸು ಭಕ್ತರಿಗೆ ಭವದೊಳಗೆ॥28-19-864॥

	ಕಡು ಕರುಣಿ ನೀನೆಂದರಿದು ಹೇರೊಡಲ ನಮಿಸುವೆ ನಿನ್ನಡಿಗೆ ಬೆಂ
	ಬಿಡದೆ ಪಾಲಿಸು ಪರಮ ಕರುಣಾ ಸಿಂಧು ಎಂದೆಂದು। ನಡು ನಡುವೆ ಬರುತಿಪ್ಪ ವಿಘ್ನವ ತಡೆದು ಭಗವನ್ನಾಮ ಕೀರ್ತನೆ ನುಡಿದು ನುಡಿಸೆನ್ನಿಂದ ಪ್ರತಿ ದಿವಸದಲಿ ಮರೆಯದಲೆ॥28-20-865॥

	ಏಕ ವಿಂಶತಿ ಪದಗ-ಳೆನಿಸುವ ಕೋಕನದ ನವಮಾಲಿಕೆಯ ಮೈ
	ನಾಕಿ ತನಯಾಂತರ್ಗತ ಶ್ರೀಪ್ರಾಣಪತಿ ಎನಿಪ| ಶ್ರೀ ಕರ ಜಗನ್ನಾಥವಿಟ್ಠಲ ಸ್ವೀಕರಿಸಿ ಸ್ವರ್ಗಾ-ಪವರ್ಗದಿ ತಾ ಕೊಡುವ ಸೌಖ್ಯಗಳ ಭಕ್ತರಿಗಾವ ಕಾಲದಲಿ॥28-21-866॥


	ಶ್ರೀಮದ್ಧರಿಕಥಾಽಮೃತಸಾರ–ದೇವದೈತ್ಯತಾರತಮ್ಯಸಂಧಿ 29 (ಅರಭಿಮಠ್ಯತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ ಭಗವದ್ಭಕ್ತ-ರಿದನಾದರದಿ ಕೇಳುವುದು॥ಪಲ್ಲವಿ॥

	ವಿಷ್ಣು ಸರ್ವೋತ್ತಮನು ಪ್ರಕೃತಿ ಕನಿಷ್ಟ-ಳೆನಿಪ-ಳನಂತ ಗುಣ ಪರ
	ಮೇಷ್ಠಿ ಪವನರು ಕಡಿಮೆ ವಾಣೀ ಭಾರತಿ-ಗಳಧಮ। ವಿಷ್ಣು-ವಹನ ಫಣೀಂದ್ರ ಮೃಡರಿಗೆ ಕೃಷ್ಣ-ಮಹಿಷಿಯ-ರಧಮ-ರಿವರೊಳು ಶ್ರೇಷ್ಠ-ಳೆನಿಪಳು ಜಾಂಬವತಿ-ಯಾವೇಶ ಬಲದಿಂದ॥29-1-867॥

	ಪ್ಲವಗ ಪನ್ನಗಪಾಹಿ-ಭೂಷಣ ಯುವತಿಯರು ಸಮ ತಮ್ಮೊಳಗೆ ಜಾಂ
	ಬವತಿಗಿಂತಲಿ ಕಡಿಮೆ ಇವರಿಂ-ದಿಂದ್ರ ಕಾಮರಿಗೆ। ಅವರ ಪ್ರಾಣನು ಕಡಿಮೆ ಕಾಮನ ಕುವರ ಶಚಿ ರತಿ ದಕ್ಷ ಗುರು ಮನು ಪ್ರವಹ ಮಾರುತ ಕೊರತೆ ಎನಿಸುವ-ನಾರು ಜನರಿಂದ॥29-2-868॥

	ಯಮ ದಿವಾಕರ ಚಂದ್ರ ಮಾನವಿ ಸಮರು ಕೋಣಪ ಪ್ರವಹ-ಗಧಮರು
	ದ್ಯುಮಣಿ-ಗಿಂತಲಿ ವರುಣ ನೀಚನು ನಾರದಾ-ಧಮನು। ಸುಮನ-ಸಾಸ್ಯ ಪ್ರಸೂತಿ ಭೃಗುಮುನಿ ಸಮರು ನಾರದ-ಗಧಮ-ರತ್ರಿ ಪ್ರಮುಖ ವಿಶ್ವಾಮಿತ್ರ ವೈವಸ್ವತ-ರನಲ-ಗಧಮ॥29-3-869॥

	ಮಿತ್ರ ತಾರಾ ನಿರ್ಋತಿ ಪ್ರವಹ-ಪತ್ನಿ ಪ್ರಾವಹಿ ಸಮರು ವಿಶ್ವಾ
	ಮಿತ್ರ-ಗಿಂತಲಿ ಕೊರತೆ ವಿಷ್ವಕ್ಸೇನ ಗಣನಾಥ। ವಿತ್ತಪತಿ ಅಶ್ವಿನಿಗ-ಳಧಮರು ಮಿತ್ರ ಮೊದಲಾ-ದವರಿ-ಗಿಂತಲಿ ಬಿತ್ತರಿಪೆನು ಶತಸ್ಥ ದಿವಿಜರ ವ್ಯೂಹ ನಾಮಗಳ॥29-4-870॥

	ಮರುತ-ರೊಂಭ-ತ್ತಧಿಕ ನಾಲ್ವ-ತ್ತೆರಡು ಅಶ್ವಿನಿ ವಿಶ್ವೆದೇವರು
	ಎರಡ-ಯಿದು ಹನ್ನೊಂದು ರುದ್ರರು ದ್ವಾದಶಾದಿತ್ಯ। ಗುರು ಪಿತೃತ್ರಯ-ರಷ್ಟ ವಸುಗಳು ಭರತ ಭಾರತಿ ಪೃಥ್ವಿ ಋಭುವೆಂ ದರಿವು-ದಿವರನು ಸೋಮರಸ ಪಾನಾರ್ಹ-ರಹುದೆಂದು॥29-5-871॥

	ಈ ದಿವೌಕಸ-ರೊಳಗೆ ಉಕ್ತರು ಐದಧಿಕ ದಶ ಉಳಿದ ಎಂಭ
	ತ್ತೈದು ಶೇಷರಿ-ಗೆಣೆಯೆ-ನಿಸುವರು ಧನಪ ವಿಘ್ನೇಶ। ಸಾಧು ವೈವಸ್ವತ ಸ್ವಯಂಭುವ ಶ್ರೀದ ತಾಪಸ-ರುಳಿದು ಮನು ಏ ಕಾದಶರು ವಿಘ್ನೇಶ-ಗಿಂತಲಿ ನೀಚ-ರೆನಿಸುವರು॥29-6-872॥

	ಚ್ಯವನ ನಂದನ ಕವಿ ಬೃಹಸ್ಪತಿ –ಅವರಜ-ನುಚಥ್ಯ ಮುನಿ ಪಾವಕ
	ಧ್ರುವ ನಹುಷ ಶಶಬಿಂದು ಪ್ರೀಯವ್ರತನು ಪ್ರಹ್ಲಾದ। ಕುವಲಯ-ಪರುಕ್ತೇತ-ರಿಂದಲಿ ಅವರ ರೋಹಿಣಿ ಶ್ಯಾಮಲಾ ಜಾ ಹ್ನವಿ ವಿರಾಟ್ಪರ್ಜನ್ಯ ಸಂಜ್ಞಾ-ದೇವಿಯರು ಅಧಮ॥29-7-873॥

	ದ್ಯುನದಿ-ಗಿಂತಲಿ ನೀಚರೆನಿಪರು ಅನಭಿಮಾನಿ ದಿವೌಕಸರು ಕೇ
	ಚನ ಮುನಿಗಳಿಗೆ ಕಡಿಮೆ ಸ್ವಾಹಾದೇವಿ-ಗಧಮ ಬುಧ। ಎನಿಸುವ-ಳುಷಾದೇವಿ ನೀಚಳು ಶನಿ ಕಡಿಮೆ ಕರ್ಮಾಧಿಪತಿ ಸ ದ್ವಿನುತ ಪುಷ್ಕರ ನೀಚ-ನೆನಿಸುವ ಸೂರ್ಯ ನಂದನಗೆ॥29-8-874॥

	ಕೊರತೆ ಎನಿಪರು ಶೇಷ ಋಷಿ ಪುಷ್ಕರಗೆ ಊರ್ವಶಿ ಮುಖ್ಯ ಶತವ
	ಪ್ಸರರು ತುಂಬುರು ಮುಖರು ಆಜಾನಜ-ರೆನಿಸು-ತಿಹರು। ಕರೆಸುವದು ಅನಲ ಗಣ ನಾಲ್ವತ್ತರೆ ಚತುರ್ದಶ-ದ್ವ್ಯಷ್ಟ ಸಾವಿರ ಹರಿ ಮಡದಿಯರು ಸಮರೆ-ನಿಸುವರು ಪಿಂತೆ ಪೇಳ್ದರಿಗೆ॥29-9-875॥

	ತದವರರ-ನಾಖ್ಯಾತ ಅಪ್ಸರ ಸುದತಿಯರು ಕೃಷ್ಣಾಂಗ ಸಂಗಿಗ
	ಳದರ ತರುವಾಯದಲಿ ಚಿರಪಿತರುಗಳು ಇವರಿಂದ। ತ್ರಿದಶ ಗಂಧರ್ವ ಗಣ ಇವರಿಂ-ದಧಮ ನರ ಗಂಧರ್ವ-ರಿವರಿಂ ದುದಧಿ ಮೇಖಲ ಪತಿಗಳ-ಧಮರು ನೂರು ಗುಣದಿಂದ॥29-10-876॥

	ಪೃಥ್ವಿಪತಿ-ಗಳಿಗಿಂತ ಶತ ಮನುಜೋ-ತ್ತಮರು ಕಡಿಮೆನಿಪ-ರಿವರಿಂ
	ದುತ್ತರೋ-ತ್ತರ ನೂರು ಗುಣದಿಂ-ದಧಿಕ-ರಾದವರ। ನಿತ್ಯದಲಿ ಚಿಂತಿಸುತ ನಮಿಸುತ ಭೃತ್ಯ ನಾನಹುದೆಂಬ ಭಕ್ತರ ಚಿತ್ತದಲಿ ನೆಲೆಗೊಂಡು ಕರುಣಿಪ-ರಖಿಲ ಸೌಖ್ಯಗಳ॥29-11-877॥

	ದ್ರುಮ ಲತಾ ತೃಣ ಗುಲ್ಮ ಜೀವರು ಕ್ರಮದಿ ನೀಚರು ಇವರಿಗಿಂತಾ
	ಧಮರೆ-ನಿಸುವರು ನಿತ್ಯ ಬದ್ಧರಿಗಿಂತ-ಲಜ್ಞಾನಿ। ತಮಸಿ-ಗ್ಯೋಗ್ಯರು ಭೃತ್ಯ-ರಧಮರು ಅಮರು-ಷಾದ್ಯಭಿಮಾನಿ ದೈತ್ಯರು ನಮುಚಿ ಮೊದಲಾ-ದವರಿಗಿಂತಲಿ ವಿಪ್ರಚಿತಿ ನೀಚ॥29-12-878॥

	ಅಲಕುಮಿಯು ತಾ ನೀಚಳೆನಿಪಳು ಕಲಿ ಪರಮ ನೀಚತಮ-ನಿವನಿಂ
	ದುಳಿದ ಪಾಪಿಗಳಿಲ್ಲ ನೋಡಲು ಈ ಜಗತ್ರಯದಿ। ಮಲ ವಿಸರ್ಜನ ಕಾಲದಲಿ ಕತ್ತಲೆಯೊಳಗೆ ಕಶ್ಮಲ ಕುಮಾರ್ಗ ಸ್ಥಲಗಳಲಿ ಚಿಂತನೆಯ ಮಾಳ್ಪರು ಬಲ್ಲವರು ನಿತ್ಯ॥29-13-879॥

	ಸತ್ವ ಜೀವರಮಾನಿ ಬ್ರಹ್ಮನು ನಿತ್ಯ ಬದ್ಧರೊಳಗೆ ಪುರಂಜನ
	ದೈತ್ಯ  ಸಮುದಾ-ಯಾಧಿಪತಿ ಕಲಿಎನಿಪ ಪವಮಾನ | ನಿತ್ಯದಲಿ ಅವರೊಳಗೆ ಕರ್ಮ ಪ್ರವರ್ತಕನು ತಾನಾಗಿ ಶ್ರೀಪುರು ಷೊತ್ತಮನ ಸಂಪ್ರೀತಿ-ಗೋಸುಗ ಮಾಡಿ ಮಾಡಿಸುವ॥29-14-880॥

	ಪ್ರಾಣದೇವನು ತ್ರಿವಿಧರೊಳಗೆ ಪ್ರವೀಣ ತಾನೆಂದೆನಿಸಿ ಅಧಿಕಾ
	ರಾನುಸಾರದಿ ಕರ್ಮಗಳ ತಾ ಮಾಡಿ ಮಾಡಿಸುವ। ಜ್ಞಾನ ಭಕ್ತಿ ಸುರರ್ಗೆ ಮಿಶ್ರ ಜ್ಞಾನ ಮಧ್ಯಮ ಜೀವರಿಗೆ ಅ ಜ್ಞಾನ ಮೋಹ ದ್ವೇಷಗಳ ದೈತ್ಯರಿಗೆ ಕೊಡುತಿಪ್ಪ॥29-15-881॥

	ದೇವ ದೈತ್ಯರ ತಾರತಮ್ಯವ-ನೀವಿಧದಿ ತಿಳಿದೆಲ್ಲರೊಳು ಲ
	ಕ್ಷ್ಮೀವರನೆ ಸರ್ವೋತ್ತಮನು ಎಂದರಿದು ನಿತ್ಯದಲಿ। ಸೇವಿಸುವ ಭಕ್ತರಿಗೊಲಿದು ಸುಖವೀವ ಸರ್ವತ್ರದಲಿ ಸುಖಮಯ ಶ್ರೀ ವಿರಿಂಚ್ಯಾ-ದ್ಯಮರ ನುತ ಜಗನ್ನಾಥವಿಟ್ಠಲನು॥29-16-882॥


	ಶ್ರೀಮದ್ಧರಿಕಥಾಽಮೃತಸಾರದೈತ್ಯತಾರತಮ್ಯಸಂಧಿ 30 (ಕಾಪಿ ರೂಪಕತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಎನಗೆ ನಿನ್ನಲಿ ಭಕುತಿ ಜ್ಞಾನಗ-ಳೆನಿತಿಹವೊ ಪ್ರಾಣನಲಿ ತಿಳಿಯದೆ
	ಹನುಮ-ದಾದ್ಯವ-ತಾರಗಳ ಭೇದಗಳ ಪೇಳುವವ। ದನುಜ ಘೋರಾಂಧಂ-ತಮಸಿಗ್ಯೋ-ಗ್ಯನು ನ ಸಂಶಯ ನಿನ್ನ ಬೈವರ ಕೊನೆಯ ನಾಲಿಗೆ ಪಿಡಿದು ಛೇದಿಪೆನೆಂದ-ನಬ್ಜಭವ॥30-1-883॥

	ಜ್ಞಾನ ಬಲ ಸುಖ ಪೂರ್ಣ ವ್ಯಾಪ್ತಗೆ ಹೀನಗುಣ-ನೆಂಬುವನು ಈಶ್ವರ
	ನಾನೆ ಎಂಬುವ ಸಚ್ಚಿದಾನಂ-ದಾತ್ಮ-ಗುತ್ಪತ್ತಿ। ಶ್ರೀ ನಿತಂಬಿನಿ-ಗೀಶಗೆ ವಿಯೋಗಾ-ನುಚಿಂತನೆ ಛೇದ ಭೇದ ವಿ ಹೀನ ದೇಹಗೆ ಶಸ್ತ್ರಗಳ ಭಯ ಪೇಳುವವ ದೈತ್ಯ॥30-2-884॥

	ಲೇಶ ಭಯ ಶೋಕಾದಿ ಶೂನ್ಯಗೆ ಕ್ಲೇಶಗಳ ಪೇಳುವವ ರಾಮ
	ವ್ಯಾಸ ರೂಪಂಗಳಿಗೆ ಋಷಿ ವಿಪ್ರತ್ವ ಪೇಳುವವ। ದಾಶರಥಿ ಕೃಷ್ಣಾದಿ ರೂಪಕೆ ಕೇಶ ಖಂಡನೆ ಪೇಳ್ವ ಮಕ್ಕಳಿ ಗೋಸುಗ ಶಿವಾರ್ಚನೆಯ ಮಾಡಿದ-ನೆಂಬುವನೆ ದೈತ್ಯ॥30-3-885॥

	ಪಾಪ ಪರಿಹಾರಾರ್ಥ ರಾಮನು-ಮಾಪತಿಯ ನಿರ್ಮಿಸಿದ ಭಗವ
	ದ್ರೂಪ ರೂಪಕೆ ಭೇದ ಚಿಂತನೆ ಮಾಳ್ಪ ಮಾನವನು। ಆಪಗಳು ಸತ್ತೀರ್ಥ ಗುರು ಮಾತಾ ಪಿತೃ ಪ್ರಭು ಪ್ರತಿಮೆ ಭೂತ ದ ಯಾಪರರ ಕಂಡವರೆ ದೇವರು ಎಂಬುವನೆ ದೈತ್ಯ॥30-4-886॥

	ಸುಂದರ ಸ್ವಯಂ ವ್ಯಕ್ತವು ಚಿದಾನಂದ ರೂಪಗ-ಳೆಂಬುವನು ನರ
	ನಿಂದ ನಿರ್ಮಿತ ಈಶ್ವರಗೆ ಅಭಿನ-ಮಿಸುತಿಹ ನರನು। ಕಂದು-ಗೊರಳ ದಿವಾಕರನು ಹರಿಯೊಂದೆ ಸೂರ್ಯ ಸುರೋತ್ತಮ ಜಗ ದ್ವಂದ್ಯ-ನೆಂಬುವ ವಿಷ್ಣು ದೂಷಣೆ ಮಾಡುವವ ದೈತ್ಯ॥30-5-887॥

	ನೇಮದಿಂ-ದಶ್ವತ್ಥ ತುಳಸೀ ಸೋಮಧರನಲಿ ವಿಮಲ ಶಾಲ
	ಗ್ರಾಮಗಳ-ನಿಟ್ಟ-ಭಿನಮಿಪ ನರ ಮುಕ್ತಿ ಯೋಗ್ಯ ಸದಾ। ಭೂಮಿಯೊಳು ಧರ್ಮಾರ್ಥ ಮುಕ್ತಿ ಸುಕಾಮ-ಪೇಕ್ಷೆಗಳಿಂದ ಶಾಲ ಗ್ರಾಮಗಳ ವ್ಯತಿರಿಕ್ತ ವಂದಿಸೆ ದುಃಖ-ವೈದುವನು॥30-6-888॥

	ವಿತತ ಮಹಿಮನ ಬಿಟ್ಟು ಸುರರಿಗೆ ಪೃಥಕು ವಂದನೆ ಮಾಳ್ಪ ಮಾನವ
	ದಿತಿಜನೇ ಸರಿ ಹರಿಯು ತಾ ಸಂಸ್ಥಿತ-ನೆನಿಸನಲ್ಲಿ। ಚತುರಮುಖ ಮೊದಲಾದ-ಖಿಲ ದೇವತೆಗ-ಳೊಳಗಿಹನೆಂದು ಲಕ್ಷ್ಮೀ ಪತಿಗೆ ವಂದಿಸೆ ಒಂದರೆ ಕ್ಷಣ ಬಿಟ್ಟಗಲ-ನವರ॥30-7-889॥

	ಶೈವ ಶೂದ್ರ ಕರಾರ್ಚಿತ ಮಹಾ ದೇವ ವಾಯು ಹರಿ ಪ್ರತಿಮೆ ವೃಂ
	ದಾವನದಿ ಮಾಸ ದ್ವಯದೊಳಿಹ ತುಲಸಿ ಅಪ್ರಸವ। ಗೋ ವಿವಾಹ ವಿವರ್ಜಿತಾ-ಶ್ವತ್ಥಾ ವಿಟಪಿಗಳ ಭಕ್ತಿ ಪೂರ್ವಕ ಸೇವಿಸುವ ನರ ದೈತ್ಯ ಶಾಶ್ವತ ದುಃಖ-ವೈದುವನು॥30-8-890॥

	ಕಮಲ ಸಂಭವ ಮುಖ್ಯ ಮನುಜೋ-ತ್ತಮರ ಪರಿಯಂತರದಿ ಮುಕ್ತರ
	ಸಮ ಶತಾಯು-ಷ್ಯುಳ್ಳವನು ಕಲಿ ಬ್ರಹ್ಮನೋಪಾದಿ। ಕ್ರಮದಿ ನೀಚರು ದೈತ್ಯರು ನರಾಧಮರ ಪಿಡಿದು ಕುಲಕ್ಷ್ಮಿ ಕಲಿ ಅನು ಪಮ-ರೆನಿಸುವರು ಅಸುರರೊಳು ದ್ವೇಷಾದಿ ಗುಣದಿಂದ॥30-9-891॥

	ವನಜ ಸಂಭವ-ನಬ್ದ ಶತ ಒಬ್ಬನೆ ಮಹಾಕಲಿ ಶಬ್ದ ವಾಚ್ಯನು
	ದಿನ ದಿನಗಳಲಿ ಬೀಳ್ವರಂಧಂ-ತಮದಿ ಕಲಿಮಾರ್ಗ | ದನುಜರೆಲ್ಲ ಪ್ರತೀಕ್ಷಿಸುತ ಬ್ರಹ್ಮನ ಶತಾಬ್ದಾಂತದಲಿ ಲಿಂಗವು ಅನಿಲನ ಗದಾ ಪ್ರಹರದಿಂದಲಿ ಭಂಗ-ವೈದುವದು॥30-10-892॥

	ಮಾರುತನ ಗದೆಯಿಂದ ಲಿಂಗ ಶರೀರ ಪೋದಾ ನಂತರ ತಮೋ
	ದ್ವಾರ-ವೈದಿ ಸ್ವರೂಪ ದುಃಖಗ-ಳನುಭವಿಸು-ತಿಹರು। ವೈರ ಹರಿ ಭಕ್ತರಲಿ ಹರಿಯಲಿ ತಾರತಮ್ಯ-ದಲಿರು-ತಿಹುದು ಸಂ ಸಾರದಲಿ ತಮಸಿನಲಿ  ಅತ್ಯಧಿಕ ಕಲಿಯಲ್ಲಿ॥30-11-893॥

	ಜ್ಞಾನ-ವೆಂಬುದು ಮಿಥ್ಯ ಅಸಮೀಚೀನ ದುಃಖ ತರಂಗವೆ ಸಮೀ
	ಚೀನ ಬುದ್ಧಿ ನಿರಂತರದಿ ಕಲಿಗಿಹುದು ದೈತ್ಯರೊಳು। ಹೀನ-ಳೆನಿಪಳು ಶತಗುಣದಿ ಕಲಿಮಾನಿನಿಗೆ ಶತ ವಿಪ್ರಚಿತ್ತಿಗೆ ಊನ ಶತಗುಣ ಕಾಲನೇಮಿಯೆ ಕಂಸನೆ-ನಿಸಿದನು॥30-12-894॥

	ಕಾಲನೇಮಿಗೆ ಪಂಚಗುಣದಿಂ ಕೀಳು ಮಧು ಕೈಟಭರು ಜನ್ಮವ
	ತಾಳಿ ಇಳೆಯೊಳು ಹಂಸ ಡಿಬಿಕಾ-ಹ್ವಯದಿ ಕರೆಸಿದರು। ಐಳ ನಾಮಕ ವಿಪ್ರಚಿತ್ತಿ ಸಮಾಳು-ವೆನಿಪ ಹಿರಣ್ಯಕಶ್ಯಪು ಶೂಲಪಾಣಿಯ ಭಕ್ತ ನರಕಗೆ ಶತಗುಣಾ-ಧಮನು॥30-13-895॥

	ಗುಣಗಳ ತ್ರಯ ನೀಚನೆನಿಸುವ ಕನಕ-ಕಶಿಪುಗೆ ಹಾಟಕಾಂಬಕ
	ಗೆಣೆ ಎನಿಪ ಮಣಿಮಂತ-ಗಿಂತಲಿ ಕಿಂಚಿದೂನ ಬಕ। ದನುಜ ವರ ತಾರಕನು ವಿಂಶತಿ ಗುಣದಿ ನೀಚನು ಲೋಕ ಕಂಟಕ ನೆನಿಪ ಶಂಬರ ತಾರಕಾಸುರ-ಗಧಮ ಷಡ್ಗುಣದಿ॥30-14-896॥

	ಸರಿಯೆ-ನಿಸುವನು ಸಾಲ್ವನಿಗೆ ಸಂಕರನು ಅಧಮರು ದಶಗುಣದಿ ಶಂ
	ಬರಗೆ ಷಡ್ಗುಣ ನೀಚರೆನಿಪ ಹಿಡಿಂಬಕಾ ಬಾಣಾ | ಸುರನು ದ್ವಾಪರ ಕೀಚಕನು ನಾಲ್ವರು ಸಮರು ದ್ವಾಪರನೆ ಶಕುನಿಯು ಕರೆಸಿದನು ಕೌರವಗೆ ಸೋದರಮಾವ-ನಹುದೆಂದು॥30-15-897॥

	ನಮುಚಿ ಇಲ್ವಲ ಪಾಕ ನಾಮಕ ಸಮರು ಬಾಣಾದ್ಯರಿಗೆ ದಶ ಗುಣ
	ನಮುಚಿ ನೀಚನು ಮೂರು ಗುಣದಿಂ-ದಧಮ ವಾತಾಪಿ। ಕುಮತಿ ಧೇನುಕ ನೂರು ಗುಣದಿಂ-ದಮರ ರಿಪು ವಾತಾಪಿ-ಗಧಮನು ವಮನ ಧೇನುಕನಿಂದ ಅರ್ಧ ಗುಣಾಧಮನು ಕೇಶಿ॥30-16-898॥

	ಮತ್ತೆ ಕೇಶೀ ನಾಮಕ ತೃಣಾವರ್ತ ಸಮ ಲವಣಾ-ಸುರನು ಒಂ
	ಧತ್ತು ನೀಚಾರಿಷ್ಟ ನಾಮಕ ಪಂಚ ಗುಣದಿಂದ। ದೈತ್ಯ ಸತ್ತಮ ಹಂಸ ಡಿಬಿಕ ಪ್ರಮತ್ತ  ವೇನನು ಪೌಂಡ್ರಕನು ಒಂ ಭತ್ತು ಗುಣದಿಂ-ದಧಮ ಮೂವರು ಲವಣ ನಾಮಕಗೆ॥30-17-899॥

	ಈಶನೇ ನಾನೆಂಬ ಖಳ ದುಶ್ಯಾಸನಾ ವೃಷಸೇನ ದೈತ್ಯಾ
	ಗ್ರೇಸರ ಜರಾಸಂಧ ಸಮ ಪಾಪಿಗಳೊ-ಳತ್ಯಧಿಕ। ಕಂಸ ಕೂಪ ವಿಕರ್ಣ ಸರಿ ರುಗ್ಮೀ ಶತಾಧಮ ರುಗ್ಮಿಗಿಂತ ಮ ಹಾಸುರನು ಶತಧನ್ವ ಕಿರ್ಮೀರರು ಶತಾಧಮರು॥30-18-900॥

	ಮದಿರ ಪಾನೀ ದೈತ್ಯಗಣ-ದೊಳ-ಗಧಮ-ರೆನಿಪರು ಕಾಲಿಕೇಯರು
	ಅಧಿಕರಿಗೆ ಸಮರಹರು ದೇವಾವೇಶ ಬಲದಿಂದ। ವದನ ಪಾಣೀ ಪಾದ ಶ್ರೋತ್ರಿಯ ಗುದ ಉಪಸ್ಥ ಘ್ರಾಣ ತ್ವಗ್ರಸ ಕಧಿಪ ದೈತ್ಯರು ನೀಚ-ರೆನಿಪರು ಕಾಲಿಕೇಯರಿಗೆ॥30-19-901॥

	ಜ್ಞಾನ ಕರ್ಮೇಂದ್ರಿಯ-ಗಳಿಗೆ ಅಭಿಮಾನಿ ಕಲ್ಯಾದ್ಯಖಿಲ ದಿತಿಜರು
	ಹೀನ ಕರ್ಮವ ಮಾಡಿ ಮಾಡಿಸುತಿಹರು ಸರ್ವರೊಳು। ವಾಣಿ ಭಾರತಿ ಕಮಲಭವ ಪವಮಾನರಿವ-ರಚ್ಛಿನ್ನ ಭಕ್ತರು ಪ್ರಾಣ ಅಸುರಾವೇಶ ರಹಿತರು ಆಖಣಾಶ್ಮ ಸಮ॥30-20-902॥

	ಹುತವಹಾ-ಕ್ಷಾದ್ಯಮರ-ರೆಲ್ಲರು ಯುತರು ಕಲ್ಯಾವೇಶ ವಿಧಿ ಮಾ
	ರುತ ಸರಸ್ವತಿ ಭಾರತಿಯ-ರವತಾರ-ದೊಳಗಿಲ್ಲ। ಕೃತ ಪುಟಾಂಜಲಿಯಿಂದ ತನ್ನಯ ಪಿತನ ಸಮ್ಮುಖದಲ್ಲಿ ನಿಲ್ಲುತ ನುತಿಸಿ ಬಿನ್ನೈಸಿದನು ತನ್ನೊಳು ಕೃಪೆಯ ಮಾಡೆಂದು॥30-21-903॥

	ದ್ವೇಷಿ ದೈತ್ಯರ ತಾರತಮ್ಯದ ದೂಷಣೆಯು ಭೂಷಣ-ಗಳೆನ್ನದೆ
	ದೋಷವೆಂಬುವ ದ್ವೇಷಿ ನಿಶ್ಚಯ ಇವರ ನೋಡಲ್ಕೆ। ಕ್ಷೇಶಗಳ-ನೈದುವನು ಬಹು ವಿಧ ಸಂಶಯವು ಪಡಸಲ್ಲ ವೇದ ವ್ಯಾಸ ಗರುಡ ಪುರಾಣದಲಿ ಪೇಳಿದರು ಋಷಿಗಳಿಗೆ॥30-22-904॥

	ಜಾಲಿ ನೆಗ್ಗಿಲು ಕ್ಷುದ್ರ ಶಿಲೆ ಬರಿಗಾಲ ಪುರುಷನ ಬಾಧಿಪವು ಚ
	ಮ್ಮೋಳಗೆಯ ಮೆಟ್ಟಿದವ-ಗುಂಟೇ ಕಂಟಕಗಳ ಭಯ। ಚೇಳು ಸರ್ಪವ ಕೊಂದ ವಾರ್ತೆಯ ಕೇಳಿ ಮೋದಿಪಗಿಲ್ಲ ಅಘ ಯಮ ನಾಳುಗಳ ಭಯವಿಲ್ಲ ದೈತ್ಯರ ನಿಂದಿಸುವ ನರಗೆ॥30-23-905॥

	ಪುಣ್ಯ ಕರ್ಮವ ಪುಷ್ಕರಾದಿ ಹಿರಣ್ಯ-ಗರ್ಭಾಂತ-ರ್ಗತ ಬ್ರ
	ಹ್ಮಣ್ಯ ದೇವನಿ-ಗರ್ಪಿಸು-ತಲಿರು ಪಾಪ ಕರ್ಮಗಳ | ಜನ್ಯ ದುಃಖವ ಕಲಿ ಮುಖಾದ್ಯರಿ-ಗುಣ್ಣಲೀವನು ಸಕಲ ಲೋಕ ಶ ರಣ್ಯ ಶಾಶ್ವತ ಮಿಶ್ರ ಜನರಿಗೆ ಮಿಶ್ರ ಫಲವೀವ॥30-24-906॥

	ತ್ರಿವಿಧ ಗುಣಗಳ-ಮಾನಿ ಶ್ರೀ ಭಾರ್ಗವಿ ರಮಣ ಗುಣಿ ಗುಣ-ಗಳೊಳ-ಗವ
	ರವರ ಯೋಗ್ಯತೆ ಕರ್ಮಗಳ-ನನುಸರಿಸಿ ಕರ್ಮಫಲ। ಸ್ವವಶ-ರಾದಮ-ರಾಸುರರ ಗಣ-ಕವಧಿ ಇಲ್ಲದೆ ಕೊಡುವ ದೇವ ಪ್ರವರ ವರ ಜಗನ್ನಾಥವಿಟ್ಠಲ ವಿಶ್ವ ವ್ಯಾಪಕನು॥30-25-907॥


	ಶ್ರೀಮದ್ಧರಿಕಥಾಽಮೃತಸಾರ–ನೈವೇದ್ಯಪ್ರಕರಣಸಂಧಿ 31 (ಶಂಕರಾಭರಣ ಆದಿತಾಳ)
	ಹರಿಕಥಾಮೃತಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ ಭಗವದ್ಭಕ್ತ-ರಿದ-ನಾದರದಿ ಕೇಳುವುದು॥ಪಲ್ಲವಿ॥

	ಲೆಕ್ಕಿಸದೆ ಲಕುಮಿಯನು ಬೊಮ್ಮನ ಪೊಕ್ಕುಳಿಂದಲಿ ಪಡೆದೆ ಪೊಸ ಪೊಂ
	ಬಕ್ಕಿದೇರನು ಪಡೆದವ-ಯವಗಳಿಂದ ದಿವಿಜರನು । ಮಕ್ಕಳಂದದಿ ಪೊರೆವ ಸರ್ವದ ರಕ್ಕಸಾಂತಕ ರಣದೊಳಗೆ ನಿ ರ್ದುಃಖ ಸುಖಮಯ ಕಾಯ್ದ ಪಾರ್ಥನ ಸೂತನೆಂದೆನಿಸಿ॥31-1-908॥

	ದೋಷ ಗಂಧ ವಿದೂರ ನಾನಾ ವೇಷಧಾರಿ ವಿಚಿತ್ರ ಕರ್ಮ ಮ
	ನೀಷಿ ಮಾಯಾ ರಮಣ ಮಧ್ವಾಂತಃ-ಕರಣ ರೂಢ। ಶೇಷಶಾಯಿ ಶರಣ್ಯ ಕೌಸ್ತುಭ ಭೂಷಣ ಸುಕಂಧರ ಸದಾ ಸಂ ತೋಷ ಬಲ ಸೌಂದರ್ಯ ಸಾರನ ಮಹಿಮೆಗೇನೆಂಬೆ॥31-2-909॥

	ಸಾಶನಾ-ನಶನೇ ಅಭೀ ಎಂಬೀ ಶ್ರುತಿ ಪ್ರತಿಪಾದ್ಯ-ನೆನಿಸುವ
	ಕೇಶವನ ರೂಪ ದ್ವಯವ ಚಿದ್ದೇಹ-ದೊಳ ಹೊರಗೆ। ಬೇಸರದೆ ಸದ್ಭಕ್ತಿಯಿಂದ ಉಪಾಸನೆಯ-ಗೈಯುತ್ತ ಬುಧರು ಹು ತಾಶನನ-ವೋಲಿಪ್ಪ-ನೆಂದನ-ವರತ ತುತಿಸುವರು॥31-3-910॥

	ಸಕಲ ಸದ್ಗುಣ ಪೂರ್ಣ ಜನ್ಮಾದ್ಯ-ಖಿಳ ದೋಷ ವಿದೂರ ಪ್ರಕಟಾ
	ಪ್ರಕಟ ಸದ್ವ್ಯಾಪಾರಿ ಗತ ಸಂಸಾರಿ ಕಂಸಾರಿ। ನಕುಲ ನಾನಾ ರೂಪ ನಿಯ್ಯಾಮಕ ನಿಯಮ್ಯ ನಿರಾಮಯ ರವಿ ಪ್ರಖರ ಸನ್ನಿಭ ಪ್ರಭು ಸದಾ ಮಾಂ ಪಾಹಿ ಪರಮಾಪ್ತ॥31-4-911॥

	ಚೇತನಾ-ಚೇತನ ಜಗತ್ತಿನೊ-ಳಾತತನು ತಾನಾಗಿ ಲಕುಮೀ
	ನಾಥ ಸರ್ವರೊಳಿಪ್ಪ ತತ್ತದ್ರೂಪಗಳ ಧರಿಸಿ। ಜಾತಿಗಾರನ ತೆರದಿ ಎಲ್ಲರ ಮಾತಿನೊಳ-ಗಿದ್ದಖಿಲ ಕರ್ಮವ ತಾ ತಿಳಿಸಿ ಕೊಳ್ಳದಲೆ ಮಾಡಿಸಿ ನೋಡಿ ನಗುತಿಪ್ಪ॥31-5-912॥

	ವೀತ ಭಯ ವಿಜ್ಞಾನ-ದಾಯಕ ಭೂತ ಭವ್ಯ ಭವತ್ಪ್ರಭು ಖಳಾ
	ರಾತಿ ಖಗವರ ವಹನ ಕಮಲಾ-ಕಾಂತ ನಿಶ್ಚಿಂತ। ಮಾತರಿಶ್ವ ಪ್ರಿಯ ಪುರಾತನ ಪೂತನಾ ಪ್ರಾಣಾಪಹಾರಿ ವಿ ಧಾತೃ ಜನಕ ವಿಪಶ್ಚಿತ ಜನ ಪ್ರೀಯ ಕವಿಗೇಯ॥31-6-913॥

	ದುಷ್ಟ ಜನ ಸಂಹಾರಿ ಸರ್ವೋತ್ಕೃಷ್ಟ ಮಹಿಮ ಸಮೀರ-ನುತ ಸಕ
	ಲೇಷ್ಟ-ದಾಯಕ ಸ್ವರತ ಸುಖಮಯ ಮಮ ಕುಲಸ್ವಾಮಿ। ಹೃಷ್ಟ ಪುಷ್ಟ ಕನಿಷ್ಟ ಸೃಷ್ಟ್ಯಾದ್ಯಷ್ಟ ಕರ್ತೃ ಕರೀಂದ್ರ ವರದ ಯ ಥೇಷ್ಟದನು ಉನ್ನತ ಸುಕರ್ಮಾ ನಮಿಪೆ-ನನವರತ॥31-7-914॥

	ಪಾಕಶಾಸನ ಪೂಜ್ಯಚರಣ ಪಿನಾಕಿಸನ್ನುತ ಮಹಿಮ ಸೀತಾ
	ಶೋಕ ನಾಶನ ಸುಲಭ ಸುಮುಖ ಸುವರ್ಣ ವರ್ಣ ಸುಖಿ। ಮಾಕಳತ್ರ ಮನೀಷಿ ಮಧುರಿಪು ಏಕಮೇವಾದ್ವಿತಿಯ ರೂಪ ಪ್ರ ತೀಕ ದೇವ ಗಣಾಂತ-ರಾತ್ಮಕ ಪಾಲಿಸುವುದೆಮ್ಮ॥31-8-915॥

	ಅಪ್ರಮೇಯಾ-ನಂತ ರೂಪ ಸದಾ ಪ್ರಸನ್ನ ಮುಖಾಬ್ಜ ಮುಕ್ತಿ ಸು
	ಖ ಪ್ರದಾಯಕ ಸುಮನಸಾ-ರಾಧಿತ ಪದಾಂಭೋಜ। ಸ್ವಪ್ರಕಾಶ ಸ್ವತಂತ್ರ ಸರ್ವಗ ಕ್ಷಿಪ್ರ ಫಲದಾಯಕ ಕ್ಷಿತೀಶ ಯ ದು-ಪ್ರವೀರ ವಿತರ್ಕ್ಯ ವಿಶ್ವ ಸುತೈಜಸ ಪ್ರಾಜ್ಞ॥31-9-916॥

	ಗಾಳಿ ನಡೆವಂದದಲಿ ನೀಲ ಘನಾಳಿ ವರ್ತಿಸುವಂತೆ ಬ್ರಹ್ಮ ತ್ರಿ
	ಶೂಲ-ಧರ ಶಕ್ರಾರ್ಕ ಮೊದಲಾ-ದಖಿಲ ದೇವಗಣ। ಕಾಲ ಕರ್ಮ ಗುಣಾಭಿಮಾನಿ ಮಹಾಲಕುಮಿ-ಯನುಸರಿಸಿ ನಡೆವುದು ಮೂಲ ಕಾರಣ ಮುಕ್ತಿದಾಯಕ ಹರಿಯೆನಿಸಿ ಕೊಂಬ॥31-10-917॥

	ಮೋಡ ಕೈಬೀಸಣಿಕೆ-ಯಿಂದಲಿ ಓಡಿಸುವೆ-ನೆಂಬುವನ ಯತ್ನವು
	ಕೂಡುವದೆ ಕಲ್ಪಾಂತ-ಕಾದರು ಲಕುಮಿ ವಲ್ಲಭನು | ಜೋಡು ಕರ್ಮವ ಜೀವರೊಳು ತಾ ಮಾಡಿ ಮಾಡಿಸಿ ಫಲಗ-ಳುಣಿಸುವ ಪ್ರೌಢರಾದವ-ರಿವನ ಭಜಿಸಿ ಭವಾಬ್ಧಿ ದಾಟುವರು॥31-11-918॥

	ಕ್ಲೇಶ ಮೋಹಾ-ಜ್ಞಾನ ದೋಷ ವಿನಾಶಕ ವಿರಿಂಚ್ಯಾಂಡ-ದೊಳಗಾ
	ಕಾಶ ದೋಪಾದಿಯಲಿ ತುಂಬಿಹನೆಲ್ಲ ಕಾಲದಲಿ। ಘಾಸಿ-ಗೊಳಿಸದೆ ತನ್ನವರ-ನಾಯಾಸ ಸಂರಕ್ಷಿಸುವ ಮಹಕರು ಣಾಸಮುದ್ರ ಪ್ರಸನ್ನ-ವದನಾಂಭೋಜ ವೈರಾಜ॥31-12-919॥

	ಕನ್ನಡಿಯ ಕೈಪಿಡಿದು-ನೋಳ್ಪನ ಕಣ್ಣುಗಳು ಕಂಡಲ್ಲಿ ಎರಗದೆ
	ತನ್ನ ಪ್ರತಿಬಿಂಬವನೆ ಕಾಂಬುವ ದರ್ಪಣವ ಬಿಟ್ಟು। ಧನ್ಯರಿಳೆ-ಯೊಳಗೆಲ್ಲ ಕಡೆಯಲಿ ನಿನ್ನ ರೂಪವ ನೋಡಿ ಸುಖಿಸುತ ಸನ್ನುತಿ-ಸುತಾನಂದ ವಾರಿಧಿಯೊಳಗೆ ಮುಳುಗಿಹರು॥31-13-920॥

	ಅನ್ನಮಾನಿ ಶಶಾಂಕನೊಳು ಕಾರುಣ್ಯ ಸಾಗರ ಕೇಶವನು ಪರ
	ಮಾನ್ನದೊಳು ಭಾರತಿಯು ನಾರಾಯಣನು ಭಕ್ಷ್ಯದೊಳು | ಸೊನ್ನ-ಗದಿರನು ಮಾಧವನು ಶ್ರುತಿ ಸನ್ನುತಳು ಶ್ರೀಲಕ್ಷ್ಮಿ ಘೃತದೊಳು ಮನ್ಯ ಗೋವಿಂದಾಭಿಧನು ಇರುತಿಪ್ಪ-ನೆಂದೆಂದು॥31-14-921॥

	ಕ್ಷೀರಮಾನಿ ಸರಸ್ವತಿ ಜಗತ್ಸಾರ ವಿಷ್ಣುವ ಚಿಂತಿಸುವದು ಸ
	ರೋರು-ಹಾಸನ ಮಂಡಿಗೆಯೊ-ಳಿರುತಿಪ್ಪ ಮಧುವೈರಿ। ಮಾರುತನು ನವನೀತದೊಳು ಸಂಪ್ರೇರಕ ತ್ರಿವಿಕ್ರಮನು ದಧಿಯೊಳು ವಾರಿ ನಿಧಿ ಚಂದ್ರಮರೊಳಗೆ ಇರುತಿಪ್ಪ ವಾಮನನು॥31-15-922॥

	ಗರುಡ ಸೂಪಕೆಮಾನಿ ಶ್ರೀಶ್ರೀಧರನು ದೇವನು ಪತ್ರ ಶಾಕಕೆ
	ವರವೆನಿಪ ಮಿತ್ರಾಖ್ಯ ಸೂರ್ಯ ಹೃಷೀಕಪನ ಮೂರ್ತಿ। ಉರಗ ರಾಜನು ಫಲ ಸುಶಾಕಕೆ ವರವೆನಿಸುವನು ಪದುಮನಾಭನ ಸ್ಮರಿಸಿ ಭುಂಜಿಸುತಿಹರು ಬಲ್ಲವರೆಲ್ಲ ಕಾಲದಲಿ॥31-16-923॥

	ಗೌರಿ ಸರ್ವಾಮ್ಲಸ್ಥ-ಳೆನಿಪಳು ಶೌರಿ ದಾಮೋದರನ ತಿಳಿವುದು
	ಗೌರಿಪಾ-ನಾಮ್ಲಸ್ಥ ಸಂಕರುಷಣನ ಚಿಂತಿಪುದು। ಸಾರ ಶರ್ಕರ ಗುಡದೊಳಗೆ ವೃತ್ರಾರಿ ಇರುತಿಹ ವಾಸುದೇವನ ಸೂರಿಗಳು ಧೇನಿಪರು ಪರಮಾ-ದರದಿ ಸರ್ವತ್ರ॥31-17-924॥

	ಸ್ಮರಿಸು ವಾಚಸ್ಪತಿಯ ಸೋಪಸ್ಕರ-ದೊಳಗೆ ಪ್ರದ್ಯುಮ್ನ-ನಿಪ್ಪನು
	ನಿರಯಪತಿ ಯಮಧರ್ಮ ಕಟುದ್ರವ್ಯ-ದೊಳ-ಗನಿರುದ್ಧ। ಸರಷಪದಿ ಶ್ರೀರಾಮ ಠೇಲದಿ ಸ್ಮರನ ಶ್ರೀಪುರುಷೋತ್ತಮನ ಕ ರ್ಪುರದಿ ಚಿಂತಿಸಿ ಪೂಜಿಸುತಲಿರು ಪರಮ ಭಕುತಿಯಲಿ॥31-18-925॥

	ನಾಲಿಗಿಂದಲಿ ಸ್ವೀಕರಿಪರ ಸಪಾಲು ಮೊದಲಾ-ದುದರೊಳಗೆ ಘೃತ
	ತೈಲ ಪಕ್ವ ಪದಾರ್ಥ-ದೊಳಗಿಹ ಚಂದ್ರ ನಂದನನ। ಪಾಲಿಸುವ-ಧೋಕ್ಷಜನ ಚಿಂತಿಸು ಸ್ಥೂಲ ಕೂಷ್ಮಾಂಡ ತಿಲ ಮಾಷಜ ಈ ಲಲಿತ ಭಕ್ಷ್ಯದೊಳು ದಕ್ಷನು ಲಕ್ಷ್ಮಿನರಸಿಂಹ॥31-19-926॥

	ಮನುವು ಮಾಷ ಸುಭಕ್ಷ್ಯದೊಳು ಚಿಂತನೆಯ ಮಾಡಚ್ಯುತನ ನಿರ್ಋತಿ
	ಮನೆ ಎನಿಪ ಲವಣದೊಳು ಮರೆಯದೆ ಶ್ರೀಜನಾರ್ದನನ। ನೆನೆಯುತಿರು ಫಲ ರಸಗಳೊಳು ಪ್ರಾಣನ ಉಪೇಂದ್ರನ ವೀಳ್ಯದೆಲೆಯೊಳು ದ್ಯುನದಿ ಹರಿರೂಪವನೆ ಕೊಂಡಾಡುತಲಿ ಸುಖಿಸುತಿರು॥31-20-927॥

	ವೇದ ವಿನುತಗೆ ಬುಧನು ಸುಸ್ವಾದೋದ-ಕಾಧಿಪನೆನಿಸಿ ಕೊಂಬನು
	ಶ್ರೀದ ಕೃಷ್ಣನ ತಿಳಿದು ಪೂಜಿಸುತಿರು ನಿರಂತರದಿ। ಸಾಧು ಕರ್ಮವ ಪುಷ್ಕರನು ಸುನಿವೇದಿತ ಪದಾರ್ಥಗಳ ಶುದ್ಧಿಯ ಗೈದು-ಗೈಸುತ  ಹಂಸನಾಮಕ-ಗರ್ಪಿಸುತಲಿಪ್ಪ॥31-21-928॥

	ರತಿ ಸಕಲ ಸುಸ್ವಾದು ರಸಗಳ ಪತಿಯೆನಿಸುವಳು ಅಲ್ಲಿ ವಿಶ್ವನು
	ಹುತವಹನ ಚೂಲಿಗಳೊಳಗೆ ಬಾರ್ಗವನ ಚಿಂತಿಪುದು। ಕ್ಷಿತಿಜ ಗೋಮಯ-ಜಾದಿಯೊಳು ಸಂಸ್ಥಿತ ವಸಂತನ ಋಷಭ ದೇವನ ತುತಿಸುತಿರು ಸಂತತ ಸದಾ ಸದ್ಭಕ್ತಿ ಪೂರ್ವಕದಿ॥31-22-929॥

	ಪಾಕ ಕರ್ತೃಗಳೊಳು ಚತುರ್ದಶ ಲೋಕ ಮಾತೆ ಮಹಾಲಕುಮಿ ಗತ
	ಶೋಕ ವಿಶ್ವಂಭರನ ತಿಳಿವದು ಎಲ್ಲ ಕಾಲದಲಿ। ಚೌಕ ಶುದ್ಧ ಸುಮಂಡಲದಿ ಭೂ ಸೂಕರಾಹ್ವಯ ಉಪರಿಚೈಲಪ ಏಕದಂತ ಸನತ್ಕುಮಾರನ ಧೇನಿಪರು ಬುಧರು॥31-23-930॥

	ಶ್ರೀನಿವಾಸನ ಭೋಗ್ಯ ವಸ್ತುವ ಕಾಣಗೊಡ-ದಂದದಲಿ ವಿಷ್ವ
	ಕ್ಸೇನ ಪರಿಖಾ ರೂಪನಾಗಿಹ-ನಲ್ಲಿ ಪುರುಷಾಖ್ಯ। ತಾನೆ ಪೂಜಕ ಪೂಜ್ಯನೆನಿಸಿ ನಿಜಾನುಗರ ಸಂತೈಪ ಗುರು ಪವ ಮಾನ ವಂದಿತ ಸರ್ವ ಕಾಲಗಳಲ್ಲಿ ಸರ್ವೇಶ॥31-24-931॥

	ನೂತನ ಸಮೀಚೀನ ಸುರಸೋಪೇತ ಹೃದ್ಯ ಪದಾರ್ಥದೊಳು ವಿಧಿ
	ಮಾತೆ ತತ್ತದ್ರಸ-ಗಳೊಳು ರಸ ರೂಪ ತಾನಾಗಿ। ಪ್ರೀತಿ ಪಡಿಸುತ ನಿತ್ಯದಿ ಜಗನ್ನಾಥ ವಿಠಲನ ಕೂಡಿ ತಾ ನಿ ರ್ಭೀತ-ಳಾಗಿಹ-ಳೆಂದರಿತು ನೀ  ಭಜಿಸಿ ಸುಖಿಸುತಿರು॥31-25-932॥


	ಶ್ರೀಮದ್ಧರಿಕಥಾಽಮೃತಸಾರ–ಕಕ್ಷಾತಾರತಮ್ಯಸಂಧಿ 32 (ತೋಡಿ ರೂಪಕತಾಳ)
	ಹರಿಕಥಾಮೃತ ಸಾರ ಗುರುಗಳ ಕರುಣದಿಂದಾ-ಪನಿತು
	ಪೇಳುವೆ ಪರಮ ಭಗವದ್ಭಕ್ತರಿದನಾ-ದರದಿ ಕೇಳುವುದು॥ಪಲ್ಲವಿ॥

	ಶ್ರೀರಮಣ ಸರ್ವೇಶ ಸರ್ವಗ ಸಾರ ಭೋಕ್ತ ಸ್ವತಂತ್ರ ದೋಷ ವಿ
	ದೂರ ಜ್ಞಾನಾನಂದ ಬಲವೈ-ಶ್ವರ್ಯ ಗುಣ ಪೂರ್ಣ। ಮೂರು ಗುಣ ವರ್ಜಿತ ಸಗುಣ ಸಾಕಾರ ವಿಶ್ವ ಸ್ಥಿತಿ ಲಯೋದಯ ಕಾರಣ ಕೃಪಾಸಾಂದ್ರ ನರಹರೆ ಸಲಹೊ ಸಜ್ಜನರ॥32-1-933॥

	ನಿತ್ಯ ಮುಕ್ತಳೆ ನಿರ್ವಿಕಾರಳೆ ನಿತ್ಯ ಸುಖ ಸಂಪೂರ್ಣೆ ನಿತ್ಯಾ
	ನಿತ್ಯ ಜಗದಾಧಾರೆ ಮುಕ್ತಾ ಮುಕ್ತ ಗಣ ವಿನುತೆ। ಚಿತ್ತಯಿಸು ಬಿನ್ನಪವ ಶ್ರೀಪುರುಷೋತ್ತಮನ ವಕ್ಷೋ-ನಿವಾಸಿನಿ ಭೃತ್ಯ ವತ್ಸಲೆ ಕಾಯೆ ತ್ರಿಜಗನ್ಮಾತೆ ವಿಖ್ಯಾತೆ॥32-2-934॥

	ರೋಮ ಕೂಪಗಳೊಳು ಪೃಥಕ್ಪೃಥ-ಗಾಮಹಾ ಪುರುಷನ ಸ್ವಮೂರ್ತಿಯ
	ತಾಮರಸ-ಜಾಂಡಗಳು ತದ್ಗತ ವಿಶ್ವ ರೂಪಗಳು। ಶ್ರೀಮಹಿಳೆ ಈ ರೂಪ ಗುಣಗಳ ಸೀಮೆಗಾಣದೆ ಯೋಚಿಸುತ ಮಮ ಸ್ವಾಮಿ ಮಹಿಮೆ-ಯದೆಂತು-ಟೆಂದಡಿ-ಗಡಿಗೆ ಬೆರಗಾಗಿ ॥32-3-935॥

	ಒಂದಜಾಂಡ-ದೊಳೊಂದು-ರೂಪದೊ-ಳೊಂದವಯವ-ದೊಳುಂದು ನಖದೊಳ
	ಗೊಂದು ಗುಣಗಳ ಪಾರಗಾಣದೆ ಕೃತಪುಟಾಂ-ಜಲಯಿಂ | ಮಂದಜಾಸನ ಪುಳಕ ಪುಳಕಾ-ನಂದ ಬಾಷ್ಪ ತೊದಲು ನುಡಿಗಳಿಂ ದಿಂದಿರಾ ವಲ್ಲಭನ ಮಹಿಮೆ ಗಭೀರ-ತಮವೆಂದ॥32-4-936॥

	ಏನು ಧನ್ಯರೊ ಬ್ರಹ್ಮ ಗುರು ಪವಮಾನರೀರ್ವರು ಈ ಪರಿಯಲಿ ರ
	ಮಾ ನಿವಾಸನ ವಿಮಲ ಲಾವಣ್ಯಾತಿ-ಶಯಗಳನು। ಸಾನುರಾಗದಿ ನೋಡಿ ಸುಖಿಪ ಮಹಾನುಭಾವರ ಭಾಗ್ಯವೆಂತೊ ಭ ವಾನಿಧವ-ನಿಗಸಾಧ್ಯ-ವೆನಿಸಲು ನರರ ಪಾಡೇನು॥32-5-937॥

	ಆ ಪಿತಾಮಹ ನೂರು ಕಲ್ಪ ರಮಾಪತಿಯ ಗುಣ ಜಪಿಸಿ ಒಲಿಸಿ ಮ
	ಹಾ ಪರಾಕ್ರಮ ಹನುಮ ಭೀಮಾನಂದ ಮುನಿಯೆನಿಸಿ। ಆ ಪರಬ್ರಹ್ಮನ ಸುನಾಭೀ ಕೂಪ ಸಂಭವ ನಾಮದಲಿ ಮೆರೆ ವಾ ಪಯೋಜಾಸನ ಸಮೀರರಿ-ಗಭಿ ನಮಿಪೆನಿತ್ಯ॥32-6-938॥

	ವಾಸುದೇವನ ಮೂರ್ತಿ ಹೃದಯಾ-ಕಾಶ ಮಂಡಲ ಮಧ್ಯದಲಿ ತಾ
	ರೇಶ-ನಂದದಿ ಕಾಣುತತಿ ಸಂತೋಷದಲಿ ತುತಿಪ। ಆ ಸರಸ್ವತಿ ಭಾರತಿಯರಿಗೆ ನಾ ಸತತ ವಂದಿಸುವೆ ಪರಮೋ ಲ್ಲಾಸದಲಿ ಸುಜ್ಞಾನ ಭಕುತಿಯು ಸಲಿಸಲೆ-ಮಗೆಂದು॥32-7-939॥

	ಜಗದುದರನ ಸುರೋತ್ತಮನ ನಿಜ ಪೆಗಲೊಳಾಂತು ಕರಾಬ್ಜದೊಳು ಪದ
	ಯುಗ ಧರಿಸಿ ನಖ ಪಙ್ತಿಯೊಳು ರಮಣೀಯ ತರವಾದ। ನಗಧರನ ಪ್ರತಿಬಿಂಬ ಕಾಣುತ ಮಿಗೆ ಹರುಷದಿಂ ಪೊಗಳಿ ಹಿಗ್ಗುವ ಖಗ ಕುಲಾಧಿಪ ಕೊಡಲಿ ಮಂಗಳ ಸಕಲ ಸುಜನರಿಗೆ॥32-8-940॥

	ಯೋಗಿಗಳ ಹೃದಯಕೆ ನಿಲುಕ ನಿಗಮಾಗಮೈಕ ವಿನುತನ ಪರಮನು
	ರಾಗದಲಿ ದ್ವಿಸಹಸ್ರ ಜಿಹ್ವೆಗಳಿಂದ ವರ್ಣಿಸುವ। ಭೂ ಗಗನ ಪಾತಾಳ ವ್ಯಾಪ್ತನ ಯೋಗ ನಿದ್ರಾಸ್ಪದ-ನೆನಿಪ ಗುರು ನಾಗರಾಜನ ಪದಕೆ ನಮಿಸುವೆ ಮನದೊ-ಳನವರತ॥32-9-941॥

	ನಂದಿವಾಹನ ನಲಿನಿಧರ ಮೌಳಿಂದು-ಶೇಖರ ಶಿವ ತ್ರಿಯಂಬಕ
	ಅಂಧಕಾಸುರ ಮಥನ ಗಜ ಶಾರ್ದೂಲ ಚರ್ಮಧರ। ಮಂದಜಾಸನ ತನಯ ತ್ರಿಜಗ-ದ್ವಂದ್ಯ ಶುದ್ಧ ಸ್ಫಟಿಕ ಸನ್ನಿಭ ವಂದಿಸುವೆ-ನನವರತ ಪಾಲಿಸೊ ಪಾರ್ವತೀ ರಮಣ॥32-10-942॥

	ಫಣಿ ಫಣಾಂಚಿತ ಮುಕುಟ ರಂಜಿತ ಕ್ವಣಿತ ಡಮರು ತ್ರಿಶೂಲ ಶಿಖಿ ದಿನ
	ಮಣಿ ನಿಶಾಕರ ನೇತ್ರ ಪರಮ ಪವಿತ್ರ ಸುಚರಿತ್ರ। ಪ್ರಣತ ಕಾಮದ ಪ್ರಮಥ ಸುರ ಮುನಿ ಗಣ ಸುಪೂಜಿತ ಚರಣಯುಗ ರಾ ವಣ ಮದ ವಿಭಂಜನ ಸತತ ಮಾಂ ಪಾಹಿ ಮಹದೇವ॥32-11-943॥

	ದಕ್ಷ ಯಜ್ಞ ವಿಭಂಜನನೆ ವಿರುಪಾಕ್ಷ ವೈರಾಗ್ಯಾ-ಧಿಪತಿ ಸಂ
	ರಕ್ಷಿಸೆಮ್ಮನು ಸರ್ವ ಕಾಲದಿ ಸನ್ಮುದ-ವನಿತ್ತು। ಯಕ್ಷ ಪತಿ ಸಖ ಯಜಪರಿಗೆ ಸುರವೃಕ್ಷ ವೃಕ ದನುಜಾರಿ ಲೋಕಾ ಧ್ಯಕ್ಷ ಶುಕ ದೂರ್ವಾಸ ಜೈಗೀಷವ್ಯ ಸಂತೈಸು॥32-12-944॥

	ಹತ್ತು ಕಲ್ಪದಿ ಲವಣ ಜಲಧಿಯೊ-ಳುತ್ತಮ ಶ್ಲೋಕನ ಒಲಿಸಿ ಕೃತ
	ಕೃತ್ಯನಾಗಿ ಜಗತ್ಪತಿಯ ನೇಮದಿ ಕುಶಾಸ್ತ್ರಗಳ। ಬಿತ್ತರಿಸಿ ಮೋಹಿಸಿ ದುರಾತ್ಮರ ನಿತ್ಯ ನಿರಯ ನಿವಾಸ-ರೆನಿಸಿದ ಕೃತ್ತಿವಾಸಗೆ ನಮಿಪೆ ಶೇಷ ಪದಾರ್ಹ-ನಹುದೆಂದು॥32-13-945॥

	ಕಂಬುಪಾಣಿಯ ಪರಮ ಪ್ರೇಮ ನಿತಂಬಿನಿ-ಯರೆಂದೆನಿಪ ಲಕ್ಷಣೆ
	ಜಾಂಬವತಿ ಕಾಳಿಂದಿ ನೀಲಾ ಭದ್ರ ಸಖವಿಂದ। ಎಂಬ ಷಣ್ಮಹಿಷಿಯರ ದಿವ್ಯ ಪದಾಂಬುಜಗಳಿಗೆ ನಮಿಪೆ ಮಮ ಹೃದ ಯಂಬರದಿ ನೆಲೆಸಲಿ ಬಿಡದೆ ತಮ್ಮರಸ-ನೊಡಗೂಡಿ॥32-14-946॥

	ಆ ಪರಂತಪ-ನೊಲುಮೆಯಿಂದ ಸದಾಪರೋಕ್ಷಿ-ಗಳೆನಿಸಿ ಭಗವ
	ದ್ರೂಪ ಗುಣಗಳ ಮಹಿಮೆ ಸ್ವಪತಿಗ-ಳಾನನದಿ ತಿಳಿವ। ಸೌಪರಣಿ ವಾರುಣಿ ನಗಾತ್ಮಜೆ-ರಾಪನಿತು ಬಣ್ಣಿಸುವೆ ಎನ್ನ ಮ ಹಾಪರಾಧಗ-ಳೆಣಿಸ-ದೀಯಲಿ ಪರಮ ಮಂಗಳವ॥32-15-947॥

	ತ್ರಿದಿವ ತರುಮಣಿ ಧೇನು-ಗಳಿಗಾ-ಸ್ಪದವೆನಿಪ ತ್ರಿದಶಾ-ಲಯಾಬ್ದಿಗೆ
	ಬದರ-ನಂದದಲೊ-ಪ್ಪುತಿಪ್ಪ ಉಪೇಂದ್ರ ಚಂದ್ರಮನ। ಮೃದು ಮಧುರ ಸುಸ್ತವನ-ದಿಂದಲಿ ಮಧು ಸಮಯ ಪಿಕನಂತೆ ಪಾಡುವ ಮುದಿರ ವಾಹನ-ನಂಘ್ರಿಯುಗ್ಮಂ-ಗಳಿಗೆ ನಮಿಸುವೆನು॥32-16-948॥

	ಕೃತಿರಮಣ ಪ್ರದ್ಯುಮ್ನ ದೇವನ ಅತುಲ ಬಲ ಲಾವಣ್ಯ ಗುಣ ಸಂ
	ತತ ಉಪಾಸನ ಕೇತುಮಾಲಾ ಖಂಡದಲಿ ರಚಿಪ। ರತಿ ಮನೋಹರ-ನಂಘ್ರಿ ಕಮಲಕೆ ನತಿಸುವೆನು ಭಕುತಿಯಲಿ ಮಮ ದು ರ್ಮತಿ ಕಳೆದು ಸನ್ಮತಿಯ-ನೀವುದ-ಜಸ್ರವೆ-ಮಗೊಲಿದು॥32-17-949॥

	ಚಾರುತರ ನವವಿಧ ಭಕುತಿ ಗಂಭೀರ ವಾರಾಶಿಯೊಳು ಪರಮೋ
	ದಾರ ಮಹಿಮನ ಹೃದಯ ಫಣಿಪತಿ ಪೀಠದಲಿ ಭಜಿಪ। ಭೂರಿ ಕರ್ಮಾಕರ-ರೆನಿಸುವ ಶರೀರಮಾನಿ ಪ್ರಾಣಪತಿ ಪದ ವಾರಿ-ರುಹಕಾ-ನಮಿಪೆ ಮದ್ಗುರು ರಾಯರ-ಹುದೆಂದು॥32-18-950॥

	ವಿತತ ಮಹಿಮನ ವಿಶ್ವತೋ ಮುಖ-ನತುಲ ಭುಜ ಬಲ ಕಲ್ಪತರು ವಾ
	ಶ್ರಿತರೆನಿಸಿ ಸಕಲೇಷ್ಟ ಪಡೆದನು-ದಿನದಿ ಮೋದಿಸುವ। ರತಿ ಸ್ವಯಂಭುವ ದಕ್ಷ ವಾಚಸ್ಪತಿ ಬಿಡೌಜನ ಮಡದಿ ಶಚಿ ಮ ನ್ಮಥ ಕುಮಾರನಿ-ರುದ್ಧರೆಮ-ಗೀಯಲಿ ಸುಮಂಗಳವ॥32-19-951॥

	ಭವ ವನಧಿ ನವಪೋತ ಪುಣ್ಯ ಶ್ರವಣ ಕೀರ್ತನ ಪಾದ ವನರುಹ
	ಭವನ ನಾವಿಕನಾಗಿ ಭಜಕರ ತಾರಿಸುವ ಬಿಡದೆ। ಪ್ರವಹ ಮಾರುತ ದೇವ ಪರಮೋತ್ಸವ ವಿಶೇಷ ನಿರಂತರ ಮಹಾ ಪ್ರವಹ-ದಂದದಿ ಕೊಡಲಿ ಭಗವದ್ಭಕ್ತ ಸಂತತಿಗೆ॥32-20-952॥

	ಜನರ-ನುದ್ಧರಿಸುವೆ-ನೆನುತ ನಿಜ ಜನಕನನು ಮತದಲಿ ಸ್ವಯಂಭುವ
	ಮನು-ವಿನಿಂದಲಿ ಪಡೆದೆ ಸುಕುಮಾ-ರಕರನೊ-ಲುಮೆಯಲಿ। ಜನನಿ ಶತರೂಪಾ ನಿತಂಬಿನಿ ಮನ ವಚನ ಕಾಯದಲಿ ಬಿಡದನು ದಿನ ನಮಿಸುವೆನು ಕೊಡು ಎಮಗೆ ಸನ್ಮಂಗಳವ-ನೊಲಿದು॥32-21-953॥

	ನರನ ನಾರಾಯಣನ ಹರಿ ಕೃಷ್ಣರ ಪಡೆದೆ ಪುರುಷಾರ್ಥ ತೆರದಲಿ
	ತರಣಿ ಶಶಿ ಶತರೂಪರಿಗೆ ಸಮನೆನಿಸಿ ಪಾಪಿಗಳ। ನಿರಯದೊಳು ನೆಲೆಗೊಳಿಸಿ ಸಜ್ಜನ ನೆರವಿಯನು ಪಾಲಿಸುವ ಔದುಂ ಬರ ಸಲಹು ಸಲಹೆಮ್ಮ ಬಿಡದಲೆ ಪರಮ ಕರುಣದಲಿ॥32-22-954॥

	ಮಧು ವಿರೋಧಿ ಮನೋಜ ಕ್ಷೀರೋದಧಿ ಮಥನ ಸಮಯದಿ ಉದಿಸಿ ನೆರೆ
	ಕುಧರಜಾ-ವಲ್ಲಭನ ಮಸ್ತಕ ಮಂದಿರದಿ ಮೆರೆವ। ವಿಧುತ-ವಾಂಘ್ರಿ ಪಯೋಜ ಯುಗಳಕೆ ಮಧುಪ-ನಂದದಿ ಎರಗಿ ಎನ್ಮನ ದಧಿಪ ವಂದಿಪೆ-ನನುದಿನಂ-ತಸ್ತಾಪ ಪರಿಹರಿಸು॥32-23-955॥

	ಶ್ರೀ ವನರು-ಹಾಂಬಕನ ನೇತ್ರಗಳೇ ಮನೆಯೆನಿಸಿ ಸುಜನರಿಗೆ ಕ
	ರಾವ-ಲಂಬನ-ವೀವ ತೆರದಿ ಮಯೂಖ ವಿಸ್ತರಿಪ। ಆ ವಿವಸ್ವಾ-ನ್ನೆನಿಸಿ ಕೊಂಬ ವಿಭಾವಸು ಅಹರ್ನಿಶಿ-ಗಳಲಿ ಕೊಡ ಲೀ-ವಸುಂಧರೆಯೊಳು ವಿಪಶ್ಚಿತ-ರೊಡನೆ ಸುಜ್ಞಾನ॥32-24-956॥

	ಲೋಕ ಮಾತೆಯ ಪಡೆದು ನೀ ಜಗದೇಕ ಪಾತ್ರನಿಗಿತ್ತ ಕಾರಣ
	ಶ್ರೀ ಕುಮಾರಿ ಸಮೇತ ನೆಲೆಸಿದ ನಿನ್ನ ಮಂದಿರದಿ। ಆ ಕಮಲ ಭವ ಮುಖರು ಬಿಡದೆ ಪರಾಕೆನುತ ನಿಂದಿಹರೊ ಗುಣ ರ ತ್ನಾಕರನೆ ಬಣ್ಣಿಸಲಳವೆ ಕೊಡು ಎಮಗೆ ಸನ್ಮನವ॥32-25-957॥

	ಪಣೆಯ-ಲೊಪ್ಪುವ ತಿಲಕ ತುಳಶೀ ಮಣಿ ಗಣಾಂಚಿತ ಕಂಠ ಕರದಲಿ
	ಕ್ವಣಿತ ವೀಣಾ ಸುಸ್ವರದಿ ಬಹು ತಾಳ ಗತಿಗಳಲಿ। ಪ್ರಣವ ಪ್ರತಿಪಾದ್ಯನ ಗುಣಂಗಳ ಕುಣಿ ಕುಣಿದು ಅತಿ ಸಂಭ್ರಮದಿ ಗಾ ಯನವ ಮಾಡುವ ದೇವ ಋಷಿ ನಾರದರಿ-ಗಭಿನಮಿಪೆ॥32-26-858॥

	ಆ ಸರಸ್ವತಿ ತೀರದಲಿ ಭಿನ್ನೈಸಲಾ ಮುನಿಗಳ ನುಡಿಗೆ ಜಲ
	ಜಾಸನ ಮಹೇಶಾ-ಚ್ಯುತರ ಲೋಕಂಗಳಿಗೆ ಪೋಗಿ। ತಾ ಸಕಲ ಗುಣಗಳ ವಿಚಾರಿಸಿ ಕೇಶವನೆ ಪರದೈವ-ವೆಂದುಪ ದೇಶಿಸಿದ ಭೃಗು ಮುನಿಪ ಕೊಡಲೆಮ-ಗಖಿಲ ಪುರುಷಾರ್ಥ॥32-27-959॥

	ಬಿಸರು-ಹಾಂಬಕ-ನಾಜ್ಞೆಯಲಿ ಸುಮನಸ ಮುಖನು ತಾನೆನಿಸಿ ನಾನಾ
	ರಸಗ-ಳುಳ್ಳ ಹವಿಸ್ಸುಗಳ-ನವರವರಿ-ಗೊಯ್ದೀವ। ವಸು ಕುಲಾಧಿಪ ಯಜ್ಞ ಪುರುಷನ ಅಸಮ ಬಲ ರೂಪಂಗಳಿಗೆ ವಂ ದಿಸುವೆ ಜ್ಞಾನ ಯಶಸ್ಸು ವಿದ್ಯೆ ಸುಬುದ್ಧಿ ಕೊಡಲೆಮಗೆ॥32-28-960॥

	ತಾತ-ನಪ್ಪಣೆ-ಯಿಂದ ನೀ ಪ್ರಖ್ಯಾತಿ-ಯುಳ್ಳರ-ವತ್ತು ಮಕ್ಕಳ
	ಪ್ರೀತಿಯಿಂದಲಿ ಪಡೆದವರ-ವರಿಗಿತ್ತು ಮನ್ನಿಸಿದೆ। ವೀತಿ-ಹೋತ್ರನ ಸಮಳೆನಿಸುವ ಪ್ರಸೂತಿ ಜನನಿ ತ್ವದಂಘ್ರಿ ಕಮಲಕೆ ನಾ ತುತಿಸಿ ತಲೆ ಬಾಗ್ವೆನೆಮ್ಮ ಕುಟುಂಬ ಸಲಹುವುದು॥32-29-961॥

	ಶತ ಧೃತಿಯ ಸುತರೀ-ರ್ವರುಳಿದ-ಪ್ರತಿಮ ಸುತಪೋ-ನಿಧಿಗಳ ಪರಾ
	ಜಿತನ ಸುಸಮಾಧಿ-ಯೊಳೊಲಿಸಿ ಮೂರ್ಲೋಕ-ದೊಳು ಮೆರೆವ। ವ್ರತಿವರ ಮರೀಚ್ಯತ್ರಿ ಪುಲಹಾ ಕ್ರತು ವಸಿಷ್ಠ ಪುಲಸ್ತ್ಯ ವೈವ ಸ್ವತನು ವಿಶ್ವಾಮಿತ್ರ-ರಂಗಿರ-ರಂಘ್ರಿ-ಗೆರಗುವೆನು॥32-30-962॥

	ದ್ವಾದಶಾ-ದಿತ್ಯರೊಳು ಮೊದಲಿಗನಾದ ಮಿತ್ರ ಪ್ರವಹ ಮಾನಿನಿ
	ಯಾದ ಪ್ರಾವಹಿ ನಿಋತಿ ನಿರ್ಜರ ಗುರು ಮಹಿಳೆ ತಾರಾ। ಈ ದಿವೌಕಸ-ರನುದಿನಾಧಿ-ವ್ಯಾಧಿ ಉಪಟಳ-ವಳಿದು ವಿಬುಧರಿ ಗಾದರದಿ ಪಾಲಿಸಲಿ ಮಂಗಳವಾವ ಕಾಲದಲಿ॥32-31-963॥

	ಮಾನ ನಿಧಿಗಳೆ-ನಿಸುವ ವಿಷ್ವಕ್ಸೇನ ಧನಪ ಗಜಾನನರಿಗೆ ಸ
	ಮಾನ-ರೆಂಭತ್ತೈದು ಶೇಷ ಶತಸ್ಥ ದೇವ ಗಣ | ಕಾನಮಿ-ಸುವೆನು ಬಿಡದೆಮಿಥ್ಯಾ ಜ್ಞಾನ ಕಳೆದು ಸುಬೋಧವಿತ್ತು ಸ ದಾನು ರಾಗದಿ ಎಮಗೆ ಪರಿಪಾಲಿಸಲಿ ಸಂಪದವ॥32-32-964॥

	ವನಧಿ ವಸನೆ ವರಾದ್ರಿ ನಿಚಯ ಸ್ತನ ವಿರಾಜಿತೆ ಚೇತನಾ-ಚೇ
	ತನ ವಿಧಾರಕೆ ಗಂಧರಸ ರೂಪಾದಿ ಗುಣ ವಪುಷೆ। ಮುನಿ ಕುಲೋತ್ತಮ ಕಶ್ಯಪನ ನಿಜ ತನುಜೆ ನಿನಗಾ-ನಮಿಪೆ ಎನ್ನವ ಗುಣಗ-ಳೆಣಿಸದೆ ಪಾಲಿಪುದು ಪರಮಾತ್ಮ-ನರ್ಧಾಂಗಿ॥32-33-965॥

	ಪುರುಟ ಲೋಚನ ನಿನ್ನ ಕದ್ದೊಯಿದಿರಲು ಪ್ರಾರ್ಥಿಸೆ ದೇವತೆಗಳು
	ತ್ತರವ ಲಾಲಿಸಿ ತಂದ ವರಹಾ ರೂಪ ತಾನಾಗಿ। ಧರಣಿ ಜನನಿಯೆ ತ್ವತ್ಪದಾಬ್ಜಕೆ ಎರಗಿ ಬಿನ್ನೈಸುವೆನು ಪಾದ ಸ್ಪರುಶ ಮೊದಲಾ-ದಖಿಲ ದೋಷಗ-ಳೆಣಿಸದಿರು ಎಂದು॥32-34-966॥

	ಭೂತ ಮಾರುತ-ವಾಂತರಭಿ-ಮಾನೀ ತಪಸ್ವಿ ಮರೀಚಿಮುನಿ ಪುರು
	ಹೂತ ನಂದನ ಪಾದಮಾನಿ ಜಯಂತ-ರೆಮಗೊಲಿದು। ಕಾತರವ ಪುಟ್ಟಿಸದೆ ವಿಷಯದಿ ವೀತ ಭಯನ ಪದಾಬ್ಜದಲಿ ವಿಪ ರೀತ ಬುದ್ಧಿಯ-ನೀಯದೆ ಸದಾ ಪಾಲಿಸಲಿ ಎಮ್ಮ॥32-35-967॥

	ಓದಿಸುವ ಗುರುಗಳನೆ ಜರಿದು ಸಹೋದರರಿ-ಗುಪದೇಶಿಸಿದಿ ಮಹ
	ದಾದಿ ಕಾರಣ ಸರ್ವಗುಣ ಸಂಪೂರ್ಣ ಹರಿಯೆಂದು | ವಾದಿಸುವ ತ್ವತ್ಪತಿಯ ತೋರೆಂದಾ-ದನುಜ ಬೆಸಗೊಳಲು ಸ್ತಂಭದಿ ಶ್ರೀದನಾ-ಕ್ಷಣ ತೋರಿಸಿದ ಪ್ರಹ್ಲಾದ ಸಲಹೆಮ್ಮ॥32-36-968॥

	ಬಲಿ ಮೊದಲು ಸಪ್ತೇಂದ್ರ-ರಿವರಿಗೆ ಕಲಿತ ಕರ್ಮಜ ದಿವಿಜ-ರೆಂಬರು
	ಉಳಿದ ಏಕಾದಶ ಮನುಗಳು ಉಚಥ್ಯ ಚ್ಯವನ ಮುಖ। ಕುಲ ಋಷಿಗ-ಳೆಂಭತ್ತು ಹೈಹಯ ಇಳೆಯ ಕಂಪನಗೈದ ಪೃಥು ಮಂ ಗಲ ಪರೀಕ್ಷಿತ ನಹುಷ ನಾಭಿ ಯಯಾತಿ ಶಶಬಿಂದು॥32-37-969॥

	ಶತಕ ಸಂಕೇತುಳ್ಳ ಪ್ರೀಯವ್ರತ ಭರತ ಮಾಂಧಾತ ಪುಣ್ಯಾ
	ಶ್ರಿತರು ಜಯ ವಿಜಯಾದಿಗಳು ಗಂಧರ್ವ-ರೆಂಟು ಜನ | ಹುತವಹಜ ಪಾವಕ ಸನಾತನ ಪಿತೃಗ-ಳೇಳ್ವರು ಚಿತ್ರಗುಪ್ತರು ಪ್ರತಿದಿವಸ ಪಾಲಿಸಲಿ ತಮ್ಮವನೆಂದು ಎನಗೊಲಿದು॥32-38-970॥

	ವಾಸವಾಲಯ ಶಿಲ್ಪಿ ವಿಮಲ ಜಲಾಶಯ-ಗಳೊಳು ರಮಿಪ ಓಷಧಿ
	ಭೇಶ ರವಿಗಳ ರಿಪುಗ-ಳೆನಿಸುವ ರಾಹು ಕೇತುಗಳು। ಶ್ರೀಶ ಪದ ಪಂಥಾನ ಧೂಮಾರ್ಚೀಶ  ದಿವಿಜರು ಕರ್ಮಜರಿಗೆ ಸ ದಾ ಸಮಾನ ದಿವೌಕಸರು ಕೊಡಲೆಮಗೆ ಮಂಗಳವ॥32-39-971॥

	ದ್ಯುನದಿ ಶ್ಯಾಮಲ ಸಂಜ್ಞೆ ರೋಹಿಣಿ ಘನಪ ಪರ್ಜನ್ಯಾ-ನಿರುದ್ಧನ
	ವನಿತೆ ಬ್ರಹ್ಮಾಂಡಾ-ಭಿಮಾನಿ ವಿರಾಟ ದೇವಿಯರ। ನೆನೆವೆ ನಾ ನಲವಿಂದ ದೇವಾನನ ಮಹಿಳೆ ಸ್ವಾಹಾಖ್ಯ-ರಾಲೋ ಚನೆ ಕೊಡಲಿ ನಿರ್ವಿಘ್ನದಿಂ ಭಗವದ್ಗು-ಣಂಗಳಲಿ॥32-40-972॥

	ವಿಧಿ ಪಿತನ ಪಾದಾಂಬು-ಜಗಳಿಗೆ ಮಧುಪನಂತೆ ವಿರಾಜಿ-ಪಾಮಲ
	ಉದಕಗಳಿಗೆ ಸದಾಭಿಮಾನಿಯು ಎಂದೆನಿಸಿ ಕೊಂಬ। ಬುಧಗೆ ನಾ ವಂದಿಸುವೆ ಸನ್ಮೋದದಿ ನಿರಂತರ ಒಲಿದು ಎಮಗ ಭ್ಯುದಯ ಪಾಲಿಸಲೆಂದು ಪರಮೋತ್ಸಹದಿ ಅನುದಿನದಿ॥32-41-973॥

	ಪಾಮರರನು ಪವಿತ್ರಗೈಸುವ ಶ್ರೀಮುಕುಂದನ ವಿಮಲ ಮಂಗಳ
	ನಾಮಗಳಿ-ಗಭಿಮಾನಿಯಾದ ಉಷಾಖ್ಯ ದೇವಿಯರು। ಭೂಮಿಯೊಳ-ಗುಳ್ಳಖಿಳ ಸಜ್ಜನರಾ-ಮಯಾದಿ-ಗಳಳಿದು ಸಲಹಲಿ ಆ ಮರುತ್ತನ ಮನೆಯ ವೈದ್ಯರ ರಮಣಿ ಪ್ರತಿ ದಿನದಿ॥32-42-974॥

	ಹರಿ ಗುರುಗಳ-ರ್ಚಿಸದ ಪಾಪಾತ್ಮರನು ಶಿಕ್ಷಿಸ-ಲೋಸುಗ ಶನೈ
	ಶ್ಚರನೆನಿಸಿ ದುಷ್ಫಲಗಳೀವೆ ನಿರಂತರದಿ ಬಿಡದೆ। ತರಣಿ ನಂದನ ನಿನ್ನ ಪಾದಾಂಬುರುಹ-ಗಳಿಗಾ-ನಮಿಪೆ ಬಹು ದು ಸ್ತರ ಭವಾರ್ಣದಿ ಮಗ್ನನಾದೆ-ನ್ನುದ್ಧರಿಸ ಬೇಕು॥32-43-975॥

	ನಿರತಿಶಯ ಸುಜ್ಞಾನ ಪೂರ್ವಕ ವಿರಚಿಸುವ ನಿಷ್ಕಾಮ ಕರ್ಮಗ
	ಳರಿತು ತತ್ತತ್ಕಾಲದಲಿ ತಜ್ಜನ್ಯ ಫಲ ರಸವ। ಹರಿಯ ನೇಮದಿ ಉಣಿಸಿ ಬಹು ಜೀವರಿಗೆ ಕರ್ಮಪನೆನಿಪ ಗುರು ಪು ಷ್ಕರನು ಸತ್ಕರ್ಮಂಗಳಲಿ ನಿರ್ವಿಘ್ನತೆಯ ಕೊಡಲಿ॥32-44-976॥

	ಶ್ರೀ ವಿರಿಂಚ್ಯಾ-ದ್ಯರ ಮನಕೆ ನಿಲುಕಾವ ಕಾಲಕು ಜನನ ರಹಿತನ
	ತಾ ಒಲಿಸಿ ಮಗನೆಂದು ಮುದ್ದಿಸಿ ಲೀಲೆಗಳ ನೋಳ್ಪ। ದೇವಕಿಗೆ ವಂದಿಪೆ ಯಶೋದಾ ದೇವಿಗಾ-ನಮಿಸುವೆನು ಬಿಡದೆ ಕೃ ಪಾವ-ಲೋಕನದಿಂದ ಸಲಹವುದೆಮ್ಮ ಸಂತತಿಯ॥32-45-977॥

	ಶ್ರೀನಿವಾಸನ ಪರಮ ಕಾರುಣ್ಯಾ ನಿವಾಸ ಸ್ಥಾನ-ರೆನಿಪ ಕೃ
	ಶಾನುಜರು ಸಾಹಸ್ರ ಷೋಡಶ ಶತರು ಶ್ರೀಕೃಷ್ಣ | ಮಾನಿನಿಯ-ರೆಪ್ಪತ್ತು ಯಕ್ಷರು ದಾನವರು ಮೂವತ್ತು ಚಾರಣ ಜಾನಜಾ-ಮರ-ರಪ್ಸರರು ಗಂಧರ್ವರಿಗೆ ನಮಿಪೆ॥32-46-978॥

	ಆ ಯಮುನೆಯೊಳು ಸಾದರದಿ ಕಾತ್ಯಾಯಿನೀ ವ್ರತ ಧರಿಸಿ ಕೆಲರು ದ
	ರಾಯುಧನೆ ಪತಿಯೆನಿಸಿ ಕೆಲವರು ಜಾರತನದಲ್ಲಿ | ವಾಯು ಪಿತನೊಲಿ-ಸಿದರು ಈರ್ಬಗೆ ತೋಯ-ಸರಸರ ಪಾದ ಕಮಲಕೆ ನಾ ಯೆರಗುವೆ ಮನೋರಥಂಗಳ ಪಾಲಿಸಲಿ ನಿತ್ಯ॥32-47-979॥

	ಕಿನ್ನರರು ಗುಹ್ಯಕರು ರಾಕ್ಷಸ ಪನ್ನಗರು ಪಿತೃಗಳು ಸಿದ್ಧರು
	ಸನ್ನುತಾ-ಜಾನಜರು ಸಮರಿವ-ರಮರ ಯೋನಿಜರು। ಇನ್ನಿವರ ಗುಣವೆಂತು ಬಣ್ಣಿಸಲೆನ್ನಳವೆ ಕರುಣದಲಿ ಪರಮಾ ಪನ್ನ ಜನರಿಗೆ ಕೊಡಲಿ ಸನ್ಮುದ ಸುಪ್ರತಾಪವನು॥32-48-980॥

	ನೂರು ಮುನಿಗಳ-ನುಳಿದು ಮೇಲಣ ನೂರು ಕೋಟಿ ತಪೋಧನರ ಪಾ
	ದಾರ-ವಿಂದಕೆ ಮುಗಿವೆ ಕರಗಳ-ನುದ್ಧರಿ-ಸಲೆಂದು। ಮೂರು ಸಪ್ತ ಶತಾಹ್ವಯರ ತೊರೆದೀ ಋಷಿಗಳಾ-ನಂತರದಲಿಹ ಭೂರಿ ಪಿತೃಗಳು ಕೊಡಲಿ ನಮಗೆ ಸದಾ ಸುಮಂಗಳವ॥32-49-981॥

	ಪಾವನಕೆ ಪಾವನ-ನೆನಿಸುವ ರಮಾ ವಿನೋದನ ಗುಣ ಗಣಂಗಳ
	ಸಾವಧಾನದಿ ಏಕ ಮಾನಸರಾಗಿ ಸುಸ್ವರದಿ। ಆ ವಿಬುಧ ಪತಿ ಸಭೆಯೊಳಗೆ ನಾನಾ ವಿಲಾಸದಿ ಪಾಡಿ ಸುಖಿಸುವ ದೇವ ಗಂಧರ್ವರು ಕೊಡಲಿ ಎಮಗಖಿಳ ಪುರುಷಾರ್ಥ॥32-50-982॥

	ಭುವನ ಪಾವನ-ನೆನಿಪ ಲಕುಮೀ ಧವನ ಮಂಗಳ ದಿವ್ಯನಾಮ
	ಸ್ತವನ-ಗೈವ ಮನುಷ್ಯ ಗಂಧರ್ವರಿಗೆ ವಂದಿಸುವೆ। ಪ್ರವರ ಭೂಭೂಜ-ರುಳಿದು ಮಧ್ಯಮ ಕುವಲಯಪ-ರೆಂದೆನಿಸಿ ಕೊಂಬರ ದಿವಸ ದಿವಸಂಗಳಲಿ ನೆನೆವೆನು ಕರಣ ಶುದ್ಧಿಯಲಿ॥32-51-983॥

	ಶ್ರೀ ಮುಕುಂದನ ಮೂರ್ತಿ ಸಲೆ ಸೌದಾಮಿನಿಯವೋಲ್ ಹೃದಯ ವಾರಿಜ
	ವ್ಯೋಮ ಮಂಡಲ ಮಧ್ಯದಲಿ ಕಾಣುತಲಿ ಮೋದಿಸುವ। ಆ ಮನುಷ್ಯೋ-ತ್ತಮರ ಪದ ಯುಗ ತಾಮರಸ-ಗಳಿಗೆ-ರಗುವೆ ಸದಾ ಕಾಮಿತಾ-ರ್ಥಗಳಿತ್ತು ಸಲಹಲಿ ಪ್ರಣತ ಜನ ತತಿಯ॥32-52-984॥

	ಈ ಮಹೀ ಮಂಡಲ-ದೊಳಿಹ ಗುರು ಶ್ರೀಮದಾಚಾರ್ಯರ ಮತಾನುಗ
	ರಾ ಮಹಾ ವೈಷ್ಣವರ ವಿಷ್ಣು ಪದಾಬ್ಜ ಮಧುಕರರ | ಸ್ತೋಮಕಾ-ನಮಿಸುವೆ-ನವರ-ವರ ನಾಮಗಳ-ನೇನ್ಪೇಳ್ವೆ ಬಹು ವಿಧ ಯಾಮ ಯಾಮಂಗಳಲಿ ಬೋಧಿಸ-ಲೆನಗೆ ಸನ್ಮತಿಯ॥32-53-985॥

	ಮಾರನಯ್ಯನ ಕರುಣ ಪಾರಾವಾರ ಮುಖ್ಯ ಸುಪಾತ್ರ-ರೆನಿಪ ಸ
	ರೋರು-ಹಾಸನ ವಾಣಿ ರುದ್ರೇಂದ್ರಾದಿ ಸುರ ನಿಕರ। ತಾರತಮ್ಯಾತ್ಮಕ ಸುಪದ್ಯ-ಗಳಾರು ಪಠಿಸುವರಾ ಜನರಿಗೆ ರ ಮಾರಮಣ ಪೂರೈಸ-ಲೀಪ್ಸಿತ ಸರ್ವ ಕಾಲದಲಿ॥32-54-986॥

	ಮೂರು ಕಾಲಂಗಳಲಿ ತುತಿಸೆ ಶರೀರ ವಾಙ್ಮನ ಶುದ್ಧಿ ಮಾಳ್ಪುದು
	ದೂರಗೈಸುವು-ದಖಿಳ ಪಾಪ ಸಮೂಹ ಪ್ರತಿದಿನವು। ಚೋರ ಭಯ ರಾಜ ಭಯ ನಕ್ರ ಚಮೂರ ಶಸ್ತ್ರ ಜಲಾಗ್ನಿ ಭೂತ ಮ ಹೋರಗ ಜ್ವರ ನರಕ ಭಯ ಸಂಭವಿಸ-ದೆಂದೆಂದು॥32-55-987॥

	ಜಯ ಜಯತು ತ್ರಿಜಗ-ದ್ವಿಲಕ್ಷಣ ಜಯ ಜಯತು ಜಗದೇಕ ಕಾರಣ
	ಜಯ ಜಯತು ಜಾನಕಿ ರಮಣ ನಿರ್ಗತ ಜರಾ ಮರಣ। ಜಯ ಜಯತು ಜಾಹ್ನವಿ ಜನಕ ಜಯ ಜಯತು ದೈತ್ಯ ಕುಲಾಂತಕ ಭವಾ ಮಯ ಹರ ಜಗನ್ನಾಥವಿಟ್ಠಲ ಪಾಹಿಮಾಂ ಸತತ॥32-56-988॥


	ಶ್ರೀಮದ್ಧರಿಕಥಾಽಮೃತಸಾರ–ಶ್ರೀ ಶ್ರೀದವಿಟ್ಠಲದಾಸರು ರಚಿಸಿದ ಫಲಸ್ತುತಿ 33(ಕಾಪಿಮಠ್ಯ ತಾಳ)
	ಹರಿಕಥಾಮೃತ ಸಾರ ಶ್ರೀಮ-ದ್ಗುರುವರ ಜಗನ್ನಾಥ ದಾಸರು
	ಕರ ತಲಾಮಲ-ಕವೆನೆ ಪೇಳಿದ ಸಕಲ ಸಂಧಿಗಳ। ಪರಮ ಪಂಡಿತ-ಮಾನಿಗಳು ಮತ್ಸರಿಸ-ಲೆದೆಕಿಚ್ಚಾಗಿ ತೋರುವ ದರಸಿ-ಕರಿಗಿದು ತೋರಿ ಪೇಳುವುದಲ್ಲ ಧರೆಯೊಳಗೆ॥33-1-989॥

	ಭಾಮಿನೀ ಷಟ್ಪದಿಯ ರೂಪದ-ಲೀ ಮಹಾದ್ಭುತ ಕಾವ್ಯದಾದಿಯೊ
	ಳಾ ಮನೋಹರ ತರತ-ಮಾತ್ಮಕ ನಾಂದಿ ಪದ್ಯಗಳ। ಯಾಮ ಯಾಮಕೆ ಪಠಿಸುವವರ ಸುಧಾಮ ಸಖ ಕೈಪಿಡಿಯ-ಲೋಸುಗ ಪ್ರೇಮದಿಂದಲಿ ಪೇಳ್ದ ಗುರು ಕಾರುಣ್ಯ-ಕೇನೆಂಬೆ॥33-2-990॥

	ಸಾರವೆಂದರೆ ಹರಿಕಥಾಮೃತ ಸಾರವೆಂ-ಬುವುದೆಮ್ಮ ಗುರುವರ
	ಸಾರಿದಲ್ಲದೆ ತಿಳಿಯ-ದೆನುತ ಮಹೇಂದ್ರ ನಂದನನ ಸಾರಥಿಯ ಬಲಗೊಂಡು ಸಾರಾಸಾರಗಳ ನಿರ್ಣಯಿಸಿ ಪೇಳ್ದನು ಸಾರ ನಡೆವ ಮಹಾತ್ಮರಿಗೆ ಸಂಸಾರ-ವೆಲ್ಲಿಹುದೊ॥33-3-991॥

	ದಾಸವರ್ಯರ ಮುಖದಿ ನಿಂದು ರಮೇಶನನು ಕೀರ್ತಿಸುವ ಮನದಭಿ
	ಲಾಷೆಯಲಿ ವರ್ಣಾಭಿಮಾನಿ-ಗಳೊಲಿದು ಪೇಳಿಸಿದ। ಈ ಸುಲಕ್ಷಣ ಕಾವ್ಯದೊಳು ಯತಿ ಪ್ರಾಸಗಳಿಗೆ ಪ್ರಯತ್ನವಿಲ್ಲದೆ ಲೇಸು ಲೇಸೆನೆ ಶ್ರಾವ್ಯ-ಮಾದುದೆ ಕುರುಹು ಕವಿಗಳಿಗೆ॥33-4-992॥

	ಪ್ರಾಕೃತೋ-ಕ್ತಿಗಳೆಂದು ಬರಿದೆ ಮಹಾ ಕೃತಘ್ನರು ಜರಿವರಲ್ಲದೆ
	ಸ್ವೀಕೃತವ ಮಾಡದಲೆ ಬಿಡುವರೆ ಸುಜನ-ರಾದವರು। ಶ್ರೀಕೃತೀ ಪತಿಯ-ಮಲ ಗುಣಗಳು ಈ ಕೃತಿಯೊ-ಳುಂಟಾದ ಬಳಿಕಿದು ಪ್ರಾಕೃತವೆ ಸಂಸ್ಕೃತದ ಸಡಗರವೇನು ಸುಗುಣರಿಗೆ॥33-5-993॥

	ಶ್ರುತಿಗೆ ಶೋಭನ-ವಾಗದೊಡೆ ಜಡಮತಿಗೆ ಮಂಗಳ-ವೀಯದೊಡೆ ಶ್ರುತಿ
	ಸ್ಮೃತಿಗೆ ಸಮ್ಮತ-ವಲ್ಲದಿದ್ದೊಡೆ ನಮ್ಮ ಗುರುರಾಯ | ಮಥಿಸಿ ಮಧ್ವಾಗಮ ಪಯೋಬ್ಧಿಯ ಕ್ಷಿತಿಗೆ ತೋರಿದ ಬ್ರಹ್ಮ ವಿದ್ಯಾ ರತರಿ-ಗೀಪ್ಸಿತ ಹರಿಕಥಾಮೃತ ಸಾರ ಸೊಗಯಿಸದೆ॥33-6-994॥

	ಭಕ್ತಿವಾದದಿಪೇಳ್ದರೆಂಬಪ್ರಸಕ್ತಿಸಲ್ಲದುಕಾವ್ಯದೊಳುಪುನ
	ರುಕ್ತಿಶುಷ್ಕಸಮಾಸಪದವ್ಯತ್ಯಾಸಮೊದಲಾದ ಯುಕ್ತಿಶಾಸ್ತ್ರವಿರುದ್ಧಶಬ್ದವಿಭಕ್ತಿವಿಷಮಗಳಿರಲುಜೀವ ನ್ಮುಕ್ತಯೋಗ್ಯವಿದೆಂದುಸಿರಿಮದನಂತಮೆಚ್ಚುವನೆ॥33-7-995॥

	ಆಶುಕವಿ ಕುಲ ಕಲ್ಪತರು ದಿಗ್ದೇಶ ವರಿಯಲು ರಂಗನೊ-ಲುಮೆಯ
	ದಾಸ ಕೂಟಸ್ಥರಿ-ಗೆರಗಿ  ನಾ ಬೇಡಿ ಕೊಂಬುವೆನು। ಈ ಸುಲಕ್ಷಣ ಹರಿಕಥಾಮೃತ ಮೀಸಲ-ಳಿಯದೆ ಸಾರ ದೀರ್ಘ ದ್ವೇಷಿಗಳಿ-ಗೆರೆಯದಲೆ ಸಲಿಸುವು-ದೆನ್ನ ಬಿನ್ನಪವ॥33-8-996॥

	ಪ್ರಾಸಗಳ ಪೊಂದಿಸದೆ ಶಬ್ದ ಶ್ಲೇಷಗಳ ಶೋಧಿಸದೆ ದೀರ್ಘ
	ಪ್ರಾಸಗಳ ಸಲ್ಲಿಸದೆ ಷಟ್ಪದಿ ಗತಿಗೆ ನಿಲ್ಲಿಸದೆ। ದೂಷಕರು ದಿನ ದಿನದಿ ಮಾಡುವ ದೂಷಣವೆ ಭೂಷಣವು ಎಂದುಪ ದೇಶ ಗಮ್ಯವು ಹರಿಕಥಾಮೃತ ಸಾರ ಸಾಧ್ಯರಿಗೆ॥33-9-997॥

	ಅಶ್ರುತಾ-ಗಮ ಭಾವ-ವಿದರ ಪರಿಶ್ರಮವು ಬಲ್ಲವರಿ-ಗಾನಂ
	ದಶ್ರುಗಳ ಮಳೆಗರಿಸಿ ಮೈಮರೆಸುವ ಚಮತ್ಕೃತಿಯು। ಮಿಶ್ರರಿಗೆ ಮರೆಮಾಡಿ ದಿವಿಜರ ಜಸ್ರದಲಿ ಕಾಯ್ದಿಪ್ಪ-ರಿದರೊಳ ಪಶ್ರುತಿ-ಗಳೈ ತಪ್ಪವೇ ನಿಜ ಭಕ್ತಿಯು-ಳ್ಳರಿಗೆ॥33-10-998॥

	ನಿಚ್ಚ ನಿಜ ಜನ ಮೆಚ್ಚೆನೆಲೆ-ಗೊಂಡಚ್ಚ ಭಾಗ್ಯವು ಪೆಚ್ಚೆ ಪೇರ್ಮೆಯು
	ಕೆಚ್ಚೆ ಕೇಳ್ವರು ಮೆಚ್ಚಿ ಮಲ ಮನ ಮುಚ್ಚಲೆಂ-ದೆನುತ। ಉಚ್ಚ-ವಿಗಳಿಗೆ ಪೊಚ್ಚ ಪೊಸದೆನ-ಲುಚ್ಚರಿಸಿದೀ-ಸುಚ್ಚರಿತ್ರೆಯ ನುಚ್ಚರಿಸೆ ಸಿರಿವತ್ಸ-ಲಾಂಛನ ಮೆಚ್ಚಲೇ-ನರಿದು॥33-11-999॥

	ಸಾಧು ಸಭೆಯೊಳು ಮೆರೆಯೆ ತತ್ತ್ವ ಸು-ಬೋಧ ವೃಷ್ಟಿಯ-ಗರೆಯೆ ಕಾಮ
	ಕ್ರೋಧ ಬೀಜವ ಹುರಿಯೆ ಖಳರೆದೆ ಬಿರಿಯೆ ಕರಕರಿಯ। ವಾದಿಗಳ ಪಲ್ಮುರಿಯೆ ಪರಮ ವಿನೋದಿಗಳ ಮೈಮರೆಯ-ಲೋಸುಗ ಹಾದಿ ತೋರಿದ ಹಿರಿಯ ಬಹು ಚಾತುರ್ಯ ಹೊಸ ಪರಿಯ॥33-12-1000॥

	ವ್ಯಾಸ ತೀರ್ಥರ ಒಲವು ವಿಠಲೋ-ಪಾಸಕ ಪ್ರಭುವರಿಯ ಪುರಂದರ
	ದಾಸರಾಯರ ದಯವೊ ತಿಳಿಯದು ಓದಿ ಕೇಳದಲೆ। ಕೇಶವನ ಗುಣ ಮಣಿಗಳನು ಪ್ರಾಣೇಶ-ಗರ್ಪಿಸಿ ವಾದಿರಾಜರ ಕೋಶ-ಕೊಪ್ಪುವ ಹರಿಕಥಾಮೃತ ಸಾರ ಪೇಳಿದರು॥33-13-1001॥

	ಹರಿಕಥಾಮೃತ ಸಾರ ನವರಸ ಭರಿತ ಬಹು ಗಂಭೀರ ರತ್ನಾ
	ಕರ ರುಚಿರ ಶೃಂಗಾರ ಸಾಲಂಕಾರ ವಿಸ್ತಾರ। ಸರಸ ನರಕಂ-ಠೀರವಾಚಾ-ರ್ಯರ ಜನಿತ ಸುಕುಮಾರ ಸಾತ್ವೀ ಕರಿಗೆ ಪರಮೋದಾರ ಮಾಡಿದ ಮರೆಯ-ದುಪಕಾರ॥33-14-1002॥

	ಅವನಿಯೊಳು ಜ್ಯೋತಿಷ್ಮತಿಯ ತೈ-ಲವನು ಪಾಮರನುಂಡು ಜೀರ್ಣಿಸ
	ಲವನೆ ಪಂಡಿತ-ನೋಕರಿಪ-ನವಿವೇಕಿ-ಯಪ್ಪಂತೆ। ಶ್ರವಣ ಮಂಗಳ ಹರಿಕಥಾಮೃತ ಸವಿದು ನಿರ್ಗುಣ ಸಾರ ಮುಕ್ಕಿಸ ಲವ ನಿಪುಣನೈ ಯೋಗ್ಯಗಲ್ಲದೆ ದಕ್ಕಲರಿ-ಯದಿದು॥33-15-1003॥

	ಅಕ್ಕರ-ದೊಳೀ ಕಾವ್ಯದೊಳು ಒಂದಕ್ಕರವ ಬರೆದೋ-ದಿದವ ದೇ
	ವರ್ಕಳಿಗೆ ದುಸ್ತ್ಯಜ-ನೆನಿಸಿ ಧರ್ಮಾರ್ಥ ಕಾಮಗಳ। ಲೆಕ್ಕಿಸದೆ ಲೋಕೈಕ ನಾಥನ ಭಕ್ತಿ ಭಾಗ್ಯವ ಪಡೆವ ಜೀವ ನ್ಮುಕ್ತ-ಗಲ್ಲದೆ ಹರಿಕಥಾಮೃತ ಸಾರ ಸೊಗಸುವುದೆ॥33-16-1004॥

	ಒತ್ತಿ ಬಹ ವಿಘ್ನಗಳ ತಡೆ-ದಪ-ಮೃತ್ಯುವಿಗೆ ಮರೆ ಮಾಡಿ ಕಾಲನ
	ಭೃತ್ಯರಿಗೆ ಭೀಕರವ ಪುಟ್ಟಿಸಿ ಸಕಲ ಸಿದ್ಧಿಗಳ ಒತ್ತಿಗೊಳ್ಳಿಸಿ ವನರು-ಹೇಕ್ಷಣ ನೃತ್ಯ ಮಾಡುವ-ನವನ ಮನೆಯೊಳು ನಿತ್ಯ ಮಂಗಳ ಹರಿಕಥಾಮೃತ ಸಾರ ಪಠಿಸುವರ॥33-17-1005॥

